
ASDEPRESen aurkezpena 

Asociación de Derecho Penitenciario Rebeca Santamalia irabazi-asmorik gabeko 

erakunde bat da, eta zuzenbidearen adar ahaztu horretan jarduten duten 

abokatuek osatzen dute, bokazioz eta konpromiso handiarekin. 

 
ASDEPRESen helburu nagusietako bat da eraginkortasunez jardutea edozein 

espetxeratze-zentrotan askatasunaz gabetuta dauden pertsonen eskubideen alde. 

Hori guztia arau hauen esparruan: Presoak Tratatzeko Nazio Batuen Gutxieneko 

Arauak (Nelson Mandela Arauak), presoak tratatzeko Nazio Batuen esparruan 

emandako Bangkokeko Arauak, Europako Kontseiluaren Europako Espetxe 

Arauak eta adingabeen justizia-administraziorako Nazio Batuen Gutxieneko 

Arauak (Pekineko Arauak) eta etorkizunean garatzen diren edo ordezkatzen 

dituzten mota bereko adierazpenak. 

 
Helburu horiek lortzeko, lan-batzordeak ditu, eta batzorde horien artean dago 

Emakume eta Generoaren arloko Batzordea, esku artean dugun ideiaren eta 

proiektuaren arduraduna: «Euskadiko espetxeetan dauden askatasunaz 

gabetutako emakumeen desberdintasunak ikusaraztea, Bangkokeko Arauak 

baliatuz». 

 
Azterlana, lehenik, honako arrazoi honengatik egin da: badakigu genero-

desberdintasunak daudela, XXI. mendean oraindik badaudela, eta, beraz, 

erantzukizun-ariketa bat da. Eta, bigarrenik, espetxe-arloan egindako esku-

hartze profesionaletan metatutako esperientziak argi utzi zizkigun askatasunaz 

gabetutako emakumeek askotariko diskriminazioak jasaten dituztela gizonek 

gizonentzat pentsatutako instituzio batean daudelako. 

 
Ildo horretan, «Presoak tratatzeko Nazio Batuen Arauak eta emakume 

delitugileei askatasuna ez kentzeko neurriek», hots, «Bangkokeko Arauek» 

nazioarteko estandar batzuk ezartzen dituzte, eta askatasunaz gabetutako 

emakumeekin esku hartzeko aurrerapen garrantzitsuak ekarri dituzte, baina ez 

dira panazea. 

Egiari zor, hasieran, ilusioa eta anbizioa nagusitu zitzaigun, pentsatu baikenuen 

planteatzen zen tamainako lana gure bitartekoekin egiteko gai izango ginela. 

Zorionez, une horretan planteatu genuen Comillasko Unibertsitateko ikerketa-

taldearekin aliantza sortzea, Meneses doktorea buru zuenarekin, eta oso esker 

oneko gaude gaian izan zuen interesagatik eta ideia soil bat ikerketa-proiektu 

zientifiko handi bihurtzea ahalbidetzeagatik. 

 
Era berean, eskerrak eman nahi dizkiogu Eusko Jaurlaritzako Berdintasun, 

Justizia eta Gizarte Politiketako Sailari, ikerketa hau Euskadiko espetxeetan 

egitea ahalbidetzeagatik, uste sendoa baitugu ikerketa honetatik ateratzen diren 

emaitzak kontuan hartuko dituela espetxe-kudeaketan, erkidegoan askatasunaz 

gabetutako emakumeen egoera hobetzeko, Euskadiko espetxe-eredua gauzatzeko 

oinarriek jasotzen duten moduan. 

 
Eskerrik asko ikerketan parte hartu duten pertsona guztiei (teknikarien taldeak, 

funtzionarioak, osasun-taldeak, zuzendaritza-taldeak eta abar), ekarpen 

emankorragatik. 

 
Eta, azkenik, baina garrantzi berarekin, eskerrak eman nahi dizkiegu 

elkarrizketatu ditugun eta galdetegia betez parte hartu duten askatasunaz 

gabetutako emakume guztiei. Gure helburua emakume horien AHOTSA izatea 

da, ESPETXE-SISTEMAK orain arte AHAZTUTA eta IKUSEZIN BIHURTUTA 

izan baititu. 

 
Emakume eta Generoaren arloko Batzordea 

 
ASDEPRES 

AZTERLANAREN TESTUINGURUA 
 

 
Azterlan honen jatorria Asociación de Derecho Penitenciario Rebeca Santamalia 

elkartearen kezka eta eskaera bat da, espetxeetako emakumeen 

diskriminazioaren arloan ikertzeari buruzkoa, Estatuko espetxe-instituzioaren 

baimena lortuta. Ikerketa hasi zenean eta espetxe-arloko eskumenak Eusko 

Jaurlaritzari eskualdatu (2021eko uztaila) eta gutxira, pentsatu zen EAE barne 

hartzeko aukera zegoela. Beste ikerketa batzuetan sartu izan zen, kontraste 

handia baitakar beti beste eremu batzuekin alderatuta, gizarte-arazoen 

ezaugarriei eta horiek lantzeko moduari dagokienez. 

Ikerketan EAE sartzeak emakumeen egoeraren argazki bat egiteko aukera 

ematen zuen espetxe-kudeaketa jaso zuten eta EAEko espetxe-eredua garatzen 

hasi ziren unean. Hau da, EAEko zentroetan azterlan hau egiten hasi ginenean, 

urtebete soilik igaro zen kudeaketa berria ezartzen hasi zenetik eta txosten hau 

eredu hori hasten den abiapuntua dela esan nahi du. Horrenbestez, EAEko 

espetxeetako emakumeen egoeraren diagnostikoa lortzeko aukera ematen 

zitzaien. Eskerrak eman nahi dizkiogu EMAKUNDEri, erakutsitako interesagatik 

eta emakumeei buruzko azterlan mota oro bultzatzen aitzindaria izateagatik, 

emakumeenganako desberdinkeriak eta bazterketa nabarmentzen baititu. Ildo 

horretan, erreferentea da oraindik, eta ez EAEn bakarrik. Jakin badakigu lan 

honek, eta EAEn aurretik egindako beste batzuek, espetxe-instituzioaren diseinu 

eta planteamendu berrian eragina izango duela, emakumeei buruzko beste 

azterlan batzuekin gertatu den moduan. Ikerketa honek ez du EAEko 

espetxeetako esku-hartzea ebaluatzen, ezta euskal espetxeetan lan egiten duten 

langileak eta haien erantzukizunak ere. Azterlan honek askatasunaz gabetutako 

emakumeen eta haiek artatzen dituzten profesionalen gertakariak, pertzepzioak 

eta jarrerak jasotzen ditu, emakumeek espetxean dituzten baldintzen eta 

inguruabarrei dagokienez. Horrenbestez, irakurleak argi izan behar du ez direla 

islatzen Eusko Jaurlaritza eskumenak jaso zituenetik abian jartzen hasi den 

jarduketak, besteak beste, hemendik urte batzuetara baloratu ahal izango baita 

politika berriaren eta beren kudeaketagatik egindako esku-hartzeen eragina. 

Azterlana 2023ko urtarrilean hasi eta 2023ko abenduan amaitu zen. 

Erakunde itxi bati eta, oro har, hari buruzko alderdi asko ezagutzen ez diren bati 

buruzko azterlan bat egiten denean, desadostasunak sortzen dira ikerketaren 

ondoriozko emaitzak ezagutzean. Azterlan honetan, erresistentzia horien jakitun 

izanik, gizarte-zientzietako ikerketaren arloko kalitate-estandarrak aplikatu dira. 

Ikerketa honetan erabilitako metodologia gauzatzeko ikerketa zientifikoaren 

zorroztasun- eta kalitate-irizpideak bete dira. Horrek datuen eta metodologiaren 

triangulazioa egitea dakar, informazio-iturri desberdinak erabiltzea, EAEko 

espetxeen barruan nahiz kanpoan, eta, halaber, kanpoko erakunde batek 

gainbegiratu edo ikuskatzea. Bestalde, ikerketa hau Comillasko Unibertsitate 

Pontifikaleko Etika Batzordeak gainbegiratu du, batzorde horrek planteatzen 

baititu ikerketa-jardunbide egokiak eta hala betetzen direla zaintzen baitu. 

Horrenbestez, zorroztasun- eta kalitate-irizpideei jarraituz, eta, une oro, ikerketa 

zientifikoaren betekizun etikoak onartuta, jarraian azaltzen diren emaitzak 

lortutako datu eta informazioetatik atera dira, eta, beraz, espetxe-erakundetik 

kanpoko zeinahi ikertzaile ondorio beretara iritsiko litzateke. 

Hasiera batean beste gai batek ekarri zuen gogoeta egitea eta erabakiak hartzea: 

alegia, azterlana egitea askatasunaz gabetutako gizonak eta emakumeak 

alderatuz. Erabaki zen emakumeen informazioa baino ez zela bilduko 

azterlanean; izan ere, espetxean dauden gizonei buruzko informazio ugari dago, 

alderaketarako balioko ziguna. Oro har, askatasunaz gabetuta daudenei buruzko 

datuak ia beti gizonenak dira, bai azterlan eta ikerketetan bai espetxe-

administrazioak emandakoetan. Emakumeak espetxe-populazioaren % 10 

izatera ez iristeak ikusezin bihurtzen ditu. Datu orokorrenak sexuaren arabera 

bereizita daude duela urte gutxitatik, baina gizon eta emakumeen inguruabar, 

baldintza edo ezaugarrietan sakondu behar denean, datuak gizonenak izan ohi 

dira, gehiengoa direlako, eta emakumeak ez dira aintzat hartzen. Alderaketa egin 

ahal izateko adina datu ditugu espetxean dauden gizonei buruz. Kopuru eskasa 

izateagatik ikusezin bihurtuta edo baztertuta geldi ez zitezen jarri zuen azterlanak 

fokua emakumeengan bakarrik, azterlan feminista eta genero-azterlan askori 

jarraituz halaber (Romo, 2010). 

Espetxeetako emakumeen diskriminazioa aztertzeko, presoak tratatzeko Nazio 

Batuen 70 arauak eta emakume delitugileei askatasuna ez kentzeko neurriak 

hartu dira oinarri, Bangkokeko Arauak, alegia. Arauok Nazio Batuen Batzar 

Nagusian onartu ziren 2010ean, emakumeek mundu osoko espetxeetan jasaten 

zituzten desberdinkeriak egiaztatzean. Lan honen xedea emakumeen baldintzak 

hobetzen laguntzea da, eta ziur gaude Eusko Jaurlaritzak kontuan izango dituela. 

Ikerketaren zuzendaria 

AURREKARIAK 

Askatasunaz gabetutako emakumeen diskriminazioa landu dute Espainiako 

nahiz Euskadiko beste emakumezko ikertzaile batzuek. EAEn ikerketa oso 

interesgarri batzuk egin dira aurretiaz, eta haien ekarpenak aipatu eta 

mahaigaineratu behar ditugu. Lan horietako hirutan jarriko dugu arreta, lanon 

zabaltasun eta arduragatik. 

Horietako lehenengoa1 Elisabete Arostegui, Araceli Fernández, Nieves García del 

Moral eta Aurora Urbano egileena da (2008)2, eta espetxeratzeak gizon eta 

emakumeengan eta haien familia-ingurunean dituen ondorioak aztertzen ditu. 

Horretarako, diseinu kualitatiboa baliatzen dute, askatasunaz gabetutako gizon 

eta emakumeei elkarrizketa sakonak eginez. 

Bigarren lana, Estibaliz de Miguelena da (2015)3, eta espetxeetan askatasunaz 

gabetutako emakumeen maitasun-harremanak aztertzen ditu. Behaketa parte-

hartzailearen eta elkarrizketen bitartez, Zaballako espetxeko emakumeen 

egoeraren argazkia jasotzen du. 

Hirugarren lana María Ruizena da4 (2017), eta emakumeek espetxeetan eta 

espetxe-erakundean duten diskriminazioa aztertzen du. Emakume horiei 

ezartzen zaizkien aurreiritzi eta estereotipoetan jartzen du arreta, bai eta jarrera 

horiek eragiten dituzten erresistentzia-praktiketan ere. Era berean, informatzaile 

desberdinei sakonki egindako elkarrizketetan oinarritutako metodologia 

kualitatiboa du oinarri. Une bakoitzeko espetxeratuen datuak taula honetan 

laburtu ditugu, baita txosten honetakoak ere. 

 
 
 
 

 
 
 
 

 

1 Epigrafe honetan aipatutakoen aurreko bat ere aurkitu dugu, César Manzanos Bilbaoren lan hau 

(2003): Situación de las mujeres en las cárceles del País Vasco, Eusko Jaurlaritza. Ez dugu sartu, 

lan bikaina izan arren, 20 urtetik gora igaro baitira.  
2 Arostegui, Fernández A, García del Moral N, Urbano A.: Género y Prisión, Bilbo, Zubiko arg., 

2008. 
3 Estibaliz de Miguel Calvo: Relaciones amorosas de las mujeres encarceladas, Bilbo, UPV/EHU, 2015. 
4 María Ruiz Torrado: Kartzela genero – erakunde bezala, Bilbo, Udako Euskal Unibertsitatea, 2017. 



12  

1. taula. Euskadiko espetxe-populazioa 
 

Urteak Gizonak Emakumeak Guztira 

2008 1.258 (% 91,09) 123 (% 8,91) 1.381 (100) 

2015 1.140 (% 89,6) 133 (% 10,4) 1.273 (100) 

2017 1.204 (% 89) 149 (% 11) 1.353 (100) 

2023ko urr. 1.450 (% 92) 127 (% 8) 1.577 (100) 

Iturria: Espetxe Erakundeetako Idazkaritza Nagusia. 

 

Egileek espetxe-erakundearen joera androzentrikoa egiaztatu zuten, eta izaera 

diskriminatzailea eta hierarkikoa zuela, ez zegoela genero-ikuspegirik 

jarduketetan eta askatasunaz gabetutako emakumerik ez zegoela azterlan 

feministetan, desberdinkerien eta gizarte-bazterkeriaren arloan. Jarraian, 

aipatutako azterlanetan xehetasun handiagoz lantzen diren puntuak azalduko 

ditugu. 

Delitu-ezaugarriak eta ezaugarri soziodemografikoak. 

 
Azterlanek adierazten dute espetxeetan emakumeen proportzioa txikia denez, 

desabantaila zutela gainerako espetxe-populazioari dagokionez, gehienbat 

gizonak baitira. Hori horrela, espetxeko esku-hartzeen diseinua gizonei 

bideratuta zegoen. 

Emakumezkoen espetxe-populazioan gehien agertzen diren delituak osasun 

publikoarekin, legez kanpoko substantziak garraiatzearekin (mandoak) eta 

lapurreta eta ebasketa txikiekin lotutakoak dira. Delitu horiek ere badira nagusiak 

emakumeen artean, nahiz eta azterlan honetan ez zen datu hori jaso. 

Askatasunaz gabetutako emakumeen zati handiena bazterkeria-, pobrezia- eta 

zaurgarritasun-testuinguruetatik zetorren, eta pobrezia-egoeran zeuden 

emakume atzerritarren eta gutxiengo etnikoen taldeetakoak ziren. Emakume 

horiengan desegituraketa maila handia antzematen zen familia-inguruneetan, 

eta gurasoek maitasun eta babes eskasa eskaini zieten. 

Gizarte eta hezkuntza maila eta lanbide-heziketako maila baxua zuten, eta askok 

ez zuten enplegurik aurrez, ezta etxebizitza egonkorrik ere. 

Substantzia psikoaktiboekiko mendekotasunak askatasunaz gabetutako 

emakumeen sektore handi bati eragiten zion, eta egindako delituarekin zerikusia 

zuen haietako askoren kasuan. 

Jasandako indarkeria matxistak prebalentzia handia zeukan biztanleria 

orokorrarekin alderatuta, eta hori horrela ageri da hiru azterlanetan. 

Bikotekideekin dituzten harremanek arreta berezia behar dute; izan ere, 

indarkeriaz gainera, gizon ez oso normalizatuak izan ohi ziren, eta haiekiko 

mendekotasun-harremanak zituzten. Emakumeak bikotekideen konplize edo 

estaltzaile gisa agertzen ziren. Emakumeak gutxiago berrerortzen ziren, baina 

aipatzen da gehiagotan sartzen zituztela espetxean prebentzioz, Europako 

herrialde gehienekin alderatuta. 

Espetxean sartzea. 

 
Gizonen aldean, adin goiztiarragoan sartzen ziren espetxean, eta alderdi hori 

azterlanetan jasota dago. Halaber, espetxean sartzeak ondorio psikologiko eta 

pertsonal handia ekartzen zieten. Segurtasunik eza, beldurra, antsietatea eta 

babesgabetasuna sortzen zien, bereziki lehenengo aldia zenean, espetxe-sistema 

ez zutelako ezagutzen. Espetxeratzearen eraginak kostu handia zekarren 

emakumeentzat eta haien familientzat, eurek izaten jarraitzen zutelako familia-

sistemaren, zainketen eta seme-alaben hezkuntzaren sostengatzaileak. Ama, 

zaintzaile eta emazte gisa zuten rola geldiarazteak estigma sozial handia zekarren, 

bai eta erruduntasun- eta lotsa-sentimendua ere, eta zigorra bete ondoren ere 

mantenduko da. Emakume askok familiekin komunikatzeko estrategiak 

egituratzen zituzten, espetxeak haiengan zuten eragina arintzeko. 

Azterlanek adierazten dute espetxean egotean segurtasun- eta autonomia-galera 

bizitzen zutela. Emakume batzuek hondoa jo ondoren beren bizitza aldatzeko 

aukera gisa bizi zuten. Kasu horietan, espetxean kalean baino arrisku gutxiago eta 

segurtasun handiagoa aurkitzen zuten, substantzia psikoaktiboen kontsumoa 

utzi ondoren edo arreta beren buruarengan, beren ongizate pertsonalean jartzen 

zutenean. Beste batzuentzat, ordea, beren bizitzako esperientzia okerrena zen, 

mingarria, suntsitzailea, apalgarria eta iraingarria. 

Espetxeko baldintzak. 

 
Aipatutako azterlanek emakumeen espetxeko bizitzako alderdi asko adierazten 

dituzte. Hasteko, aipatzen da emakumeek espetxeetan okupatzen zuten espazioa 

txikiagoa zela, eta espetxe-zigorrak gogorrago bizitzen zituztela. Espazio horrek 

gizonentzakoak baino bizigarritasun-baldintza okerragoak zituen, hainbat 

arrazoi tarteko, baina ondoren eratu zelako. 

Zenbait alde adierazten ziren emakumeei dagokienez: amen unitaterik ez egotea5; 

hirugarren gradua eskuratzeko aukera gutxiago izatea; bereizita sailkatzeko 

espazioa falta izatea, modulu moten artean aukeratu ezin zutelako, bakarra 

zegoelako; lekualdaketetan gabeziak egotea, gizonekin alderatuta, ibilbideak oso 

luzeak zirelako eta asteak edo hilabeteak behar zirelako helmugako espetxera 

iritsi arte. Lanean emakume gutxiago zeudela egiaztatu zen, soldata baxuagoekin, 

eta lan oso feminizatuetan. Hezkuntza- eta lanbide-jarduerak ez ziren nahikoak 

eta ez ziren motibatzaileak. Jarduera horietako asko emakumeen rol 

tradizionalekin lotuta zeuden (ile-apainketa, estetika, joskintza eta abar), eta ez 

ziren beti errentagarrienak lan-irteerei dagokienez. 

Seme-alaben zaintza galtzea zen (familia eta aita haien kargu egiten ez zenean) 

sarri aipatutako beste alderdi bat. Amatasunak kezka handia eragiten zuen. 

Seme-alabengandik banantzeak eragin handia zeukan, eta horien zaintza 

familiako beste emakume batzuengan edo erakunde eskudunengan uzten zen. 

Ama bakarreko familia izatearen pisua ere handia zen, seme-alaben aitaren 

babesik gabe. Genero-alborapena gertatzen zen, ama izatea gogoan hartzen 

zelako, aita izatea baino gehiago, eta horrek amen erantzukizuna gehiago 

markatzen zuen. 

Espetxean bikotekideen arteko harremanak nolabaiteko mendekotasunezkoak 

ziren; ez zuten bikotekideen babesik, espetxean sartzean utzi egin baitzituzten 

edo, haiek bezala, espetxean baitzeuden. Bestalde, aipatzen zen familiaren babesa 

askoz ere handiagoa zela gizonengan emakumeengan baino; emakumeen sektore 

bat bakarrik zegoen, eta ez zuten kanpoan inor zain, ezta babesik eta behar zuten 

hura ematen zien inor ere. Emakumeen artean, nagusiki, bakardade handiagoa 

bizi zuten, babes afektibo eta ekonomiko urriagoa zuten eta bisita gutxiago 

jasotzen zituzten. Beste alde batetik, aipatu zen espetxean emakumeek jasotzen 

zuten arreta psikologikoa gatazkan zegoela administrazioak betetzen zituen bi 

rolekin: laguntzakoa eta kontrolekoa. Aurretiazko prekaritate-egoerekin lotuta, 

osasun fisikoaren eta psikiatrikoaren egoera desegokia nagusitzen zen.  

 

5 Azterlanok egin ziren unean ez zegoen amen modulurik. 

Egiaztatu zen osasun-egoera larriagoa zutela, depresioa eta antsietatea 

gehiagotan agertzen zela eta gehiago medikatzen zituztela (antidepresiboak, 

baregarriak eta lasaigarriak). Ildo horretan, adierazi zen gehiegizko medikalizazio 

psikiatrikoa zegoela, arreta terapeutikoaren kaltetan. Gainera, emakume gisa 

zituzten rol sozialetatik desbideratzeak autoestimu baxua eta norberaren irudi 

peioratiboa areagotzen, erruduntasun-sentimenduak handitzen eta estigma 

indartzen zituen zigor sozial gisa. Espetxeratutako emakumeak emakume gaizto, 

desbideratu, bekatari eta promiskuo gisa ikusten eta kalifikatzen ziren. 

Espetxeko arreta. 

 
Aipatutako azterlanetan adierazten zen emakumeei bideratutako espetxe-

tratamenduak beren rol sozial tradizionalak indartzen zituela, eta, gainera, haien 

feminizazioa eta infantilizazioa bultzatzen zituela. Emakumeak sarriago eta 

zorrotzago zigortzen ziren, gizonak bezain gatazkatsuak ez izanda eta profil 

kriminologiko ez hain bortitza izanda. Hala ere, diziplina-erregimena gogorragoa 

eta zurrunagoa zen emakumeentzat. Zaintzako eta barneko funtzionarioek ez 

zituzten horrenbeste onartzen emakumezko presoen jokabideak. Nolanahi ere, 

emakumeak hobeto egokitzen ziren espetxera, eta zailtasun gutxiagorekin 

hartzen zituzten ontzat itxialdi-baldintzak. 

Espetxe-erakundeari dagokionez, adierazi zen genero-desberdinkerien eta -

diskriminazioen kontzientzia hartzeko zailtasuna zegoela, bai askatasunaz 

gabetutako emakumeengan, bai espetxeetako zaintzako langileengan. Espetxe-

sistema sexista zen, ez zituelako emakumeen berariazko premiak kontuan 

hartzen, amatasuna izan ezik, eta ez zituen behar bezala gaitzen espetxetik 

irtendakoan gizarteratzeko. Esku-hartzeak estereotipo sexistaz eta genero-

ikuspegirik gabeko jarduketa indibidualizatuz beteta zeuden, eta horiek zama 

negatiboa eta estigma areagotzen zituzten. Azterlanak egin ziren uneko espetxe-

politika ere halakoa zen, genero-estereotipo tradizionalak indartzen zituelako 

destino, jarduera, lantegi eta lanetan. Espetxe-erakundeak gizartean zeuden 

genero-desberdinkeriak eta zaurgarritasun eta gizarte-bazterketako 

desberdinkeriak errepikatzen eta larriagotzen zituen. 

María Ruizen lanak soilik jasotzen eta deskribatzen ditu emakumeek espetxe 

barruan izandako erresistentzia-jardunbideak. Emakumezko presoen arteko 

babes- eta elkartasun-sareak egituratzen ziren; baimendutako eta debekatutako 

produktuen merkatu araugabea agertzen zen; presoen arteko harreman afektibo-

sexualak sortzen ziren, motibazio afektibo, sexual edo ekonomikoekin. 

Azkenik, espetxetik irtetea une oso gogorra eta zaila zen berriro, gizartearen 

gaitzespenari aurre egin behar baitzitzaion. 

HELBURUA, DATUEN ITURRIAK ETA 

PROZEDURAK 

 
EAEn, emakumeen moduluak dituzten bi espetxe ditugu: Martutene, Donostian, 

eta Zaballa, Gasteizen; izan ere, Basauriko (Bilbo) zentroa gizonena baino ez da 

azterlana hasi dugun unean. Horrenbestez, helburuen ezarpena eta informazio-

bilketa bi zentro horietan egin dira. 

HELBURUAK 
 

Azterlanak helburu hauek izan ditu abiapuntu eta gidari: 
 

1. Zehaztea askatasunaz gabetutako emakumeen zer premia ez diren 

betetzen EAEko espetxeetan. 

2. Nabarmentzea betetzen ari diren Bangkokeko Arauak eta betetzen ari ez 

direnak. 

3. Zerrendatzea EAEko espetxe-erakundeak zer oztopo topatzen dituen 

askatasunaz gabetutako emakumeek ase gabe dituzten premiei 

erantzuteko. 

4. Tresnak ematea emakumeen berariazko premiak lantzen dituzten 

programak, zerbitzuak eta jarduerak diseinatzeko, premioei erantzute 

aldera. 

5. Hobekuntzak proposatzea askatasunaz gabetutako emakumeen egoeran. 

6. Espetxearen ordezko neurriak bultzatzea askatasunaz gabetutako 

emakumeentzat. 

7. Espetxe-erakundearen (EI) eta gizarte zibilaren arteko lankidetza-ildoak 

ezartzea, EAEko espetxeetako sexu eta generoko desberdinkeriak 

ezabatzearen arloan elkarrekin lan egiteko. 

METODOLOGIA 

Helburuak betetzeko metodologiak zenbait estrategia hartu ditu barne; hala 

bada, ikuspegi kualitatiboak egituratu dira, sakontzeko eta alderdi 

subjektiboagoak eta ezkutukoagoak jasotzeko, eta, halaber, ikuspegi 

kuantitatiboa baliatu da, aztergaiaren hedadura ezagutzeko. Horrenbestez, 

estrategia kualitatiboak eta kuantitatiboak aplikatuko dira modu osagarrian, 

konbinatuan edo triangulatzailean (Bericat, 1998). Bi ikerketa-teknika nagusi 

erabili dira. Batetik, elkarrizketa sakonak espetxeetako profesionalen talde eta 

zuzendaritzarekin eta askatasunaz gabetutako emakumeekin. Bestetik, espetxe-

erakundearekin lotutako funtsezko informatzaileak jaso ziren (aholkulariak, 

abokatuak, GKEetako profesionalak eta abar), baita erakunde horretatik 

kanpokoak ere. Ondoren, elkarrizketak aztertuta, galdetegi bat egin genuen 

emakumeen iritziak eta inguruabarrak ahalik eta ondoen jasotzeko. Teknika 

horiek xehetasun handiagoz deskribatu genituen, beren prozedurekin, bai eta 

elkarrizketatutako pertsonen lagina ere. 

Ikerketa-proiektua Comillasko Unibertsitate Pontifikaleko Etika Batzordeari 

aurkeztuta, onartu egin zuen; orobat, ikerketa-taldeak betekizun nagusi guztiak 

bete ditu: borondatezkotasuna, anonimotasuna, konfidentzialtasuna (bereziki 

elkarrizketetan) eta egiazkotasuna. 

Baimen informatu bat aurkeztu zitzaien elkarrizketatu guztiei ikerketa-taldeko 

kideek elkarrizketatu aurretik. Adostasun horrekin baiesten zen elkarrizketak 

egiten parte hartuko zutela eta elkarrizketatzaileek konpromisoa hartzen zutela 

parte-hartzaile bakoitza identifikatzen zuten daturik ez azaltzeko. Hori dela eta, 

txosten honetan ez da elkarrizketatutako informatzaileen xehetasunik ematen; 

izan ere, bi zentro bakarrik direnez, nahiko erraz identifika daitezke. 

Elkarrizketak. 

Guztira, 26 elkarrizketa egin dira, eta horietako 9 askatasunaz gabetutako 

pertsonei egin zaizkie; erregimen arrunteko zazpiri eta hirugarren graduko biri. 

Elkarrizketetako 9 Zaballako espetxean egin ziren, eta 11, berriz, Martutenen. 

Gainerakoak aztergaiaren helburuekin lotutako funtsezko informatzaileekin egin 

ziren (adituak, aholkulariak, GKEetako kideak, abokatuak eta abar). 

Elkarrizketen sorta, bai askatasunaz gabetutako emakumeena bai zaintzako eta 

barneko teknikari eta funtzionarioen taldearena, zentro bakoitzak eman zuen, 

hau da, ez zuen ikerketa-taldeak egin. Hots, hautaketan ez zen alborapenik egon 

ikerketa-taldearen aldetik. 

Bi zentroetan egun bat edo bi hitzartu ziren emakumeei eta langileen kolektiboari 

elkarrizketak egiteko. Zentroko zuzendaritzak sarbidea eta elkarrizketatuekiko 

harremanak ahalbidetu zizkigun, eta espazio pribatuak eman zizkigun 

informazioaren konfidentzialtasuna bermatzearren. Teknikariek moduluetara 

sartzeko erabiltzen dituzten bulegoetan egin zitzaizkien elkarrizketak 

emakumeei. Profesionalei lan egiten duten bulegoetan egin zitzaien elkarrizketa. 

Elkarrizketek 30 minututik ordubetera bitartean iraun zuten. Elkarrizketen 

audioa grabatu zen, elkarrizketatuek baimena eman zutenean. Grabazioa zela-eta 

deseroso sentitu zirenean, eta ez grabatzea nahi zutenean, ahalik eta ohar 

zehatzenak hartu ziren. Elkarrizketatzaile guztiak ikerketa-taldeko kideak izan 

ziren, eta Bangkokeko Arauetan eta aztergai ziren helburuetan oinarrituta 

egindako elkarrizketa-gidoi bati jarraitu zitzaion (eranskinean jaso da). Halaber, 

esku-hartzetik sortutako datuen eta informazioen oharrak jaso ziren, eta, 

bereziki, barneratuek emandako oharrak eta iruzkinak. 

Elkarrizketak egin ondoren, hitzez hitz transkribatu ziren, identifikazio-datuak 

ezabatu ziren eta aztertzeko prestatu ziren. 

Elkarrizketen analisi deskribatzailea egin da, eta informatzailea identifika 

dezaketen xehetasunak saihestu dira. Kategoria analitikoak egin ziren, eta horiei 

esker, elkarrizketa guztiak kodifikatu ziren, ondoren Bangkokeko arau bakoitza 

aztertu eta interpretatzeko behar ziren zatiak ateratzeko. 

Honako taula honetan azaltzen dugu nola aipatzen ditugun elkarrizketetan 

lortutako datuak. 

2. taula. Egindako elkarrizketen xehetasunak 
 

Elkarrizketak Xehetasuna Izendatuak 

Askatasunaz 
gabetutako 
emakumeak 

E1, E13, E14, E15, 

E16, E17, E18, E19, 

E20 

Elkarrizketa-kodearen 
arabera 

Aholkulariak, abokatuak, GKEetako kideak, 
zentroetako zuzendaritzako kideak 

Informatzaileak 

Medikuak 2-3 mediku6 Medikua 

Psikologoak 2 psikologo psikologoak 

Funtzionarioak* 3 funtzionario* funtzionarioak* 

Gizarte-langilea 2 gizarte-lan. Gizarte-lan. 

Hezitzailea 1 hezitzaile Hezitzailea 

*Zaintzako edo barneko funtzionarioak. 
 
 

 

Ez dugu elkarrizketatutakoei buruzko datu soziodemografiko gehiago emango, 

oso erraz identifikatuko bailirateke. 

Galdetegia. 

Elkarrizketak egin ondoren, hasierako azterketa deskribatzaile bat aplikatu 

zitzaien, eta askatasunaz gabetutako emakumeentzako galdetegi bat egin zen 

(ikus eranskina). Galdetegi hori konparatiboa izan zedin, berdina izan da 

Espainiako Estatu osoan, eta bi espetxe-erakundeek gainbegiratu zuten aurretiaz. 

Galdetegia urriaren amaieran jaso zen Martutenen, eta azaroaren hasieran, 

Zaballan. Galdetegia euskaratu egin zen, emakume euskaldunei emateko (ikus 

eranskina). Bi zentroetako emakume gehien-gehienek lagundu zuten, eta bete 

egin zuten. Azterlana egitean kontuan hartu izana eskertu zioten ikerketa-

taldeari, bai eta galdetegia euskaraz eskaintzea ere. Hain zuzen, emakumeetako 

batek zera adierazi zuen: «Lehenengoz eskaini didate zerbait euskaraz espetxean 

daramatzadan urte guztietan». 49 galdetegi jaso ziren: % 75,5 (37) gaztelaniaz 

egin ziren, eta % 24,5 (12), euskaraz. Emakume bakar batek uko egin zion 

galdetegia betetzeari zentroetako batean, baina emakume batzuek ezin izan zuten 

egin, irteera bat zeukatelako, beste destino batera azkar joan behar izan zirelako 

edo halakorik egitea ahalbidetzen ez zuen beste inguruabar batzuk jazo zirelako.  

 

6 Martuteneko zentroan elkarrizketa bi medikuri batera egin zitzaien. 

Galdetegia ikerketa-taldea bertan zela bete zen. Bete ondoren, emakumeek eurek 

gutun-azaletan sartu, itxi eta entregatu egin zizkiguten, anonimotasunari 

eusteko. Galdetegia betetzean, hezitzaile bat egon zen gurekin, baina ez zuen esku 

hartu galdetegia egiteko unean; aitzitik, taldearen lana erraztu zuen. 

Emakumeetako batek proposatu zigun zentrora joatea emaitzak azaltzera. 

Literatura metodologikoan alderdi hori asko aipatu da oso egokitzat eta 

zorroztasun-betekizun gisa: lehenengo, lortutako emaitzen baliozkotze gisa, hau 

da, protagonistak emaitzetan identifikatuta eta islatuta sentitzea. Bigarren, 

etikagatik; ez daitezen erabili aztergai diren subjektuak ikerketaren eta ikertzaile 

taldearen mesedetan, subjektu pasibo gisa, eta emaitzen berri izan eta 

kontzientzia hartu ahal izan dezaten. 

Galdetegiak paperean jaso ziren; espetxeetan ezin baitzen gailu  elektronikorik 

sartu. Galdetegiak bete ondoren, informatizatu, berrikusi eta galdera irekiak jaso 

ziren. Azterketa deskribatzailea eta aldagai biko azterketa egin zen, protagonisten 

kopuru eskasa zela-eta ezin baitzen aldagai anitzeko analisirik} egin. 

Txostenean azaltzen diren tauletan ehunekoak (%) eta maiztasuna edo zenbaketa 

(n) agertzen dira aztertutako kategoria bakoitzean; baietz (bai) adierazitakoak 

izan ohi dira. Taula bakoitzean, aztertutako lagin osoan lortutako emaitzak 

azaltzen dira lehenengo. Jarraian, beste bi zutabetan 10 urteko edo gutxiagoko 

zigorrak dituzten emakumeak eta 10 urtetik gorako zigorrak dituztenak 

alderatzen dira, bi talde bereizi osatzen baitzituzten (<=10 urte eta >10 urte)7. 

Khi-karratu estatistikoa aplikatu da aldagaiak kategorikoak direnean eta 

estatistiko ez parametrikoa (Mann-Whitney-ren U proba) bi taldeen arteko 

alderaketa egiten denean.  

7 Galdetegian ez zitzaien galdetu zer deliturengatik betetzen zuten zigorra; hala ere, azterketa-

aldiak terrorismo-delituengatik zigortutako askatasunaz gabetutako pertsonen lekualdaketarekin 
bat egiten du. Delitu horrengatik zigorrak betetzen dituztenek kondena oso luzeak dituzte, eta 
horregatik egin zen analisi bereizi hori; hartara, bi profil bereizi ziren: delitu txikiak zituzten 
emakumeak eta delitu larriagoengatik zigortutako emakumeak (terrorismoa, osasun publikoa, 
pertsonen salerosketa). 

Bi kasuetan, p balioak esangura estatistikoa adierazten digu bi taldeen arteko 

hipotesi-kontrastean. Hori horrela, 0,05 baino baxuagoak diren p balioek 

(konfiantza mailaren % 95) adierazten dute alde nabarmenak daudela alderatzen 

diren bi taldeen artean. 

Azkenik, eskerrak eman nahi dizkiegu espetxeei, zuzendaritzei eta barneko eta 

zaintzako teknikari eta funtzionarioei beren lankidetzagatik eta azterlanean parte 

hartzeagatik, eskatu genien informazio guztia helarazi baitziguten. 

 
Inkestatutako laginaren deskribapena. 

49 galdetegietatik 10 Martutenekoak dira, eta 39 Zaballakoak. 2023ko urriaren 

11n, askatasunaz gabetutako 1.577 pertsona zeuden euskal espetxeetan, eta 

haietako 127 emakumeak ziren8, hau da, aurkeztutako laginak une horretan 

askatasunaz gabetuta zeuden emakumeen % 38,5 ordezkatzen du. 

Emakumeen batez besteko adina 45,7 urtekoa zen (DT9=10,15), eta gutxienez 27 

urte (2 emakume) eta gehienez 72 urte (1 emakume) zituzten. 10 urte edo gehiago 

zeramatzaten emakumeek, jakina denez, batez beste adin nagusiagoa zuten (49,7 

urteko batezbestekoa, DT=8,43) 10 urte edo gutxiago zeramatzatenek baino (43,8 

urteko batezbestekoa, D.T.= 10,50). 

Askatasunaz gabetutako emakumeen % 81,6 (40) Espainian jaiotakoak ziren, eta 

gainerakoak herrialde hauetan jaio ziren: Aljeria, Bolivia, Brasil, Kolonbia, 

Ekuador, Honduras, Maroko eta Errusia. Emakumeen % 5,5ek adierazi zuten 

nazionalitate espainiarra zutela, % 6,1ek euskal herritarra, % 2k katalana, eta 

gainerakoek ez zuten erantzun (4) edo beste nazionalitate batzuetakoak dira. 

Emakumeen % 25ek (12) unibertsitate-ikasketak zituzten, % 52,1ek (25) bigarren 

mailako ikasketak edo batxilergoa, % 16,7k (8) oinarrizko ikasketak eta % 6,3k (3) 

ez zuten ikasketarik. 10 urtetik gora zeramatzaten emakumeen artean, ikasketen 

maila handiagoa zen, % 46,7k unibertsitate-titulua baitzuten, 10 urte edo 

gutxiago zeramatzaten % 15,2ren aldean.  

 

 

8 Euskal Espetxe Administrazioak emandako datuak. 
9 Desbiderapen tipikoa, hau da, puntuazioen dispertsio gradua batezbestekoari dagokionez. 

Gauza bera gertatzen zen batxilergoko tituluarekin. Espetxean urte gehiago 

zeramatzaten emakumeen % 40k zuten, urte gutxiago zeramatzaten % 21,2ren 

aldean; azken horien artean, bigarren mailako ikasketak zituzten gehienbat 

(% 36,4). 

Emakumeen % 67,3k (33) seme-alabak zituzten, batezbestekoa 2,12koa izanik 

(DT=1,36), eta seme-alabak zituzten emakumeen % 23k 3 edo gehiago zituzten. 

Seme-alabak zituzten emakumeen ia erdietan (% 48,4, n=15) seme-alabak 

emakumearen familiarekin zeuden, % 19,4an (n=6) aitarekin, eta % 22,6an (7) 

independizatuta, % 3,2 (1) aitaren familiarekin, adingabeen zentro batean (% 3,2, 

n=1) edo adopzio-familiarekin (% 3,2, n=1). 

Emakumeen % 79,2k (38) baieztatu zuten bikotekidea zutela, % 50ek (24) 

espetxean eta % 29,2k (14) kanpoan; aldiz, % 20,8k (10) ez zuten bikotekiderik. 

Emakumeen % 32,7k (35) bikotekidea zuten espetxean sartu aurretik, baina 

harekiko kontaktua galdu zuten; aitzitik, % 38,8k (19) harremanari eusten zioten 

eta % 28,6k (14) ez zuten bikotekiderik espetxean sartu aurretik. 

Askatasunaz gabetutako emakumeen % 16,7k (8) desgaitasun intelektuala zuten, 

eta haietako 6k (% 75) aitortuta zeukaten. 

Emakumeen erdiak baino gutxiago (% 46,7, n=21) ari ziren zigorra betetzen bizi 

ziren probintzian. 

BANGKOKEKO ARAUAK 

Emakumeen askatasuna gabetzearen arloan estatu guztietan aplikatu beharreko 

estandar orokorrak jasotzen diren nazioarteko tresna juridiko nagusia presoak 

tratatzeko Nazio Batuen Arauak eta emakume delitugileei askatasuna ez kentzeko 

neurriak dira, hots, Bangkokeko Arauak, eta 2010ean onartu ziren. Berrogeita 

hamar urtetik gora igaro behar izan ziren «Presoak Tratatzeko Nazio Batuen 

Gutxieneko Arauak» (gerora «Nelson Mandela Arauak» gisa ezagunak) 1955ean 

berretsi zirenetik genero-ikuspegia aitor zezan. 

Bangkokeko Arauak une garrantzitsua dira emakumeen giza eskubideen 

historian; izan ere, lehenengoz, nazioarteko tresna batek espetxean dauden 

emakumeen premia bereziak jasotzen ditu. Funtsezko mugarria da genero-

ekitatea aitortzeko borroka luzean. 70 arau dira, beharrezkoak ez diren 

espetxeratzeak murrizteko eta espetxeratutako emakumeen berariazko premiak 

asetzeko orientazioa ematen dutenak. Politika publikoak diseinatzeaz arduratzen 

diren pertsonei zuzenduta daude, baita botere legegileari, botere betearazleari, 

espetxe-zerbitzuei eta justizia-sistemei ere, dimentsio desberdinetan. 

1. arauak gainerako guztien helburua ezartzen du, diskriminaziorik ezaren 

printzipioa errespetatzeko sortuak baitira, askatasunaz gabetutako emakumeen 

premia bereziak kontuan hartuta. 

2. arautik 4. araura bitartekoak espetxean sartzeari eta destinoari buruzkoak dira, 

eta seme-alabekiko eta familiarekiko hurbiltasuna lehenesten dute, emakume 

gehienek familia- eta hazkuntza-erantzukizunak dituztelako, eta, halaber, seme-

alaben egoera ezagutzeari ere lehentasuna ematen diote. 

5. arauak emakumeentzako espazioa edo ostatua aipatzen du, eta ezartzen du 

emakumeen eta haien seme-alaben premiak asetzeko instalazioak eta 

beharrezkoak diren produktuak izan behar dituztela10, hau da, emakumeen 

moduluak eta amen moduluak. 

 

 

 

 

10 Baldin eta haurrak beraiekin badaude espetxean, 3 urte bete arte. 

6. arautik 18. araura bitartekoek osasun-arreta dute ardatz, baita haiekin dauden 

seme-alaba adingabeena ere. Espetxean sartzean mediku-azterketa bat egin 

behar dela jasotzen da, haien osasun-arretako beharrizanak nabarmentzeko. 

Azterketa horretan honako hauek egiaztatu behar dira: jasandako sexu-abusua 

eta indarkeria, osasun mentalaren arreta, substantzia psikoaktiboen bidegabeko 

erabilera, suizidioaren prebentzioa, GIBaren eta STIen tratamendua eta 

prebentzioa, eta osasun fisiko eta genesiko ona izateko prebentzio-jarduketak. 

Era berean, jasan duten indarkeriaren, bizitako traumen eta larritasun -uneen 

aurreko laguntza psikologikoa. Gainera, emakume horiekin dauden seme-alaben 

osasuna baloratuko duen pediatra bat egon beharko da. Ezartzen da beren 

osasunerako prebentziozko informazioa jasoko dutela, bai eta minbiziaren 

aurkako prebentzioa eta osasun-zentroetan emakumeei eskaintzen zaizkien beste 

argibide batzuk ere. 

19. arautik 21. araura bitartean, askatasunaz gabetutako emakumeen eta haien 

seme-alaben arakatze pertsonala lantzen da, eta errespetuzkoak eta duinak izan 

behar dutela ezartzen dute. 

22. arautik 24. araura, zehapenei eta hertsadura-neurriei heltzen zaie. Zehapenek 

ezin dute jaso askatasunaz gabetutako emakumeek beren seme-alabak eta familia 

ikusteko debekua, eta bakartzetik zein hertsadura-neurrietatik salbuetsita daude 

haurdun dauden emakumeak, edoskitzen ari direnak eta ardurapean seme-alaba 

txikiak dituztenak. 

25. araua espetxeetan jasandako abusuak errazago salatzeari buruzkoa da, sexu-

abusuetan arreta berezia jarrita, eta xedatzen du espetxeratze-baldintzak 

gainbegiratzeaz arduratzen den lantaldean emakumeak egon beharra dagoela. 

26. arautik 28. araura bitartean, familiartekoekin, seme-alabekin eta 

bikotekidearekin harremanak eta bisitak izatea aipatzen da. 

29. arautik 35. araura bitartean jorratzen da espetxeko langileak genero-

ikuspegian trebatzea, eta horrez gain, emakumeei arreta ematea, genero-

diskriminazioa prebenitu eta ezabatzea, presoak indarkeria fisikotik eta hitzezko 

indarkeriatik babestea, GIBaren eta HIESaren arloan trebatzea, osasun 

mentaleko eta suizidioa prebenitzeko premiak lantzea eta haurren garapena 

aztertzea ere bai. 

36. arautik 39. araura bitarteetan, espetxean dauden emakume adingabeetan 

jartzen da arreta, adinaren arabera dituzten premiak kontuan har daitezen, arreta 

berezia jarrita babesaren, hezkuntzaren eta lanbide-heziketaren arloan. Kasu 

honetan, espetxean dauden emakume gazteenak hartuko ditugu kontuan, baina, 

betiere, 18 urtetik gora dituztenak; izan ere, barneratze-neurri bat betetzen ari 

diren adingabeentzat beste erreforma-zentro mota batzuk daude erabilgarri. 

40. eta 41. arauak emakumeak espetxean sailkatzeari buruzkoak dira, egoera 

desberdinak eta errehabilitatzeko dituzten premiak kontuan har daitezen. 

Arriskua baloratu beharko da segurtasun handiko neurriak eta gradu 

murriztaileak aplikatzerakoan. Arreta berezia jartzen zaio osasun mentalari eta 

desgaitasun intelektualari. 

42. arautik 47. araura bitartean, espetxe-erregimenaren zenbait alderdi lantzen 

dira, hala nola haientzako zerbitzuen eskuragarritasuna, seme-alabentzat —

haiekin daudenean—, eta haurduntza. Gainera, laguntza psikologikoa eskainiko 

da, sexu-abusua edo indarkeria motaren bat jasan badute. Emakumeek 

familiartekoekin bisitak izan ditzaten erraztuko da, baita askatasunean bizitzera 

igarotzeko balia ditzaketen baliabideekin harremanetan jarri ere, eta 

birgizarteratzeko behar duten laguntza guztia eskainiko zaie. 

48. arautik 52. araura bitartean, espetxean haurrak dituzten emakumeen 

berariazko taldeak aipatzen dira (haurdun dauden emakumeak, edoskitzen ari 

direnak eta espetxean seme-alabak dituzten amak), eta arreta berezia jartzen zaie 

espetxeratuta dauden seme-alabei, eta, hala badagokie, haiek kendu edo 

banantzeari. 

53. arautik 55. araura bitartekoak, emakume atzerritarrei eta beste kultura, erlijio 

edo talde etniko batzuetakoei buruzkoak dira, jarduketa guztietan aniztasun hori 

kontuan har dadin. 

56. arauak prebentziozko espetxealdiari begiratzen dio, haien segurtasuna 

bermatzeko, bereziki prebentziozko espetxealdian gertatzen diren tratu txarren 

kasuan, eta, hala badagokio, segurtasun-neurriak hartzeari. 

57. arautik 66. araura bitartean, espetxearen ordezko neurriei eta aukerei heltzen 

zaie, emakumeak familiartekoengandik, seme-alabengandik eta haien mendeko 

pertsonengandik ez bereizteko. Gainera, beren hezkuntza, gaikuntza edo arreta 

biopsikosozialeko premiak aseko dituzten jarduerak batzea planteatzen da. 

Azkenik, 67.etik 70.era arteko arauak emakumeek egindako delituak ikertzeari 

eta aztertzeari buruzkoak dira, bai eta gizartea emakume horien gabeziei buruz 

sentsibilizatzeari eta birgizarteratzeko babes-premiei buruzkoak ere. 

Arau horiek emakumeek espetxeetan jasaten dituzten desberdinkeriak eta 

diskriminazioak berrikusteko gida bat dira, batez ere kolektibo txikia delako. 

Ondoren, aipamenak egiten joango gara, lortutako emaitzak gaika azaltzen 

ditugun heinean. Azaldutako arau batzuk baliteke errepikakorrak izatea, kondena 

betetzeak dakarren espetxeko egonaldiaren etapa bakoitza aipatzen dutelako edo 

haietan gelditzen direlako. 

ESPETXERATUTAKO EMAKUMEAK IKUSARAZTEA 
 

«Kontuan hartu behar duzue hau emakumeak 
barne hartzen dituen gizonen espetxe bat dela», 
barneko funtzionarioa. 

 
 

 

Esaldi horrekin hasi gara. Bisitatu genuen EAEko espetxeetako bateko barneko 

funtzionario batek esan zigun, eta, adeitasunez, emakumeen modulua eta gelak 

erakutsi zizkigun. Funtzionarioak oso ondo islatu zuen emakumeen errealitatea; 

errealitate hori bera aipatzen dute, halaber, Nazio Batuek nahiz Estatuko eta 

nazioarteko azterlan askok. 

Azalpena egituratze aldera, inkestan eta profesionalei eta barneratuei egindako 

elkarrizketetan lortutako emaitzak azaldu ditugu, gaien arabera, eta bi datu 

motak jaso ditugu; alegia, kualitatiboak eta kuantitatiboak. Profesionalek 

helarazi zizkiguten profilak oinarri hartuta, ibilbide sekuentziala egin genuen; 

hau da, espetxean sartzen denetik irteten den arte barneratuak igaroko dituen 

faseen ibilbidea. Epigrafe bakoitzean, dagokion Bangkokeko Arauak azalduko 

ditugu orri-oinean, baina ez dira korrelatiboak izango, ez baitiote hurrenkera 

berari jarraitzen. 

1. Emakumeen profila eta berariazko taldeak. 

 
Espetxeetako profesionalek emakumeen askotariko ezaugarriak helarazi 

zizkiguten, eta azaldutako desberdintasunetan oinarrituta egituratu ditugu. 

Bestalde, 36. arautik 39. araura bitartean emakume adingabeak aipatzen dira. 

Halere, bai Euskal Autonomia Erkidegoan, bai Espainiako Estatuaren 

gainerakoan, zentro espezifikoetan daude, eta halakoak ez ditugu aztertu lan 

honetan. Nolanahi ere, emakume gazteenak aipatzen ditugu, zaharrenekin eta 

helduenekin dituzten aldeengatik, emakumeen delinkuentziari buruzko 65. eta 

66. arauak aipatuta. Halaber, berariazko taldeetako emakumeak jaso ditugu 

hemen, 53. eta 55. bitarteko arauetan azaltzen direnak11.  

 

11 53. araua. «1. Aldebiko edo alde askotako akordioak daudenean, atzerritar preso ez -

egoiliarrak jatorrizko herrialdera lekualdatzeko aukera aztertuko da ahalik eta lasterren, 
bereziki han seme-alabak badituzte, eta interesdunek hala eskatzen badute edo baimen 
informatua ematen badute. 

53. araua emakume atzerritarrei buruzkoa da, eta gure espetxe-zuzenbideak 

aipatutako araudian ezarritakoa arautzen du Espetxeen Erregelamendua onesten 

duen Errege Dekretuaren 197. artikuluan eta Zigor Kodearen 89. artikuluan, 

baina, berriro ere, aintzat hartu behar dugu gizonei eta emakumeei bereizi gabe 

zuzendutako arauak direla, eta ez dira kontuan hartzen, Arauak adierazten duen 

moduan, haurdun dauden edo ama diren emakumeen inguruabar bereziak, 

seme-alabak hemen edo jatorrizko herrialdeetan izan, zeinak beste epigrafe 

batean ikusiko ditugun. 

1.1. Emakume gazteak. 
 

Espetxeko emakume gazteek12 18 eta 35 urte artean dituzte13, eta, informazioa 

jaso genuenean, ez da kolektibo oso handia emakumeen moduluak dituzten bi 

zentroetan. Emakumeok bi profil zituzten: substantzia psikoaktiboak hartzen 

zituztenak eta zentroan denarekin portaera intoleranteagoa zutenak, eta zentroan 

osasun publikoaren aurkako delituengatik zeudenak. Honako hauek esan 

zizkiguten elkarrizketatutako emakume batzuek: 

«Iskanbila sortzen dute, hala moduzkoak dira, kaletik datoz, eta espetxean nagusi izango 
direla uste dute. Baina parteak besterik ez dituzte lortzen. Ikasten duzun arte. Oraintxe 
bertan, sei edo zazpi egongo dira droga-arazoekin. Mando asko etortzen dira hona.  

Madrilera eramaten dituzte eta hona lekualdatzeko eskatzen dute, lan gehiago, aktibitate 
gehiago, dutelako. Hau da, beste preso batzuek kontatzen dute Batzordea ona dela edo 
bikotekidea edo familia Bilbon dutelako». E14 

 

Hurrengo profila osasun publikoaren aurkako delituengatik kondena betetzen 

zutenena zen; horien artean substantziak beren borondatez garraiatu zituztenak 

eta horretara behartu zituztenak bereizten dira. 

«Atzerritarrak, beren iritziz, engainatuta etortzen dira; bere ekimenez ez da inor etorri edo 
gutxi batzuk baino ez. Hala ere, ez dugu orokortuko. Gero, espetxean sartzen direnean,  

lehenak dira lana eskatzen, edozertarako eskaintzen dute beren burua.  

 

2. Preso atzerritar ez-egoiliar batekin bizi den haur bat espetxetik atera behar bada, kontuan 
hartu beharko da haurra jatorrizko herrialdean birkokatzeko aukera, haren interes gorena 
kontuan hartuta eta amari galdetu ondoren». 

 

12 65. araua emakumezko gazte delitugileei buruzkoa da: «Ahal den heinean, legearekin gatazka duten 

haurrak ez dira erakundeetan sartuko. Erabakiak hartzeko orduan, gazte delitugileek generoagatik duten 

zaurgarritasuna izango da kontuan». 

13 Ez dago ez Estatuan, ezta nazioartean ere, gaztetzat hartzeko onartzen den adin-tarterik. Adibidez, 

Europako gazte-txartela herrialde batzuetan 26 urtera artekoek eduki dezakete, eta beste batzuetan, 
berriz, 31 urtera artekoek. Hemen, egokiena iruditu zaigun tartea aukeratu dugu, emakumeen artean 
kolektibo txikiagoa delako. 

Espetxean egonda beren herrialdetako familiak mantentzen dituztenak dira, edo 
ateratzen direnean, berehala jartzen dira lanean edozertan, egoera erregularizatuta 

badute». Informatzailea 
 

«Drogarekin datozen atzerritarrei, mando gisa etortzen direnei, kostatu egiten zaie.  
Harrapatu egiten dituzte, eta, gainera, ezin dute salatu, jakina, beren familia hiltzen 
dutelako, edo hori esaten digute behintzat, mehatxatuta datozela. Nahikoa errudun 

sentitzen dira beraiek hona etortzeagatik, familia uzteagatik, gainera horretara behartu 
dituztenak salatzeko, eta hemen buruan izanik familiartekoei zerbait gerta dakiekeela; ez 
dut uste salatuko dutenik». 2. informatzailea 

 

 

Profil horiek, delituaren arabera, teknikariei eta beste informatzaile batzuei 

egindako elkarrizketetan emandako informazioarekin jaso ditugu; izan ere, 

elkarrizketetan eta inkestan ez zitzaien galdetu kondena zer deliturengatik 

betetzen zuten. Baliteke EAEko nahiz Estatuko gainerako espetxeetako 

emakumeren bat pertsonen salerosketaren delituaren biktima izatea, baina 

osasun publikoaren aurkako delituekin lotuta baino ez identifikatzea14. 

Latinoamerikan, narkotrafiko-sareek substantzia psikoaktiboen mando edo 

garraiolari gisa sartu dituzte emakume behartsuak, batzuk beren borondatearen 

kontra, engainatuta edo zaurgarritasun-egoeraz aprobetxatuta. Alderdiok 

nazioarteko hitzarmenetan jasota daude (Varsoviako Hitzarmena, 2005; 

2011/36/EB Zuzentaraua), bai eta Zigor Kodean ere, 177. bis artikuluan, baina 

sexu-salerosketaren biktimen zentraltasunak ikusezin bihurtzen ditu 

salerosketaren beste biktima batzuk. Alderdi hori nabarmendu dute Carolina 

Villacampak eta Nuria Torresek (2015) Kataluniako espetxeetan, eta arreta 

berezia beharko luke gainerako espetxeetan ere. Ildo horretan, 66. arauak15 

egoera horiek jasotzen ditu, eta estatuak bultzatzen ditu salerosketaren biktima 

diren emakumeak babesteko eta bigarren biktimizaziorik eragozteko neurriak 

hartzera. 

 

 
 

 

14 Hori aipatzen dugu kontuan izan dadin emakumeei egindako elkarrizketaren batean delituzko 
salerosketaren biktimizazio-adierazleak antzeman zirela. Azterlanaren helburua ez zenez, ez dugu 
sakondu, baina adierazi egin da, espetxe-administrazioak kontuan izan dezan. 
15

 «Ahal den heinean, Nazio Batuen Delinkuentzia Antolatu Transnazionalaren aurkako Konbentzioa (30) 

eta Pertsonen —bereziki emakumeen eta haurren— salerosketa prebenitu, zapaldu eta zigortzeko Nazio 

Batuen Protokoloa berresteko ahaleginak egingo dira. Protokolo horrek Nazio Batuen Delinkuentzia 

Antolatu Transnazionalaren aurkako Konbentzioa (31) osatzen du, haren xedapenak erabat aplikatzeko, 

salerosketaren biktimak ahalik eta gehien babesteko eta emakume atzerritar askoren bigarren mailako 

biktimizaziorik egon ez dadin». 

1.2. Emakumeen berariazko profilak. 

 
54. eta 55. arauen16 ardatza gutxiengoen taldeetako eta herri indigenetako 

emakumeentzako berariazko konponbideak aurkitzea da. Ez dago kontuan 

hartzeko moduko Estatuko araudirik; horrenbestez, uste dugu arau horien edukia 

ez dela gure legeriara ekarri. 

54. araua erlijio- eta kultura-tradizioekiko errespetuari buruzkoa da, bai eta haien 

premiei heltzen dieten programei buruzkoa ere. EAEko espetxeetan, ijitoekin 

esku-hartzeak egiten dira ildo horretan; batetik, Eliza Ebanjelikoen 

Federazioarekin elkarlanean erlijio-laguntzari dagokionez (sinesmen 

horretakoak dira etnia horretako pertsona asko), baina baita Gao Lacho Drom 

Ijito Elkartearen programen bitartez eta ADAP Emakume Presoei Laguntzeko 

Elkarteak egindako «Emakume ijitoa, arrazakoa eta gerlaria» programaren bidez 

ere. 

Hortaz, talde etniko edo erlijiosoetako kide diren emakumeez arituko gara. Ildo 

horretan, aipatu behar dugu ijito-etniako emakumeen ordezkaritza zabala 

dagoela emakumeen moduluetan, eta gainerakoen oso ezaugarri desberdinak 

dituztela. 

«Orain askatasun osoan dagoen ijito bat daukagu. Baina, ez dakit nik, uste dut ahal duten 
guztia egiten dutela berriro espetxean egoteko. Bai, horrelaxe esaten dizut. Gogoan dut 

ateratzen zenean, besarkatu egin nahi zenuela, hurbiltzen zinen eta burua estaltzen zuen,  
izugarria zen. Baina, horrelako asko daude. Hurbiltzeko keinu bat egitera joaten zara, eta 
estali egiten dira... Oso gogorra da... Eta hemendik ehuneko laurogeita hamar doaz».  

Informatzailea 

 

Emakume ijito horietako zati handi bat genero-indarkeriaren eta barneratu 

dituzten bestelako indarkerien biktima dira; kasu gehienetan ijito talde oso 

patriarkaletatik datoz, eta haietan emakumeen rola bigarren mailakoa eta 

gizonaren mendekoa da. 

 

 

16 54. araua. «Espetxe-agintariek aitortuko dute erlijio- eta kultura-tradizio desberdinetako 

presoek premia desberdinak dituztela eta askotariko diskriminazio moduei aurre egin behar 

dietela genero- eta kultura-alderdiak ardatz dituzten programa eta zerbitzuetara jotzeko. Hori 
dela eta, premia horiei helduko dieten programa eta zerbitzu zabalak aurreikusi beharko dituzte, 
presoei eurei eta dagozkien taldeei galdetuta». 

55. araua «Libre utzi aurreko eta ondorengo arreta-zerbitzuak aztertuko dira, preso 
indigenentzat eta etnia- eta arraza-talde jakinetako presoentzat egokiak eta eskuragarriak 

direla bermatzeko, dagozkien taldeei galdetuta». 

«Emakume guztiek kontatu dute beren bizitzako uneren batean indarkeria matxistaren edo 
abusuen biktima izan direla; eta, gainera, ez bikotekideen aldetik bakarrik, noski, baita aiten, 
osaben eta beste batzuen aldetik ere; istorio oso larriak dira, oso gogorrak. Batzuek,  

hasieran, ez zuten pentsatzen bizi zuten hura tratu txarrak zirela». Informatzailea 
 

«Ijitoen komunitatearekin are zailagoa da, beren kultura oso matxista delako eta ez delako 

lantzen; izan ere, haiekin hitz egitean, zera esaten nuek nik: “aldatzen ari da, jada ez da hain 
matxista”, eta haiek: “Ez, ijitoen kultura horrelakoa da”; hortaz, horrelakoa da, bestela ez da 
ijitoen kultura. Zaila da, denak etortzen direlako... Alderdi horretan oso aurreratua zarela 

ikusita, ez dakit, 60ko hamarkadara joatea bezala da, badakizu? Haietako askoren 
pentsamoldea, batez ere ijitoen kolektiboarena hori da. Emakumeen rola den bezalakoa da».  
Informatzailea 

 
«Ijito-etniako neskek inolaz ere ez dute pentsatzen lanera joatea, ezer baino gehiago, ez 
dietelako lanera joaten uzten. Hemen, eskolara joan ezin izan diren emakume ijitoak eduki 

ditugu. Eta guk, tratamendu-programa indibidualizatuan “eskolara joan behar duzu” jarri eta 
eskolara ez joatea, bikotekideek edo senarrek eskolara joaten uzten ez dietelako, eskola 
mistoa delako, eta “nola joango dira eskolara gizonekin” esaten diete». Informatzailea 

 

Haietan guztietan, alderdi positibo bat da ezen, daukaten familia-sare eta -

kohesioari esker, badituztela babesa, bisitak eta espetxean behar diren alderdiak. 

Jasotako elkarrizketetan harreman ona erakusten dute emakumeen artean, 

diskriminaziorik egin gabe ez etniagatik, ez erlijioagatik; izan ere, beste erlijio-

sinesmen batzuetako (ebanjelistak eta musulmanak) presoak ere badaude, eta 

errespetatu egiten dira sinesmenekin lotutako alderdiak, bai espetxe-

erakundearen aldetik, bai gainerako barneratuen aldetik. 

 
«Musulmanekin ere bai, ez dira ateratzen gizonekin batera egiten diren ekintza 

kolektiboetara, Gabonetan gelan geratzen dira; Gabon gauean eta Eguberri egunean denei 
batera jaten uzten diegu, gizonek eta emakumeek elkarrekin bazkaltzen eta afaltzen dute 
egun berezi horietan, Andre Maria Mesedetakoaren egunean eta abarretan. Pena handia 

eman zidan, guztiak atera zirelako, bi neska ijito eta musulman bat izan ezik; departamentuan 
bakarrik jan zuten». Informatzailea 

 

«Bitxia da emakumezko ijitoek bisitak dituztela; besteek ez, besteek ez dute bisitarik 
izaten. Emakumeak espetxean bakartuta geratzen dira, nahiz eta beren kargura pertsonak 
zituzten. Estigma geratu egiten da». E17 

 
«Hiru emakumezko ijito daude, eta errespetu handia zaie, eta haien aldetik ere badago.  

Elkarrekikoa da. Ijitoek lagundu didate gehien. Eramaten jakin behar dituzu. Gehien 
daukatenak dira, ez zaie ezer falta, familiak denetik ekartzen die». E18 

 

Emakume ijitoaren profil horretaz gain, lehen emakume gazteen atalean aipatu 

ditugun beste bi profil ere bazeuden: substantzia psikoaktiboekiko 

mendekotasuna zutenak eta emakume atzerritarrak; haien delitu nagusia osasun 

publikoaren aurkakoa zen. 

«Adikzioak espetxe guztietan bezala ditugu; sartzen diren emakume gehienak bi 
profiletakoak dira: batetik, atzerritarrak, hemen dauden legez kanpokoak edo droga-trafikoko 

delituengatik edo gizakien salerosketako delituengatik, edo, bestela, toxikomanoak, delitu 
guztiak kontsumoarekin lotuta dituztenak». Psikologoa 

«Batzuk, agian, ez dira drogetara itzuliko, eta honek balio izan die. Batzuek esan egiten 
dizute: “eskerrak harrapatu nauten, bestela hau elur-bola bat zen, gero eta handiagoa, eta hil 

egingo ninduen, nik hau ez nuelako”»...Gizarte-langilea 
 
 

 

Emakumeen talde txiki bat dator ingurune eta testuinguru integratu eta 

normalizatuagoetatik, eta delitua egiteak eta ondoren espetxean sartzeak 

dakarkiete bizitza haustea, baina zigorra bete ondoren, errazagoa izango dute 

gizartearen arlo desberdinetan txertatzea: lanekoa, familiakoa, pertsonala eta 

abar. 

«Espetxean sartzen diren pertsona batzuek ez dute gizarteratzeko arazorik; gizarteratuta 
zeuden, eta itzultzen direnean gizarteratuta egongo dira oraindik; delituak eraman ditu» . 
Gizarte-langilea 

 

 

Hala ere, gehienek «motxila» dakarte, informatzaileetako batek esaten zuen 

moduan, eta adierazten zuten haien bizi-ibilbidea zoritxarrekoa izan zela 

txikitatik. 

«Orduan, motxilarekin iristen dira. Gainera, askotan, gizarte-zerbitzuek umetatik 
hauteman dituzte, eta hona iristen dira, espetxera. Pertsona horiekin zaila da lan egitea.  
Alegia, zaila dena ez da horrenbeste beraiekin lan egitea, zaila da hemendik bizitza 

konponduta, komatxo artean, ateratzea. Espetxean sartzen direnean, marjinaziotik datoz,  
hezkuntza-sistemak ez ditu berreskuratu, ezta osasun-sistemak ere; gizarte-zerbitzuek 
bazekiten jaio zirenetik pertsona horiek arazo bat zutela eta ez hezkuntzak, ez osasun-

zerbitzuek, ez gizarte-zerbitzuek ezin izan dutela berreskuratu, eta 25 urtera iritsita 
espetxean sartzen dira». Gizarte-langilea 

 
«Guztien artean ezaugarri komunik badute, pobrezia da. Pentsatzen aritu naiz, eta 

guztien artean ohikoena pobrezia dela uste dut. Ohikoena; batzuk ez dira pobreak» .  
Gizarte-langilea 

«Hemen izan ditugun ia emakume guztiek beren bizitzaren pixka bat kontatzen badizute,  
bizitza tamalgarria dute. Denetik pasatu dute: tratu txarrak, abusuak, familia-

desegituraketa... Denetik pasatu dute. Noski, azken finean guztiak emakume koitaduak 
dira; eta orduan, pentsatzen duzu ez luketela espetxean egon beharko». Funtzionarioa 

Haurtzarotik eta nerabezarotik askatasunaz gabetutako emakume talde handi 

batek baliabide materialen eta premia larriko baliabideen eskasia izateaz gainera, 

afektu eta zaintzen eskasia ere izan zuen, eta horri mota guztietako abusuak eta 

askotariko indarkeria-egoerak ere gehitu zitzaizkion. Gabezia hori espetxean 

egiaztatuko da; izan ere, ez dute ez dirurik ez bisitarik izango, eta, batzuetan, 

gizarte-erakundeek aseko dute, Cáritasek edo Kartzela Pastoraltzak, kasurako. 

«Orduan, diru-sarrerarik ez dutenek, kaleko jendeak, eskatu eta eman egiten diete, jende 
askok ez duelako diru-sarrerarik, edo ez duelako familiarik. Hemen, dirurik ez baduzu, oso 

gaizki bizi zara».E16 

«Donostia inguruko herri batekoa naiz. Nire familia ere bai. Lehenengo egunetik babestu 
naute, badakite zer dagoen, bidezkoa ez bada ere. Familiaren babesa izateak asko balio 
du. Familia bisitan etortzen ez zaien emakumeak, agian atzerritarrak direlako edo etxetik 

urrun daudelako, gaizki pasatzen dute, gogorra da». E20 

 

Emakumeek gainerakoen gabeziak antzematen dituzte, eta, batzuetan, 

haienganako elkartasun- edo babes-ekintzak ezartzen dira. Batzuentzat, 

bakardadea atzerritarra izateagatik zen, familiak Atlantikoaren beste aldean 

zeudelako; hortaz, ezinezkoa zen seme-alabek eta familiartekoek bisita egitea. 

Azkenik, nabarmendu behar da terrorismo-delituengatik kondenatutako 

emakumeen profila ere badagoela, eta gainerako emakumeek ez bezalako 

ezaugarriak dituzte17. 

«Nire kasuan, Andaluzian, han zeuden etakideek ez zuten inoiz nirekin hitz egin nahi 
izan, eta, orain, ez daukat inolako arazorik haietako bakar batekin ere elkarrizketan 
aritzeko. Denbora guztian kexak dira, denbora guztian gauzak alda daitezela, beste 
batzuk handitu daitezela eskatzen dute. Baina, egia esan, profesionalekiko harremana 

hurbilagoa da, eta, elkarrizketa psikologiko bat izan dezakezu. Gero, batzuei ez zaie 
inporta espetxe-harreman soiletik harago doan gaiez hitz egiten hastea, eta beste 
batzuek ez dute horretatik igaro nahi». Psikologoa. 

«Begira, nire ustez, iristen direnean... Barneratu gehienek urte asko daramatzate 
espetxean, hogeitik gora urte daramatzate; lehen graduko egoeretatik eta lekualdatze 

askotatik igaro dira; erakundeen tratu txarrak jaso dituzte, argi eta garbi; lekualdatzeak,  
bakartze-egoerak, sakabanaketa. Tira, baloratuko da terrorismoaren aurkako borrokan 
eraginik izan duen edo ez, baina, nire lanbidearen ikuspegitik, ez dut horrela bizi izan.  

Egia da askotan oldarkor etortzen direla, baina berehala ikusten dute hemen zer 
harreman mota dagoen nirekin, gainerako barneratuekin, funtzionarioekin eta 
hezitzailearekin, eta, azkenean, lasaitu egiten dira, lasaitzen joaten dira, baina bai 

agertzen dutela, nolabait, desberdinak direla esateko jarrera bat. Ez dute horrenbeste 
eskatzen, normalean gainerakoek ez dituzten familia- eta babes-egiturak dituztelako 
kanpoan, baina gustatzen zaie distantzia pixka bat markatzen jarraitzea, eta erakustea 

espetxean beste gauza batengatik daudela, beste profil batekoak direla. Hala ere, uste 
dut, gero, bizikidetzan, azkenean jarduera eta gauza askotan parte hartzen dute. Gizarte-
langilea 

Emakume horiek EAEko espetxeetan presentzia handiagoa izateak egokitu 

beharra ekarri du, bai emakume haien aldetik, bai barneko eta zaintzako 

profesional eta funtzionarioen aldetik. 

 

17 Espetxean, haiei bandakoak, politikoak edo etakideak esaten zaie, baina talde horren barruan 

askotariko egoerak daude, lan honetan jaso ez direnak. 

Nolanahi ere, emakumeen kolektibo horri buruzko erreferentzietan jasotako 

alderdiak positiboak izan dira, eta, denbora baten ondoren, beste emakume 

batzuekin laguntza-harremanak izan dituzte, eta babesa eman diete. 

«Emakumeen artean, oztopo gutxiago daude era horretan… Nik, gutxienez, guk 
dauzkagun bandako nesken artean, esan behar da, maila kulturalean, maila kognitiboan,  
desberdina dela, beste puntu bat da. Badago besteei laguntzeko ahalegina; adibidez,  

oihukatuz edo mehatxatuz ez dutela ezer lortuko konbentzitzen saiatzea. Nire ustez, 
emakumeen harremana, gutxienez beraien artekoa, oso berdina da, parekoa… destino 
batean plaza huts bat geratzen bada, agian bandako bat ere etorriko da esatera: “aizu,  

hori libre geratu da, begiratu ea emakume hau, agian okupatuago baitago, hobeto egongo 
den” …» Hezitzailea 

 

Espetxean igarotako urteen eta adinak eragindako heldutasunaren ondorioz, 

emakumeetako askok beste estrategia batzuk baliatzen dituzte espetxean. 

Azkenik, elkarrizketa askotan aurkitu den alderdi komun bat da delitu ez oso 

astunak dituzten emakumeen berrerortze maila txikia dela, eta berrerortzen 

diren gehienak muturreko pobrezian zeudenak edo droga-mendekotasuneko 

arazoak zituztenak zirela. 

«Izan ere, ematen du guztiak berrerortzen direla, denak sartzen direla, beti berak direla.  
Ez da egia, begiratu… Nik, aldizka, garbiketa egiten dut. Gogoan dut behin artxibatu 

genituen emakumeen protokolo sozial guztien garbiketa egin nuela; gehienak ez ziren 
itzuli. Baina badago askotan itzultzen den ehuneko oso txiki bat». Gizarte-langilea 

 

 

1.3. Indarkeriaren biktimak. 
 

Espetxean sartzen diren emakume askorengan oso ohiko ezaugarria da aurrez 

bizi izan duten indarkeria. Emakumeen talde zabal batean egoera hori oso 

esanguratsua irudi zaigu, eta puntu honetan ikusgai jarri nahi izan dugu. 

Egindako elkarrizketetan jasan zituzten tratu txarrak atera ziren, eta, are gehiago, 

haurrak edo nerabeak zirela bizi izan zituzten sexu-abusuen berri eman ziguten, 

elkarrizketatzaileak galdetu gabe. 

 
«Talde batean, tratu txarrak jasotako emakumeen ikastaro bat egin genuen eta taldean 

hitz egiten genuen, denok elkarrekin. Urtebetetik gora izan zen. Baina ni hiru hilabetez 
soilik egon nintzen, pixka bat gaizki sentitzen nintzelako, kaka guztia nahasten zitzaidan,  
eta utzi egin nuen. Nire ustez, ondo eraman dudanez, nahiko erraza egin zait (espetxeko 

egonaldia). Okerrago pasatu dut kalean tratu txarrak jasan nituen zortzi urteetan hango 
bostetan baino». E1 

 

«Hemen, kide batek aurrez aurreko bisita zeukan mutil-lagun ohiarekin, eta jipoitu egiten 
zuen, eta bera zen erruduna, ez zuelako salatu nahi, beldur ziolako». E13 

«Nire senarrarekin ez; 14 urterekin birjintasuna kendu zidaten bortxatuta, osabak. Inork 
ez daki. Psikologoekin landu dut beste zentro batzuetan, hemen baino gehiago. Genero-

indarkeriari buruzko ikastaroa egin dut eta asko lagundu zidan. Bikotekideren batek ere 
jo nau, eta hitzezko indarkeria ere jasan dut». E13 

 

 

Hain nagusia eta jarraitua izanik bikotekidearen eskutik jasandako indarkeriaren 

errealitatea eta emakumeek jasandako beste indarkeria batzuen errealitatea, 

hobetzeko modukoa da horrek sortutako traumatik lehengoratzeko eta egoera 

horietan moldatzeko estrategiak eskuratzeko jasotako arreta, eta horrela 

aitortzen zuen teknikarien taldeak. 

«Genero-indarkeriagatik zenbat emakume arta genitzakegun? Gutxienez hamar 

psikologo behar ditugu modulu horretan, baina ez soilik modulu horretan, modulu 

guztietan, benetako arreta emateko. Hain zuzen, hona etortzen diren emakumeen 

ehuneko laurogeita hamarrak genero-indarkeriaren arloko zerbitzua behar dute». 

Informatzailea. 

 

Deigarria eta kontraesankorra da arlo askotatik egiten diren indarkeria 

matxistaren aurkako publizitate-kanpaina ugariak eta 20 urte beteko dituen lege 

integrala edukitzea, eta indarkeria mota horren biktimek Espainiako Estatu 

osoko espetxeetan, baita EAEkoetan ere, jasotzen duten arreta eskasa. 

2. Espetxean sartu aurreko egoera. 

Emakumeek espetxean sartu aurretik zituzten bizi-ibilbideak askotarikoak ziren. 

Epigrafe honetan, inkestan lortutako emaitzak azalduko ditugu. 

Askatasunaz gabetutako emakumeek espetxean sartu aurretik arrisku- edo 

zaurgarritasun-egoeraren bat jasan zuten aztertu da. Hala, % 50ek adierazi zuten 

ondoez psikologikoak zituela, % 46,2k adierazi zuten drogekiko edo alkoholarekiko 

adikzioa zutela, % 42,5ek bikotekideak tratu txarrak ematen zizkiola, % 40,5ek 

arazo ekonomiko larriak zituztela, % 39,5ek medikazio psikiatrikoarekin 

tratamenduan zeudela, % 37,8k osasun mentaleko arazoak zituztela eta % 36,8k 

sexu-abusua jasan zituztela. Kalean bizitzea edo prostituitzera behartzea ziren 

egoera ezohikoenak (% 16,7 eta % 17,1, hurrenez hurren). 

 
Espetxean 10 urte edo gutxiago zeramatzaten emakumeak eta 10 urtetik gora 

zeramatzatenak alderatuz gero, desberdintasun nabarmenak zeuden honako 

egoera hauei dagokienez: bikotekideak tratu txarrak ematea, ondoez 

psikologikoak, arazo ekonomiko larriak (prebalentzia handiagoa zuten espetxean 

urte gutxiago zeramatenek, 10 urte baino gehiago zeramatzatenek baino); eta 

beste egoera batzuk, adibidez, delitua gauzatzeko presioa jasotzea, drogen edo 

alkoholaren mende egotea, osasun mentaleko arazoak izatea edo medikazio 

psikiatrikoarekin tratamenduan egotea eta egoera larriagoak, halaber, 

ohikoagoak dira espetxean denbora gutxiago daramatenen artean, 10 urte baino 

gehiago daramatzatenen artean baino. Gainerako egoeretan ez da alde 

nabarmenik aurkitu. 

 
3. taula. Espetxean sartu aurretik bizitako egoerak 

Espetxean sartu aurretik, 
egoera hauetakoren bat bizi 
izan duzu? 

GUZTIAK18 <=10 
URTE 

> 10 
URTE 

pbalioa19 

n BAI 
(%) 

n BAI 
(%) 

n BAI 
(%) 

Presioa egin zidaten 
leporatzen zaidan delitua 
egiteko 

36 30,6 23 43,5 13 7,7 0,027 

Bikotekideak tratu txarrak 
ematen zizkidan 

40 42,5 27 59,3 13 7,7 0,002 

Sexu-abusua jasan nuen 38 36,8 25 40 13 30,8 0,581 

Prostituitzera behartu ninduten 35 17,1 22 22,7 13 7,7 0,261 

Drogen/alkoholaren mende 
nengoen 

39 46,2 26 57,7 13 23,1 0,044 

Kalean bizi nintzen 36 16,7 23 17,4 13 15,4 0,878 

Desgaitasun fisikoa 37 24,3 24 29,2 13 15,4 0,358 

Desgaitasun psikikoa 37 24,3 24 29,2 13 15,4 0,358 

Osasun mentaleko arazoak 37 37,8 24 50,0 13 15,4 0,041 

Ondoez psikologikoak 38 50,0 25 64 13 23,1 0,018 

Medikazio psikiatrikoarekin 
tratamenduan 

38 39,5 25 52,0 13 15,4 0,031 

Arazo ekonomiko larriak 42 40,5 29 55,2 13 7,7 0,004 

 
Halaber, galdetu zitzaien espetxean sartu aurretik hurrengo taulan jasotako 

egoeretakoren batean ote zeuden. % 52,6k adierazi zuten lan egonkorra zutela20, 

% 34,4k osasun mentalagatik medikazioa hartzen zutela, % 32,4k 

dirulaguntza/sorospen publikoa jasotzen zutela, % 30,3k seme-alabak bakarrik 

zaintzen zituztela, % 21,9k metadona/beste adikzio batzuengatiko tratamendua 

zutela. 

 

18 Erantzuna duten kasuen kopurua eta erantzun positiboa eman dutenen %-a aurkezten da. 
19 p balioa erakusten dugu alderatzen ditugun bi taldeen arteko esangura estatistikoa adierazteko (10 
urte edo gutxiagoko kondena dutenak eta 10 urtetik gorako kondena dutenak); horrela, aldeak 

esanguratsuak direnean, hau da, bi taldeen artean aldeak daudenean, p balioa 0,05 edo txikiagoa da, eta 
emaitza adierazgarria letra lodiz markatu da. 
20 Galdetegia betetzen ari zen emakumeetako batek galdetu zigun lan egonkorrak zer esan nahi zuen; 

litekeena da horietako batzuek beste esanahiren bat ematea. 



38  

Haien % 3,3k baino ez zituzten seme-alabak harreran emanda. Espetxean 10 urte 

edo gutxiago zeramatzaten emakumeak eta 10 urtetik gora zeramatzatenak 

alderatuz gero, ez da alde esanguratsurik ikusten egoera bakar batean ere, seme-

alabak berak bakarrik zaintzeari dagokionez izan ezik; hain zuzen ere, espetxean 

10 urte baino gehiago zeramatzaten emakumeetako bakar bat ere ez zegoen 

egoera horretan, bai, ordea, 10 urte edo gutxiago zeramatzaten emakumeen 

% 30,3. 

 
4. taula. Espetxean sartu aurreko egoerak 

Espetxean sartu aurretik 
egoera hauetarakoren 
batean zeunden? 

GUZTIAK <=10 URTE > 10 URTE pbalioa 

n BAI 
(%) 

n BAI 
(%) 

n BAI 
(%) 

Lan egonkorra neukan 38 52,6 25 48 13 61,5 0,434 

Aldi baterako lana neukan 28 14,3 17 11,8 11 18,2 0,642 

Gurasoak nire zaintzapean 
nituen 

32 15,6 20 15 12 16,7 0,902 

Bakarrik zaintzen nituen 
seme-alabak 

33 30,3 21 47,6 15 0 0,005 

Dirulaguntza/sorospen 
publikoa jasotzen nuen 

34 32,4 22 40,9 12 16,7 0,155 

Metadona/beste adikzio 
batzuengatiko 
tratamenduan nengoen 

32 21,9 20 25 12 16,7 0,587 

Osasun mentalagatik 
medikazioa hartzen nuen 

32 34,4 20 45 12 16,7 0,108 

Seme-alabak harreran 
emanda nituen 

30 3,3 18 5,6 15 0 0,414 

 
 

3. Espetxean sartzea eta destinoa21. 

Gure Espetxeei buruzko Lege Organikoak ez du bereizketarik egiten gizonen eta 

emakumeen artean espetxean sartzeko orduan, eta, haien premietara gehien 

egokitzen den modulurako destinoa erabakitzeko, ohikoa izaten da behatzea edo 

informazioa biltzea. 

 
21 1. Emakume eta haurren sartze-prozedurei behar bezalako arreta eman beharko zaie, bereziki 

zaurgarriak baitira une horretan. Preso iritsi berriek bitartekoak eskuragarri eduki beharko 
dituzte familiartekoekin biltzeko, aholkularitza juridikoa jaso beharko dute, eta araudiari, 
espetxe-erregimenari eta, laguntza behar izanez gero, jo beharreko instantziei buruzko 

informazioa, ulertzen duten hizkuntzan, jaso beharko dute; halaber, atzerritarren kasuan, 
kontsul-ordezkaritzetara jotzeko aukera eduki beharko dute.  

 

2. Sartu baino lehen edo sartzean, beren kargura haurrak dituzten emakumeei haiekiko 
neurriak hartzea ahalbidetuko zaie; hala, zentzuzko epean espetxeratzea atzeratu ahal izango 
da, haurren interes gorenaren arabera. 

Sexua da, besteak beste, espetxean banantzeko irizpideetako bat; gizonak eta 

emakumeak bereizita egon beharko dira, erregelamendu bidez xedatzen diren 

salbuespenezko kasuetan izan ezik. 

Pertsona bat espetxean sartzen denean jarduteko protokolo bat dago; berariazko 

gela batean sartuko da, eta ezin izango da bertan 5 egun baino gehiago egon, 

osasun- edo segurtasun-arrazoiengatik ez bada. Espetxeen Erregelamenduaren 

20. artikuluak ezartzen du, halaber, pertsona hori zenbait profesionalek artatu 

behar dutela ahalik eta denbora laburrenean; haren egoeraren balorazioa egingo 

dute, baita barnean banantzeko proposamena eta tratatzeko banakako programa 

ere. 

«Sartzean, lehenengo elkarrizketa horiek egiten dira: psikologoa, gizarte-langilea eta 
hezitzailea. Barneko sailkapena egiteko, modulura pasatzen da, eta moduluak bere 
taldea dauka. Epe laburrean, barruan egoten diren hiru profesionalena; jurista ere 

badagoelako, taldeko kidea, baina bi daude bakarrik, eta espedientea eta protokoloak 
egitera mugatzen dira, ez dutelako besterik egiteko astirik». Psikologoa 

 

«Normalean lanegun batean sartzen gara, eta 24 orduan sartutako pertsona ikusi ohi 
dugu, baina elkarrizketa bat egiten zaie, eta, noski, beren familiaz, diru-sarrerez eta 
etxebizitzaz galdetzen diegu. Gero, arazo sozialik duen edo ez gehixeago jakiteko; 

halakoa da. Eta, gero, familiekin harremanetan jarri bagaituzte, deitu egin ohi dugu,  
familia lasaitu dadin. Hori da hasierako esku-hartzea». Gizarte-langilea. 

 

 

Beren osasun-egoera baloratzeko, eskumeneko langileek azterketa egingo diete, 

eta osasun fisikoa eta psikikoa aztertuko dute. Suizidio-saiakeraren arriskua 

zehazten da, dagokion protokoloa aplikatzeko (EAEn berariazko protokolo bat 

dago), eta adikzioren bat badu, ea medikaziorik hartu behar duen eta 

tratamenduren bat jarraitu behar duen. Nolanahi ere, batzuetan baliteke 

emakumeen premiaren bat oharkabean pasatzea, hala nola bakarrik 

abstinentzia-sindromea jasatea, orokorrean haiek jakinarazten ez dutelako, eta 

psikologoak eta medikuak detektatu ez dutelako. 

«Ni kokaina kontsumitzen sartu nintzen. Orduan, pasatua zitzaidan guztiarekin, atxilotu 
ninduten egunera arte kontsumitzen aritu nintzen. Gero bai, abstinentzia pasatzen duzu.  

Gogorra da, dena elkartzen zaizulako buruan. Ez dugu barrena husteko modurik: zigarro 
bat errez, norbaitekin hitz eginez, etxera deituz. Horrelako erraztasunak ez dituzu. Iritsi 
eta esan zidaten bakartzera nindoala; ez dago besterik. Ez zegoen inor, ez psikologorik 

ez inor hitz egin ahal izateko. Eta 26 hilabete daramatzat, eta primeran». E15 

Gerta liteke espetxeratzeak aurretiazko osasun mentaleko egoerak larriagotzea. 

Emakumeek droga-mendekotasuna badute, lehen bakartze-une horietan 

abstinentzia-sindromeari egin beharko diote aurre, eta kontsumoaren 

intentsitatearen arabera, akutuagoa edo ez hain akutua izango da. Laguntza 

egokia ez jaso ezean, baliteke espetxeratzearen ondorioak askoz ere gehiago 

larriagotzea eta are traumatikoagoa izatea. EAEko espetxeek duten abantaila da 

medikuak aukera duela espetxean historia klinikoa kontsultatzeko, eta haren 

osasun egoera orokorra zein den jakiteko. Osasun-arloko eskumenak 

Osakidetzari eskualdatzeak erraztu egin du jarduketa hori duela zenbait urtetatik. 

«Abisatu egiten digute, eta haiek ikustera joaten gara. Orduan, lehenengo balorazioa 
egiten da, kalean zer medikazio daukaten... Abantaila hori daukagu; EAEtik badatoz, 
Osakidetzako historia ikus dezakegu, suizidio-arriskua baloratzeko» Medikua. 

 

 

Medikuarekin batera, gainerako profesionalek (psikologoa, hezitzailea, gizarte-

langilea) 24 ordutan ebaluatu behar dute egoera soziala eta pertsonala, eta 

espetxean sartzean jarduketa zehatzik behar duen erabaki behar dute. Honako 

hauek esan zizkiguten elkarrizketetan: 

«Protokolo desberdinak daude profesional desberdinentzat. Zehazki, psikologoen 
kasuan (horretaz hitz egin dezaket nik) zirkular bat dago, eta arautzen du norbait  
askatasunetik espetxean sartzen denean, soilik askatasunetik sartzen diren kasuetan eta 

orain esango dizut zergatik, lehenengo 24 orduetan ebaluatu behar dugula.  Zergatik? 
Arrisku autolitikoa eta aurretiko gaixotasun mentala antzemateko, edo pertsona horren 
osotasun fisikoa babesteko neurriak hartzera garamatzan beste edozein inguruabar 

antzemateko. Hortaz, psikologook baloratzen dugu askatasunetik datorren pertsona hori.  
Beste zentro batetik badator, lekualdatuta badator eta gradutik itzulitako pertsona bat 
bada, beste profesional batzuek baloratu dituzte jada; ulertzen dugu lehenengo ebaluazio 

hori egin zaiela. Hortaz, pertsona horiek ez ditugu jada ikusten, gizarte-langileek baino 
ez dituzte ikusten, harremanetarako datuak hartzeko edo dena delakorako. Eta 
hezitzaileek, barneko sailkapena esleitzeko, nora joango diren eta, beren profilaren 

arabera, non kokatuko diren erabakitzeko. Emakumeei eta gizonei dagokienez, kasu 
honetan gauza bera egiten da. Askatasunetik datorren edozein espetxeratze bereizi gabe 
ikusten dut nik, emakumea zein gizona izan. Berdin zait». Psikologoa 

 

 
«Denak espetxean sartzen direnean ikusten ditut, gizarte-langileena egiten dugu; tira, 

hori barneratu guztiekin egiten dugu, ez dago alderik. Sarrerako elkarrizketa egiten dut, 
eta nahiko elkarrizketa sakona izan ohi da hasieratik; izan ere, espetxean sartzeko unea 
oso une garrantzitsua da emakumearentzat, dela lehenengoz dela etxean ezaguna izan.  

Baina asko entzuteko unea ere bada, arlo emozionaletik eustekoa ere bai, eta gero 
informazio asko behar da hasieratik lanerako plan bat ezartzeko. Esku hartzeko zer 
premia dagoen jakin, eta prebentziozkoa edo zigortua den kontuan hartuta,  

emakumezkoa prebentzioz edo zigortuta egotean, logikoki, asko aldatzen baitira gauzak.  
Izan ere, barneratzeko bizipena desberdina da prebentzioz dagoen emakume batentzat  
eta zigortuta dagoen batentzat. Hala ere, zigortutakoekin, sartzeko elkarrizketetatik  

joaten gara prestatzen pixka bat hasierako sailkapena izan daitekeena,eta ikusten dugu 
sailkapenerako zein informazio den interesgarria». 
Gizarte-langilea. 

Aurreko profesionalak aipatu zigun bezala, ez dago alderik ez protokoloan, ez 

sartzeko jarduketan, gizonen eta emakumeen artean. Ildo horretan, garrantzitsua 

litzateke genero-ikuspegia txertatzen duten berariazko tresnak izatea22, 

espetxean sartzeko unean emakumeen berariazko premiak eta gabeziak errazago 

detektatzeko. 

Protokolo horiek aldatu egin ziren pandemian, eta neurriak hartu ziren presoen 

artean ez kutsatzeko. 

«Hor galdu egiten naiz pixka bat, batez ere zentro honetan; normalena da etortzen 
denean pertsonari aztarnak hartzea, datuak jasotzea, sarrera-fitxa egitea, medikuak 
ikustea (ez dakit sartu eta 24 edo 48 ordura), eta orduan, une horretan, emakumeak 
emakumeen modulura pasatzen dira zuzenean, espetxean sartzen direnentzako 

gordetako gela batera. Orduan, bistan denez, arakatu egiten dute, debekatuta dagoen 
ezerekin sar ez dadin. Eta modulura iritsitakoan, gela horretan sartzen da, laguntzeko 
barneratu batekin batera. Barneratu hori egongo da harekin astebetez, gutxi gorabehera,  

moduluak nola funtzionatzen duen azaltzeko, errespetu-arauak azaltzeko, etab. 
Normalean, hurrengo egunean, asteburua tokatzen ez bada, sartu eta hurrengo 
egunean, gu ere jaisten gara. Baina orain osasun-isolamendua ere badago, baina jada 

ez da COVIDarekin zegoena bezain zorrotza. COVID garaian, PCRa egiteko zain egon 
behar izaten ginen elkarrizketak egiteko, kristaletatik ere egin baitzitezkeen. Baina, 
benetan, kristaletatik... hasierako elkarrizketa barneratu batekin, agian espetxea jada 

ezagutzen duen barneratu batekin, gehiagotan egon denarekin. Baina espetxera 
lehenengoz sartzen den pertsona batek hezitzailearekin elkarrizketa kristaletatik izatea 
ez, erakundearekiko kontaktua hura izango baita. Jaitsi eta haiekin hitz egiten genuen,  

baina aurkezteko elkarrizketa bat besterik ez zen; zera esaten genuen: “Kaixo, 
hezitzailea naiz, sartzen zarenean, egunero egongo naiz moduluan, eta erreferentzia ni 
izango naiz”». Hezitzailea 

 
 
 

 
 
 

 

 

22 6/2021 Aginduak, ZB eta GZNenak (EEIN), «Zigorrak betearaztean genero-ikuspegia ezartzeko oinarriei» 

buruzkoak, garatu beharreko genero-arloko neurriak deskribatzen ditu 2. puntuan: «2. Espetxe-kudeaketa 

osoa berrikusi eta balioetsi beharko da, barneratuen desberdinkeria-egoerak antzemateko eta egoera 
horiek arintzeko berariazko jarduerak abian jartzeko. Ildo horretan, protokoloek, espetxeratzean egindako 
elkarrizketen txostenek eta suizidioak prebenitzeko programari buruzko txostenek berariaz eta bereziki 

jaso beharko dituzte espetxean dauden emakumeen alderdi nagusiak. Zehazki, honako alderdi hauek: 
genero-indarkeriaren edo beste indarkeria batzuen biktima izatea, prostituzioa, adikzioak, etxerik gabeko 
emakumeak, guraso-bakartasuna, immigrazioa, talde etniko edo gutxiengoetako kidea izatea edo beste 
edozein zaurgarritasun-egoera; alderdi horiek nahitaez jaso eta kontuan hartu behar dira espetxe-ibilbide 

osoan». 

Hasierako balorazioan emakumeek jasaten dituzten egoera asko antzematen 

dira; hau da, gizarte-egoera eta osasun-egoera larriak eta esku hartu beharra 

dakartenak, batez ere espetxean esperientzia handiko taldea badago. 

«Oso hondatuta datorrenari azkar antzematen zaio, baina kanpoan ere hala zegoen.  
Arazo psikopatologiko batekin datorrenari berehala antzematen zaio. Izan ere,  
esperientzia-urte asko ditugu, profil horiek ikusi ditugu urte luzez, badakit ez dela oso 

zientifikoa esatea, baina errealitatea da, ikuste hutsarekin badakigu pixka bat. Begirada,  
kontaktu bisuala, hitzezkoa ez den komunikazioa eta abar». Psikologoa 

 

 

Elkarrizketatutako emakumeen esperientzia desberdina izan da. Batzuek esan 

ziguten esperientzia ona izan zutela; besteek, esan zuten une desatsegina, gogorra 

eta umiliagarria izan zela. 

«Ondo. Besterik gabe. Miatu egiten zaituzte eta egun pare bat egoten zara behean, 
sarreretan. Eta ondo, zerbait nahi duzu eta deitu egiten duzu. Behean, nire ustez, hemen 
baino hobeto. Hemen, erizaindegira jaisten zaituztenerako, baliteke hiltzea». E13 

 
«Oso txarra, bizitzan gertatu zaidan okerrena. Gainera, konfinamenduan geunden.  
Igande arratsalde bateko 17:00etan ekarri ninduten, eta zuzenean bunkerrean sartu 

ninduten, 14. moduluan, bakartzean, COVID garaian geundelako. Gainera, gaizki zatoz,  
izugarri gaizki, etxean lau semeak utzita etorri nintzelako, eta han uzten zaituzte.  
Izugarrizko hotza egiten zuen. Janaria hotza iristen zen. 12 egun igaro nituen bakartuta.  

Barneratu bat nuen ni behatzen, leiho bat zeukan beste gela batean. 12 egun gogor izan 
ziren, telefonoz deitzen ere uzten ez zizutelako, ez zizuten uzten irteten. Zerbitzuaren 
funtzionario buruak mugikor bat uzten zizun bi egunean behin eta etxekoekin hitz egin 

zenezakeen 5 minutuz. Telefono-deia zen. Hortaz, niretzat nahiko gogorra izan zen,  
nentorren baldintzak alde batera utzita, bi egun egon bainintzen ziegetan, lo egin gabe,  
jan gabe. Eta hortik, hona ekarri ninduten, eta 12 egun bakartuta egon nintzen. Gogorra 

da». E15 
 

«Ertzaintzak harrapatu ninduen kalean, ikusi eta ekarri egin ninduten. Lehenik, ziegara 
eraman ninduten, eta gero hona etorri nintzen. Hasieratik oso ondo. Gizon bat etorri zen,  
arropa ekarri zidan, arroparik gabe nentorrelako, aurreko egunetik jantzita neukanarekin,  

eta gela batera ekarri ninduten. Gela horretan bi egunez egon nintzen isolatuta, 
COVIDagatik. Janaria ekartzera etortzen ziren neskek animatu egiten ninduten; negar 
besterik ez nuen egiten. Nik, adibidez, iritsi nintzenean pentsatu nuen neska asko egongo 

zirela, eta soilik 14 zirela esan zidatenean lasaitu egin nintzen».E18 
 
 

Espetxeratzean, sarrera-moduluko bakartze-prozesu hori larritasunez bizi ohi da, 

eta laguntzeko kideren bat egon arren, ez dirudi espazio- eta azpiegitura-

baldintzak atseginak direnik lehenengo une horietarako. 

«Gogoan dut iritsi nintzenean dena begiratzen nuela, eta neskak oso atseginak izan 
zirela. Oso ondo hartu ninduten. Oso lagunkoia naiz, jendaurrean lan egin dut urte 

askoan. Nirea genero-indarkeriagatik da; hortaz, ez dauka zerikusirik liskarrekin eta 
lapurretekin. Kostatu egin zitzaidan, baina gero, modulura iristen zara, eta etxera deiak  
egin ditzakezu, gelan kokatzen zara eta zure gauzak ikusten dituzu.  Igande batean sartu 

nintzen eta abokatuak azkar deitu zien nire alabei poltsa bat prestatzeko, eta alabak 
epaitegira ekarri zidan biharamunean. Arropa berarekin eduki ninduten ostiraletik 
hurrengo ostiralera arte. Ezin nintzen dutxatu, bakartze-gelek ez dutelako dutxarik; ur 

hotzeko txorrota bat besterik ez. Astebete lo egin nuen eta egon nintzen arropa berarekin,  
dutxatu gabe».E15 

Emakumeen moduluan beti dago emakumeren bat espetxean sartzen diren 

emakume berriei laguntzeko prest; izan ere, emakume horiek ezagutzen dute 

ondoen espetxean lehen aldiz sartzeak zer esan nahi duen. Lehen egun horietan 

laguntzea funtsezko elementua da emakumeentzat, eta horietako asko 

horretarako prest agertzen dira, kideengandik jaso zuten laguntza handia 

gogoratzen dutelako. Une horretan eta ondorengo beste batzuetan egituratzen 

dira emakumeen arteko elkartasun- eta laguntza-harremanak. 

«Barneraturen batek beti egiten du harrera deitzen diogun hori. Barneratu batek edo bik 
egin ohi dute pixka bat lan hori. Barneratu berria iristen denean, lehenengo egunak 
dagoeneko moduluan dagoen barneratu batez lagunduta igarotzen ditu. Profilen 

araberakoa da beti; izan ere, behin baino gehiagotan espetxeratu badute, ez du 
horrenbesteko laguntza edo gidaritza behar. Baina, bai, aurreikusita dago barneratuek 
berriei harrera egitea eta laguntzea; hemen oso taldean egin ohi da, gutxi garelako, denen 

artean egiten da lan hori». Gizarte-langilea. 
 

 

Sarrera-prozesuan erabakitako denbora igaro ostean, modulu batera 

bideratzen da. Hala ere, Martutenen, modulu bakarra dagoenez, ez dago 

aukeratzerik; hortaz, ez da betetzen prebentziozkoen eta kondenatuen, nagusien 

eta gazteen, delitu motaren eta abarren banantze-printzipioa23. Batzuek sumatu 

egiten dute beren egoeraren araberako sailkapenaren falta (premia bereziei 

erantzuteko modulu desberdinak izateko aukera), baina beste batzuek ez dute 

hori positiboki baloratzen, ez baitute sailkapena ulertzen. 

«Alde batetik, ondo, horrela ez dituzulako sailkatzen ez onerako ez txarrerako. Hemen 
berdin du senarra jo duzun, lapurtu duzun... Denak berdinak gara, berdintzat sailkatuta 

gaude. Hobeto ikusten dut; horrela, ez daukazu etiketarik». E20 
 
 

 

 

23 ELOOren 16. artikulua: Espetxeratzeko zentroa edozein dela ere, erabat banatuko dira berehala, 

kontuan hartuta sexua, hunkigarritasuna, adina, aurrekariak, egoera fisikoa eta mentala, eta, zigortuei 

dagokienez, tratamenduaren eskakizunak. Ondorioz: a) Gizonek eta emakumeek bananduta egon beharko 
dute, erregelamendu bidez zehazten diren salbuespenezko kasuetan izan ezik. b) Atxilotuak eta presoak 
kondenatuengandik bananduta egongo dira, eta, bi kasuetan, lehenengo aldiz sartzen direnak 
berrerorleengandik. c) Gazteak, dela atxilotuak, dela presoak, dela zigortuak izan, helduengandik 

bananduta egongo dira, erregelamenduz zehazten diren baldintzetan. d) Gaixotasunak edo urritasun 
fisiko edo mentalak dituztenak bereizita egongo dira establezimenduaren ohiko erregimenari jarraitu ahal 
diotenengandik. e) Dolozko delituengatik atxilotutakoak eta presoak bananduta egongo dira 

zuhurtziagabekeriazko delituengatik daudenengandik. 

Bestalde, prest dago espetxean denbora bat daramaten eta lehen aldiz espetxean 

sartzeak dakarren egoera traumatikoaren aurrean iritsi berriei lagun diezaieketen 

askatasunaz gabetutako pertsonen babesa. 

«Bai, baditugu barneratu batzuk horretarako prestatuta. Laguntzeko barneratu deitzen 
diegunak. Behera joan eta kristal batez bananduta dagoen alboko gela batean egoten 
dira, lehenengo behaketa hori egiten diete, bakartuta dauden egun horretan jarraipena 

egiten diete». Psikologoa 
 

«Ez diot uko egin akonpainamenduak egiteari, niri oso ondo etorri zitzaidalako. Gero,  

gainera, ez dizute erretzen uzten. Erotu egiten zaitu ostiral bateko zazpi eta erdietatik  
igandera arte erretzen ez uzteak; dena kentzen dizute. Eskerrak lagundu zidan kideari.  
Ordenantzakoa ere bikain portatu zen; asko kezkatzen zen bakartuta zegoen jendeaz.  

Tabako-pakete bat ekarri zidan ezkutuan. Abenduaren 6 batean sartu nintzen, eta 
abenduaren 18ko arratsaldean igo ninduten modulura. Beldur zara; izan ere, behean 
zaude, bakarrik, eta ez dakizu zer gertatuko zaizun». E15 

 
 

«Askatasunetik datorren pertsona batentzat espetxean sartzea gogorra bada berez 

(horietako asko lehenengo aldiz datoz), bada, bakarrik zauden modulu batean sartzea,  
eta besteak kristal batetik baino ez ikustea. Hara, ni haien lekuan jartzen naiz, eta ez dut 
pentsatu ere egin nahi zer izan behar duen». Psikologoa 

 

 

Profesionalek adierazi zutenez, espetxean sartzean dagoen sexuen arteko alde 

handi bat larritasun- eta antsietate-zama zen, askoz ere handiagoa 

emakumeengan gizonengan baino. 

«Larritasun-arazoak, antsietate-arazoak. Kontziente naiz emakumeek patologia akutu 
horiek gehiago jasaten dituztela. Gizonek baino gehiago, bai; batzuetan, seme-alabak 

kanpoan uzten dituztelako, senideen, gurasoen edo are aita-amaginarreben kargu utzi 
behar dituztelako. Eta seme-alabengandik banantzea kostatzen zaie, eta, batez ere,  
ziurgabetasuna dutelako, oso adi daudelako beti. Nolakoa izango da nire kondena? Sei 

hilabete ditut, edo zortzi hilabete ditut. Zure ustez, noiz ahal izango dut? Horregatik, ezta? 
Seme-alabak utzi ditudalako eta beren kargu egon behar ez den norbait beren kargu 
egiten ari delako». Hezitzailea 

 

Larritasun horren jatorria beren kargu edo zaintzapean dauden seme-alabak eta 

familiartekoak bakarrik uztea izaten da gehienetan. 

«Nik psikologoari esaten diot nahi dutena egingo dudala, baina nire seme-alabak behar 
ditudala». E15 

 

Oinarrizko irizpideetako bat24 da zigorra etxetik ahalik eta hurbilen beteko dela25, 

Espetxeen Lege Organiko Orokorraren 12.1 artikuluan agindutakoa betez, zera 

ezartzen baitu: «Espetxeen kokapena espetxe-administrazioak ezarriko du, 

izendatzen diren lurralde-eremuen barruan. 

 

24 ELOOren 12. artikulua 
25 4. araua: «Ahal den heinean, presoak beren etxetik edo gizarte-errehabilitazioko zentroetatik hurbilen 
dauden espetxeetara bidaliko dira, betiere beste pertsona batzuk zaintzeko dituzten erantzukizunak 
kontuan hartuta, bai eta programa eta zerbitzu egokiak egotea ere» 

Hala eta guztiz ere, ahaleginak egingo dira eremu bakoitzak behar adina 

establezimendu izateko espetxe-premiak betetzearren eta presoen deserrotze 

soziala saihestearren». 

«Espetxean sartuta dagoen edo sartzen den jende gehiena hemengoa da edo nolabait ari 
da EAEn bizitzen edo hemen errotuta». Gizarte-langilea 

 

 

4. Espetxeko espazioak26 

Espetxeak eraldatu egin dira azken hamarkadetan azpiegiturari dagokionez, 

baina baita kudeaketa- eta funtzionamendu-sistemari dagokionez ere. Atzean 

utzi dira erregimen frankistaren kartzelen alderdi esanguratsuenak. Donostiako 

Martuteneko espetxea da ezaugarri horiek dituzten eta irekita geratzen denetako 

bat; hala ere, espetxea ixtea eta beste zentro berri batera lekualdatzea 

aurreikusita dago. 

Horri dagokionez, gure Espetxeen Lege Organiko Orokorrak (19. artikulua) eta 

gure Espetxeen Erregelamenduak (13. eta 14. artikuluak) ez dute bereizketarik 

egiten emakumeen eta gizonen artean, eta ezartzen dute gauean ostatu hartzeko 

erabiltzen diren gelek eta bizitza komuna garatzen dutenek higiene-beharrak bete 

beharko dituztela eta egokituta egon beharko dutela, espazioaren bolumena, 

aireztapena, ura, argiteria eta berokuntza udalerriko baldintza klimatikoekin bat 

etortzeko. Gure buruari galdetzen diogu ea espetxeak zer neurritan dauden 

egokituta emakumeen beharrak asetzeko eta gizonen espetxeetatik zertan 

bereizten diren. 

EAEn ez dago emakumeentzat bakarrik den espetxerik. Horrenbestez, dauden 

hiru zentroetatik bik modulu bat edo bi dituzte espetxean sartu beharreko 

emakumeentzat. Emakumeak dituzten bi zentroak honako hauek dira: Zaballako 

zentroa —edo Arabako espetxe probintziala—, emakumeen bi modulu eta 

erregimen arruntean27 65 emakume dituena, eta Martuteneko zentroa, 

emakumeentzako modulu txiki bat eta erregimen arruntean 16 emakume dituena 

(2023). 

 

26 5. araua: «Presoak hartzeko barrutiek beren generoak berezkoak dituen higiene-premiak 

asetzeko beharrezkoak diren instalazioak eta artikuluak eduki beharko dituzte, doako eskuzapi 
sanitarioak eta haur eta emakumeen zaintza pertsonalerako uraren hornidura iraunkorra 

barne, bereziki, sukaldean aritzen direnena, haurdun daudenena eta edoskitze-aldian edo 
hilerokoarekin daudenena». 

27 Azaroaren 1ean, Eusko Jaurlaritzaren espetxe-erakundearen datuak. 

Zaballako zentroa ereduzko espetxea28 deitzen direnetako bat da, eta nahiko 

berria da (2011ko abenduan inauguratu zen); ez da gauza bera gertatzen, ordea, 

Martuteneko zentroarekin. Joan den mendeko espetxeen antzeko egitura 

erradiala du, 1948an jarri baitzen martxan, eta zaharkituta geratu da. Egia bada 

ere hura ixtea eta Zubietara aldatzea programatuta dagoela, azterlan hau egiteko 

unean irekita dago oraindik, eta lekualdatzeko data finkorik gabe. Hala eta guztiz 

ere, hango profesional askoren balorazioak positiboak dira, aurrerago ikusiko 

dugun moduan. 

«Bai, izan ere, zuk bisitatu dituzun zentro ia guztiak ereduzko zentroak dira, eta ez dute 

zerikusirik funtzionamenduari dagokionez; hau espetxe bat da. Espetxearen egitura 

espetxe zaharren egitura bera da; Modeloak,Carabanchelek, espetxe zahar guztiek  

honen egitura bera zuten, erradiala. Eta espetxe modernoak askoz ere modularragoak 

dira, askoz ere zatituagoak, dena askoz ere zatituago dago. Hemen dena oso familiarra 

da (Martutene). Herri handi bat edo herri txiki bat bezalakoa da. Hau da, jendea askatasun 

handiagoz mugitzen da eta funtzionarioarekin dagoen harremana askoz ere estuagoa da 

ereduzko espetxe batean dagoena baino, haietan funtzionarioa kristal baten atzean 

baitago. Batzuek ezin dira atera. Hau da, egun osoan barneratuekin harremanetan egon 

beharra espetxe zaharretan baino ez da gertatzen». 

Funtzionarioa 

 
«Zailtasun bakarra izan liteke emakumeek arazoak dituztela. Espetxearen eraikuntza,  

adibidez; ez ditu gizonentzat dauden barruti berdinak, moduluak txikiagoak dira, patioa 
txikiagoa da, eguzkiak ez du jotzen, jantokiak txikiagoak dira. Egia da jende gutxiago 
dagoela, neska gutxiago, emakume gutxiago, baina horrek eragin egiten die sailkatzen 

dituztenean edo behin-behinean dituztenean, adibidez, sarreretara jaisten dituztenean,  
noski. Baina hori administrazioaren arazoa da, gizonek lekualdaketak dituzte ostiral 
guztietan. Hemen, lehenengo graduan hilabete pasata, bi hilabete daramatzaten neskak 

ezagutzen ditut, eta hor jarraitzen dute. Benetan, ia ezkutuko zigor bat da, ez dutelako 
patiorik, ez direlako irteten. Izan ere, gizonak…» Funtzionarioa 

 

 

Horrela, Martutene zentroko langileei oso egokia iruditzen zitzaien zentroaren 

azpiegitura, askatasunaz gabetutako pertsonekiko tratuari dagokionez, askoz ere  

hurbilagoa, eta batzuek aipatu zuten hori galdu egiten dela ereduzko 

espetxeetan29. 

 

 

 

28 Horrela deitzen zaio guztiek egitura bera dutelako, aurreko mendekoek zutena ez bezalakoa. Honelako 

atalak dituzte: zentroaren sarreran dauden profesionalentzako bulegoak eta despatxuak; ondoren, 
zenbait kontrol eta segurtasun-ate igarota, modulu batzuk dauden esparrurako sarbidea dago. 
Moduluetako batzuk askatasunaz gabetutako pertsonen espazioetarako dira, eta beste batzuk, zerbitzu 

komunetarako (adibidez, kiroldegia, eskola eta lan- edo jarduera-aretoak). 
29 Erabilera anitzeko espazioak dira, eta profil eta ezaugarri desberdinetako barneratuak hartzen dituzte, 
ikus: https://www.proyectoprisiones.es/los-centros-tipo/ 

http://www.proyectoprisiones.es/los-centros-tipo/

«Eta asko galtzen da; funtzionarioek askotan ez dute ondo egiten berrietan, funtzionario 
askok kabinan egoteko joera dutelako, eta atera egin behar da. Barneratua gaiztoa bada 

ere, atera egin behar da. Horrela ezagutu egiten dituzulako». Funtzionarioa 

 

«Ni beti emakumeen departamentura joaten nintzen, funtzionarioekin esertzen nintzen,  
haiekin solasean aritzen nintzen: “Nola dago hau?” “Gaur inork ez jasateko moduan 
daude hauek, ea begirada bat botatzen diezun” Betikoa, badakizu? Eta hori da zentro 

mota horien onena; nire ustez, denak izan beharko liratekeela horrela, txikiak. Izan ere, 
askoz ere gehiago eragiten zaio elkarri, funtzionarioek zera esaten didate: “aizu, XXX, 
jaitsi momentu bat hau ikustera, zeren dago... Aurrez aurrekotik atera berri da eta jota 

dago”. Hori ezin da makro batean egin, ezin dutelako. Espetxe berriak espetxe oso 
ankerrak dira, ia ez dago kontaktu fisikorik. Zuk badakizu zer gozamena den funtzionarioa 
barneratuarekin patioan paseatzen aritzea? Hori ez da egiten ereduzko espetxe batean».  

Profesionala 
 

 

Halaber, uste zuten eraikinaren espazioak eta osaerak errazten duten tratu hurbil 

horrek abantaila ematen duela egin beharreko lanerako, eta moduluan gertatzen 

dena erraz diagnostikatzeko aukera ematen duela. 

 
«Martutene, era horretan, espetxe oso atipikoa da. Horrelako oso gutxi geratzen dira. 

Espetxe oso txikia da, barneratuen profila baxua da. Hau da, ez dago lehen gradurik, ez 

dago jende oso gatazkatsurik; hain zuzen ere, funtzionatzeko dugun moduak ez duelako 

uzten jende oso gatazkatsurik egoten... Esperientzia apur bat baduzu, moduluan sartzen 

zara, 15 barneratu daude han, eta zerbitzua normalean han egiten baduzu, ezagutzen 

dituzu eta ondo dakizu nolakoak diren. Bost minutuan, badakizu egun lasaia izango 

duzun edo ez. Espetxe handi batean ez, ezinezkoa delako». Funtzionarioa 

 

 

Martutenen preziatzen den abantaila horrek desabantaila bat dauka, emakumeek 

espazio oso mugatua dutelako, gutxi izan arren. Emakumeentzako jarduerak 

hobetzeko eta handitzeko proiektuek egunean zehar duten bizi-espazioa hartzen 

dute, eta oso txiki geratzen da, eta horrek, batzuetan, gatazkak handitzea errazten 

du30. 

«Hemen, leku honetan, agian espazioa; jantoki on bat zeukaten, baina ile-apaindegi 

handi bat muntatzea erabaki zuten ikastaroak egiteko, eta honela geratu zaie... 

Azkenean, ez dakit ikusi duzun, hor, ile-apaindegia dagoen lekuan, jantokia zuten; gero,  

orain jantokia dagoen lekuan eguneko gela zeukaten, eta han egoten ziren eta erretzen 

zuten, eta neguan han egoten ziren batez ere... Eta, orain, espazio hori kendu zaie, eta 

hori geratu zaie jantokirako, egoteko gelarako (...)». Funtzionarioa 

 
 

 
 

 

30 Gatazkak aipatzen ditugunean espazio txiki batean emakumeek bizikidetza estua dutenean sortzen 
diren harreman tirabiratsuei edo haserreei buruz ari gara. Ez dira gizonezkoen moduluetan sortzen diren 

gatazkak. 

Nolanahi ere, emakumeen moduluak eta patioak gizonenak baino txikiagoak dira. 

Emakumeak oso kontziente ziren aurrean zeukaten espazio murritzaz, eta hori 

izan zen ikerketa-taldeari ia guztiek adierazi ziguten alderdietako bat, bi 

zentroetara elkarrizketak eta galdetegia egitera joan ginenean. Era berean, talde 

horrek berak emakumeen moduluak eta patio horiek bisitatu zituenean, azaldu 

zuten informazioa egiaztatu genuen. Emakumeentzako espazio txikiagoa izatea 

emakume gutxiago izateak justifikatzen du, gizonen moduluak askoz handiagoak 

zirela baina barneratu askoz ere gehiago zituztela esan baitziguten. Espetxeetan 

espazio gutxiago erabiltzea justifikatzeko erabiltzen den irizpidea barneratu  

bakoitzeko espazio-ratioa da. Nolanahi ere, espetxe-sistemetako adituek badakite 

(eta frogatuta dago) urte askoan espazio txiki batean bizitzeak zentzumen-

gaitasunari eragiten diola, eta hori agerian geratu da hainbat azterlanetan31; izan 

ere, azterlan horietan jasotzen da osasunean eragin kaltegarriak eta negatiboak 

dituela. Emakumeek erabiltzen dituzten azpiegiturak gizonenak baino 

mugatuagoak dira;  hala ere, sexuaren araberako espazio-ratioa ez da 

adierazgarria, osasunean duen eragina da garrantzitsuena. Patio txiki batek eta 

kondena luze batek zentzumen-arazoak eragiten dizkio askatasunaz gabetutako 

edonori, eta hori ziurtatzen du literatura zientifikoak; hain zuzen, adierazten du 

efektu eta ondorio nagusiak ikusmenari, pertzepzioei eta sentsazioei eragitea 

dela, bizi-baldintzek aldatu dituztelako. EAEn, eta Estatuko gainerakoan, 

egiaztatu dugun moduan, emakumeak espazio txikienetan daude, gutxiago 

direlako, eta horrek ondorioak izango ditu beren osasunean zigor luzeak bete 

ondoren espetxetik ateratzen direnean, patio txikiagoak dituzten modulu 

txikietan ez dauden gizonetan baino neurri handiagoan. 

Espetxeen kokapen geografikoari dagokionez, funtsezko aldea dago; 

Martuteneko zentrora hiriko autobusean joan daiteke, 1 edo 2 euroko 

kostuarekin. Zaballako zentroarekin, ordea, ez da gauza bera gertatzen. 

Autobidearen ondoan eta mendi baten gainean dago, eta ikuspegi atsegina 

eskaintzen die askatasunaz gabetutakoei espetxeko eraikin batetik bestera joaten 

direnean, baina oso zaila da zentrora joaten diren familientzat. 

 

31 Ikus Bruce Western-en (Columbiako Unibertsitatea) azterlanak 

«Orain eraikitzen diren espetxe guztiak berdinak dira, berdin-berdinak. Ez dago ia 

autobusik. Familia horiek ezin dute, herritik herrira autobusez joan behar dutelako, foru 

aldundiaren taxi bat hartzen duzu, haraino eramaten zaituena, libre badago.... Bestela, 

taxi bat Gasteiztik, autorik ez badaukazu, eta, jakina, taxia 25 edo 30 € dira joateko eta 

25 edo 30 € itzultzeko. Batzuk ezin dira joan. Espetxe honetako kapilaua oso ona da, 

espetxeko burua da, onena da». Funtsezko informatzailea 

 

«Gaiztoak urruntzeko ideiarekin jartzen dute espetxea. Hori horrela da, birgizarteratzerik  

ez dago, urruntzeko ideia baizik. Eta ahalik eta urrunen jartzen duzu eta ez daukazu 

arazorik ez bizilagunekin… Badakizu zer esan nahi dudan? Oso erraza da, ez dago 

istilurik». Informatzailea 

 

Hala ere, beste espetxe batzuetatik igaro diren zaintzako edo barneko 

funtzionarioek balorazio desberdina egiten zuten, eta Zaballa beste espetxe 

batzuekin alderatzen zuten: berdeguneak eta zabaltasuna egotea oso positibotzat 

hartzen da, bai espetxeko langileentzat, bai barneratuentzat; ez, ordea, 

askatasunaz gabetutako emakumeentzat, adierazi baitzuten ezin zutela gozatu, 

beren joan-etorriak txikiagoak eta laburragoak zirelako, eta beti lagunduta izaten 

zirelako; alderdi hori ez zuten sumatzen gizonengan. 

«Zerbait zehatza galdetuz gero... Jakina, nik orokorra ikusten dut; hortaz, beste espetxe 

batzuk etortzen zaizkit burura. Espetxe honek badauka gustatzen zaidan beste gauza 

bat: bideak. Bide esaten diegu eremu komunei, modulu batetik irten eta soziokulturalera 

joatekoei, zainduago daude, lorategiak dira, berdeak. Naturan gaude, eta hori... Pixka bat 

ateratzen zara, eta, nire ustez, espetxean ez zaudela sentitzen duzu; egiaztatuko duzu 

ateratzen zarenean. Agian, orain, eguna ilun dago, baina ateratzen zarenean, mendian 

zaude, eta hori eskertzen da. Ni Huelvan eta Malagan egon naiz; eguzkiak kiskali egiten 

zaitu, hormigoia hormigoiaren gainean, landare gutxi, berde gutxi; eta hori etsigarriagoa 

da. Alderdi horretan, espetxe hau hobeto eraikia da, alderdi bisualean edo».  

Funtzionarioa 

 

 

Gela guztiak berdinak dira, bai gizonentzat bai emakumeentzat. Gure espetxe-

sisteman printzipio zelularrak agintzen du; hortaz, askatasunaz gabetutako 

pertsona bakoitzak bere gela dauka, baldin eta haren tamainak eta bizigarritasun-

baldintzek ahalbidetzen badute, intimitatea gordez, pertsona bat baino gehiago 

hartzea, edo aldi baterako, espetxeko pertsona kopuruak banakako plazen 

kopurua gainditzen badu32. Egia esan, gela partekatu behar izanez gero, espazio 

itogarria da oso ondo konpontzen ez diren edo nolabaiteko enpatiarik ez duten bi 

pertsonarentzat. 

 

32 ELOOren 13. artikulua. 

«Guztiok daukagu telebista gelan. Berogailua neguan. Gelak berdinak dira gizonentzat  
eta emakumeentzat. Argi berdina daukate. Komuna eta dutxa daukagu, baina bidetik ez. 
Espetxe zaharrean bazegoen. Gelarik falta ez bada, zuk erabakitzen duzu gela partekatu 

nahi duzun edo ez». E14 

 

Bi espetxeetako emakumeen moduluetako batek ere ez dauka bidetik. Aurreko 

barneratuak aipatu digun moduan, Arabako espetxe zaharrean zeuden bakarrik, 

haren arabera. Emakumeen espetxeetako bideten erabilgarritasuna haiekiko 

sentsibilizazioa erakusteko eta genero-ikuspegia txertatzeko elementua da, 

Italiako espetxeetan egiten duten bezala. Batez ere kontua sinbolikoa eta 

praktikoa da. Emakumeek, oro har, gehiago erabiltzen dute bideta, eta arrazoiak 

emakume izatearekin, nerabezarotik menopausiara bitartean hilekoa izatearekin 

eta askotariko hilekoa izatearekin lotuta daude, askotan, medikazioa, etengabeko 

garbiketa eta atsedena ere eskatzen baitute. Bidetari esker, errazago garbitzen 

dira gune intimoak etengabeko odoljarioen aurrean, eta emakumeen higienerako 

osagarri erosoena eta egokiena da. Horiek erabiltzeak, ingurumenaren eta 

ekonomiaren arloan aurrezteaz gainera, odoljario handiak eta mingarriak 

dituzten edo endometriosia edo hilekoaren beste nahasmendu batzuk jasaten 

dituzten emakumeen ongizatea hobetzen du. Kontu praktiko hori alderdi 

sinbolikoarekin lotzen da. Espetxeetan horrelako sanitarioak egotea 

emakumeengan, femeninoan eta genero-ikuspegiarekin pentsatzea da33; alderdi 

askotan alde batera utzi da, baita espetxe guztien plangintzan eta diseinuan ere. 

Bangkokeko arau honetan aipatzen den alderdietako bat da emakumeek beren 

generoaren berezko higiene-premiak asetzeko beharrezkoak diren instalazioak 

eta artikuluak izatea, doako eskuzapi sanitarioak barne. Horri buruz galdetu 

genuenean, ia guztiek honako hau erantzun zuten: 

«Orain, lixiba kendu digute. Sortan daude hortzetako pasta, eskuila, orrazia, edalontzia,  

mahai-tresnak eta kondoiak, lubrifikatzaileak, konpresa normalak eta handiak». E20 

 

33 Zuil Navarro M eta Villarreal, A.: La mitad que sangra: cómo y por qué hemos ignorado históricamente 

la menstruación, Madril, Libros del K.O., 2024. 

«Ez dago tanpoirik, hori ikusi dut, eta ez dakit zergatik». Psikologoa. 

 

Emakumeek bi espetxeetan hobetu beharreko bi alderdi aipatu zituzten: janaria 

eta eraikineko hezetasuna. 

«Janariarena okerragoa da, egunetik egunera okerrago jaten dugu. Gaur, justu, 

hezitzailea etorri da, eta aipatu egin diogu. Nik begetarianoa eskatzen dut. Kanpoko 

langileak kontratatu dituztenez, adibidez, Siriakoak eta marokoarrak, bizigarri asko 

botatzen dizkiote; nik gastritisa daukat, ezin dut jan, eta, beraz, begetarianoa eskatzen 

dut. Herenegun medikuarenean izan nintzen eta esan nion ezin ditudala atuna eta gulak  

bakarrik jan. Hori ekonomatoan erosten dut. Aspertuta nago hori jateaz. Dilistak gogorrak,  

erreta edo piperbeltz askorekin egoten dira. 
Oilaskoak dilisten zapore bera dauka. Guztiak zapore bera dauka». E4 

 

«Hezetasun izugarria dago espetxe honetan. Oso-oso handia. Ia guztiok gaixo gaude.  

Antibiotikoa hartzen ari naiz, arropa garbitzen duzu eta gero, dagoen hezetasunarekin,  

ez baita lehortzen». E16 

 

Hezetasunari dagokionez, haien osasun-baldintzetan eragina du, batez ere 

gaixotasun jakin batzuk dituzten emakumeengan. Guztiek esan ziguten 

berogailua zutela. Hala ere, dagokien gelaren arabera, berogailuak hobeto edo 

okerrago funtzionatzen du. 

Aipatu zuten beste alderdietako bat izan zen megafoniak gaizki funtzionatzen 

zuela Martuteneko emakumeen moduluan. Horren ondorioz, batzuetan, bisitarik 

gabe geratu ziren edo bisita murriztua izan zuten, eta bereziki mingarria zen 

seme-alabak ikusteko zenean. 

«Bisitak sakratuak dira, familia atean dagoenean funtzionarioak megafoniaz deitzen du, 
baina emakumeen modulura ez da iristen megafonia. Orduan, hango funtzionarioak 

hemengo funtzionarioari deitu eta esaten dio: bidali barneratu hau, familia hemen dago 
eta. Garaiz egoten gara, baina ahaztu egiten zaie, pentsatzen dute gizonak garela edo, 
besterik gabe, ahaztu egiten zaie. Zokoratuta gaude». E17 

 

 

Azkenik, nabarmendu zuten egoeretako bat Martuteneko erizaindegiaren 

lekuarena zen, emakumeek hara joan edo han egon behar zutenean; izan ere, ez 

dago baldintza egokirik. Alderdi hori xehetasun handiagoz ikusiko dugu hurrengo 

puntuan. 

«Ildo horretan, hobea da. Kezkatzen gaituen gai bat, nola dagoen ez 
baitakigu,erizaindegiarena da; izan ere, emakumeen erizaindegian ia ez da emakumerik  
joaten garenean. Ez dakit horri buelta bat eman nahi dioten eta aldatu nahi duten, oso 
gaizki baitzegoen. Hura kondena bikoitza izango balitz bezala zen. Espazio oso txikia 

zen, eta ez zenuen patiorik, gainerako moduluetan bezala. Espazio txarra zen. Jendea 
beren geletan sartuta egoten zen, hau da, bakarturik egongo balitz bezala. Hori horrela 
zegoen aspalditik, eta horri buruz ere kexatu gara. Baina orain ikusten ari gara egoera 

aldatzen ari dela ematen duela; hau da, gaizki dagoen jendea ospitalera ateratzen dute, 
edo.... erizaindegira joatean ez baitugu emakumerik aurkitzen; joan garen azken aldietan 

ez zegoen inor; hortaz, oraindik ez dakigu. Horrekin zehazki zer gertatzen ari den ikertzen 
ari gara, baina uste dut agian hobekuntzaren bat egingo dutela alderdi horretan, ez 

dakit». Informatzailea 
 

«Emakumeak izan ditut goian, hanka igeltsatuta, ezin dutelako eskailerarik jaitsi. 

Erizaindegia dugu, baina ez dituzte hara jaisten. Diskriminazio horiek daude, agian zuek 
jakin beharrekoak. Are gehiago, atzo neska bat izan nuen zunda batekin erizaindegian.  
Hala ere, mutil batek zaintiratu bat-edo egiten du, eta erizaindegira. Emakumeari  

moduluan geratzea tokatzen zaio, eskailerak igo eta jaistea... Zergatik ez dute eremurik  
gaitzen emakumeentzako erizaindegian? Ez dago emakumerik erizaindegian; horiek  
diskriminazioak dira, baina espetxearen eraikuntzaren arloko diskriminazioak. Tratuari 

dagokionez, nik ez dut diskriminaziorik ezagutzen». Funtzionarioa 

 

Osasun-arretako espazioaren baldintzak ez ziren berak askatasunaz gabetutako 

gizonentzat eta emakumeentzat. Zehazki, Martutenen, emakumeek ez zuten 

errekuperazio-espazio egokirik espetxeko osasun-eremuan; horrek diskriminazio 

eta kalte nabarmena dakar haientzat, osasun fisikoaren ikuspegitik ez ezik, 

psikikoaren ikuspegitik ere bai (bakartzea). 

Batzuetan, emakumeak beste espetxe batzuetara eramaten dituzte askotariko 

arrazoiengatik, eta alderdi horiek inkestan jaso ziren. Uneren batean espetxez 

aldatu dituzten emakumeen % 54,5 (galdera horri erantzun zioten 44 

emakumetatik 24); batez beste 5,6 lekualdatu zeuden (DT = 6,0), eta egondako 

espetxe kopurua: 4,7 (DT = 4,2). Jakina denez, lekualdatu zituzten emakumeen 

ehunekoa, lekualdaketen kopurua eta egondako espetxeen kopurua handiagoa 

izan zen, nabarmenki (pbalioa = 0,000), espetxean 10 urtetik gora zeramatzaten 

emakumeen artean [% 85,7, lekualdaketen batez bestekoa: 14,5 (DT = 5); espetxe 

desberdinen batez besteko kopurua: 8,7 (DT = 4)] 10 urte edo gutxiago 

zeramatzatenen artean baino [% 40, lekualdaketen batez bestekoa: 2,7 (DT = 2,1); 

espetxe desberdinen batez besteko kopurua: 2,2 (DT = 1,5)]. Emakumeak 

lekualdatzeko arrazoi nagusiak honako hauek izan ziren: epaiketara joatea 

(% 30), familiarengandik gertuago egotea (% 26,7), lekualdatzea eskatu izana 

(% 26,7), gatazkak izatea (% 20), zigor batzuk izatea (% 16,7) eta haurra izatear 

egotea (% 13,3). Ez dago alde esanguratsurik espetxean 10 urte edo gutxiago 

zeramatzaten emakumeen eta 10 urtetik gora zeramatzatenen artean, epaiketara 

joatearekin zerikusia zuen arrazoia izan ezik. Proportzioa handiagoa da 10 urtetik 

gora zeramatzatenen artean (% 57,1) 10 urte edo gutxiago zeramatzatenen artean 

baino (% 6,3); baita haurra izateagatik ere, ehuneko handiagoa baitute espetxean 

10 urtetik gora zeramatzatenek (% 28,6), 10 urte edo gutxiago zeramatzatenek 

baino (% 13,3). 

5. taula. Lekualdatzeko arrazoiak 

Zergatik lekualdatu 
zintuzten? 

GUZTIAK <=10 URTE > 10 URTE pbalioa 

 n BAI (%) n BAI (%) n BAI (%)  

Familiarengandik 
gertuago egoteko. 

30 26,7 16 18,8 14 35,7 0,303 

Zenbait zigor nituelako 30 16,7 16 12,5 14 21,4 0,52 

Gatazkengatik 30 20 16 18,8 14 21,4 0,857 

Haurra izan behar 
nuelako 

30 13,3 16 0 14 28,6 0,024 

Epaiketara joateagatik 30 30 16 6,3 14 57,1 0,003 

Nik eskatu nuelako 30 26,7 16 25 14 28,6 0,828 

 

5. Espetxe-sailkapena34
 

Askatasunaz gabetutako pertsonak espetxean sartu ondoren, eta behaketa-aldia 

igaro ondoren, graduetan sailkatzen dira, inguruabarren arabera. 40. eta 41. 

arauek sailkapenera eta arriskuen ebaluaziora garamatzate, askatasunaz 

gabetutako emakumeen berariazko premiak kontuan hartuta. 

 

 

 
34 40. araua. «Espetxe-administrazioek generoaren eta espetxeratutako emakumeen egoeraren 
araberako sailkapen-metodoak egin eta aplikatuko dituzte, azkar errehabilitatzeko, tratatzeko 

eta gizarteratzeko programak banan-banan planifikatzen eta gauzatzen direla bermatzeko».  

 
41. araua «Genero-alderdiak kontuan hartzen dituzten espetxeratuen arriskuen ebaluazioa eta 
sailkapena egiteko, 
honako hauek egin beharko dira: 

 
a)  Kontuan izan behar da emakumezko presoek arrisku txikiagoa dutela, oro har,  
gainerakoentzat, bai eta segurtasun handiko neurriek eta presoen bakartze-gradu 

zorrotzenek ondorio bereziki kaltegarriak izaten dituztela ere.  

 
b)  Ahalbidetu behar da haien aurrekariei buruzko funtsezko informazioa kontuan izatea 

emakumezko presoak banatzeko eta kondena betetzeko plangintza egiteko, hala nola jasan 
dituzten indarkeria-egoerei buruzkoa, ezegonkortasun mentalaren eta substantzien 
kontsumoaren balizko historiari buruzkoa, eta ama gisa eta haurrak zaintzearekin lotuta 
dituzten erantzukizunei buruzkoa. 

 
c) Zaindu behar da kondena betetzeko erregimenean beren generoaren berezko premietara 

egokitutako errehabilitazio-programak eta -zerbitzuak jasotzea. 

 
d) Zaindu behar da osasun mentaleko arreta behar duten presoak segurtasun-erregimen 

ahalik eta arinena duten esparru ez-murriztaileetan egotea, eta tratamendu egokia jasotzea, 
osasun mentaleko arazoak dituztelako bakarrik segurtasun-arau zorrotzagoak dituzten 
zentroetara esleitu ordez». 

Arau horiekin lotutako araudi gisa, ELOOren 16. artikulua eta Espetxeen 

Erregelamenduaren 100.etik 109.era arteko artikuluak aipatuko ditugu, espetxe-

sailkapenari dagokionez, eta, egia esan, gure zuzenbidean ez dago arauon 

benetako transposiziorik. Aipatutako artikuluetako batek ere ez ditu kontuan 

hartzen generoaren berezko premiak (40. araua), ezta genero-alderdiak ere, 

sailkapen-metodoak ezartzeko (41. araua) edo emakumeen arriskuen ebaluazioa 

eta sailkapen egokia egiteko. 

Euskadiko espetxeek bigarren gradurako moduluak besterik ez dituzte; hortaz, 

emakumeren bat lehen graduan sailkatzen badute, Espainiako Estatuko 

espetxeren batera eraman behar dute, arestian aipatu dugun moduan. Beste 

kontu bat da gradu hori, haren beharra eta eraginkortasuna aplikatzeko 

egokitasunaren planteamendua, informatzaile batzuek azaldu zigutenaren 

arabera. 

«Ez dakigu zer gertatuko den, onerako izan liteke lehen gradurik ez izatea, baina ez daukagu 
argi hori horrela den; izan ere, baliteke, halaber, hemen funtzionatzen hasiak baino ez egotea;  
agian gaur-gaurkoz ez dago lehen gradurako pertsonarik, baina prestatzen joan daitezela,  
etorkizunean balitekeelako egotea. Ez dut baztertzen hori gertatzea. Hortaz, ez dakit… 

Arazoa da hor zigorra lehenesten dela birgizarteratzearen gainetik. Zerbait oso gaizki egin 
duzu? Bada, gaiztoa edo zenbaitetan oso arriskutsua zarenez, eta ez dut nik esaten kasuren 
bat egongo ez denik, norbaitek denbora bat bakartuta egon behar ez duenik; baina kasu 

batzuk izango dira (…)»Informatzailea 
 

 

Batzuetan, jasotako informazioaren arabera, gradu-erregresioak ezkutuko 

zigorra dakar, batez ere gradu-aldaketa bigarrenetik lehenengora egiten denean. 

Galdetutako pertsona batzuek zalantzan jartzen zuten haren aplikazioa, 

ezartzearen helburua eta eragiten dituen ondorioak. 

«Lehen graduari buruz, nire ustez, Eusko Jaurlaritzak, euskal espetxe-eredu berriarekin,  
birplanteatu edo kendu egin beharko luke, edo ez jarri, edo aldatu beharko luke lehen 
graduaren kontzeptu hori, eta lehen graduaren kontua aldatu, eta zerbait  
terapeutikoagoa jarri. Pertsona erdigunean jartzen duten arreta-moduak, baina ez du 
zentzurik 24 ordu itxialdiko lehen graduak. Suntsitu egiten zaitu, eta, azkenean, amorru 

eta gorroto gehiagoz betetzen zara. Eta zer ikasten duzu? Nola egon giltzaperatuta» .  
Informatzailea 

 

EAEko espetxeetan lehen graduko modulurik ez dagoenez, erregresioak dakar, 

espetxeko bizi-baldintzak funtsean aldatzeaz gain, presoa beste zentro batera 

lekualdatzea. Emakumeen kasuan, Avilako emakumeen espetxera eraman ohi 

dira, Brievara. 

«Bai, baina nik diotsut, gertatzen bada, erregresioak proposatzen dituzte, eta beste 
espetxe batera eramaten dituzte. Hau da, lehen gradukoak ez dituzte hemen uzten. 

Norbaitek uste badu hanka asko sartzen duela eta lehen gradua merezi duela, Brievara 
lekualdatzen dute». Informatzailea 

 

 

Hala ere, emakume gutxi daude lehen graduko bizi-erregimenean, eta, 

horrenbestez, ez da premia hain handia. Baina gabezia dago modulu 

terapeutikoen, ezaugarri bereziak dituzten emakumeentzako moduluen eta 

abarren eskaintzan. Emakumeentzako berariazko modulurik ez egotea akuilua 

izan liteke esku hartzeko eta lehengoratzeko bestelako moduluak probatzeko, 

hala behar izanez gero, jokabide gizartekoi eta normatiboagoak lortze aldera. 

Teorian, espetxea birgaitzeko lekua da, eta, ildo horretan, birplanteatu egin 

beharko litzateke zer den egokiena delitu bat egiteagatik kondenatutako 

emakumeentzat. 

Era horretan, EAEko espetxe-politikaren elementu oso positibo gisa 

nabarmentzen dugu espetxea gutxiago erabiltzeko printzipioa, helburu 

estrategikotzat hartuta erdi-askatasuneko erregimenak sustatzea eta komunitate-

eremuan birgizarteratzea. Helburu horiek hirugarren graduko sailkapena 

indartzea dakarte, eta joera horren ondorioz, gerta liteke betetze-erregimen 

arrunta hirugarren gradua izatea, eta ez bigarren gradua35. 

«Begira, egungo idazkari nagusia mugarria izan da. Idazkari nagusi berriarekin aldatu 
egin ziren hirugarren graduak, izugarri aldatu ziren. Lehen, Madrilen ukatu egiten zituzten 
hirugarren graduaren proposamenen % 50-60. Baina, orain, zaintzako epaile zoragarria 
dugu, eta berretsi egiten ditu taldeak egiten dituen proposamenak. Izan ere, automatikoa 

zen. Gainera, zera esaten zuten: “ukatu egingo dizuegu, epaileak emango dizuelako”;  
beste epaile batzuek ez. Hemen, EAEn, zortea izan dugu epailearekin. Ezin duzu 
imajinatu emakume hori zer izan den guretzat hirugarren graduko proposamenekin, eta 

bizitza osoa darama, e!? Gainera, normalizatu dugu jada, ziur genekien ukatu egingo 
zutela.» Informatzailea 

EAEn, aurreko informatzaileak adierazi duen moduan, aukera izan dute eman ohi 

zituen espetxe-zaintzako epailearengana jotzeko, eta emakumeei hirugarren 

graduak aplikatzeko testuingurua eta giroa sortu du horrek. 

 

35 EAEko espetxe-erakundeak emandako datu ofizialek joera hori erakusten dute. Honako hau zen, 
2023ko urriaren 11n, hirugarren graduan sailkatutako emakumeen ehunekoa, lurralde historikoen 
arabera: Araban % 15,28; Gipuzkoan % 57,14 eta Bizkaian % 100. 

Bestalde, profesional batzuek zalantzan jartzen zuten espetxean sartzea ere, eta 

adierazten zuten hirugarren graduko sailkapena hasieran eman behar zitzaiela 

emakume gehienei. 

«Lehenengo aldiz espetxean sartzen den norbait, haurdun dagoena; benetan al da 
emakumea espetxean sartzeko unea? izan ere, beharbada delitua duela bost urte egin 
du; epaiketa atera da eta bizitza berreginda, berregituratuta du, eta orain sartuko duzu 

espetxean, haurdun dagoenean edo 15 eguneko umea duenean. Hor dago justizia; nire 
ustez, badaude komunitaterako zerbitzuak, kanpoan egin daitezkeen programak. Beste 
kontu bat da odolezko delitu oso itsusiren bat izatea; hori saihetsezina da, delitu itsusi bat 

egin duzulako, kondena handia duzulako». Hezitzailea 
 

 

Elkarrizketatutako emakumeak ere baziren hirugarren gradua lortzeko 

aukeraren jakitun. 

«Oso gaizki, inpotentzia handia nuen nik. Batzordekoak oso ondo portatu dira; hirugarren 
gradua eman didate, eta nahitaez, dauzkadan aurrekari penalengatik, dauzkadan 

guztiengatik, ia bi urte dira. Eusko Jaurlaritzarena baloratu behar da, eskumenak hartu 
dituztenetik aurrerapen handiak egin baitira. Pultsera ematen zizuten, baina Madrilera 
bidaltzen zutenetik oniritzia ematen zutenera arte, ia zigor osoa betea zenuen». 

E19 

«Sei hilabeteko zigorra daukat, eta nik uste dut laurdena betetzen dudanean hirugarren 
gradua emango didatela». E18 

 

«Hemen sartu nintzenetik, Gatazken Batzordean egon naiz. Bitartekaritza egiten duten 
pertsonak dira. Moduluko kabo izan naiz urtebetez eta lanean ari naiz sartu nintzenetik.  
Officeko ordezko ari nintzen urtarrilean, eta otsailean kontratua sinatu nuen. Hortik 

ikuztegira joan nintzen, eta ia bi urte daramatzat. Bigarren arduraduna naiz, lan egiten 
dut, eta ikusi egiten dute haiek. Datorren urteko ekainean beteko dut lehenengo laurdena,  
eta hemendik aurrera egiten dudan guztia nire baimenei begirakoa izango dela esan 

zidan. Espero dut 12 urte ez egotea, zazpi egoteko betebeharrik ere ez dut, hori baita 
segurtasunetik eskatzen dizuten gutxienekoa. Niri ez zidan epaileak ezarri, hau da, ni 
haien esku, Tratamendu Batzordearen esku nago. Alegia, esan nahi dut agian lauzpabost  

urte egingo ditudala hemen, eta ia bi daramatzat jada. Baikorra naiz. Ez dut amore 
emango». E15 

 

 

Halaber, jakin bazekiten hirugarren gradu hori atzera botako zela delituren bat 

eginez gero eta berriro kontsumituz gero. Azken kasu horretan, espetxera itzuli 

ordez, bestelako neurri-eskaintza proposa liteke, substantzia psikoaktiboen 

kontsumoa uzten laguntzeko, batez ere eskaintzen diren droga-mendekotasuna 

gainditzeko programek ez dutelako genero-ikuspegia txertatzen. 

«2015ean sartu nintzen, eta 2020an irten, eta bi urte eta erdi egon naiz kanpoan 
pultserarekin. Pastillak hartzen hasi nintzen berriro, eta 6 hilabete daramatzat. 

Baldintzapekoa kendu zidaten. Gradu-erregresioa izan zen. ADAPen nengoen eta 
berriz erori nintzen». E13 

Hezitzaileetako batek gogoeta hau egin zigun emakume askok berrerortzeko 

dituzten arrazoiei buruz, eta, jatorria pobrezian eta gizarte-bazterkerian 

dagoenean, espetxeak duen zentzuari buruz. 

«Batzuk itzuli egin dira. Daramatzadan bi urteetan, batzuk itzuli dira eta beste batzuk ez. 
Agian, lehenengo aldia izan da, baina... Gaur elkarrizketatuko dudan nesketako baten kasuan 
bezala. Etxean egoera prekarioa du, eta dirua daraman bakarra da, baina ez dauka 

prestakuntzarik. Tira, neska hori supermerkatuetara joaten zen, eta doan egiten zuen 
erosketa. Jakina, neska horri ez bazaio zerbait ikasteko programaren bat ematen kanpora 
irteten denean, eta ordaintzeko aukera (laguntzaren bat edo...), nik ere hala egingo nukeen.  

Hau da, neskak ez du odolezko deliturik, ezta indarrezko lapurretarik ere, Mercadonara 
erosketa egitera joatea baino ez; bada, oso gaizki supermerkaturako, baina gu zerbaitetarako 
gaude hemen, eta beti sinetsi izan dut, adibidez, espetxea beti labur geratzen dela. Izan ere,  

hemen, behintzat, erakunde batzuek ondoren jarraipena egiten dute, laguntza edo 
akonpainamendua eman, baina Espainiako espetxe gehienetan ez dago halakorik. Alegia, 
irteten zara, zure zigorra betetzen duzu, edo espetxealdia bete ondoren ingurune berera 

itzultzen diren drogazaleekin. Berriro leku berean jartzen ari zara. Hortaz, nik uste dut baietz,  
espetxeak bere zeregina duela, ia beldurtzekoa, beste ezer baino gehiago; izan ere, ez dago 
behar adina langilerik beste arlo batzuetan esku hartzeko, baina egia da beti gehiago egitea 

dela kontua». Hezitzailea 

 

Galdetegia bete zuten emakumeei dagokienez, % 73,5 bigarren graduan zeuden 

espetxean; % 6,1 lehen graduan zeuden, eta % 14,3, prebentziozko egoeran. 

Emakumeen % 61,2 errespetu-moduluan sartu zituzten; % 34,7, modulu 

arruntean, eta % 4,1, modulu mistoan. Emakumeen % 54,2 lehen aldiz sartu zen 

espetxean, eta behin baino gehiagotan egon zirenen artean, % 73,7 bi alditan egon 

zen, % 21,1 hirutan, eta % 5,3 lautan. 

 

 
6. taula. Modulua, gradua, espetxean egondako aldiak 

Egungo egoera Modulu mota 
 ni %  ni % 

Prebentziozkoa 7 14,3 Errespetuzkoa 30 61,2 

1. gradua 3 6,1 Mistoa 2 4,1 

2. gradua 36 73,5 Arrunta 17 34,7 

3. gradua 1 2 Guztira 49 100 

Beste batzuk 2 4,1    

Guztira 49 100    

Lehenengo aldiz espetxean? Espetxean egondako aldi kop. 
 ni %  ni % 

ez 22 45,8 2 14 73,7 

bai 26 54,2 3 4 21,1 

Guztira 48 100 4 1 5,3 
   Guztira 19 100 

Deigarria da inkesta egin zitzaien unean hiru emakumek lehenengo graduan 

zeudela erantzun izana, EAEko espetxeetan emakumeentzako lehenengo graduko 

modulurik ez baitago. Azalpen bat izan liteke aurreko egunetan lehenengo 

graduan egotea eta modulu haietara, beste espetxe batzuetatik etorrita, iritsi 

berriak izatea. Beste azalpen bat izan liteke bakartuta egotea, eta galdetegian hori 

adierazteko aukerarik ez zutenez, lehenengo gradua markatzea. Era berean, 

EAEko espetxeetan modulu mistorik ere ez dago, baina bai jarduera mistoak, eta 

litekeena da aukera hori markatu zuten bi emakumeak egoera horretan egotea. 

Baliteke akatsa izatea; izan ere, 26 emakume lehenengo aldiz sartu dira 

espetxean, eta haietatik zazpi prebentzioan daude; hortaz, agian ez dute espetxe-

sailkapena ezagutzen36. 

 

Emakumeek batez beste 7,63 urte zeramatzaten EAEko espetxeetan (DT = 8,23). 

Barruan denbora gehien zeraman emakumeak 25 urte zeramatzan, eta gutxien 

zeramanak, hilabete. Emakumeen % 24,5ek urtebete baino gutxiago zeraman 

espetxean; % 69,4k (34 emakume), berriz, 10 urte edo gutxiago, eta, 

horrenbestez, % 30,6k (15 emakume) 10 urtetik gora. Gutxi gorabehera, 

emakumeen % 14k 20 urte edo gehiago zeramatzaten espetxean. 

Emakumeen % 45,7 (galdera horri erantzun dioten 46 emakumetik 21) lehen 

graduan egon da uneren batean37; 101 hilabete batez beste (DT = 102,8). Ehuneko 

hori nabarmen handiagoa izan zen (pbalioa = 0,000) espetxean 10 urtetik gora 

zeramatzaten emakumeen artean (% 86,7) [172 hilabete batez beste (DT = 87,3)], 

10 urte edo gutxiago zeramatzatenen artean baino (% 25,8) [16,3 hilabete batez 

beste (DT = 24,3)]38. 

Emakumeen % 60 (galdera horri erantzun dioten 45 emakumetik 27) bakartuta 

egon ziren uneren batean; 453,2 egun batez beste (DT = 1046,2). 

 

36 Ikerketa-taldeko lau pertsona aritu ziren Zaballan galdetegia betetzen ari ziren unean barneratuen 

zalantzak argitzen eta haiei laguntzen; hala ere, Martutenen emakumeak gutxi zirenez, ikertzaile nagusia 
bakarrik joan zen, eta bost kasu horietako gehienak Martutenekoak dira, ez baitzuten asko galdetu. 
37 Emakume talde bat terrorismo-delituagatik kondenatuta dago, eta gure ustez, emakumeok egon ziren 

lehen graduan horrenbeste denbora, baina ez zen delitua jaso. 
38 Baliteke terrorismo-ekintzengatik zigortutako emakumeen kolektiboa izatea, baina ez dugu ziurtasunik, 
ez baikenuen galdetu zergatik ari ziren zigorra betetzen. Dedukzio hori gorabe hera, emakume batzuk 
beste delitu batzuengatik ari ziren zigor luzeak betetzen; iruzkin informaletan eman ziguten horren berri. 

Ehuneko hori nabarmen handiagoa izan zen (pbalioa = 0,000) espetxean 10 

urtetik gora zeramatzaten emakumeen artean (% 93,3) [990,4 egun batez beste 

(DT = 1436,7)], 10 urte edo gutxiago zeramatzatenen artean baino (% 43,3) [23,5 

egun batez beste (DT = 23,6)]. Emakume bakar bat ere ez zegoen haurdun 

bakarturik egotean. 

 

6. Espetxearen ordezko neurriak39 

Bangkokeko Arauek aipamen berezia egiten diete espetxearen ordezko neurriei; 

neurri horiek hartuz gero, zigortutako emakumeak espetxeetan ez sartzeko 

aukera ematen dute. Halakoak III. atalean jasotzen dira, 57. arautik 66. araura 

artekoak barne hartuta40. 

Ildo horretan, gure Zigor Kodeak, 80. artikuluan eta hurrengoetan, aukera 

ematen du iraupen jakin bat gainditzen ez duten eta askatasunaz gabetzen duten 

zigorrak eteteko; horrela, espetxeetan ez sartzea ahalbidetzen du, eta, horrekin 

batera, zigor horiek betetzeak dakartzan ondorio desozializatzaileak eta 

estigmatizatzaileak saihesten ditu, betiere hori beharrezkoa ez bada etorkizunean 

beste delitu batzuk egitea eragozteko. 

Espetxean sartzea saihestu ezin bada, espetxe-legediak aukera ematen du 

hasiera-hasieratik 3. graduan sailkatzeko (erdi-askatasuneko erregimena). Hori 

horrela, EEINren 6/2020 Instrukzioak, ingurune irekian zuzenean sartzeko 

protokoloari buruzkoak, espetxean sartzeko eta sailkatzeko baldintzak eta 

prozedura arautzen ditu. 

 

 

39 Azalpena: Ordezko neurriak aipatzean, zigorra betetzeko erregimen arruntaren ordezko neurriei 

buruz ari gara, ez espetxe-zigorraren ordezko neurriei buruz; izan ere, edozein kasutan, jurisdikzio 

penalaren mende daude (eteteak, ordezkapenak eta abar). 

40 57. araua. «…. Estatu kideen ordenamendu juridikoen esparruan, prebentziozko espetxeratzearen eta 

kondenaren hautazko eta ordezko neurriak egin beharko dira, emakumezko delitugileentzako berariaz 

sortuak, horietako askoren biktimizazio-historia eta beste pertsona batzuk zaintzeko dituzten 

erantzukizunak kontuan izanda». 

58. araua «... Hala dagokionean eta posible denean, hautazko mekanismoak erabiliko dira delituak egiten 

dituzten emakumeen kasuan, hala nola hautazko neurriak eta prebentziozko espetxeratzearen eta 

kondenaren ordezko neurriak». 

61. araua «Delitugileak kondenatzean, epaitegiek aringarriak aztertzeko gaitasuna edukiko dute, hala nola 

historia penalik ez edukitzea eta delitu-portaeraren izaera eta arintasun erlatiboa, interesdunek beste 

pertsona batzuk zaintzeko dituzten erantzukizunak eta egoera partikularra kontuan izanda». 

Bestalde, EAEko espetxe-ereduaren oinarrietan, «espetxeratzea 

birgizarteratzera bideratzeari» buruzko 3. ardatz estrategikoan, 42. neurrian, 

honako hau adierazten da hitzez hitz: «Hasieran pertsona hirugarren graduan 

sailkatzea (erdi-askatasuneko erregimena atal irekietan), 5 urtera arteko 

zigorretan». 

Horregatik, emakumeen profila kontuan hartuta —gizonek baino delitu gutxiago 

eta arinagoak egiten dituzte—, kondena betetzen hasten denetik espetxean 

sartzearen ordezko neurriak egituratu beharko lirateke. Ildo horretan, adierazi 

ditugu jada espetxean sartzea zalantzan jartzen zuen profesionaletako baten 

hitzak, baina haurdun dauden emakumeei buruzkoa, nahiz eta haurduntza 

espetxean ez sartzeko izan. 

Nolanahi ere, arau eta apartatu horiek espetxearen ordezko neurriei buruzkoak 

dira, baina alderdi hori ez da sakon aztertu ikerketan; izan ere, aztergaiak dakar 

elkarrizketak egitea beste eragile sozial batzuei (epaileak, legegileak eta abar), eta, 

ondorioz, etorkizunean egiteko geratuko da. Xehetasun handiagoz aztertuko 

dugu 3. gradua, arestian ere aipatu duguna. 

Asko aurreratu da Espainiako Estatuak eta Eusko Jaurlaritzak emakumeei 

hirugarren gradua emateko orduan. 

«Begira, idazkari nagusia mugarria izan da. Idazkari nagusiarekin aldatu egin ziren 

hirugarren graduak, izugarri aldatu ziren. Lehen, ukatu egiten zituzten hirugarren 

graduaren proposamenen % 50-60. Inoiz ez genuen probatu EAEn. Zergatik? Zaintzako 

epaile zoragarria dugulako, eta berretsi egiten ditu taldeak egiten dituen proposamenak.  

Izan ere, automatikoa zen. Gainera, zera esaten zuten: “ukatu egingo dizuegu, epaileak 

emango dizuelako”; beste epaile batzuek ez. Hemen, EAEn, zortea izan dugu Ruth 

Alonsorekin. Ezin duzu imajinatu emakume hori zer izan den guretzat hirugarren graduko 

proposamenekin, eta bizitza osoa darama, e!? Gainera, normalizatu dugu jada, ziur 

genekien ukatu egingo zutela». Psikologoa 

 

 

2023ko urrian, 1.577 pertsona zeuden askatasunaz gabetuta EAEko Espetxe 

Administrazioaren mende (127 emakume), eta 221 baldintzapeko askatasunean 

(horietako 24 emakumeak ziren). Askatasunaz gabetutako 127 emakumeetatik 

84 erregimen arruntean zeuden (71 Araban eta 13 Gipuzkoan), eta 43, erregimen 

irekian. Egun horretan emakume bakar bat ere ez zegoen lehen graduan. Araban 

hirugarren graduan zigortutako emakumeak % 15,28 ziren (gizonak, % 8,50). 

Gipuzkoan hirugarren graduan zigortutako emakumeak % 57,14 ziren (gizonak, 

% 42,80). Bizkaian hirugarren graduan zigortutako emakumeak % 100 ziren 

(gizonak, % 74,91)41. 

Espetxean dauden emakume batzuek, azaldu dugunaz gain, desgaitasun 

intelektuala dute aitortuta, eta horrek ere badu zerikusirik delituarekin. 

Emakume horientzat espetxea ez da leku egokiena egin duten kaltea ordaintzeko. 

Etorkizunean sakonago aztertzeko gaia da hori: emakumeak, desgaitasuna eta 

espetxea42. 

Halaber, gure Zigor Kodearen 60. artikuluak arautzen duenez, espetxe-

zigorraren betearazpena etengo da gerora sortutako erotasunagatik, baldin eta 

zigorraren zentzua ezagutzea eragozten duen nahasmendu mental larriko egoera 

iraunkorra ikusten bada; horretarako, mediku-asistentzia egokia bermatu 

beharko da. 

Espetxe-erakundean badago, esaten ari garen moduan, emakumeak hirugarren 

graduan sailkatzeko joera. Jakina, portaera ona bilatzen da, eta zigorra oso luzea 

bada, haren zati bat beteta egotea. Kasu askotan, ordea, beste neurriren bat 

eskaini beharko litzateke, eta haren aldeko apustua egin. 

«Bat espetxean sartzen da, eta sei urterako zigorra jartzen diote; sei urte ematen ditu 

bertan; atea ireki eta joan egiten da. Dena ondo bidean, erregimen irekiaren eta 

baldintzapeko askatasunaren bitartez egiten da askatasunean bizitzera pixkanaka 

hurbiltzeko prozesua. Emakumeei dagokienez, oro har, ahal duten gehienak, hirugarren 

graduan daude. Zein ez daude? Hirugarren graduan atera direnak eta huts egin dutenak,  

jendeari ez diezulako hirugarren gradua emango, gero... Edo, puntualki, delitu oso larri 

bat egin eta, hirugarrenean egoteko, denbora bat itxaron behar dutenak, baina horrek ez 

du esan nahi ez dutenik lortuko. Zer arazo daude gero? Nire ustez, pertsonak laguntza-

sare bat baldin badauka, txikia bada ere, hirugarren sektore instituzionaleko 

laguntzarekin osa daiteke». Informatzailea 

 

41 EAEko espetxe-erakundeak emandako datuak. 

42 60. araua: «Baliabide egokiak aurreikusiko dira delitugileentzako aukera egokiak egiteko; 

aukera horien artean jasoko dira askatasunaz gabetzen ez duten neurriak eta emakumeak 
justizia penaleko sistemarekin harremanetan jartzea dakarten ohiko arazoak konpontzeko 
esku-hartzeak. (...) tratamendu egokia desgaitasun mentala dutenentzat, eta hezkuntza- eta 
gaikuntza-programak enplegua aurkitzeko aukerak areagotzeko. Programa horietan kontuan 
hartuko da haurrei arreta emateko zerbitzuak eta emakumeentzat baino ez diren beste batzuk 
ezartzeko beharra». 

Espetxeak hirugarren gradua emateaz gain, kanpoan laguntza ere behar du, dela 

ez duelako familiarik, dela ez delako egokia hara itzultzea. 

«Esango nuke horregatik ditugula horrenbeste barneratu hirugarren mailan; hirugarren 
sektorearen laguntzagatik eta hirugarren sektorearen esku-hartzeagatik. Baliabide 

integralak behar dituzten pertsonak; askotariko arrazoiengatik etxebizitza-baliabidea 
behar duten pertsonak. Etxebizitza-baliabideak finantzatu ditugu, baina hor bai ez 
dagoela nahikorik. Pertsonak daude, batez ere premia oso-oso espezifikoak dituztenak».  

Informatzailea 

«Indargabe sentitzen gara. Hemen, batez ere, kanpoan familia-harrerarik ez duten 
pertsonentzat zen; askotariko profilak daude: batzuk atzerritarrak dira, familia hemen ez 
dutenak, edo familiekin harremana galdu dute, edo familiek jada ez dakite zer egin eta 

estrategia aldatzea erabaki dute. Orduan, pisu hauetara iristen dira, eta espero dugu ahal 
guztia egitea emakumea hirugarren gradurik gabe gera ez dadin kanpoan laguntzarik ez 
duelako. Baina, nire ustez, guztien ezaugarri nagusia pobrezia da. Pobrezia 

ekonomikoan daude. Helduak dira. Batzuetan esaten dugu pertsona horrek ikastea nahi 
dugula, eta badirudiela duala edo antzeko zerbait egingo duela; hau da, lantegietan 
lanean aritzea, eta, aldi berean, ikastea. Azken finean, gu biok bezalakoak dira; diru-

sarrerak eduki nahi ditugu. Helduak gara, eta oso ondo iruditzen zait niri prestakuntza 
ematea, DHBko titulua lortzea, baina bizi ere egin behar da, eta, batzuetan, diru horrekin,  
500 eurorekin, gutxi bada ere, 250 familiarentzat izango dira, eta ezin hobeto etorriko 

zaizkio». Gizarte-langilea 
 

 

Sare komunitario bat eta egoitza-etxebizitzak daude, kanpoko laguntzarik ez 

badago espetxetik ateratzeko. EAEk baliabide-sare zabala eta eskaintza onekoa 

du. Nolanahi ere, hirugarren gradua lortzeko muga oso goian jartzen da 

batzuetan, sailkapenari eusteko ezarritako baldintzak bete behar dituztelako, 

baita kanpoko baliabidearen berezko eskakizunak ere. 

 
«Tira, kostatu egiten da, kostatu egiten da irtetea. Baina praktikan gertatzen da… 

Baina, badakizue, espetxean zerbait onuraren bat lortzea asko kostatzen da, eta ezin da 

hanka-sartzerik egin inola ere. Hortaz, puntu horretara iristea oso neketsua da 

batzuetan, eta gero, edozein hanka-sartzek baliteke ekartzea, izan ere, jakina, hirugarren 

graduan egonagatik kondena bat betetzen ari zara oraindik, eta aldizkako txostenak bidali 

behar dituzte». 2. informatzailea 

«Ez dizute prestakuntzarik ematen, ez dago ezer. Hemen uzten zaituzte eta “bihar 

aterako zara” esaten duzu. Baliteke zu etxebizitza batera bidaltzea, non egon ez baduzu.  

Hara aterako zarela esaten dizute, eta beste ezer ez . Ez dakizu zer aurkituko duzun.  

Edo ezin zara baimenarekin irten, ez dagoelako irteteko plazarik. Jendearekin jolasteko 

modu bat da. Beldurra ematen dit irtetea tokatzea eta ezin izatea. Ezin naizelako etxera 

joan, ezin naizelako seme-alabekin kontaktuan egon. Esku-hartze bat dago, eta dagoena 

jasan behar dut». E15 

Komunitatearen baliabideak jartzen zaizkio eskura, baina familiaren eta lagunen 

babesa ezinbestekoa da erabat gizarteratzeko eta bizitza normalera itzultzeko. 

Beste kasu batzuetan, bikotekidearengandik eta familiarengandik urrundu behar 

da, eragin negatiboa duelako, eta, batzuetan, gerta liteke kanpoko baliabideak ez 

ezagutzeak eta haiekiko koordinazio faltak ekartzea hirugarren gradu horretan 

huts egitea. 

«Emakume hauei ateratzen uzten diezu prestatzera, lan egitera, astelehenetik 

ostiralera, zerbait ikastera, eta gero, asteburuan familiarengana joan daitezela. Edo 

emakumea Gasteizen geratzen da denbora batez, familia edo bikotekide toxiko 

horrengandik aldendu beharra dugulako. Baina, batzuetan, ematen du kostatu egiten 

zaiola hori ulertzea espetxe-erakundeari. Profesionalak gara, eta denbora luzea 

daramagu». Informatzailea 

 

Eskuragarri dauden kanpo-baliabide batzuek iraupen mugatua dute, eta horrek 

denbora eskasa izatea dakar erabat gizarteratzeko, lehengoratzeko eta autonomia 

lortzeko prest egoteko denbora gehiago behar duten emakume batzuen premiak 

asetzeko, gizonek baino baldintzatzaile gehiago aurkitzen baitituzte, eta 

familiaren laguntza txikiagoarekin. 

 
«Hiru hilabeterekin etortzen zaizkizu, baina zer gutxiago urte eta erdi baino! Emakume 

batzuek urte eta erdi hori behar dute. Beste batzuek, zortea dute, familia 

normalizatuagoetan bizi dira, eta delituak agian ez du zerikusirik pobreziarekin, edozer 

gauza egin dutelako; kokaina-gramo batekin harrapatu zaituzte, adibidez. Kito, beraz.  

Baina irteten zara eta hor duzu laguntza hori, eta oinarri hori oso garrantzitsua da. Familia 

oso garrantzitsua da... Edo oinarri edo lagun onak izatea. Oinarri hori edukita, % 60 

daukazu jada. Gainerakoa, bakarrik dator... Laguntza emango dizute lana bilatzeko,  

ikasteko, baina hor dauzkazu. Inor ez badaukazu, ordea, atera eta jateko leku bat, jateko 

zerbait... Eta berriro ere bizitza okerrera, DSBE kobratzen ari den familiarekin zoaz, bat 

gehiago. «Mari, daukagun DSBErekin ez garela iristen, atera eta lapurtu beharra 

daukagula, eta lapurtzera ateratzen dira». 3. informatzailea 

 

Azkenik, emakume atzerritarrek hirugarren graduan dituzten zailtasunak aipatu 

behar ditugu. Familiarik eta errotzerik ez dutenez, baliabide komunitarioek 

baldintzatzen dute haien hirugarren gradua. Baina ia guztiek familia bat eta 

seme-alaba batzuk utzi zituzten beren jatorrizko herrialdeetan, eta haiekin 

zorretan eta erantzukizunez sentitzen dira. Hirugarren gradua daukatenean, lan 

egin nahi dute, baina kasu batzuetan ezin dute, administrazio-egoera 

irregularrean daudelako43, eta horrek ezkutuko ekonomiara, lan prekarioetara 

edo, batzuetan, prostituzioan aritzera eramaten ditu. 

 

432005ean, Ministroen Kontseiluak, uztailaren 1eko Aginduaren bitartez, askatasunaz gabetutako 

atzerriko pertsonek lan egiteko baimena edukitzeko baldintzak eta egoerak ezarri zituen, baina ez ditu 
egoera eta kasu guztiak barne hartzen. 

«Baina, jakina, hemen oso denbora gutxiz egoten dira hirugarren graduan edo 

baldintzapeko askatasunean... Emakumeetako askok ez dute joan nahi, bizitza hobearen 

bila datozelako hona (emakume atzerritarrak), eta ez dute joan nahi. Baina atzerritarrei  

buruzko legearekin topo egiten dute. Zera esaten diezu: “buruan sartu hemen ez 

dagoela besterik.“ ”Lan egin badezakezu, ezkutuko lanean, ezkutuko ekonomian, hori 

aterako duzu, neska, nik ez dizut ezetz esango”. Izan ere, zer egin dezakezu? Eta, 

bitartean, ikastaro bat egiten baduzu espetxean utz diezazuten. Bada, ezin duzu.  

Askorekin gertatu zaigu hemendik kluben batera joatea. Hasiera batean, emakume 

batzuek aitortu dute, eta beste batzuekiko susmoa izan dugu, nahiz eta guri ez kontatu, 

prostituzioan ari direla nolabait. Hemen zaudenean, ez daukazu diru-sarrerarik eduki 

beharrik, baina beren mende dauden seme-alabak edo gurasoak dituzte, eta ezin dute 

ezkutuko ekonomian ez den beste ezertan lan egin». 3. informatzailea 

 

Jaso eta azaldu dugunetik, esan genezake EAEk baliabide-sare zabala duela, bai 

eta espetxearen ordezko aukerak, eta, batez ere, hirugarren gradua lortzeko 

aukerak bultzatzen dituzten estrategiak ere, Espainiako Estatuan baino neurri 

handiagoan, espetxe-populazioa txikiagoa delako eta Eusko Jaurlaritzak berak 

finantzatzen duen baliabide-sare oso garrantzitsua duelako. Nolanahi ere, alderdi 

batzuetan espetxeko eta komunitateko profesionalen arteko koordinazioa eta 

komunikazioa hobeak izango balira, eraginkorragoa eta efizienteagoa izango 

litzateke egiten den lana, teknikarien taldeak elkarrizketetan adierazi bezala. 

 

7. Espetxe-erregimena44 

Arauen atal honetan, tratamendu-programa, jarduerak eta destinoak aipatzen 

dira45. 

 

 

44Espetxe-erregimenari buruz aritzeko, garrantzitsua da nabarmentzea zer desberdintasun kontzeptual 

dagoen Bangkokeko Arauek jasotakoaren eta Espainiako espetxe-araudiak jasotakoaren artean. Gure 
espetxe-sisteman mugatutako bi kontzeptu daude, askatasunaz gabetuta dauden pertsonei modu 

desberdinean eragiten dietenak: bata, espetxe-erregimena da, eta bestea, espetxe-tratamendua; 
praktikan, kontzeptu horiek ez dute zerikusirik. Nolanahi ere, Bangkokeko Arauak jasotzen dituen Nazio 
Batuen Ebazpenean espetxe-erregimenaren atalean sartzen da tratamendua osatzen duten programa eta 
jarduerei dagokien guztia, tratamenduaren helburua birgizarteratzea izanik. Gure espetxe -legerian, 

erregimena eta tratamendua oso bereizita daude. 

 
45 42. araua. «1. Emakumezko presoek jardueren programa zabala eta orekatua eskuratzeko 
aukera izango dute, beren sexuaren berezko premiak kontuan hartuko dituena.  

 
2.  Espetxe-erregimenak aukera emango du malgutasunez erreakzionatzeko haurdun dauden 
emakumeen, edoskitzen ari diren amen eta seme-alabak dituzten emakumeen premien aurrean. 
Espetxeetan haurrak zaintzeko zerbitzuak edo bitartekoak gaituko dira, emakumezko presoek 
espetxeko jardueretan parte har dezaten.  

 

3.  Ahaleginak egingo dira, bereziki, haurdun dauden emakumeentzako, edoskitzen ari diren 
amentzako eta seme-alabak dituzten presoentzako programa egokiak ezartzeko. 
Espetxe-araudian 110., 113. eta hurrengo artikuluak eta 178. eta 179. artikuluak 

lotzen dira 42. arau horrekin. Ez dago beharrezkoa den genero-ikuspegirik. 

Horrek ahalbidetuko luke eta espetxe-administrazioari exijituko lioke kontuan 

hartzea, emakumeei ematen zaien tratuan, beren sexuaren berezko premiak, 

amen nahiz edoskitzen ari direnenak, haurdun daudenen premiak eta tratu txar 

fisiko, psikologiko edo sexualen biktima izan direnenak. 

43.etik 47.era arteko arauei dagokienez, zenbait eskakizun dituzte harreman 

sozialak eta emakumeen laguntza errazteko espetxean sartu ondoren. Gure 

legeriak bisitei buruzko artikuluak jasotzen ditu, Espetxeen Erregelamenduaren 

41. eta hurrengo artikuluak, esaterako. 

45.etik 47.era arteko arauek birgizarteratzea errazteko neurriak ezartzen dituzte, 

eta bat datoz gure legeriarekin; hain zuzen ere, ELOOren 73.etik 75.era arteko 

artikuluekin, Espetxeen Erregelamenduaren 118. artikuluarekin (prestakuntza, 

kultura eta kirola) eta hurrengoekin, bai eta Espetxeen Erregelamendua onesten 

duen Errege Dekretuaren 154. artikuluarekin (irteteko baimenak) eta 

hurrengoekin ere. 

 

 

4.  Halaber, eta, bereziki, laguntza psikologikoko premiak dituzten emakume presoentzako 
zerbitzu egokiak ezartzeko ahalegina egingo da, hala nola tratu txar fisiko, psikologiko edo 
sexualaren biktima izan direnentzat». 

 
Harreman sozialak eta espetxean sartu ondorengo laguntza 

 
43. araua «Espetxe-agintariek bisitak sustatuko eta, ahal bada, erraztuko dizkie emakume 
presoei, haien ongizate psikologikoa eta birgizarteratzea bermatzeko aurretiazko baldintza 
garrantzitsu gisa». 

 
44. araua «Emakumezko presoek etxean aparteko indarkeria maila jasan izatearen aukera 
kontuan hartuta, behar bezala galdetuko zaie zein pertsona, familiartekoak barne, 
ahalbidetuko diren bisitetarako». 

 
45. araua «Espetxe-agintariek ahalik eta aukera gehien eskainiko diete emakumezko presoei, 
hala nola etxera bisita egitea, espetxe irekiak, trantsizio-aterpetxeak eta komunitateko 
oinarrizko programak eta zerbitzuak, espetxetik askatasunera errazago igarotzeko,  
estigmatizazioa murrizteko eta familiartekoekin ahalik eta azkarren harremanetan jartzeko».  

 
46. araua «Espetxe-agintariek, baldintzapeko askatasuneko eta gizarte-laguntzako 

zerbitzuekin, tokiko talde komunitarioekin eta gobernuz kanpoko erakundeekin lankidetzan, 
birgizarteratze-programa zabalak prestatu eta gauzatuko dituzte aske utzi aurreko eta 
ondorengo aldirako. Programa horietan, emakumeen berariazko premiak kontuan hartuko 
dira». 

 
47. araua «Aske utzi ondoren, laguntza osagarria emango zaie laguntza psikologikoa, medikoa, 
juridikoa eta praktikoa behar duten emakumeei, zerbitzu komunitarioekin lankidetzan, 

gizarteratzen direla ziurtatzeko». 

Baina, arestian azaldu dugun moduan, egia esan, arau horiek, ia guztiak, gizonei 

eta emakumeei aplika dakizkieke, bereizketarik egin gabe, Bangkokeko Arauen 

eskakizunak arrazoizko moduan eta zuzenean aplikatu gabe. Berriro ere, genero-

ikuspegia aplikatzea falta da espetxe-araudi espezifiko bat sortzeko. 

Gai zabala denez, hiru alderditan jarriko dugu arreta: jarduerak, prestakuntza-

programak, eta destinoak edo ordaindutako lana. Horietako bakoitza azaldu 

aurretik, aipatu behar dugu jarduera horietako asko askatasunaz gabetu tako 

gizonekin batera egiten dituztela. Ildo horretan, Martuteneko zentroa antolatu 

egin da, emakumeek dituzten baldintza espazial eta azpiegitura eskasen aurrean, 

oso modulu txikia delako eta espetxearen mutur batean dagoelako. 

«(…) nolabaiteko mesfidantza gizonak eta emakumeak jardueretan nahasteko, ohiko 
kontuengatik: emakumeak babesgabe egotea, norbait haurdun geratzea... Betiko 

topikoak. Azkenean, ados, espetxe batean gaude, eta segurtasuna lehenetsi behar da, 
baina elkarrekin egiten diren jarduerei ere normaltasuna eman behar diegu. Emakumeek 
gauzak egin nahi dituzte eta jardueren barruan egon nahi dute, mistoak izan arren».  

Hezitzailea 

 
«Eskolan, 2018an, saltsa asko egon zela esaten zuten; ezkonduta ez dauden 

emakume gehienak horregatik ematen dute izena, gizonak ikusteko eta haiekin 
egoteko. Harrapatzen badituzte, egiten dutenak zigortzen dira, ez zaie gainerako 
barneratuei kalte egiten. Eskola, meza eta lana kentzen zaizkie, komunikazioak izan 

ezik». E19 
 

«Normalean, prestakuntza guztia mistoa izaten da, eskola mistoa da, kirol-jarduera... Ia-

ia... Horretan asko aldatu gara. Hemen, zentro honetan, duela urte askotik, aitzindariak  
izan gara horretan; gainera, zentroaren egiturak berak eskatzen zigulako, emakumeen 
departamentuak ez duelako ematen. Azkenean, emakumeek, gauzak egitea nahi 

badugu, parte hartu beharra daukate, eta bizitza partekatu». Gizarte-langilea. 

 
«96. urtean eskola mistoa zen, eta inoiz ez da arazorik egon eskolan. Beste leku 
batzuetan aipatzen duzunean, zera esaten dizute: “Baina, tira!”. Eskola normalean,  
irakaslea gelan dago, eskolen sarrera-irteeretan funtzionarioek kontrolatzen dituzte, eta 

kito. Ez dago arazorik. Non dago eskolara elkarrekin joateko arazoa? Destinoak,  
jarduerak, beti izan da dena mistoa. Hargatik, giza harremanak normalizatu beharra 
daudelako, eta gizonek eta emakumeek batera egon behar dutelako». Hau da, 

funtzionarioak kontra agertu ziren, gehiago zaindu beharra zutelako». Psikologoa 

Hain zuzen ere, hezkuntza mistoa delako —gizonekin eta emakumeekin—, 

emakume horietako batzuk diskriminatu egiten dituzte beren bikotekideek, eta 

ez diete eskoletara joaten uzten beste gizon batzuekin harremanik izan ez 

dezaten, lehen azaldu dugun bezala, emakume horietako gehienak ijito etniakoak 

eta musulmanak dira. Bi zentroetan emakumeek egin ditzaketen jardueren 

eskaintza zabala da, eta eskaintza hori handitu eta indartu egin da COVIDaren 

pandemiaren ondoren; izan ere, garai horretan erabat aldatu zen osasun-

eskakizunetara egokitze aldera. 

«Urteotan, gauza dezente egin ditugu: gizarte-trebetasunak lantzeko lantegiak, 
sentimenduak adieraztekoak, ahalduntzekoak... Hainbat gauza egin ditugu urteetan.  

Batzuetan, goizetan, batzuetan, arratsaldetan ere bai. Ez dakit aipatu dizudan, baina 
orain emakume ijitoen talde batekin lanean ari gara». Informatzailea 

 

«Irteera terapeutikoak dira, horrela deitzen dioten zentroan; irteera bat da, zentrotik  
irteten gara printzipioz hirugarren graduan ez dauden emakumeekin, oraindik bigarren 
graduan daudenekin. Ez da baimen bat, eguneko irteera bat da, antolatutako jardueraren 

bat edo dena delakoa egiteko; izan ere, guk, Kartzela Pastoraltzak edo besteren batek 
antola dezake». Informatzailea 

 

Jarduerak askotarikoak dira: antzerkia, konferentziak, hitzaldiak, 

programatutako irteerak, kirol-jarduerak eta abar. Gehienak unean uneko 

jarduerak dira, eta beste batzuk aldi baterakoak. 

«Adibidez, emakumeen aurkako indarkeriaren egunean ikuskizun moduko bat egin 

zuten, antzerkitxo bat, eta parte harrarazi zioten normalean parte hartuko ez zuen 
jendeari, ekimenik ez duenari. Guardian nengoen eta ikustera igo nintzen». Medikua 

 

«Donostiako Emakumeen Etxearekin lankidetzan hasi dira, lantegi batzuetan.  
Sexualitateari buruzko lantegia atzo hasi zen. Gaur, autodefentsa feministaren lantegia 
hasiko da, eta datorren astean, berriz, entrenamendu funtzionalarena egingo da. Hori 

emakumeentzat bakarrik, Emakumeen Etxearen eskutik». Hezitzailea 
 

Espetxetik ateratzea dakarten jardueretan, nori eskaintzen zaien baloratzen da, 

besteak beste plazak mugatuak direlako. 

«Azken finean, sari bat da; izan ere, zuk bi barneratu badituzu, eta barneratu batek ez 

badu zigorrik izan espetxean daraman denboran, destinoa betetzen badu eta zentroan 
jarduera gehiago egiten baditu, horrek lehentasuna dauka arazoren bat izan duen 
besteren baten aurrean… Hortaz, bat-batean, ate hori irekitzen zaie eta hegan egiten 

dute, gero itzuli eta bi egunez haizeberrituta egoten dira. Asko oxigenatzen dira eta guri 
ere aukera ematen digu barneratua beste modu batera behatzeko, nola erreakzionatzen 
duen ikusteko». Hezitzailea 

 

Profesionalei galdetzen badiegu, esaten digute jarduera asko dituztela, baina 

askatasunaz gabetutako emakumeei galdetuz gero, ikuspegi murritzagoa eman 

ziguten. 

«Egia esan, gutxi. Astelehen goizetan, kiroldegira irteten gara ordubetez; astearte eta 
ostegunetan bederatzian yogara, joan nahi duena, eta gero, eskola. Arratsaldean 
eskulanak ere bai. Ez dago beste ezer. Ordubete kiroldegian eta bederatzikoak astean 

bitan doaz, mutilak bezala. Beste egun batean zinema daukagu». E13 

«Jakina, eskola eta meza. Goizean jarduerak daude. Arratsaldean, sexuarena dago, 
EMAKUNDEkoak etortzen dira. Bostetatik zazpietara, eta bi ordu horiek oso ondo 
daude, bestela hemen egon behar duzulako kartetan jokatzen edo paseatzen. Eta euria 
ari badu, barruan egon behar duzu. Aurpegi desberdinak ikustea bakarra, listo». E18 

Halaber, eskaintzen zaizkien jarduera askotan parte ez hartzea barneratuen 

motibazio faltari zor zaiola planteatu da. 

«Begira, badugu pertsonen profil bat, emakume talde bat, eta ez gara gai haiek inplika 
daitezen motibatzeko». Informatzailea 

 

Eskainitako prestakuntza bi lekutatik dator: eskola, profesionalek azalpenetan 

lehen aipatu dutena, mistoa, eta lanbide-ikasketarekin lotutako prestakuntza-

lantegiak. Bi kasuetan, prestakuntza-jarduera arautuak eta aitortuak dira. 

«Neska batzuk ikasten ari dira. Eskoletara ateratzen dira. Gizonekiko harremana 
errespetuzkoa da, ez dira gu limurtzen saiatzen, badakite errespetua izan behar digutela.  

Hobe dute gizonek hala egitea. Eskolatik irteten garenean, guztiok patioan elkartzen 
gara, eta ez diete gurekin egoten uzten, berehala bereizten dituzte, eramateko, baina giro 
ona daukagu». E18 

«Ikastaro guztiak mistoak dira. Ez dago alderik gizonen eta emakumeen artean». 
Funtzionarioa 

 

Emakumeek eskolan eman dezakete izena, eta nahi dituzten ikasketak egin. 

Baina, mundu globalizatu batean, Interneterako sarbiderik ez duen espetxe 

batean zaila da ikaskuntza osoa gauzatzea, mundu honetan teknologia eta 

Internet oinarrizko baldintza eta beharra baitira46. Ildo horretan, espetxe-

populazioan analfabetismo digitala dago, DBHko, batxilergoko eta 

unibertsitateko ikasleek ordenagailua eta Interneterako sarbidea dituztelako, 

ikasteko oinarrizko tresnak. Horrez gain, emakumeentzako lanbide-heziketako 

eskaintza eskasa dagoelako pertzepzioa dago. 

«Gutxienez asko landu behar da prestakuntzaren gaia, eta, batez ere, ahal bada, lan-

arlora bideratutako prestakuntza izan behar du, horrek lagundu baitiezaioke jendeari gero 
pixka bat kalean». Informatzailea 

 

«Jarduera gehiago behar dira. Zurgintzako ikastaro bat gustatuko litzaidake. Eskola labur 
geratzen da. Berehala amaituko dut, eta informatibora noa bi egunez, eta gainerakoan 
ez dut ezer egiten. Nire ustez, ez gaituzte prestatzen, ez dizkigute tresnak ematen gero 

kanpoan lanbide bat garatu eta independenteak izateko». E20 

 

Bai profesionalek bai askatasunaz gabetutako emakumeek adierazi ziguten 

araututako lanbide-heziketa urria zela; hau da, haien laneratzean, gizarteak 

eskatzen dituen lanbideetan, eragina zuena, eta ez espetxean gehien eskaintzen 

den lanbide klasiko femeninoetan. 

 

46 2022an egondako erreforma baten ondorioz aukera dago liburutegietan Internet egoteko eta presoek 
posta elektronikoa izateko, baina hartarako emango diren barne-erregimeneko arauak aplikatzeko zain 

daude aukera horien baldintzak eta garapena. 



69  

«Hau da, tradizionalki izan ditugu ikastaro oso feminizatuak, emakumeenak. Geriatriako 
laguntzaile izateko bat eduki genuen, eta gizon dezente ere sartu ziren; hortaz,  
ahalegintzen gara bi aldeetatik animatzen. Ildo horretan, lan asko egiten dugu, astun 

samarrak gara, taldeko gainerakoek ere emakumeak kontuan har ditzaten. Ez dakit, 
batzuetan gogaitu egiten nau jarduera batzuk, prestakuntzakoak batzuetan, oraindik oso 
feminizatuak antolatzeak». Gizarte-langilea 

 

«Nik ikusten dut talde batzuek ideologia oso zehatza dutela, eta espetxean 

funtzionatzeko modu oso erreakzionarioa. Oso matxista. Pena da. Ez dago 

tratamendurik. Prestakuntzaren gaia planteatzen da: ile-apainketa eta estetika, mistoa. 

Baina hori kanpoan ez doa inora. Nire ustez, iturgintzako, mekanikako eta informatikako 

prestakuntza planteatu beharko litzateke, espetxetik irtendakoan lana izango duzulako.  

Enpresetako kanpo-lanak badaude, piezaka zoaz. Ez daukat ideiarik ere zenbat  

kobratzen den. Orain ez dago emakumerik». E17 

 

Aitortutako lanbide-heziketarekin gertatzen den gauza bera gertatzen da lan-

eskaintzekin ere. Espetxe barruko zerbitzuak direnetan, badirudi azken urteotan 

ahalegina egin dela emakume gehiago sar daitezen, gizonen pisu numerikoa 

eztabaidaezina baita oraindik. 

Gero, ikuztegia, sukaldaritza... Sukaldaritzan orain emakumeren bat hartzen hasi 
dira, baina lehen emakumeak egon ziren, gero gizonak bakarrik, eta orain 

emakumeak eta gizonak. 
Elkarrizketatzailea: Eta erizaindegian? Gaizki dago beste emakumeren bat zaintzea? 
Barneratua: Horri laguntza deitzen zaio. Pertsona batzuek laguntza ematen diote behar 

duten beste batzuei. 
Elkarrizketatzailea: hori ordaindutako destino bat da, ezta? 
Barneratua: Bai, adibidez, moduluan, orain, bi neska daude destino horrengatik  

kobratzen. Baina lehen obligazioa zen dena egitea errespetu-moduluan. E1 

«Egunean 4 orduz lan egiten dut, astean zazpi egunetan. 200 euro ordaintzen 
dizkidate hilean. Gizarte Segurantzan alta emanda nago». E13 

 
«Mahaiak zerbitzatzea, hilean 140 euroren truke. Gosaria, bazkaria eta afaria 

zerbitzatzea».E18 

«Gu 60 gara, eta 10ek lan egiten dugu». E14 

«Ni oso gustura nago era horretan; hau da, egoera gorabehera, ondo nago, lan egiten 
dudalako eta ez nagoelako egun osoa hemen. Hemen egun osoa egonik ez da 
denbora igarotzen. Zortzietatik bostetara lan egiten dut. Orain gutxi gara. Bederatzi 
neska gara. Neskak hartzen dituen enpresa bakarrean nago; beste enpresetan ez 

dituzte neskak hartzen. 16 mutil daude, baina gehiago kontratatuko dituztela ematen 
du, lan asko baitago». E16 

 

«Lan hauek egiten ditugu: ekonomatoa, ikuztegia, gariten garbiketa, janaria orgarekin 
banatzea, sukaldea garbitzea eta liburutegia». E19 

«Apur bat ahaztuta gauzkate. Lanean egoteko zortea daukat, baina egun osoan 
moduluan egon behar badut, hil egingo naiz. Neska batzuk horrela egoten dira, ez dago 
jarduerarik. Eskola dago, baina egun osoan okupatuta egoteko jarduerarik ez dago.  

Eskulanen lantegia dago, baina guk egiten dugu; ez da inor etortzen. Pastorala ostiral 
arratsaldetan bakarrik. Ordu libre asko daude. Hortaz, jendea larritu egiten da, aspertu,  
eta azkenean liskarrak egoten dira, jendea suminduta dagoelako». E15 

 
«DBHko titulua atera dut. Funtzionarioen garita garbitzen dut, eta ordaindu egiten didate».  

E20 

Zentroan lan bat egitea pizgarria da asperdura eta denbora-galera saihesteko, 

beste alderdi batzuen artean. Hala ere, destino gehienek ikasketa eta aintzatespen 

formalik ez dakarten zerbitzu komunitarioak egiteko dira, eta, horrenbestez, 

espetxetik atera ondoren, ez dira baliagarriak. Emakumeek sentitzen zuten 

ahaztuta zituztela, lan produktiboa egiteko eskaintza gutxi jasotzen zituztela, eta 

zeuden apurrek oso profil altua behar zutela eskatutako produktibitatera iristeko. 

«Agian, emakumeek, oro har, egoera fisiko okerragoa dute, batez ere bizimodu txarra 
izan dutenek. Eta, jakina, lantegi batzuetan produktibitatea bilatzen da. Produktibitatea 

sortzen ez baduzu, ez; hautaketa Tratamendu Batzordeak, guk egiten dugulako. Baina, 
gogoan dut nik borroka handia egiten nuela emakume mota bat lantegietan sar zedin;  
hots, lan-esperientziarik gabeko emakume ijitoak, normalean ez zutelako inoiz lan egin. 

Orduan, ez zuten ez gaitasunik ez trebetasunik, eta sartzeko esaten genuen, azken 
batean horrek baitakartza preso guztiei oso ondo etortzen zaizkien diru-sarrerak.  
Produktibitatean pentsatzen bada, pertsona batzuk kanpoan geratzen dira. Batzuetan,  

bai borroka egiten nuela emakume-profil jakin batzuk sartzeko. Ea, emakume trebeak 
sartzen dira, arazorik gabe, baina emakumeen talde batek ez du inoiz lanik egin». 
Gizarte-langilea 

«Estatuko beste zentro batzuetan egon naiz, eta eskumenak eskualdatzeari esker 
nabaritu dut ahalegina egin dela lan-arloan: emakume batek egon behar du sukaldean,  
emakume batek egon behar du mantentze-lanetan. Gero, soldatak ere igo ziren; orduak 
doitu ziren. Espetxean dagoen pertsonak lana galdu du kanpoan, eta pertsona horrek 

mantentzen jarraitu behar du, eta hemen mantentze-lanetan lanean ari da 600 euroren 
truke, eta 600 eurorekin ezin du familia mantendu». E16 

 

Emakumeak destino gutxiagotan egotearen arrazoietako bat zen destino horietan 

gizonak zeudela eta horiek nagusitzen zirela. 

«Emakumeen ekonomatoan emakumeak daude, baina ardura-postuak gizonentzat dira.  

Lehen, adibidez, bazegoen... bueno, orain, proportzioan, ez dakit esaten gaia nola 
dagoen. Aspaldi da ikertzen ez dugula, baina lanean, lantegietan, gehienbat gizonak 
aritzen ziren. Emakumeak ez dituzte sartzen sukaldean lan egiteko… “haurdun geratzen 

direlako, labearen atzean larrutan hasten dira”; bada, ez sartu gizonak, sartu 
emakumeak». Informatzailea. 

 

Jaso dugun bezala, emakumeen sektore batentzat, bereziki atzerritarrentzat, 

baina ez haientzat bakarrik, egiten duten lanagatik lortzen duten diru -sarrerak 

lagungarriak dira seme-alaben eta familiaren beharrak ordaintzeko, eta horrek 

arintzen du, halaber, espetxean egoteagatik eta seme-alabak ez zaintzegatik 

sentitzen duten larritasun- eta erruduntasun-zama. Azken urteotan espetxe-

erakundean egin diren ahalegin guztiak gorabehera, lanbide-heziketa eta lana 

gainditu gabeko irakasgaia dira oraindik emakumeentzat. Halere, litekeena da 

urte batzuk igaro ondoren emakume gehiago lanean aritzea. 

Emakumeen % 78,4 ekoizpen- edo lan-destino batean parte hartzen ari ziren, 

% 71,1ek kirol-jardueretan parte hartzen zuten; % 69,2k, jarduera 

okupazionaletan, eta emakumeen % 68,8 eskolara joaten ziren. Gutxien parte 

hartu zuten jarduerak hauek izan ziren: Emakumea Izatea programa (% 20), 

adikzioen tratamendua (% 23,3) eta osasun mentaleko programa (% 30). Horrek 

badu zentzurik, askoz jarduera espezifikoagoak direlako, batik bat azken biak. 

Ikusi da espetxean 10 urtetik gora zeramatzaten emakumeak proportzio 

handiagoan joan zirela lanbide-heziketako jardueretara (% 53,8), 10 urte edo 

gutxiago zeramatzaten emakumeen aldean (% 23,8). Era berean, denbora 

gehiago zeramaten emakumeak (% 86,7) gehiago joan ziren kanpoko 

hitzaldietara 10 urte edo gutxiago zeramatenak baino (% 56,5). 

 
7. taula. Parte hartu duten jarduerak 

Zein jarduera motatan ari zara 
parte hartzen une honetan? 

GUZTIAK <=10 URTE > 10 URTE pbalioa 

n BAI 
(%) 

n BAI 
(%) 

n BAI 
(%) 

Eskola/ikasketak (DBH, UNED...) 44 68,8 29 65,5 15 73,3 0,602 

Ekoizpen-/lan-destinoa 37 78,4 28 78,6 9 77,8 0,960 

Jarduera okupazionalak 39 69,2 25 64 14 78,6 0,351 

Kirolak 38 7,1 25 68 13 76,9 0,570 

Lanbide-heziketa 34 35,3 21 23,8 13 53,8 0,079 

Kanpoko erakundeen hitzaldiak 38 68,4 23 56,5 15 86,7 0,054 

Emakumea Izatea programa 30 20 21 23,8 9 11,1 0,433 

Adikzioen tratamendua 30 23,3 21 28,6 9 11,1 0,308 

Osasun mentaleko programa 30 30 21 28,6 9 33,3 0,798 

 
 
 

7.1 Diru-sarrerak 

 

Emakumeen % 87,5ek pekulioa zuten espetxean; 64 euro batez beste (DT = 43). 

Diru-sarrerak honako hauek eskuratzen zizkieten batez ere: amek (% 37,8), 

seme-alabek (% 15,6) eta bikotekideak (% 13,3), eta, neurri txikiagoan, lagunek 

(% 8,9) eta beste batzuek (% 9,1). 

Espetxean 10 urtetik gora daramatzaten emakume guztiek pekulioa zuten, eta 

kopurua nabarmen jaisten da espetxean 10 urte edo gutxiago daramatzaten 

emakumeen artean (pbalioa = 0,081), % 81,8ra. Halaber, espetxean denbora 

gehien zeramaten emakumeen kasuan, bikotekideak egindako diru-sarrerak 

% 26,7 dira, eta 10 urte edo gutxiago zeramatzatenen kasuan, berriz, % 6,7 

(pbalioa = 0,066); gainerako kasuetan ez da alde nabarmenik antzeman. 

 
Emakumeen % 60,4k (n = 29) adierazi zuten espetxean lanen bat zutela47, eta 10 

urte edo gutxiago zeramatenen proportzioa (% 69,7) nabarmen handiagoa da 10 

urtetik gora zeramatzatenen artean baino (% 40) (pbalioa = 0,054). Batez beste, 

272,4 euro kobratzen zituzten hilean (DT= 106,9), eta astean ia 20 orduz lan 

egiten zuten batez beste (DT = 26,3). Ez dago alde handirik emakume 

beteranoenen eta espetxean denbora gutxiago zeramatenen artean, nahiz eta 

beteranoenek gehiago kobratzen zuten (batez beste 335 euro, DT= 109,8) hain 

beteranoak ez zirenen aldean (batez beste 259,33, DT =103,8). 

 

8. Espetxean ama izatea 

Haurdun dauden, edoskitzen ari diren eta seme-alabak espetxean dituzten 

emakumeei dagokienez, espetxe-araudiak berariazko legeria jasotzen du 

ELOOren 38. artikuluan eta Espetxeen Erregelamenduaren 178.etik 182.era 

arteko artikuluetan, baita Bangkokeko Arauetan ere48. 

 
 

 

47 37 emakumek adierazi zuten aurreko galdera batean destino produktiboa zutela, orain 29k adierazi 
dute lana dutela; litekeena da destinoaren eta lanaren kontzeptua desberdina izatea, emakume 

bakoitzak egiten duen balorazioaren arabera, espetxean eskaintzen diren lanak oso desberdinak baitira 
espetxetik kanpo daudenen aldean. 

 
48 48. araua. «1. Haurdun dauden edo edoskitzen ari diren emakumezko presoek beren 

osasunari eta dietari buruzko aholkularitza jasoko dute, osasun arloko profesional batek egingo 
eta gainbegiratuko duen programa baten esparruan. Haurdunei, haurtxoei, haurrei eta 
edoskitzen ari diren amei nahikoa elikadura emango zaie unean-unean, ingurune 

osasungarrian, eta ohiko ariketa fisikoak egiteko aukerarekin.  

 

2. Ez da eragotziko emakumezko presoei beren seme-alabei bularra ematea, horretarako 
osasun-arrazoiak daudenean izan ezik. 

 

3. Tratamendu-programetan kontuan hartuko dira berriki erditu diren eta haurtxoak 
espetxean ez dituzten emakumezko presoen mediku- eta elikadura-premiak». 

Eskumenak eskualdatu aurretik, EAEko espetxeek ez zuten modulurik 

adingabeak zituzten amentzat, eta emakumeak erditzen zirenean Madrilera edo 

Alacantera joan behar izaten zuten, haur jaioberria familiarekin utzi, edo 

dagokion aldundiko adingabeen babeserako sailaren esku. 

«Denbora honetan guztian haurduntza asko bizi izan ditut. Lehenik, badakit haurdun 

dagoen emakumea amen unitatea zuen zentro batera eramaten zela. Gero, beste une 

batean, zer egingo zuten galdetzen zitzaien. Umea aitarekin edo familiarekin utzi behar 

baduzu, eta zu hemen gelditu, hitzartu egiten dugu ospitalean, erditu ondoren, haurra zuk 

esandako senideei emango zaiela. Gainera, elkarrizketa izaten genuen umea hartuko 

zuen familiarekin. Ezin genuen asko egin horren berri ematea baino, foru-aldundietan ere 

ez zen espedienterik irekitzen, ez pentsa; izan ere, erditzen bazara eta zure haurra 

eramaten badut, zuk ez baduzu ezer esaten eta nik egoera normal batean zure haurra 

eramaten badut, bada, preso dagoen emakume baten kasuan gauza bera gertatzen da 

norbaitek haurra eramaten badu, baina guk bai egiten genuela hitz egiteko kudeaketa,  

arduratzen ginen ea egiaz gauzatuko zen. Eta, azken fasean, haurrarekin geratuko zirela 

erabakitzen zutenek, badakite 

 

49. araua «Espetxean haurrak amekin egotea baimentzeko erabaki oro haurraren interes 
gorenean oinarrituko da. Espetxean amekin dauden haurrak ez dira preso gisa tratatuko».  

 
50. araua «Espetxean haurrak dituzten emakumezko presoei aukerak emango zaizkie beren 
denbora ahalik eta gehien haiekin igaro dezaten». 

 

51. araua «1. Espetxean amekin bizi diren haurrek osasun-arretako etengabeko zerbitzuak 
izango dituzte, eta horien garapena espezialisten gainbegiratzearen menpe egongo da, 
komunitaterako osasun-zerbitzuekin lankidetzan.  

 

2. Ahal den heinean, seme-alaba horien hazkuntzarako aurreikusitako ingurunea espetxeetan 
bizi ez diren haurren berdina izango da». 

 

52. araua «1. Seme edo alaba bat amarengandik banandu behar den uneari buruzko erabakia 
kasuaren arabera hartuko da, eta haurraren interes gorena kontuan izanda, legeria nazional 
egokiaren arabera. 

 

2. Haurra espetxetik ateratzeko erabakia arretaz hartuko da, eta soilik haren zaintzarako 
bitarteko osagarriak hartu direla egiaztatu ondoren, eta atzerritar presoen kasuan, 
funtzionario kontsularrei kontsultatu ondoren.  

 

3. Haurrak amengandik banantzen badira eta familiartekoek edo beste arreta-pertsona edo -
zerbitzu batzuek zainduko badituzte, emakumezko presoei seme-alabekin elkartzeko ahalik eta 

aukera eta zerbitzu gehien emango zaie, horrek eragina badu haurren interes gorenean, eta 
ordena publikoan eraginik ez badu». 

 

64. araua «Ahal denean, eta egokia denean, haurdunei eta seme-alabak beren kargu dituzten emakumeei  

askatasunaz gabetzen ez duten epaiak ezartzea lehenetsiko da, eta askatasunaz gabetzeko epai horiek 

ezartzea kontuan hartuko da delitua astuna edo bortitza bada, edo emakumeak etengabeko arriskua 

erakusten badu; hala ere, haurraren interes gorena izango da kontuan eta, aldi berean, haurren zaintzarako  

bitarteko egokiak baliatuko dira». 

hiru urtera arte egon daitezkeela; izan ere, ospitaletik amen unitatea duen espetxe batera 

lekualdatzen dituzte. Hemen ez da haurrik egon, aspaldi ez dugu izan esperientziarik  

haurrekin». Gizarte-langilea. 

 

«Haurdun dauden emakumeen jarraipena ere hemen egiten da, eta emagina behar 

denean, hona emaginik etortzen ez denez, Gasteizko osasun-zentro batera bidaltzen da, 

Lakuabizkarrara. Uste dut han egiten dela emaginaren jarraipena. Hemen kalean haur 

txiki batekin zegoen emakume bat baino ez da sartu, atxilotu egin zuten. Aitak ez zuen 

haurraren kargu egin nahi izan. Orduan, ama eta haurra sartu ziren. Erizaindegian izan 

genuen. Astebete egon zen, edo ez zen astebetera iritsi, Foru Aldundia egin zelako 

haurraren kargu. Kontua zen osasun-arloko eskualdaketa egon zela, baina espetxeena 

ez, eta, orduan, amen unitatean egon behar zuen. Aranjuezera edo beste norabait joan 

beharra zeukan, baina emakumeak ez zuen joan nahi. Nahiago izan zuen haurra Foru 

Aldundiak harreran hartzea. Gainerakoan, haurdun egondako emakumeak izan ditugu, 

baina ez da egokitu hemen zeudela erditzea. Hirugarren gradu asko eman ohi dira 

hemen. Izan ditugun kasuetan, pentsatzen dut delitu arinak izango zirela, ez zuten egon 

beharrik...» Medikua 

 

 

Amen unitatera erditu ondoren lekualdatzen zen, inoiz ez lehenago, eta alderdi 

hori gainbegiratu beharko da, emakumea oso egoera delikatuan dagoenean 

egiten baita lekualdaketa: erditu berritan eta haur bat edoskitzen ari delarik. 

«Bi aukera baino ez zeuden: Bat, hemendik amen unitatea duen zentro batera eramaten 

zaituzte. Espainian hiru zeuden: bat Picassenten, beste bat Sevillan eta beste bat 

Madrilen, uste dut. Erditu ondoren lekualdatzen zen. Inoiz ez lehenago. Haurrarek in 

anbulantzian eramaten zuten etxetik ez dakit zenbat kilometrotara, amen unitate batean 

bizitzera, edo hona hutsik itzultzen zinen zu eta haurra senideen kargu uzten zenuen» 

Psikologoa 

 

Hala ere, espetxe-eskumenak eskualdatzean eta jaioberri bat zeukan emakume 

baten kasuari aurre egiteko, aurreko medikuak aipatu zuen moduan, Eusko 

Jaurlaritzako agintari eskudunek amen unitate bat prestatu zuten, noizbait 

premia hori sortzen bazen ere, emakumeek EAEtik kanpora joan beharrik izan ez 

dezaten haurrarekin geratzeko. 

«Eusko Jaurlaritzak unitate bat ireki du. Kontua da oraindik ez dutela okupatu; badakit  
emakume batekin okupatu dela; Donostian dago. Uste dut emakume bat baino ez dela 
egon; prebentzioz sartu zen, haur batekin, eta behin-behineko askatasuna eman zioten».  

Gizarte-langilea. 

Oro har, emakumeek nahiago izaten dute haurrak familiarekin uztea; horixe esan 

ziguten elkarrizketatu genituen profesional askok. 

«Haurduntzak izan ditut hemen; azkenetako batean, emakume bat sartu zen erditu baino 

15 egun lehenago. Kasu hartan, emakumeak erabaki zuen amen unitate batera ez joatea,  

ez baitzuen kanpora joan nahi; izan ere, noski, Valentziara edo Madrilera joan beharra 

zuen, eta haurra amaren gurasoekin geratu zen». Gizarte-langilea 

«Gero, beste bat ere izan nuen, haurdun ere sartu zen emakume bat, eta amaren aldeko 

izeba batekin geratu zen. Emakume ijitoa zen, eta amaren aldeko izeba batekin geratu 

zen. Eta emakume ijito horrekin, nik neuk berarekin hitz egin nuen; hasieran ez zidan 

onartzen, gero bai. Alegia, auzi hau ebazteko zuelako geratu zen haurdun, bazekielako 

agian ez ziotela etendura emango, eta haurdun geratu zen». Gizarte-langilea 

 

Elkarrizketetan, askatasunaz gabetutako emakumeei gai horri buruz galdetzen 

diegunean honako iruzkin eta ezagutza hauek helarazi zituzten: 

«Bai. Denetik dago. Denak ondo tratatu dituzte, baina batzuei jaramon gutxiago egin 

diete, ez dakit zergatik. Ez dakit ijitoak direlako edo ijitoak ez direlako». E13 

 

«Izan dira. Bi ezagutu ditut. Haurdunaldi osoa hemen geratu dira, eta mediku-arreta 

jaso dute. Ginekologoa etorri da. Haurra familiari uzten zion». E14 

 

«Hirugarren gradua baduzu, nahi badute izorratu egiten dizute, parte bat sar diezazuten. 
Zigortzen zaituztenean, bientzako zigorra da. Zigor-gela bat dago, eta hara bidaltzen dituzte 
gaizki portatzen diren neskak. Haurduna errespetuzkoa ez den gela horretan dago, funtzionario 
bati erantzuteagatik». E19 

 

Iruzkin horiek baliteke pertzepzio subjektiboak izatea; izan ere, lehen aipatu 

dugun moduan, ez dugu egiaztatu haurdun dauden emakumeentzako 

hertsadura-neurririk, baina, nolanahi ere, berrikusi beharko litzateke emakume 

horienganako arreta. Portaera egokirik ez badute, bakartzea eta zigor-gela ez 

beste neurri zuzentzaile bat bilatu beharko litzateke, egoera psikikoak eragina 

izan bailezake haurdunaldian. 

Azkenik, zaintzen kargari dagokionez, genero-alborapena planteatzen zen, 

emakumeen gainean uzten baita baina ez gizonen gainean, eta haurrek aitak 

zituzten, baita biak espetxean ere. 

«Hain justu ere, hasieratik saiatu naiz ez indartzen emakumeek beti zainketen kezka 

handiagoa edo benetako zama handiagoa izan beharreko istorio hori. Emakumeen 
kasuan, egia da maizago gertatu ohi dela emakumeak zama horiekin nolabait bakarrik  
egotea edo bananduta edo dibortziatuta egotea edo emakumeen bikotekidea espetxean 

ere egotea. Biak sartzen dira espetxean, edo lehenengo gizona eta gero emakumea, edo 
haurren zama ez ezik adinekoen, familiako desgaituen eta abarren zama ere badute. Ildo 
horretan, jakina, nik, egunotan, Bangkokeko Arauak berriz irakurtzen ari nintzela, ez zait  

gustatzen inongo arautan adieraztea, bereziki emakumeak etxea edukitzea; uste dut  
alderantziz dela, hori indartzen ari garela». Gizarte-langilea. 

9. Miaketak 

Bangkokeko Arauetan miaketa pertsonalak 19., 20. eta 21. arauetan arautzen 

dira49. Espetxeen Erregelamenduan, miaketa pertsonalak «barneko segurtasun-

neurrien» barruan sartzen dira (Espetxeen Erregelamenduaren 68. artikulua). 

Oro har, miaketa guztiak egin behar dira ahalik eta gehien errespetatuz 

miatuaren duintasunerako eta intimitaterako eskubideak eta gainerako 

oinarrizko eskubideak, beharraren eta proportzionaltasunaren printzipioak 

betez, eta bitarteko elektronikoei lehentasuna emanez. 

Erabat biluzita miatzea baimentzen da (Espetxeen Erregelamenduaren 68. 

artikulua, 2., 3. eta 4. apartatuak), «segurtasun-arrazoi zehatz eta 

espezifikoengatik», baldin eta ulertzen bada balitekeela askatasunaz gabetutako 

pertsonak gorputzean ezkutatuta edukitzea «objektu arriskutsuren bat edo 

substantzia bat, pertsonen osasunari edo osotasun fisikoari kalte egin diezaiokeena 

edo establezimenduaren segurtasuna edo bizikidetza ordenatua asalda 

dezakeena». Arauak ezartzen du erabat biluztea baliatzen duen miaketa hori 

presoaren sexu bereko zaintzako langileek egingo dutela50, leku itxian, eta beste 

presorik ez dagoela. Miaketa horrek emaitza negatiboa ematen badu, legezkoa da 

beste kontrol-bitarteko batzuk baliatzea, aldez aurretik baimen judiziala izanda 

(kasu batzuetan X izpiak erabiltzen dira eta libragarriak ematen dira). 

Miaketak zaintzako edo barneko edozein funtzionariok erabakiko ditu, eta 

funtzionario horrek parte bat bidaliko dio zerbitzuen buruzagitzari, haren berri 

emateko. Miaketak erabat biluztea badakar, zerbitzuburuak izango du hori 

erabakitzeko eskumena. 

Espainiako Estatuko legeria ikusita, Bangkokeko Arauak Espetxeen 

Erregelamenduan jasota daude honako hauei dagokienez: 

 

49 «19. araua. Neurri eraginkorrak hartuko dira emakumezko presoen duintasuna babesteko eta 

haiekiko errespetua ziurtatzeko miaketa pertsonaletan; miaketa pertsonalak egiteko metodo 
egokiei buruzko behar bezalako trebakuntza jaso duten emakumezko langileek bakarrik egingo 
dituzte, ezarritako prozeduren arabera». 

«20. araua Beste ikuskapen-metodo batzuk prestatu beharko dira, adibidez eskaneatzea, 

arroparik gabeko miaketak eta gorputz-arakatze inbaditzaileak ordezkatzeko, ondorio 
psikologiko kaltegarriak eta gorputz-arakatze inbaditzaile horiek dituzten ondorio fisikoak 
eragozteko». 

«21. araua Espetxean amekin dauden haurrak eta emakumezko presoak bisitatzen dituzten 
haurrak ikuskatzean, espetxeko langileek gaitasunez, profesionaltasunez eta haien duintasuna 
errespetatuz jokatu beharko dute». 

50 Horren harira, EEZNren transexualen gizarteratzeari buruzko 7/2006 Instrukzioak ezartzen du 

transexualek eskubidea dutela «miaketak metodo elektronikoen bidez egiteko, eta, nolanahi ere, 
aitortutako genero-identitatea errespetatuz». Eta Eusko Jaurlaritzaren 2/2023 Instrukzioa, espetxe -
eremuan trans pertsonen tratu-berdintasuna eta bereizkeriarik eza aitortzeko, bermatzeko, babesteko 

eta sustatzekoa, 6. artikuluaren f apartatua. 

- Miatutako pertsonaren duintasuna errespetatzeko beharra (19. araua). 

- Miaketa emakume funtzionarioek egin beharra, erabat biluzita bada (19. 

araua). 

- Miaketa bitarteko elektronikoekin egitea lehenestea (20. araua). 

Ez da arautzen, ez ELOOn, ez Espetxeen Erregelamenduan «miaketa pertsonala 

egiteko metodo egokiei buruzko trebakuntzarik», ezta miaketan jarraitu behar 

diren «prozedurak» ere; horiek aipatzen dira 19. arauan. 

Gure legedian, ez dago haurren miaketari buruzko aurreikuspenik ere. 

 

Praktikan, askatasunaz gabetutako emakumeen miaketa pertsonalak barneko 

edo zaintzako funtzionarioek egiten dituzte kasu guztietan, eta funtzionario 

guztiek argi dute hori. Horrela azaldu ziguten. 

«Hori oso geureganatuta daukagu. Metal-detektagailu batekin eta erraketa deitzen 

diogunarekin soilik miatu daiteke, baina ukitu gabe. Hemen ez. Hori oso zorrotz 

begiratzen da. Guk nahiz Ertzaintzak. Neska bat atera behar dutenean, haiek miatu behar 

dute. Adibidez, ospitalera joan behar bada, emakume bat ekartzen dute, miatu ditzan.  

Hor ez, ez zaigu bururatu ere egiten garai hauetan. Jakina, emakumeak miatzen du; 

espetxean norbait sartu behar bada, gora deitzen da, emakumeak dauden lekura: “aizue,  

jaitsi, barneratu bat miatzeko”. Beti egiten da. Inork ez du... Geureganatuta daukagu,  

emakume bat miatzea... Ez, ez». Funtzionarioa 

 

Emaitza bera jaso genuen elkarrizketatutako emakume guztien aldetik. Miaketa 

inbaditzaileagoa egin behar bada, X izpiak erabili behar direnean, epaitegiari 

jakinarazten zaio eta askatasunaz gabetutako pertsona eramaten da, azterketa 

egiteko. 

«Ospitalean. Ezagutzen dut ospitalera X izpietara atera duten jendea, baina hori kontu 

luzea da, espetxeak epaitegiari, epaileari eskatu behar diolako, eta epaileak onartu behar 
duelako». E1 

 

«2018an egon nintzenean, batzuetan egiten zen, baina orain gutxiago egiten dira. Ez 

naute miatzen; beste batzuk bai agian. Pertsona zein den, drogengatik dagoen edo ez.  
Emakumeek miatzen zaituzte». E19 

 

«Zazpi hilabete daramatzat hemen, eta bi ikusi ditut: bat, pareko gelan, eta bestea, 

ikuztegian. Aldizka egiten dira. Inbasibo samarrak: arropa lurrera botatzen dizute, 

desordenatu egiten dizute». E20 

 

 

Hala ere, nahiz eta emakumezko presoek miaketa guztiak (pertsonalak, gelakoak 

edo beren gauzetakoak) inbaditzaile gisa bizi izaten dituzten, oro har, badakite 

substantzia psikoaktiboak edo debekatutako objektuak edukitzeko aukeragatik 

egiten zirela. 

Inkestatutako emakumeen % 88,9ri (n = 45) miaketa egin zitzaien espetxean 

egon ziren bitartean. Miaketa emakumezko langileek egin zieten emakumeen 

% 78,4ri (n = 37), % 57,7ari (n = 26) prozedura informatikoaren bidez, %70,4ri 

(n = 27) arroparik gabe edo % 38,5ari (n = 26) flexioak eginez. Arroparik gabe 

miatu zituztenean soilik antzeman ziren alde nabarmenak (pbalioa = 0,003) 

antzinatasunaren arabera; hori horrela, espetxean 10 urtetik gora zeramatzaten 

emakumeen % 100ek arroparik gabeko miaketa izan zuten, 10 urte edo gutxiago 

zeramatzaten emakumeen % 46,7ren aldean. 

 

10. Zehapenak eta hertsadura-bitartekoak 

 
ELOOren 254.3 artikuluak ezartzen du debekatuta dagoela bakartze-zehapena 

aplikatzea haurdun dauden emakumeei, haurdunaldia amaitu zutenetik sei 

hilabete igaro ez dituzten emakumeei eta seme-alabak berekin dituztenei. 22. 

arauan gai aipatzen da hori51. Ez dugu horrelako zehapenik egiaztatu edo jaso 

haurdun dauden barneratuen artean. 

23. arau horretan52 ezartzen duenari dagokionez, Espainiako espetxe-legeriak 

zenbait zehapen ezartzen ditu senideekin harremanetan jartzea eragozteko, 

seme-alabak barne, zehazki, irteteko baimenak kentzeko zehapenak (bi 

hilabetera arte, falta astunen kasuan) eta ahozko komunikazioak mugatzeko 

zehapenak (hilabetera arte, falta astunen kasuan). 

Doktrinan, askatasunaz gabetutako emakumeak gizonak baino gehiago zigortzen 

diren planteatu da (Ruiz Torrado, 2017; Alonso Merino, 2020), eta profesionalei 

galdetu zaie horri buruz. Alde batetik, erantzun dute ez dela egia, emakume 

gutxiago daudenez harremana estuagoa delako, eta zigortu zitezkeen egoera asko 

alde batera uzten zirelako. 

 

51 «Haurdun dauden emakumeei, seme-alabak dituzten emakumeei eta edoskitzen ari diren 

emakumeei ez zaizkie diziplinazko bakartze- edo bereizketa-zehapenak aplikatuko». 
52 «Emakumezko presoentzako diziplinazko zehapenetan ez da beren familiartekoekiko harremana 

debekatuko, bereziki haurrekikoa». 

«Nire ustez, kontua ez da horrenbeste gizonak edo emakumeak diren, modulu oso 
txikiak direla baizik. Oraintxe, adibidez, 15 emakume ditugu eta orain agian ez 

horrenbeste, baina, jakina, lehen, adibidez, emakumeek bakarrik egiten zieten zerbitzua 
emakumeei, eta orduan beti bera zen, beti berak ginen. Esaten dizudana da, familian 
bezala zaude. Azkenean, badirudi ama bat zarela eta haiei errieta egiten ari zarela; nire 

ustez, horrela funtzionatzen du. Noski, ez da gauza bera espetxe handi bat edo 50 edo 
100 barneratu dauden modulu bat, funtzionarioek askoz ere tratu txikiagoa baitute. Hau 
da, guk izen-abizenez ezagutzen ditugu barneratuak. Espetxe handietan, jendea 

txartelarekin doa. Zuk ez dakizu nor den nor, mugimendu handia dago. Eta, hemen, 
urlia, sandia… Harreman bat bezala da. Nire ustez, horrek eragin handiagoa du, 
barneratuengandik hurbilago zaudela, eta ez gizonak edo emakumeak izateak». 

Funtzionarioa 

 

Bestalde, adierazi dute portaera bortitzena eta iraingarriena gizonen artean 

nagusitzen dela, eta ez emakumeen kasuan. Nolanahi ere, batzuetan, emakumeen 

artean halakorik sortzen denean, ez da horrenbeste onartzen, eta larriago 

zigortzen dira emakumeak. Emakumezko presoetako batek ere hautemate eta 

esperientzia hori zuen. 

«Gizonen departamentuan ohikoa izaten dena errespetu falta da; emakumeen kasuan, 
baina, oso ezohikoa da. Hortaz, ezohikoa dena gehiago zigortzen duzu. Hemen, nire 

ustez, ez da zentro honetan gertatzen, izan ere, hemen, berriro diot, funtzionarioek in 
ezartzen diren aliantza horiei esker funtzionarioek maiz gauza asko barkatzen dituzte;  
orokorrean ez dira harreman horiek sortzen barneratuekin, eta gauza horiek ez dira 

barkatzen... Hau da, gauzak justifikatu egiten direla. Baina harreman horrengatik ,  
laxoagoak dira. Zer gertatzen da? Laxotasun hori batzuetan kaltegarria dela, azken 
finean maltzurra izan nahi duenak funtzionarioarekiko begirunea galtzen duelako».  

Psikologoa 

«Bai, uste dut baietz, azkenean ez dagoelako berdin ondo ikusita nik zuri “putakume, 
pasatu porru bat”; zer itsusia nik esatea emakumea izanda, eta zuk esatea “putaseme, 
pasatu porrua”. Oso bestelakoa da, oso desberdin entzuten da. Hortaz, zigortu egingo 
zaitut, oihuka ari zarelako, portaera hori duzulako, emakume gisa, eta ama ona, alaba 

ona, emazte ona izan behar duzulako». Informatzailea 
 

«Bai, batzuk ez dira bidezkoak. Niri ez didate inoiz jarri. Ahotsa altxatu egin diot inoiz 

beste bati, baina inoiz ez didate ezer jarri. Nire ustez, gu gehiago zigortzen gaituzte 
gizonak baino». E19 

 

 

Arestian aipatu dugun moduan, emakumeen portaerari dagokionez eskakizun 

maila handiagoa izateak baliteke sailkapen mailaren erregresioa ekartzea, eta, 

bigarren gradutik lehen gradura denean, baliteke ezkutuko zehapena ekartzea, 

EAEtik kanpoko espetxe batera lekualdatzea eragingo baitu (normalean Ávilako 

espetxera), emakumeentzako lehen graduko modulurik ez dagoelako, 

sailkapenari buruzko epigrafean azaltzen den moduan. Egoera hori ez da jaso 

azterlanean. 

Galdetzen genuenean ea zer ekintza eta jokabide zehatzen ziren gehien, 

elkarrizketatutako emakumeek egoera ugari adierazten zizkiguten; horietako 

batzuk baino ez ditugu azalduko. 

«Jakina, gaizki erantzuten baduzu, azkenean zigortu egiten zaituzte. Errespetatu egin 
behar da, zu ere errespeta zaitzaten. Zigortu egin naute, parteak egin, medikazioagatik,  
kontsumoengatik (pastillak eta kalamua)». E1 

«Borrokak, eztabaidak, batzuetan bidegabekeria asko daude. Beste kide bat hemen 
daukate, murrizketarik gabe, eta ez diote azalpenik ematen. Profesional bakoitzak gauza 

bat esaten dio. Ez dago koordinaziorik, ez dira ados jartzen». E13 
 

«Oraintxe bertan zigorra betetzen ari naiz jarri zidaten parte batengatik. Ikuztegian lanean 

ari nintzen, erizaindegira joan nintzen, neska batek ahotsa altxatuz hitz egin zidan, eta 
ahotsa altxatu nuen. X modulukoa zen, ni bezala. Bioi parte bana jarri ziguten. Y 

modulura eraman ninduten, eta bera X moduluan geratu zen». E14 
 

«Ahotsa pixka bat altxatzen baduzu, zigorra. Ni, pasa den egunean, ur bila jaitsi nintzen 

une batean, eta bera igo egingo zen, eta ikusi zuen ohea egin gabe neukala. 09:00ak 
ziren oraindik, eta hau esan zidan: “Edo igotzen zara eta ohea egiten duzu, edo parte bat 
jarriko dizut”. Ez nion ezer esan. Baina beste batzuei berdin zaie. Baina hau denagatik  

bueltak ematen hasten da, ikuskatzen, denbora guztian nola jaten dugun begira, eta 
denak isilik egoten gara, badakigulako nolakoa den». E18 

 

«Jeloskor jarri eta izorratu egiten zaituztela entzun dut. Zigorra bientzat da. Hau da, zuk 
norbaitekin eztabaidatzen duzu, eta partea biontzat da. Nire ustez, hori ez dago ondo,  
pertsonei entzun egin behar zaie eta errua nork duen ikusi». E20 

 
 

Nolanahi ere, egiaztatu da zehapenak ezartzean, dagokion partea ezartzen duen 

zaintzako edo barneko funtzionarioaren pertzepzio pertsonalek eta izaerak nahiz 

jarduteko moduak esku hartzen dutela. Zaintzako funtzionario guztiek ez dute 

berdin jokatzen gertaera beraren aurrean, eta bai emakumeek bai teknikariek 

badakite hori, eta hala adierazi ziguten. 

«Egia da funtzionario batzuek errazago jartzen dituztela. Batzuek zera esaten dizute:  
“Hau parte bat izango litzateke; hurrengoan, partea”; edo beste pertsona batzuek:  
“Partea”. Zergatik? Ezergatik ez, berandu iristeagatik, tontakeria batengatik».  

Informatzailea 
 

 

Gauza bat da gizonei eta emakumeei ezarritako zehapenen kopurua, sexuen 

artean berdina edo baxuagoa izan daitekeena, eta beste bat zehapen bakoitza 

ezartzea eragiten duten inguruabarrak eta edukia. Hau da, baliteke antzekoa 

izatea kuantitatiboki, baina oso desberdina kualitatiboki. Gertakari horiek 

batzuetan gehiago toleratzen zaizkie gizonei, eta gutxiago emakumeei, jokabide 

batzuk espero direlako gizonengandik, baina ez emakumeengandik. Tratu-

desberdintasun hori EAEn aurretik egindako azterlanetan jaso da, lehen 

adierazitakoetan. Zuzentzeko edo zigortzeko beste modu batzuk ere planteatzen 

dira, errefortzuen bidez, puntu positiboak emanez, ikastetxeetan haurrekin edo 

nerabeekin egiten den antzera. Lehen puntu negatiboak ere erabiltzen zirela 

adierazi da.  

«Bai, merezimenduen orriak daude, hau da, puntuak, eta puntu horiekin aurrez 

aurrekoak eska ditzakezu familiarekin, aurrez aurrekoak bikotekidearekin, irteera 
terapeutikoak eta abar. Ni ere atera naiz bi irteera terapeutikotara». E1 

 

«Lehen, negatiboak erabiltzen ziren, eta orain kendu egin dira, neskak ez daitezen 
presio horrekin egon, nahiko presionatuta baikaude jada funtzionarioekin. Negatiboak 

beldurra sartzeko modu bat ziren; gaizki portatuz gero, negatibo bat jartzen zizuten, eta 
hiru negatibotara iritsiz gero, beste modulura eramaten zintuzten». E15 

 

 

Inkestatutako emakumeen artean, zigortzea eragiten duten egoera ohikoenak 

beste preso batzuekin izandako gatazkak dira; hori horrela, askatasunaz 

gabetutako emakumeen % 60,9k gatazkaren bat izan du beste preso batekin, eta 

ehuneko hori nabarmen handiagoa da espetxean 10 urte edo gutxiago 

daramatzaten emakumeen artean (% 71,9), 10 urtetik gora daramatzatenen 

artean baino (% 35,7). Halaber, ohikoa da (% 45) gatazkak izatea barneko edo 

zaintzako emakumezko funtzionarioekin; ohikoagoa zaintzako edo barneko 

gizonezko funtzionarioekin baino (% 23,5), eta zentroko teknikariekin edo 

zuzendaritzarekin baino (% 17,1 eta % 16,2, hurrenez hurren), inkestan parte 

hartu zuten emakume guztien artean. Ez da hain ohikoa segurtasun-indar eta -

kidegoekin gatazkak izatea (% 11,8). Egoera horietan guztietan ez da alde 

esanguratsurik aurkitu espetxeko antzinatasunaren arabera. 

 
8. taula. Gatazkaren bat izatea pertsonaren batekin. 

Espetxe honetan 
daramazun denboran, 
izan duzu gatazkarik 
jarraian agertzen diren 
pertsonaren batekin? 

GUZTIAK <=10 URTE > 10 URTE pbalioa 

 n BAI (%) n BAI (%) n BAI (%) 

Beste emakumezko preso 
batzuekin 

46 60,9 32 71,9 14 35,7 0,022 

Emakumezko 
funtzionarioekin 

40 45 26 46,2 14 42,9 0,844 

Gizonezko funtzionarioekin 34 23,5 22 22,7 12 25 0,883 

Poliziarekin, kondukzioetan 34 11,8 20 10 14 14,3 0,707 

Profesionalekin 35 17,1 22 13,6 13 23,1 0,480 

Zentroko zuzendaritzarekin 37 16,2 23 13 14 21,4 0,508 

 
Emakumeen % 69,6k (n = 46) adierazi zuten larritzat jotzen zuen egoeraren bat 

bizi izan zuela espetxean egon zenean, eta, horren aurrean, % 53,7k (n = 41) 

adierazi zuten zerbait egin zuela: zentroko zuzendaritzari jakinarazi (% 21,7), 

epaitegian salatu (% 21,7), bere kabuz ebatzi (% 21,7), ezer ez egin (% 13,0) edo 

beste ekintzaren bat egin (% 21,7). Espetxean 10 urtetik gora zeramatzaten 

emakumeen artean, nabarmen handiagoa da (pbalioa = 0,016) espetxean egoera 

larria bizi izan dutenen proportzioa (% 93,3) 10 urte edo gutxiago 

zeramatzatenen artean baino (% 58,1), eta zerbait egin dutenen proportzioa ere 

handiagoa da (pbalioa = 0,003), % 85,7 beteranoenen artean eta % 37,0 

espetxean denbora gutxiago zeramatenen artean. Bestalde, alde esanguratsurik 

izan ez arren, denbora gehiago zeramatenek neurri handiagoan jakinarazten 

zioten zentroari (% 28,6) edo jarri zuten salaketa epaitegian (% 28,6), denbora 

gutxiago zeramatenek baino (% 18,8 eta % 18,8, hurrenez hurren), eta arazoa 

beren kabuz konpontzeko joera zuten (% 25). 

Ez da egiaztatu haurdun zeuden edo edoskitzen ari ziren emakumeei hertsadura-

bitartekoak aplikatu zaizkienik, Bangkokeko Arauetan 53 berariaz azaltzen den 

moduan; gai horri manu bakar bat eskaintzen dio. 

Espainiako espetxe-legerian debekatuta dago hertsadura-bitartekoak bakartze-

zehapenaren kasu berberetan erabiltzea: haurdun dauden emakumeen kasuan, 

haurdunaldia igaro eta sei hilabetera arte, edoskitzen ari diren emakumeen 

kasuan eta seme-alabak berekin dituzten emakumeen kasuan. Hala ere, bitarteko 

horiek erabil daitezke beste pertsona batzuentzat edo beraientzat berehalako 

arriskua dagoenean (Espetxeen Erregelamenduaren 72.2 art.), eta salbuespen 

hori ez da arautzen 24. arauan. 

ELOOn, hertsadura-bitartekoak 45.1 artikuluan eta Espetxeen Erregelamenduan 

72. artikuluan arautzen dira. Behin-behineko bakartzea, indar fisiko pertsonala, 

gomazko defentsak, aerosolak eta eskuburdinak dira. Gerta liteke aldi berean 

erabiltzea. 

Hertsadura-bitartekoak arauz balioztatutako kasuetan aplikatzen dira: 

 
- Ihes-ekintzak eragoztea; 

- Presoen indarkeriazko ekintzak eragoztea; 

- Presoek beren aurka, beste pertsona batzuen aurka eta gauzen aurka 

kalteak egitea eragoztea; 

 

 

53 «24. araua. Ez da hertsadura-bitartekorik erabiliko erditzeko dauden emakumeen kasuan, ez 

erditzean, ezta erditu eta berehala ere».  

- Zaintzako edo barneko funtzionarioen aginduekiko erresistentzia aktiboa 

edo pasiboa menderatzea. 

Ezingo dira inoiz ezkutuko zehapena izan, ez dira erabili behar lortu nahi den 

helburua lortzeko hain larria ez den beste bitartekorik badago, eta behar-

beharrezkoa den denboran soilik iraun behar dute. Aipatu dugun bezala, egoera 

horiek ez dira gertatu aztertutako espetxeetan. 

11. Osasuna, ongizatea eta osasun-arreta. 

Arreta sanitarioari dagokionez, 6.etik 18.era arteko arauak hartu behar dira 

erreferentziatzat. 

Hasierako mediku-azterketari dagokionez, 6. arauak54 mediku-azterketa sakona 

ezartzen du, askatasunaz gabetuta dauden emakumeen oinarrizko premiak 

detektatzeko, bai eta orain arte nabarmendu edo detektatu ez diren eta emakume 

gisa arreta berezia eman behar zaien gaixotasunak edo osasun-arazoak 

detektatzeko ere. 

Espetxe-legeriak espetxe-administrazioaren aginduzko betebehartzat ezartzen 

du presoen bizitza, osotasuna eta osasuna zaintzea (ELOOren 3. art.). 

Espetxeen Erregelamenduaren 20. artikuluak, bestalde, espetxean sartu eta 

ahalik eta azkarren mediku-azterketa egin beharra jasotzen du, eta atxilotuak, 

presoak eta zigortuak bereizten ditu. Halaber, aztertu beharreko alderdiak ere 

jasotzen ditu, ondoren espetxeko teknikariek esku hartzeko banakako eredua edo 

banakako tratamendu-programa egiteko, haien egoera prozesalaren arabera. 

 
 

 

 

54 6. araua. Presoen mediku-azterketan azterketa sakona egingo da, arreta sanitarioko 

oinarrizko premiak eta honako hauek zehazteko: 
a)  Sexu-transmisiozko edo odol-transmisiozko gaixotasunen presentzia eta, arrisku-

faktoreen arabera, GIBaren proba egiteko ere eskaini ahal izango zaie emakumezko presoei, 
eta aldez aurretik eta ondoren orientazioa emango zaie.  

b)  Osasun mentaleko arreta-premiak, trauma osteko estresaren nahasmendua eta 
suizidiorako edo nork bere buruari eragindako lesioetarako arriskua barne.  

c)  Emakumezko presoaren ugalketa-osasunaren historia, abian dagoen haurdunaldia 
eta aurrekoak, erditzeak eta arlo horrekin lotutako alderdi guztiak barne. 

d )  Toxikomania-arazoak izatea. 
e)  Sexu-abusua eta espetxean sartu aurretik jasandako beste indarkeria mota batzuk».  

Artikulu horrek ez du bereizketarik jasotzen azterketan, behaketan edo 

emakumeengan eragin handiena duten alderdien bilketan, espetxean sartzen den 

pertsona gizona edo emakumea den bereizi gabe. 

Espetxe-administrazioak nahitaez bete behar duen prestazio publikoetako bat da 

osasun-laguntza, eta IX. tituluan («Osasun-laguntza»), arauz jasota dago, 

207.etik 220.era arteko artikuluetan, eta arreta, kudeaketa, ikerketa edo 

konfidentzialtasun-neurrien jarraibideak ezartzen ditu, besteak beste. 

Gure espetxe-araudiak ELOOren III. kapituluan jasotzen ditu, 36. artikulutik 40. 

artikulura bitartean, osasun-laguntzari buruzko alderdiak. 38.1 artikuluak jasoko 

du emakumeen zentroak arautzen dituen arau espezifiko bakarra. 

Emakumeen arreta sanitarioari dagokionez, Espetxeen Erregelamenduan, 

emakumeentzako bi jarraibide espezifiko baino ez dira jasotzen: 209. artikulua, 

zeinean zera adierazten baita: «emakumeen zentroek aldizkako zerbitzuez gain 

ginekologo bat eta, haurrak amekin bizi direnean, pediatra bat izango dute (...)» , eta 

213. artikulua, espetxeetako erizaintzetako eta beste osasun-gela batzuetako 

baliabide materialen hornidura arautzen duena, zeinak ezartzen baitu 

derrigorrezkoa dela obstetriziako tresnak dituen gela bat egotea, erditze-kasuetan 

emakumeei salbuespenez arreta emateko. 

Espetxe-legeriak aukera ematen du, Espetxeen Erregelamenduaren 207.2 

artikuluan, espetxe-administrazioaren eta osasun-administrazioen arteko 

lankidetza-hitzarmenak egiteko osasun publikoaren eta osasun-laguntzaren 

arloan. 

EAEren kasuan, Autonomia Estatutuaren 18.1 artikuluak jasotzen du Autonomia 

Erkidegoari dagokiola Estatuko oinarrizko legeria garatzea eta betearaztea barne-

osasunaren arloan, eta, horregatik, Estatuko Administrazioak espetxe-

osasunaren arloan dituen eginkizun eta zerbitzuak EAEri eskualdatzea adosten 

du. Osakidetzak Euskadiko espetxeetako populazioaren osasun-eskumenak bere 

gain hartu zituen 2011n, eta horrek aurrerapauso handia ekarri zuen EAEko 

espetxeetako arreta sanitarioan. 

«Osakidetza dago hemen, EAEn, osasun-arloko eskumenak ditu, eta bi unitate espezifiko. 

Horietako bat lehen mailako arretakoa da, eta beste unitatea, osasun mentalekoa. Erakunde 
desberdinak ere badira. Hortaz, hemen mediku, erizain, klinika-laguntzaile, farmazeutiko batzuk 
daude, eta lehen aipatu dizudan moduan, gero etengabeko guardia-zerbitzu bat daukate, beste 
zentro batzuetan ez daukatena». Medikua 

Jasotako informazioaren arabera, mediku-arreta astean behin ematen da, eta 

osasun-langile ugari daude askatasunaz gabetutako emakumeek dituzten 

eskaerei erantzuteko. 

«Begira, hemen kontsulta programatua daukagu ezarrita, hau da, “medikuak ikustea nahi 
dut, eta apuntatu egingo naiz” esaten duguna; hori astean behin izaten da. 
Bederatzigarren moduluan eta hamargarren moduluan astean behin ikusten dira, eta 
gero, baliteke urgentziazko gauzak ateratzea, eta hor dator arazoa. Guardian nago… 

“badoa urlia, grano bat atera zaiolako ez dakit non, sudurrean grano bat atera zaio eta” 
eta nik hau erantzuten diot: “hori ez da larrialdi bat, ez dadila jaitsi”, eta zera esaten du: 
“tematuta dago, itzuli egin dela, eta ez dakit zer”; eta zera esaten diot: “ez dudala gaur 

ikusiko, hezi egin behar dela pixka bat”… atzo ikusi duzu, gaur goizean ikusi duzu eta 
berriro deitzen du… orduan, “ez dudala ikusiko”, bada. Jakina, beti gerta liteke Pedro eta 
otsoarena». Medikua 

Orduan, esaten duzu…“tira, urliak deitu du, oro har ez du deitzen”, eta batzuetan,  
funtzionarioek ere esaten dizute: “aizu, begiratu ezazu hau, ez delako astunetakoa, ez 
baita kexatzearren kexatzen diren horietakoa”» Medikua 

 

 

Osasun publikoan egiaztatutako kontu bat da emakumeek gehiago erabiltzen 

dituztela osasun-zerbitzuak gizonek baino, dela emakumeentzat, dela, askotan, 

familiaren osasunerako. Askatasunaz gabetutako emakume batzuen kasuan, 

mediku-arretaren eskaera hori baliteke ohikoa izatea, dela aurretik gaixotasun 

bat dagoelako, dela egoera pertsonala somatizatzeagatik. Osasun-langileek 

bereizi behar dute arreta berehala noiz jaso behar duten, eta eskaera setatiak noiz 

lotzen diren osasun mentaleko osasun-langileen laguntza eta arreta behar duen 

egoera psikikoarekin. Baina, batzuetan, sor liteke irregulartasunen bat mediku-

arretan, gure informatzaileetakoren batek adierazi digun moduan. 

«Ahaztu egin zait esatea. Hemen, mediku dezente daude. 
Baina, gero, arreta... Badaukate kontsulta-egun bat izendatuta, baina, azkenaldian,  
eskumenak dituztenetik, ez dira oso erregularrak. Hau da, aste batzuetan etorri ere ez 

dira egin. Baina hori barneratuekin hitz egin beharko zenuke, oso arazo handia da, haiek 
jakingo dute. Barneratuei asko entzuten diegu. Barneratuek mediku-arreta dute aste 
guztietako egun batean; apuntatu egiten dira, guk apuntatzen ditugu. Tira, bada, aste 

askotan ez dira etorri. Hori lehen ez zen gertatzen, astean bitan zituzten. Orain, badakit  
aste askotan ez direla etorri. Gero, larrialdi bat dagoenean, zera esaten dizute: “Mina 
daukat hemen…”. Orduan, behera deitzen duzu, eta askotan ez dituzte artatzen. Haiek 

jakingo dute, beren espedienteak ikusten dituzte, baina oso arraroa da, odoletan 
daudenean-edo izan ezik, baina minagatik…» Funtzionarioa 

Askatasunaz gabetutako emakumeei jasotako mediku-arretagatik galdetu 

genienean, haien erantzunak polarizatuta zeuden. Elkarrizketatuen sektore batek 

hautemandako zenbait gabezia adierazi ditu, konpontzeko eskatuta ere erantzuna 

jasotzen ez zutenak, hala nola oztopo arkitektonikoak eta dituzten ondoezak 

naturalizatzea eta aintzat ez hartzea. 

«Uf, astean behin, baina batzuetan, ez da hogei egunean ere etorri . Eta erizaindegira 
jaisteko, gero eta okerrago dago. Funtzionarioek deitzen dute, eta medikuek ez zaituzte 
ikusi nahi. Hilzorian egon behar duzu. Egon nintzenetik, gauzak okerra doaz». E13 

 
«Gainerako medikuak jatorrak dira, baina oso zaila da ikus zaitzatela. Larria bada —
adibidez, haginetako edo belarriko mina—, deitu egiten dute, eta medikuaren arabera,  

artatuko zaitu edo ez. Oso larria izan behar du, edo norentzat den jakin; izan ere, askok 
Nolotil eman diezaieten egiten dute, edo ibilalditxoa egiteko. E14 

«Asteburuan gaixotzen bazara, medikuen gaia oso gaizki dago. Funtzionarioek ez dute 
errurik; behera deitzen dute eta ez dute kasurik egiten. Ikaragarria da, izan ere,  
larrialdiagatik jaisteko oso gaizki egon behar duzu, eta zuzendariordeak igo beharra 

dauka benetan egia den ikustera. Adibidez, emakume ijito batek belauna hautsi zuen, eta 
denbora luzez egon zen han bizitzen. Ez dago igogailurik. Gurpil-aulkian dagoena 
erizaindegian betetzen ari da kondena. Gaizki zegoen, ezin zelako seme-alabei deitzera 

igo. Dena eskaileraz beteta dago. Erizaindegitik modulura joan zen, eta laguntzeko 
pertsona bat zeukan». E16 

 

«Oso gaizki. Egun batean, bulegoan lanean ari nintzen, eta migraina izugarria etorri 
zitzaidan, oihukatu eta guzti egiten nuen. Funtzionarioari esan nion zer gertatzen ari 

zitzaidan, eta erizaindegian ez ninduten artatu nahi, hori esan zidaten. Gizarte-langile 
bat etorri zen, ni ikusi eta funtzionarioari zera esan zion: eraman egingo dut. Kide batek 
ziatika-atake gogorra izan zuen, eta lau egun igaro arte ez zuten jaitsi. Guk ezin dugu 

medikaziorik eduki, ibuprofenorik eta parazetamolik ere ez». E15 
 

 

Beste batzuek adierazi ziguten esperientzia positiboa izan zutela arreta sanitarioa 

behar izan zutenean, eta eskatu ondoren artatu zituztela. 

«Medikua ere ondo dago. Nahasmendu bipolarra daukat, eta 28 egunetik behin ematen 
didate medikazioa. Egunero etortzen zaizkigu erizainak ikustera, oso ondo artatzen 
gaituzte». E20 

«Niri, behin, haginetako min izugarria jarri zitzaidan gauean, medikua igo zen logelara 
pastillak ematera. Eta beste behin, gauean gaixo jarri nintzen; jaitsi egin ninduten eta 
ipurdian Nolotil injektatu zidaten, gaixo jarri nintzelako». E1 

 

 

Espetxeetako mediku-zerbitzuen antolaketa ELOOren 36.1 artikuluan eta 

Espetxeen Erregelamenduaren 212. artikuluan ezartzen da. Artikuluotan jasotzen 

da ezagutza psikiatrikoak dituen mediku orokor bat egongo dela, bai eta osasun-

laguntzaile teknikari bat eta mediku odontologo bat ere. 212. artikuluak 

zuzendariorde mediko bat jartzen du osasun-taldearen buru, establezimenduko 

zuzendariaren agindupean. 

Emakumeek behar dituzten arreta espezializatuko beharrak Osakidetzako 

osasun-zentroetan eta ospitaleetan ematen dira, eta, horretarako, emakumeak 

kanpoko mediku-kontsultetara bideratzen dira. Horrela jakinarazi ziguten 

galderak egin ondoren. 

«Dentistarenera ateratzen zaituzte, mediku-azterketak egiten dira. Niri analisiak egin 
dizkidate. Baina medikuaren gaian ez da arreta handirik jartzen; bihotza lurra jota izan 
behar duzu artatu zaitzaten. Nirekin lo egiten zuena diabetikoa zen. Lotan jarri ginen,  

patiora jaitsi nintzen, seiak ziren eta ez zen jaitsi. Nola zegoen ikustera igo nintzen, eta 
ez zuen erantzuten. Azukre-jaitsiera izan zuen. Funtzionarioari abisatu nion, baina 
medikuek ordubete behar izan zuten etortzeko. Anbulantzia kaletik etorri zen. Denbora 

gehiago behar izan balute, ez litzateke gure artean egongo. Hemen mediku batek lo egin 
beharko luke, ez dakigulako zer gerta daitekeen». E19 

 

«Ertzaintzak ekartzen du. Okulistarengana joan behar izan nintzen, ni bakarrik joaten 
naiz, eraman eta ekarri egiten naute. Eskuburdinak jarrita. Medikuarenean probak egiten 
badizkizute, eskuburdinak kentzen dizkizute, baina, bestela, ez». E13 

«Irteteko arazorik ez. Pasa den ostiralean dentistarenean izan nintzen. Ertzaintzak 
eraman ninduen autoan, eta eskuburdinak kendu zizkidaten kontsultara sartzeko». E17 

 

Espetxeen Erregelamenduaren 209.2 artikuluak ezartzen ditu espetxearen 

barruko mediku-zerbitzu ginekologikoak, eta hori da Espainiako espetxe-

araudian emakumezkoentzako profesional mediko hain espezifiko horri buruzko 

erreferentzia bakarra. Laburbilduz, emakumeen zentroek aldizkako zerbitzuez 

gain ginekologo bat eta, haurrak amekin bizi direnean, pediatra bat izango 

dituztela ezartzen da. 

Emakumeentzat beharrezkoa den arreta ginekologikoa edo genesikoa espetxetik 

kanpo ere ematen da, bereziki Martutenen, osasun-espazioa txikiagoa baita. 

«Egia da hona ez zela ez ginekologorik, ez emaginik, ez inor etortzen. Eta eskatu 
denean, ezetz esan dute, uste dut berrikusten ari direla nola arta daitekeen. Ospitalera 
ateratzen gaituzte». E17 

«Bai, gaizki iruditzen zait. Nire hankagatik atera behar izaten nuen, eta joateari utzi nion,  
haiek zurekin batera sartzeak kikildu egiten zaituelako. Medikuak zer esaten didan nik 

bakarrik jakin nahi badut, ez du inork nirekin zertan sartu. Gainera, eskuburdinak jarrita 
joatea gaizki ikusten dut. Poliziaren gaia oso gaizki ikusten dut. Batzuetan bi mutil 
egokitzen zaizkizu, eta ez zait gustatzen». E19 

«Oso gaizki sentitu nintzen. Kontsulta baduzu, han daude, ez dizute intimitaterik uzten. 
Tratu hori oso txarra da. Ginekologoarenean, gortina ixten badute ere, badakizu hor 

daudela. Neska bat badoa zurekin, eskuak eskuburdinarekin lotzen dizkizute kontsultan, 
ez dizkizute kentzen. Polizia bakoitzaren arabera izaten da. Ibilbideak bihurgune asko 
ditu, eta eskuburdinak atzean jarrita. Oso gaizki zoaz. Emakumea sartzen den arren,  

mutila ere sartzen da. Jatorrak dira, baina lotsarazi egiten zaituzte. Ez daukazu 
intimitaterik». E16 

 

Askatasunaz gabetutako emakumeek adierazi zuten intimitatea galdu zutela 

kanpoko ginekologia-kontsultetan, Ertzaintzak eramaten eta laguntzen 

zituenean. Ildo horretan, eskoltak kontsultatik kanpo geratu beharko luke, ez 

litzateke sartu beharko haiekin batera kontsultan, baina hori ez zen beti 

gertatzen. Emakumeek pribatutasun eta intimitate handiagoaren falta sumatzen 

zuten Zaballako zentroan, azterketa ginekologikoa espetxetik atera gabe egiteko 

espazio bat baitu. 

11. arauan55 berariazko eta nahitaezko agindu gisa ezartzen da mediku-azterketan 

mediku-langileek bakarrik egon beharko dutela, eta salbuespen gisa eta pertsona 

fakultatiboak justifikatuta baino ezin da beste inor sartu. 

«Hona ginekologo bat etortzen da; gela bat dauka hor, atzealdean, eta bost astean 
behin etortzen da. Hitzorduak eta azterketak egiten ditu, eta ospitalean zerbait egin behar 
bada, hara bideratzen du. Emakumeen moduluko arduraduna. Emakume berriren bat 
iristen denean, historia aztertzen da, baita zer premia ginekologiko dauden ere, eta 

hitzordua ematen diote erizainarekin edo medikuarekin. Eta ginekologoarenera 
bideratzen dute». Medikua 

 

«Ginekologoa hilabete guztietan etortzen da gu ikustera. Baina hemen egon nintzen lau 
urteetan, urtero ez zidaten bularreko eta minbiziaren prebentziorako azterketarik egin. 
Nire ustez, kanpora ateratzen dute, hemen barruan ez. Kanpoan uste dut baietz. 

Antisorgailuak ematen dizkigute. UBGa jarri zidaten, pastillak ematen dizkizute, gizonen 
preserbatiboak. Nik ez dut inoiz emakumeenik eskatu, eta ez dut horrelakorik eman zaion 
kasurik ezagutu» E13 

 

Oro har, kanpoko arreta behar duten emakumeen osasun-eskaerak kontuan 

hartzen baziren ere, emakume batzuek adierazi zuten kanpoko mediku-azterketa 

batzuen zain zeudela56. 

«Hemen egin zidaten bat, 50 urte bete nituenean. Orain 51 ditut. Arazo bat daukadala 
esan nien: nire alaba txikiarekin haurdun nengoenean umetoki-lepoko minbiziaren abisu 

bat izan nuen. Gehiago egitea gustatuko litzaidake, gutxienez bat urtean,  
menopausiarekin nengoelako jada. Itxaroten ari naiz, mamografia bat egiteko deituko 
zidatela esan zidalako. 52 urte egitear nago, eta zain jarraitzen dut. Asteburuan gaixo 

jartzen bazara, ez zaituzte jaisten». E15 

 

55 11. araua. «1. Mediku-azterketak iraun bitartean, mediku-langileak bakarrik egon beharko 

dira bertan, medikuak aparteko inguruabarrak daudela edo segurtasun-arrazoiengatik 
espetxeko langileren bat egotea eskatzen duenean izan ezik, edo emakumezko presoak berariaz 

eskatzen badu presentzia hori, 10. arauaren 2. paragrafoan, supra, adierazten den moduan.  

2. Mediku-azterketa egin bitartean beharrezkoa bada medikuak ez diren espetxeko langileak 
egotea, langile horiek emakumezkoak izan beharko dira, eta azterketa emakumezko presoaren 
intimitatea eta duintasuna babesteko eta prozeduraren konfidentzialtasuna gordetzeko 
moduan egingo da». 

 
56 17. araua. «Emakumezko presoek heziketa eta informazioa jasoko dute osasunaren 

prebentziozko arreta-neurriei buruz, baita GIBari eta sexu-transmisiozko eta odol-
transmisiozko gaixotasunei buruz ere, eta, halaber, emakumearen berezko osasun-arazoei 
buruzko heziketa eta informazioa ere jasoko dute». 

18. araua «Emakumezko presoek askatasunaz gabetuta ez dauden beren adineko emakumee k 
duten aukera berberak izango dituzte beren generoari dagozkion osasunaren prebentziozko 

arretarako esku-hartzeetarako, hala nola Papanicolau probak eta bularreko minbizia eta 
emakumeari eragiten dioten beste minbizi mota batzuk detektatzeko azterketak».  

Nolanahi ere, beste osasun-zerbitzu batzuk desberdin baloratu ziren, espetxearen 

arabera. 

Jarraian, arreta psikologikoa eta psikiatrikoa, droga-mendekotasunak dituzten 

pertsonen arreta eta arreta horien ondoriozko medikazio-kontsumoa azalduko 

ditugu. 

11.1 Arreta psikologikoa eta psikiatrikoa. 
 

Askatasunaz gabetutako emakumeen osasun psikologikoari eta psikiatrikoari 

dagokionez, 12. eta 13. arauek57 aipatzen dute beharrezkoa dela espetxeetan 

sartzen diren emakumeen osasun mentalean arreta jartzea. 16. arauak 58 suizidioa 

eta nork bere buruari egindako lesioak prebenitzeko gutxieneko jarraibideak 

jasotzen ditu. 

Gure espetxe-araudiak ia ez du aipatzen arreta psikologikoa, eta are gutxiago 

askatasunaz gabetutako emakumeen osasun mentala, ikuspegi psikosozial 

batetik begiratuta. 

Ez da ezer jasotzen suizidioaren prebentzioari edo nork bere buruari eragindako 

lesioen kasuetako protokoloari buruz; hortaz, espetxe-administrazioa suizidioak 

prebenitzeko esparrua arautzera behartuta dago. Hori EEINren bi instrukzioren 

bidez egiten du: 5/2014 Instrukzioa, suizidioak prebenitzeko programari 

buruzkoa, eta 9/2022 Instrukzioa, espetxe-esparruan suizidioen prebentzioan 

genero-ikuspegia txertatzeari buruzkoa.  

 

57 12. araua. «Osasun mentaleko arreta-premiak dituzten emakumezko presoen esku jarriko 

dira, espetxean edo espetxe-ingurunea ez den batean, osasun- eta errehabilitazio-programa 
indibidualizatuak, genero-alderdiak kontuan hartuko dituztenak eta traumak tratatzeko 
gaituta daudenak». 

13. araua «Espetxeko langileak sentsibilizatu beharko dira emakumeek izaten dituzten 
larritasun-une bereziei buruz, haien egoeraren aurrean behar bezala erantzun dezaten eta 

dagokien laguntza eman diezaieten». 

 
58 16. araua. «Osasun mentaleko eta gizarte-laguntzako arreta-zerbitzuekin kontsultatu 

ondoren, emakumezko presoen artean suizidioa eta nork bere buruari lesioak egitea 
prebenitzeko eta arrisku-egoeran dauden emakumeei laguntza egokia, espezializatua eta haien 
premietan zentratua emateko estrategiak prestatu eta aplikatzeak emakumeentzako espetxe-
zentroetako osasun mentalaren arretarako politika zabal baten parte izan beharko dute». 

Azken horrek aitortzen duen moduan «emakumeen kasuan funtsezkoa izango da 

aldez aurreko biktimizazio-prozesuei heltzea, gizonetan baino ohikoagoak 

direlako, bai eta gaixotasun mentalari ere, normalean zailtasun gehiago 

dituztelako. Bestalde, zentroko jardueretan eta programetan parte har dezaten 

sustatu behar da, gizonen kasuan egiten den bezala, eta, ahal den kasuetan, 

etxetik gertu dauden espetxeetara eramatea, familia-lotura ez hausteko. Gizonen 

kasuan, funtsezkoa da maila emozionalean lan egitea, beren emozioak onartzen 

eta adierazten ikas dezaten. Era berean, azpimarratu behar da garrantzitsua dela 

laguntza eskatzea eta aurre egiteko estrategia positiboak garatzea, beste 

estrategia batzuk baztertuta, hala nola drogak kontsumitzea eta jokabide 

oldarkorra izatea». 

 

Eusko Jaurlaritzako Justizia Zuzendaritzaren 1/2023 Instrukzioan jasotzen da 

EAEko espetxeetan suizidioak prebenitzeko programa. Programaren 10. 

puntuan, arrisku-kolektiboen arretari buruzkoan, aipatzen da, emakumeei arreta 

ematen bazaie, genero-ikuspegia aplikatuz esku hartu behar dela, bai 

erakundean, bai arreta profesionalean. 

 
Espetxeen Erregelamenduaren 274. artikuluan jasotzen den derrigortasuna 

gorabehera, ezartzen baitu teknikarien taldean, beste profesional batzuekin 

batera, psikologo bat egongo dela, era horretako profesionalak dira bisitatutako 

espetxeetan gehien eskatutakoak. Martuteneko zentroko emakumeak egoera 

okerragoan daude, ez baitute horrelako langile espezializaturik. 

Arreta psikiatrikoari dagokionez, nahiz eta espetxe-legeriak zentro psikiatrikoak 

laguntza-zentroen tipologia gisa ezartzen dituen (erregelamenduaren kapitulu 

bat zentro horiei buruzkoa da bakarrik), mota horretako arreta sanitarioa 

ereduzko espetxeetan (ez-espezializatuak) ematen da, eta Osakidetzako espetxe-

erakundez kanpoko profesionalek ematen dute. 

Osasun mentaleko arretari buruzko araudia ELOOren 36.1, 37., 39. eta 66. 

artikuluetan laburtzen da, bai eta espetxeko establezimendu edo unitate 

psikiatriko batean sartzea arautzen duten 183.etik 191.era arteko artikuluetan 

ere59. Espetxe-araudian barneratze-mota horri buruzko kapitulu oso bat dagoen 

arren, ez dago zentro berezi horietan segurtasun-neurria betetzen ari diren 

emakumeei aplika dakiekeen genero-bereizketarik. 

Oro har, espetxe bakoitzak behaketa psikiatrikorako sail bat izango duela jasotzen 

da, eta ezagutza psikiatrikoak dituen mediku bat egongo dela. Eta presoen 

espetxe-egoerari eragiten dioten diagnostiko psikiatrikoak teknikarien talde 

batek egin beharko ditu. Teknikarien talde hori psikiatriako espezialista batek, 

mediku forentse batek eta establezimenduko mediku batek osatuko dute, eta, 

nolanahi ere, behaketa- edo tratamendu-taldearen txostena izan beharko du. 

Arreta psikologikoa eta psikiatrikoa oso garrantzitsua da espetxeetan, 

ezinbestekoa ere bai; izan ere, osasun mentaleko arazoen kontzentrazioa 

biztanleria orokorrean baino askoz handiagoa da. Kasu askotan, delitua 

nahasmendu mota horrekin lotuta egoten da, emakumeak aske zeudenean, nekez 

tratatu direnekin. Emakumeen moduluak dituzten bi zentroak oso bestelakoak 

dira eskuragarritasun eta arreta psikologiko eta psikiatrikoari dagokienez. 

«Orain, Eusko Jaurlaritzak, Osakidetzaren bitartez, osasun mentaleko sare nahiko 

handia jarri du. Orain, arreta, oro har, ez da soilik emakumeentzat, hemengo espetxeratu 
guztientzat baizik. Bi psikiatra daude etengabe, eta beste biak txandakako egunetan 
daude, hau da, hemen etengabe hiru psikiatra egongo balira bezala kontatzen da, eta 

gero, psikologoak; hemengo psikologoak ez dira Osakidetzakoak. Osakidetzakoek ere 
psikologo bat daukate, sare bat daukate eta psikologo bat ere bai. Eta gero, hemengo 
psikologoak daude. Nire ustez, duela bost urte baino arreta hobea ematen da, baina ez 

soilik emakumeei, espetxeratu guztiei baizik». Gizarte-langilea 

 

Zaballak osasun mentaleko talde nahiko zabala dauka; ez da gauza bera gertatzen, 

ordea, Martuteneko zentroan, bi espezialista motak behar baititu; informazioa 

biltzeko unean hori aitortzen zuten, hain zuzen, profesionalek zein emakumeek. 

 

59 Espetxeko unitate psikiatriko bat dago, Arrasaten. Ospitale psikiatriko bat da, espetxe -unitate bat 

daukana. 

«Eta psikologoa egon beharko litzateke, baina urte batzuk daramatzagu nahiko gaizki 

psikologoei dagokienez, psikologorik gabe baikaude... Hori horrela, nire ustez 
psikologo gehiago behar dira espetxean; izan ere, gainera, mota guztietako 
nahasmenduak dituzten pertsona asko daude, maila pertsonalean, maila terapeutikoan 

lan handia behar dutenak, bizitzan bizipen traumatikoak izan baitituzte, eta alderdi horiek  
benetan landu beharra dutelako. Eta nik sentitzen dut nire prestakuntzarekin iristen 
naizen lekura iristen naizela eta ezin ditudala premia guztiak ase». Gizarte-langilea 

 

Elkarrizketetako informazioaren arabera, psikologoek hiru funtzio zituzten: 

programa terapeutiko bat egitea emakumeen inguruabarren arabera (sexu-

abusuak, indarkeria, erruduntasuna, autoestimua eta abar), bizitzako une 

kritikoetan banaka artatzea eta txostenak egitea. Denak ez zeuden, dirudienez, 

zereginok egiteko prest, baina, gainera, psikologiako plantilla urria da, batez ere 

Martutenen. 

«Psikologoon eskaeretako bat plantilla handitzea da. Psikologo batzuek ez dute esku-
hartzerik, ez eta programarik ere, egin nahi. Baina egin beharra dituzte, hori ez da 

hautazkoa. Egin beharra ditugu, zentro batean ezin dira lau psikologo egon eta haiek  
esku-hartze programarik ez egitea eta GKEetara jo behar izatea. Zorionez, GKEek 
estualdi askotatik ateratzen gaituzte. Baina ezin da horrela izan. Teknikari askok ez dute 

egin nahi, erosoena lau txosten egitea delako. Esku-hartze programa batek ahalegin 
handia eskatzen du; higadura handia, nekea dakar, eta saioak prestatu eta sartu beharra 
dago. Ez da erraza esku-hartzeak egin behar izatea, egun osoan dituzulako horrela.  

Hortaz, psikologo gehiago behar dira, eta gero, aukera eman; beti esaten dut nik: 
psikologo batzuek esku-hartzeak egin ditzatela, eta beste psikologo batzuek kudeaketa 
egin dezatela». Psikologoa 

 

Denbora- eta motibazio-falta direla eta, psikologiako profesional batzuek 

kudeaketa baino ez dute egiten; alegia, espetxe- eta justizia-administrazioek 

eskatutako txostenak egiten dituzte. 

«Gainera, askotan, emakumeek ere esaten dizute: “txosten bat egingo dit psikologoak,  
baina bost minutu baino ez badut hitz egin berarekin, zer txosten egingo du?”. Jakina, lan 

handia du, izan ere, zutaz zer txosten egingo du bost minutu aritu bada zurekin hizketan» .  
Funtzionarioa 

«Ikastaroak egiten dituzte, psikologoak lan egiten baitu, bai, baina espetxeko psikologoak 
ikastaro horiek egin ahalko ditu, baina emakumeekin ere egon beharko litzateke, benetan 
arreta psikologikoa behar baitute, emakumeek eta gizonek. Ez dizut esango astean 
behin, baina 15 egunean behin; imajinatu hori bider 800 preso. Zenbat psikologo behar 

ditugu? 
Zenbat daude modulu bakoitzean?». Informatzailea 

 

Hala ere, lehen aipatu dugun moduan, profesional bakoitzaren jarreraren mende 

dago hein handian, eta ehuneko handi batek adierazi du lehentasun-kontua dela. 

«Jarraipena egin beharra dagoela ikusten badut, elkarrizketak programatzen ditut X 
denboratik behin, pertsona nola ikusten dudan. Premiarik ez dagoela ikusten badut, maila 
psikopatologikoan nire arlotik ez dagoelako ezer lantzeko, bi unetan artatzen dut: bat, 

haiek eskatzen dutenean; izan ere, sistema informatiko bat dugu hemen, izena ematen 
dute eta astero ikusten duzu zurekin hitz egiteko izena emandako pertsona guztiak. Bi, 
batzordetik pasatzen direnean; hau da, bere kasua edozein arrazoirengatik aztertu behar 

dutenean: egokitzen zaiolako gradua berrikustea, baimen bat aztertzea, horrelako 
edozein inguruabarrengatik. Eta hiru, ahaztu zait ia, txosten-eskaera bat dagoenean,  
adibidez, zaintzako epaitegiarena. Imajinatu ikusi berri dudan kasu bat dela, ez duela 

jarraipenik behar; hiru hilabete igaro arte ez dago berriz ikusteko beharrik agian, baina 
hiru hilabete ere bete ez direla zaintza-txosten bat eskatzen didatela. Ia hiru hilabete dira 
ikusi ez dudala; hortaz, badaezpada, joan eta ikusi egiten dut. Horrela, nik jarraipena 

egiten dut». Psikologoa 
 

«Denetik eskatzen dute. Denetik. Dela seme-alabekin ezin dut hitz egin, lur jota nago;  

familia-gaiek eragin handia dute haiengan, eta antsietate handia sortzen diete. Dela 
“esan nola egin dezakedan, idatziko diet edo ez? Topagunera joatera behartuko dut? Ez 
dut topagunera joatera behartuko aitari ere ez diodalako aurre egin nahi?” Direla gai oso 

pertsonalak, antsietate-nahasmenduak, edo loaren nahasmenduak. Eta gero, baita 
espetxe arloko gaiak ere. Jakina, izan ere, noiz irtengo naiz? Zer plan duzue niretzat? 
Zein izango da nire ibilbidea? Komunitate terapeutiko batera joan ahalko naiz edo ez? 

Bideratu nazazu psikiatrarengana” eta abar. Horiek dira nolabait eskaerak». Psikologoa 
 

Askatasunaz gabetutako emakumeen kopurua gizonena baino txikiagoa izanik, 

hori kudea liteke emakumeekin lan egiten duen psikologiako profesional batekin; 

izan ere, mota guztietako biktimizazioaren eta abusuen aurrekariak handiagoak 

dira gizonetan baino, adierazitako aurretiko azterlanek nabarmendu duten 

moduan. 

Kontua da psikologiako eta psikiatriako langileek askatasunaz gabetutako 

gizonak nahiz emakumeak artatzen dituztela, eta, gizonak gehiago direnez, 

haiengan oinarritzen da arreta profesional ia guztia, espazioan nahiz denboran. 

Emakumeen arreta-premiak ase egin behar dira; izan ere, nahiz eta osasun 

mentaleko arazo gehiago —batez ere indarkeria mota guztiekin lotutakoak— 

dituzten, artatu gabe geratzen dira gehienetan. 

 
«Psikologoa hiru hilean behin etortzen da; izan ere, psikiatra ikusteko hitzordua hartu behar 

da, baldin badator; berria da eta oso gutxi ikusten dut. Hiru hilabete daramatzat izena 
emanda. Etortzen da eta bi baino ez ditu ikusten, eta korrika alde egiten du, larrialdi bat duela 
esanda». E14. 

 
«Ez, psikiatrarengana baino ez naute jaitsi, eta oso emakume adeitsua izan zen, oso 

atsegina. Gainera, nik ez nuen lorik egiten, eta lo-arazoak nituen; tira, berdin jarraitzen dut. 
Lo egiteko medikazioa hartzen ari nintzen, eta hark baino ez zidan esan: “norbaitekin hitz 
egin beharra baduzu zure izena eman dezatela nirekin mintzatzeko, jaits zaitzatela ni 

banago”. Nire ustez, harekin baino ez dut hitz egin, eta benetan nola nengoen adierazi 
nion».E15 

 

 

Bi zentroetan dago arlo horretako arreta falta, nahiz eta Zaballan hobeto dauden 

Martutenen baino. 

Inkestan parte hartu zuten emakumeek, 0 (Batere ondo) eta 10 (Oso ondo) 

bitarteko eskalako autobalorazio fisiko eta psikologikoa egin zuten. Osasun 

fisikoari dagokionez, 5,9 eman zuten batez beste (DT = 2,5), eta ez zen alde 

nabarmenik egon espetxean denbora gehiago edo gutxiago zeramaten 

emakumeen artean. Osasun psikologikoari dagokionez, berriz, 5,5 eman zuten 

batez beste (DT = 2,8), eta osasun hori neurri txikiagoan baloratu zuten espetxean 

10 urte edo gutxiago zeramatzaten emakumeek (5 batez beste, DT = 2,8) 10 

urtetik gora zeramatzatenek baino (6,6 batez beste, DT = 2,5). 

 

9. taula. Osasun fisikoaren eta psikologikoaren balorazioa 
 

  osasun fisikoaren 
balorazioa 

osasun 
psikologikoaren 
balorazioa 

10 urte edo gutxiago n 31 31 

Batez bestekoa 6,13 4,97 

DT 2,53 2,83 

10 urtetik gora n 15 15 

Batez bestekoa 5,53 6,6 

DT 2,53 2,5 

Guztira n 46 46 

Batez bestekoa 5,93 5,5 

DT 2,52 2,81 

 pbalioa 0,653 0,049 

 

 

11.2 Droga-mendekotasuna gainditzeko tratamendua. 
 

ELOOren 37. artikuluan ezartzen denaren arabera, espetxeek adikzio-arazoak 

dituzten pertsonentzako gela berezia izango dute, eta Espetxeen 

Erregelamenduak artikulu bat jasotzen du erdi-askatasuneko erregimenean 

sailkatutako presoak mendekotasuna gainditzeko zentroetan sartzeari buruz. 

Bangkokeko Arauetan, horri buruzko erreferentziak daude 15. eta 62. arauetan 60. 

 

 

60  15. araua: «Espetxeetako osasun-zerbitzuek drogen bidegabeko erabilerari buruzko 

tratamendu espezializatuko programak eman edo eskuratu beharko dizkiete emakumeei, kontuan 

hartuta aurretik izaniko biktimizazioa, haurdun dauden emakumeen eta haurrak dituzten 
emakumeen premia bereziak eta haien kultura-tradizioen aniztasuna». 

62. araua: «Hobetu beharko da drogen bidegabeko erabilera tratatzeko emakumeei bakarrik zuzendutako 

zerbitzu komunitarioen prestazioa; haietan genero-gaiak kontuan hartu beharko dira eta traumak tratatzeko 

gaituko dira; hobetu beharko da, halaber, emakumeen tratamendurako sarbidea, delitua prebenitzeko eta 

kondenaren ordezko neurriak hartzeko». 

Tratamendu-programa mota horren arau-erregulazioa zigorra betearazteko 

modu berezi gisa garatzen da, eta programen metodologia Espetxeen 

Erregelamenduaren 116. artikuluan ezartzen da. Eta 182. artikuluak ezarriko du 

espetxetik kanpoko unitate bateko mendekotasuna gainditzeko zentro batean 

sartzea, hala behar duten barneratuen kasuan. Zentroetan mendekotasuna 

gainditzeko aplikatutako tratamenduen metodologia komunitate 

terapeutikoaren ereduan oinarritzen da, espetxetik kanpoko unitateetako 

mendekotasuna gainditzeko programa batean sar daitezen prestatzeko. 

Bisitatutako espetxeetan ezarritako programak programa estandarizatuak dira, 

kanpotik egindakoak eta askatasunaz gabetutako ingurunean aplikatuak; horrek 

zailtasun gehigarria dakar. Horrez gainera, teknikari profesional batzuek adierazi 

digutenaren arabera, ez da genero-ikuspegia kontuan hartzen, ezta emakumezko 

presoek zer zailtasun edo arrazoiren ondorioz kontsumitzen duten ere. 

Droga-mendekotasunen tratamendua elkarrekin garatzen dute Osakidetzak, 

espetxeko arreta psikiatrikoko elkarte batek61 eta helburu horrekin sartzen diren 

GKEek. Nolanahi ere, ez dute ikuspegi bera, eta haietako bakar bat ere ez zegoen 

diseinatuta genero-ikuspegiarekin, ezta emakumeentzako arreta espezifikoaren 

ikuspegiarekin ere. Ez daude elkarrekin koordinaturik, halaber. 

 
«Programa estandarrak dira. Gehiengoan jartzen dute arreta, hau da, gizonengan; hori 

egia da. Ez, ez dira espetxera egokitutako programak. Hemen, drogen programak GKEek 
eta Osakidetzak daramatzate. Alkoholarena beti egin izan dut nik tradizionalki. Eta 
barneratuak hemen, espetxean daudela jakinik egin dut programa, aintzan hartuta 

espetxean egoteak zer muga dakartzan». Psikologoa 
 

«Haiek (GKE) esan zidaten ez direla identifikatzen egiten ditugun programekin; beste 

esku-hartze mota bat egiten dutela emakumezko presoekin, banakakoagoa, ez 
horrenbeste taldekoa. Hemen, Gizakia Helburu erakundekoek ere aipatu didate ezen,  
emakumeei dagokienez, hau da, zuk diozun moduan, zergatik kontsumitzen duzun,  

bizitza pertsonala, anamnesia ez dela berdina, ez daukala zerikusirik». Psikologoa 
 

«Bai etortzen dela psikologo bat. Baina genero-ikuspegiarekin ez dago». 

E17 

«Badakit bat badagoela, instantzietan ikusten dudalako. Osakidetzako psikologo bat 
etortzen da. Gero, hemen bi psikologo gehiago daude. Baina bat badago… Instantzietan 
ikusten dudalako: “droga-mendekotasuneko programan izena eman nahi dut” eta kaleko 
psikologo bat etortzen da». Funtzionarioa 

 

 

61 Jasotako informazioaren arabera, kide gehienek erretiroa hartu dute, eta eten egin da EAEko 

espetxeetan droga-mendekotasunei arreta emateko egiten zuten lana.  

Horrenbestez, funtsezko bi alderdi daude droga-mendekotasunen arretan eta 

tratamenduan: bata indibiduala da —hau da, emakumeak prest egotea 

kontsumitzeari uztea planteatzeko—, eta bestea testuinguruari dagokio, ematen 

diren programak espetxera egokituak izatea, desintoxikazioa errazagoa izan 

litekeen testuingurura, bakartuta daudelako, baina kontsumoaren 

mendekotasuna gainditzeko beharrezko dira askatasunean daudenarekin 

zerikusirik ez duen ingurunera egokitutako neurriak. Azkenik, Espainian 

egindako zenbait azterlanek frogatu dutenez, beharrezkoa da arreta-programek 

genero-espezifikotasuna eta emakumeei arreta emateko espezifikotasuna izatea. 

«Zaila da; izan ere, haiek ez badute ikusten beren arazoei aurre egiteko beharra, alferrik  
ari zara, berdin da. Hau da, ez dago modurik. Bizitzaren une egokian egon behar du, 
eta erabat motibatuta. Eta berdin du zuk lan egiteak, dela kontenplazioaren aurreko 

fasea, dela kontenplaziozkoa eta abar. Berdin da, ez du axola zuk zer motibatu nahi 
duzun, haiek puntu horretan ez badaude. Nire bizitza profesional osoan ikusi dut, ezin 
konta ahala kasutan». Psikologoa 

«Ni kokaina kontsumitzen sartu nintzen. Orduan, pasatua zitzaidan guztiarekin, atxilotu 
ninduten egunera arte kontsumitzen aritu nintzen. Gero bai, abstinentzia pasatzen 
duzu. Gogorra da, dena elkartzen zaizulako buruan. Ez dugu barrena husteko modurik:  
zigarro bat errez, norbaitekin hitz eginez, etxera deituz. Horrelako erraztasunak ez dituzu.  

Iritsi eta esan zidaten bakartzera nindoala; ez dago besterik. Ez zegoen inor, ez 
psikologorik ez beste inor hitz egin ahal izateko. Ezer gabe pasatu ahal izan nuen. Gaur,  
oraindik, ez da hasieran bezala, baina egun batzuetan amore emango nuke, eta lerro bat 

sartu. Ez dago errefortzu- edo mantentze-programarik, ez ezer. Orain, konfinamenduaren 
ondoren hasi da mugitzen, baina ez dut ezagutzen drogen mendekotasuna gainditzeko 
programarik».E15 

 
«Hemen, zentroan dudan eskaintza bakarra Gizakia Helbururena da, eta oraingoz ez 
dago beste eskaintzarik. Hirugarren graduan egon naizenez, ez dut Batzordearekin hitz 

egin, behin bakarrik». E13 
 
 

Zailtzen duen eta arreta berezia behar duen beste alderdi bat zera da: droga-

mendekotasuna eta gaixotasun mentala elkartzea. Kasu horietan, bi arloetan esku 

hartu beharra dago. Profesional batzuen pertzepzioa zen egoera horiek 

narriadura handiagoa eragiten zutela emakumeengan, eta espetxea ez dela egoera 

horiek tratatzeko leku egokia. 

«Hala ere, drogei dagokienez, arazoa da jakitea aurretik zer dagoen: ea aurretik 
gaixotasun mentala zegoen edo gaixotasun mentala ondoren etorri den ; hark  
gehiago esango dizu eta nik sartu egin nahi dut. Nik beti hau esan dut: zergatik sartu 

behar dute espetxean era horretan gaixotasun mentalak dituztenek? Eta emakumeetan 
berdin dit; emakumeetan, nire ustez, ehunekoa handiagoa ere bada. Epaitegietan 
aukera gehiago ere egongo baitira familiaren gaiarekin, sartzen direnean sar ez daitezen,  

izan ere... Narriadura handiagoa da; hori beti esaten da emakume bat sartzen denean,  
okerrago sartzen da, egia da. Emakume gutxiago sartzen dira, eta sartzen direnean 
okerrago daude. Leku ona al da espetxea gaixotasun metalak dituztenei arreta emateko? 

Ezetz esango nuke. Leku ona al da espetxea toxikomanien gaia tratatzeko? Bada, 
beharbada desintoxikazio-aldirako bikaina da, baina gero...». Gizarte-langilea. 

Uneotan alkoholarekiko mendekotasuna du prebalentzia handiena substantzia 

psikoaktiboen kontsumoaren profilen artean, tratamendua behar duen 

biztanleria orokorrean bezala, bereziki emakumeen kasuan. Profil horrek 

ordezkatu egin du joan den mendearen amaieran eta mende honen hasieran batez 

ere zegoena, legez kanpoko substantzien erabilerari zegokiona (heroina eta 

kokaina); halakoak ez dira desagertu, baina ez dira hain ohikoak. 

«Orain ez dago emakumeen profila. Ez. Emakume gehiagok dute alkoholaren arazoa,  
baina asko jaitsi da emakume toxikomanoen, heroinomanoen, kokainomanoen profila.  
Une honetan gutxi daude... Hau da, emakumeen departamentuan, oraintxe bertan, bat 
komunitate terapeutikoan dago, kanpoan jada, eta orain, alkoholarekin arazoak dituen 

beste neska bat; lehenengo aldiz sartu da espetxean, eta bere egoeraz jabetzeko fasean 
dago. Baina bakarra da nire ustez. Tira, baliteke bik izatea kontsumo-historia une 
honetan». Gizarte-langilea 

 

Elkarrizketatutako emakumeek bazekiten espetxean eskuragarri zituztela 

substantzia psikoaktiboak, batez ere gizonen modulu batzuetan; haien presentzia 

txikiagoa da emakumeen moduluetan. 

«Hemen kalean baino droga gehiago dago, denetik dago. Mutil bat sukaldean 
harrapatu zuten, txakurrek, eta lekualdatu egin zuten. Emakumeen artean ez dut ikusi 

kontsumitzen dutenik, baina 2018an bai. 
Gizonen artean droga asko dago». E19 

 

«Nesken moduluan ez dago mutilenean bezainbeste droga. Baina ez dituzte 
harrapatzen. Nire aurrean porruak erre dituzte patioan. Lehen nirekin egon zenak porruak 
erretzen zituen gelan, eta atentzioa deitu nion, gernu-analisiak egiten ari bainaiz nire 

alabena dela eta. Bai, zentroko psikologoak egiten dituen droga-mendekotasuna ren 
prebentzioari buruzko hitzaldi batzuetara joan izan naiz. Gernu-analisiak egiten ari naiz.  
AGIPAZ izeneko elkarte bat ere etortzen da; hirugarren graduan dauden pertsonentzako 

etxebizitza bat daukate. Hemen metadona ere ematen digute». E20 

Zaila da legez kanpoko substantzien etengabeko presentzia hori kontrolatzea eta 

desagerraraztea; batzuetan heriotza dakarten intoxikazioak ere izaten dira. 

Gertakari hori egiaztatu egin da espetxeratuetan egindako aurreko azterlan 

batzuetan, baita aurrekarien atalean adierazitako EAEn egindakoetan ere. 

«Pentsa, familiek, minagatik, erakundea egiten dute guzti-guztiaren erantzule.  
“Gaindosiagatik hil bada, espetxean droga dagoelako da, hiltzen ari zarete”. Niri 
“hiltzaile” ere esan izan didate. Hau da, hori guztia kudeatzea ….». Psikologoa 

 

 

Nolanahi ere, hori arreta handiz ikusiko dugu hurrengo puntuan, askatasunaz 

gabetutako pertsonentzat agindutako psikofarmakoen medikazioari buruzkoan. 

Adierazi behar dugu, halaber, 2024-2025 bi urteko planean droga-

mendekotasunak gainditzeko esku hartzeko 14 programa onartu direla; batzuk 

espetxeen barnekoak dira, beste batzuk, espetxetik kanpokoak, eta beste batzuk, 

mistoak. 

 

11.3 Medikazioaren kontsumoa. 
 

Espetxeetan medikazioa emateko moduari buruzko ezer ez da jasotzen Nazio 

Batuen arauetan. Espetxeen Erregelamenduaren 209.3 eta 213.4 artikuluek 

aipatzen dute, osasun-asistentziaren ereduari buruz hitz egiten dutenean. Eredu 

horretan, espetxe-administrazioak farmakoak emateko eta sendagaiak 

gordetzeko duen erantzukizuna jasotzen da, baldin eta sendagaiak eskura izateak 

osasunerako arriskua badakar. 

Medikuak agindutako psikofarmakoen kontsumoa arazo handia izan da EAEko 

espetxeetan, eta heriotza ekarri duten intoxikazio ugarien eragile izan da 

iraganean. Halaxe adierazi ziguten. 

«Lehen hasi gara hitz egiten... Hemen gaindosiak izaten genituen. 2020. urtearen 
lehenengo erdia oso txarra izan zen, medikamentuen intoxikazio asko egon baitziren,  

ZIUan sartu beharra barne. Baten bat hil ere egin zen. Orduan, espetxe-zaintzako 
epaileak esku hartu nahi izan zuen, iruditzen zitzaiolako esku artetik ihes egiten ari zela.  
Hiru espetxeetako mediku-zerbitzuetako buruei eskatu zitzaien izandako kasuei buruzko 

txosten bana egiteko. Hori horrela, medikamentuen ondoriozko 25 intoxikazio izan ziren,  
eta, oker gogoratu ezean, ZIUan sei pertsona sartu ziren, eta bi hil egin zirela uste dut. 
Betiere autopsiaren arabera, autopsian beti ez direlako gauzak jasotzen, eta batzuetan 

zenbait gauza eta patologia erditik kentzen dira. Baina, t ira, medikazioak edo drogak 
tartean egongo ziren, bai. Orduan, zaintzako epaileak erabaki zuen psikofarmako guztiak  
zuzenean behatutako tratamenduaren barruan emango zirela. Horrek mugarria ezarri 

zuen». Medikua 

«Orduan, jakina, izugarria zen; goizean poltsatxo bat ematen zuten, zip horietakoa 
daukana, agian 20 pastillarekin,eta beraiek kudeatzen zituzten nahieran, salerosketan 
aritzeaz gain... Bistan denez, pastillekin irauten zuten bizirik, e? Azkenean, tabakoa eta 
kafea pastillekin erosten zituzten. “Pastillak salduko dizkizut eta tabako-pakete bat 

emango didazu”, eta horrez gain medikazioaren merkatu askea laguntzen zuen. Nahi 
zutenean hartzen zituzten. Orduan, jakina, gaur ez dut hartuko eta bihar 20 hartuko ditut; 
hortaz, hil egiten ziren, hil». Psikologoa 

 

Jakinda egoera hura zegoela, bilerak egin ziren mediku-zerbitzuekin aldatzen 

ahalegintzeko, baina arrakastarik gabe. Espetxe-zaintzako epaileari jakinarazi 

zitzaion. 

«Eta epailearentzako laguntza-oihua izan zen; eta zera esan zuen: “Egin iezazkidazue 
txostenak, egin gaindosi guztiei buruzko txostenak, guztiari buruzkoak”. Eta azkenean,  

ausartu eta egin egin zuen... Eta zera pentsatu nuen: “itzel, inoiz ikusi dudan erabaki 
judizial onena”. Medikuen gainean presio izugarria zegoen medikazio gehiago lortzeko.  
Egun osoa kontsultan: pastilla gehiagoren eske; ez hartzeko, jakina, saltzeko baizik. 

Orain, badakitenez ez daukatela aukera hori, presio hori jaitsi egin zen, eta kontsumo 
maila ere bai, ikaragarri. Erizainak zur eta lur geratu ziren, urte erdian erdira murriztu 

zen». Psikologoa 

 

Epaileak jaso zuen informazioa ikusita, agindu zuen medikazioa osasun-langileek 

emateko eta haien aurrean hartu behar izateko, baina azken horiek neurria 

kritikatu zuten. 

«Haserre, pazientearen autonomia gora eta behera. Pazientearen autonomia? 

Gaixotasun bat duen pertsonez ari gara, toxikomanoez. Zer autonomia izango du 
toxikomano batek? Hori da honela egingo bagenu bezala: “tori, hartu munduko heroina 
guztia, eta zuk zeuk kudeatu”. Dosi bat injektatu ordez, nahi adina hartu. Pazientearen 

zer autonomia? Eta azkenean, erregu-oihu bat izan zen, Zaballan gaindosiak jota 7 edo 
8 hil zirelako. Izugarria zen, eta gaindosi gehienak medikazioagatik ziren». Medikua 

«Azkenean, epaileak agindu judizialaren bitartez ezarri zuen. Badakit mediku-taldeei 

kontua ez zitzaiela oso ondo irudituko, baina nik, kanpotik, gizarte-langile gisa begiratuta,  
arrakastatsua izan dela uste dut… Izan ere, lehen miaketak zeuden, jendeak medikazioa 
pilatzen zuen eta jarraibide txarra eramaten zuen». Gizarte-langilea 

 

Epailearen aginduak ekarri zituen tirabiren aurrean, Osakidetzak zentroko 

osasun-taldea indartu behar izan zuen medikazioa emateko, eta osasun-langileek 

behatu behar zuten. 

«Jakina, orduan, jende asko etorri zen: psikiatrak, psikologo klinikoa, osasun mentaleko 
erizain espezialistak, erizain-laguntzaileak eta, jakina, kanpoko kideak... Jakina, “ez 

dizuet kontatuko, jo egingo nauzuelako agian”. Tira, haientzat ere, osasun mentalean,  
hasieran harrigarria zen; izan ere, noski, ez zitzaien ondo iruditzen epaile batek bat -
batean esatea nola egin behar zuten beren lana, medikuak direlako. Orduan, errezeloak 

izan zituzten, baina, azkenean, emaitzetan ikusi da asmatu egin zela. Hortaz, denak ditu 
alde onak eta txarrak, noski, baina alde on onena eta garrantzitsuena da ez dela berriz 
hildakorik egon arrazoi horrengatik. Eta, noizean behin norbaitek droga apur bat lortzen 

du eta medikazioa salerosten aritzen da, eta burua pixka bat joanda etortzen da, baina,  
tira…» Medikua 

 

«Medikazio gehiena behatu egiten da. Medikuak ematen dio eta une horretan hartu behar 
du; horri esker, asko murriztu da. Engainatzeko mila modu daude, noski. Zer dakit nik, 
ahosabaiaren azpian jartzen dut. Medikazio guztia ez; izan ere, espetxe-populazioa oro 

har, ez soilik emakumeak, oso medikatuta daude, ez dakit duten ibilbideagatik, gaizki 
daudelako, eta orduan, errezetarekin, medikazioa eskura dute, hau da, medikuak 
aginduta, eta gero batzuk metatzen joaten dira, ondoren...» Gizarte-langilea 

 

Eta emakumeek ere ikusi zuten aldaketa hori; eta medikazio-kontsumoa ere 

murriztu zuten behatuta ematen zietenetik. 

«Medikazioa goizean, eguerdian eta gauean ematen digute. Haien aurrean hartzen 
duzu. Lehen ez zen horrela. Lehen pastillen salerosketa handia zegoen; orain gutxiago, 

baina egon badago. Gero dena ateratzen da analisietan. Drogak ere sartzen dira». E13 

«Ez, ez, hemengo pastillak, zeren lehen... Orain aurrez aurre ematen digute. Hartu egin 
behar ditugu eta gizonak ahoa begiratzen dizu irentsi dugula egiaztatzeko. Lehen 
poltsatxo batean ematen zizkiguten egunerako. Nik, adibidez, egunean 15 pastilla 
hartzen nituen. Duela zazpi hilabete-edo hirutara jaitsi zizkidaten. Orain, hirurekin 

jarraitzen dut. Nire erabakia izan zen uztea». E1. 

EAEko espetxeetan medikazioa emateko eredu hori oso onuragarria izan da 

askatasunaz gabetutako pertsonentzat. Neurri hori gauzatzeko, giza 

baliabideetan inbertsio handia egin behar izan da, eta eredu izan daiteke 

Espainiako Estatuaren gainerakorako. 

Emakumeen % 46,7k osasun mentaleko medikazioa hartzen zuten espetxean, 

baina % 38,6k espetxean sartu aurretik hartzen zuten jada. Emakumeek batez 

beste 3,62 pastilla kontsumitzen zituzten egunean (n = 34; DT = 4,33). Pastillak 

nork ematen zizkien galdetuta, 32 emakumek bakarrik erantzun zuten, eta 

horietako % 96,8k adierazi zuten medikuak ematen zizkiela, eta emakume 

bakarrak erantzun zuen beste batek ematen zizkiola (% 3,2). Emakumeen 

% 64,3k (n = 28) adierazi zuten lo egiteko pastillak behar zituztela, % 50ek (n = 

28) lasai egoteko, % 25ek (n = 28) dena ahazteko eta % 37,9k (n = 29) egunak 

jasateko. 

Medikazioa osasun mentalerako hartzen duten edo ez, ez da alde nabarmenik 

ikusi, oro har, denbora gehiago daramaten eta gutxiago daramaten emakumeen 

artean (pbalioa = 0,106); hala ere, ikusi da medikazioa ez zela hain ohikoa 

denbora gehiago zeramatenen artean (% 28,6) denbora gutxiago zeramatenekin 

alderatuta (% 54,8). Alde nabarmenak antzeman dira, ordea, espetxean sartu 

aurretik medikazioa hartzen zuten edo ez galdetuta. Hain zuzen ere, espetxean 10 

urte edo gutxiago daramatzaten emakumeen ehunekoa askoz ere altuagoa da 

(% 96,2), 10 urtetik gora zeramatzatenen aldean (% 14,3). Pastilla kopuruari eta 

pastillak hartzeko arrazoiei dagokienez, ez da alde nabarmenik ikusi espetxean 

duten antzinatasunaren arabera. 

 

11.4 Espetxeko profesionalen arreta. 
 
 

Galdetutako emakumeak espetxeak artatu dituzte izandako askotariko egoerak 

direla eta: osasun fisikoa, mentala, laguntza juridikoa, kanpoan dituzten arazoak, 

barruan izandakoak eta abar. 

Horiek horrela, emakumeen % 52,4 antsietate- edo depresio-egoera bat zela-eta 

artatu zituzten; eta alde nabarmenak daude 10 urte edo gutxiago zeramatzaten 

emakumeen (% 69) eta 10 urtetik gora zeramatzatenen (% 15,4) artean. 

Emakumeen % 47,5 osasun-arazoengatik ere artatu zituzten, eta ez zegoen alde 

nabarmenik alderatzen ari garen bi emakume taldeen artean; drogekiko 

mendekotasunekin lotuta, berriz, % 36,6 artatu zituzten, eta ehunekoa handiagoa 

zen espetxean denbora gutxiago zeramaten emakumeen artean (% 46,4), gehiago 

zeramatenekin alderatuta (% 15,4). Beste egoera batzuk, hala nola sexu-abusuak 

jasan izana (% 5,4) eta desgaitasuna izatea (% 7,9), maiztasun txikiagoan ageri 

ziren, eta ez zegoen alde nabarmenik emakumeek espetxean emandako 

antzinatasunaren arabera. Beste inguruabar batzuk, hala nola zaintzako edo 

barneko funtzionarioekin arazoak izatea, emakumeen % 13,5ek aipatu zituzten, 

alde nabarmenik gabe. Seme-alabekin edo bikotekidearekin arazoak izateagatik 

artatu beharreko emakumeei dagokienez (% 15,4 eta % 13,2, hurrenez hurren), 

alde nabarmenak daude espetxean 10 urtetik gora zeramatzaten emakumeekin, 

azken bi egoera horiengatik ez baitzituzten inoiz artatu behar izan. 

Bikotekidearen eskutik tratu txarrak jasateagatik artatuko emakumeen artean, 

emakumeen % 18,4 espetxean artatu zituzten, eta ez zegoen alde nabarmenik 

alderatutako taldeen artean. 

 
10. taula. Profesionalek emakumeak zer egoerarengatik artatu behar 

izan dituzte. 

Egoera hauetako 
zeinengatik artatu 
behar izan zaituzte 
profesionalek 
espetxean? 

GUZTIAK <=10 URTE > 10 URTE pbalioa 

 n BAI (%) n BAI (%) n BAI (%) 

Bikotekideak tratu 
txarrak emateagatik 

38 18,4 25 24 13 7,7 0,225 

Jasan nituen sexu-
abusuengatik 

37 5,4 24 4,2 13 7,7 0,655 

Daukadan droga-
mendekotasunagatik 

41 36,6 28 46,4 13 15,4 0,058 

Nire desgaitasunagatik 38 7,9 25 12 13 0 0,199 

Antsietateagatik, 
depresioagatik eta abar 

42 52,4 29 69,0 13 15,4 0,001 

Seme-alabekin ditudan 
arazoengatik 

39 15,4 26 23,1 13 0 0,063 

Bikotekidearekin 
ditudan arazoengatik 

38 13,2 25 20 13 0 0,088 

Beste emakumezko preso 
batzuen jazarpenagatik 

37 18,9 25 28,0 12 0 0,045 

Osasun-arazoengatik 40 47,5 27 51,9 13 38,5 0,433 

Funtzionarioekin 
ditudan arazoengatik 

37 13,5 24 8,3 13 23,1 0,217 

Emakumeek jasotako mediku-arretari edo bestelako arretei dagokienez, 

emakumeen % 90,9 mediku batek artatu zituen azken sei hilabeteetan, % 79,5 

gizarte-langileak edo gizarte-hezitzaileak bisitatu zituen (% 61), psikologo batek 

artatu zituen (% 62,8), eta erizaindegira joan ziren (% 69,2). Jurista izan zen 

espetxean zeuden emakumeen artean presentzia txikiena izan zuen profesionala, 

% 17,2k bakarrik jaso baitzuen haren bisita azken sei hilabeteetan. Egoera 

espetxean zuten antzinatasunaren arabera alderatuz gero, ikusten da 

psikologoaren eta erizaintzaren arreta bakarrik izan zela esanguratsuki 

handiagoa denbora gutxiago zeramaten emakumeen artean, % 72,4 eta % 79,3, 

eta espetxean 10 urtetik gora zeramatzatenen artean, berriz, % 42,9 eta % 50. 

Halaber, gizarte-hezitzailearen arretan ere alde nabarmenak ikusi ziren, 

handiagoa baitzen denbora gutxiago zeramatenen artean (% 74,1), denbora 

gehiago zeramatenekin alderatuta (% 35,7). 

 
Bi emakumetik bat ginekologo batek artatu zuen azken sei hilabeteetan, eta ez 

dago alde nabarmenik emakumeen artean, espetxean zuten antzinatasunaren 

arabera. 

 
11. taula Azken hilabeteetan profesionalek artatua izatea. 

Azken sei hilabeteetan 
profesional hauek 
artatu zaituzte? 

GUZTIAK <=10 URTE > 10 URTE pbalioa 

 n BAI (%) n BAI (%) n BAI (%) 

Psikologoa 43 62,8 29 72,4 14 42,9 0,063 

Medikua 44 90,9 30 90 14 92,9 0,761 

Erizaina 39 69,2 27 77,8 12 50 0,087 

Jurista 39 17,9 27 18,5 12 16,7 0,891 

Gizarte-langilea 44 79,5 29 79,3 15 80 0,958 

Gizarte-hezitzailea 41 61 27 74,1 14 35,7 0,018 

Azken 12 hilabetetan 
ginekologoak ikusi 
zaitu? 

46 50 31 51,6 15 46,7 0,756 

 
 

Askatasunaz gabetutako pertsonen ongizatearekin eta osasunarekin lotuta 

dauden beste alderdi garrantzitsu batzuk, biztanleria orokorrean gertatzen den 

bezala, jasotako tratua eta jasandako sexu-abusuak dira. Alderdi horiek jarraian 

aztertuko ditugu. 

11.5 Espetxeko tratua eta tratu txarrak. 

 

Puntu honetan, askatasunaz gabetutako emakumeek jasotzen duten tratuan 

jarriko dugu arreta. 

Presoak Tratatzeko Gutxieneko Arauen 84.etik 93.era arteko paragrafoen 

osagarritzat, 56. arauak62 prebentziozkoak diren edo epaiketaren zain dauden 

emakumezko presoen zaurgarritasun berezian jartzen du arreta. 

Espetxeen Lege Orokorrak eta Espetxeen Erregelamenduak hainbatetan aipatzen 

dute prebentziozko espetxealdia, zigortutako biztanleekiko aldeak ezartzean 

(prebentziozko establezimenduak, departamentu bereziak, baimenak, 

erregimena, jardueretarako sarbidea, lana eta abar). 

Espetxeko tratuari eta tratu txarrei dagokienez, ELOOren 6. artikuluak honako 

hau ezartzen du: «barneratuei ez zaie tratu txarrik emango hitzez edo egintzez». 

Bestalde, Erregelamenduaren 4.2.a) artikuluak jasotzen du barneratuek 

honako eskubide hauek izango dituztela: «Espetxe-administrazioak beren bizitzak, 

osotasuna eta osasuna zaintzeko eskubidea izango dute, eta ezingo zaizkie, inolaz ere, 

torturak egin, hitzez edo egintzaz tratu txarrak eman, eta ezingo da arauak aplikatzeko 

beharrezkoa ez den gogortasunik baliatu». 

Nolanahi ere, barne-araudiak ez du inongo momentutan adierazten emakumezko 

presoek abusuak, eta bereziki sexu-abusuak, jasateko duten zaurgarritasun 

berezia, ezta egoera hori prebentziozko espetxealdiko egoeretan areagotzen dela 

ere. 

Tratu txarrez ari garenean, ez gara soilik fisikoaz ari, emakumeei eragiten dieten 

beste tratu txarren modu batzuez ere ari gara. Emakumezko presoek sarriago 

jasaten duten tratu txar edo abusu bat sexu-abusua da, eta hurrengo puntuan 

aipatuko dugu. Horrez gain, tratu txar psikologikoa eta ahozkoa ere aipatu ditu 

elkarrizketatuetako eta funtsezko informatzaileetakoren batek. Espetxean sartu 

aurretik emakume asko tratu txarren biktima izan badira, tratu mota batzuk 

espetxean sartu aurretik bizi izandakoaren jarraipena dira haientzat. 

 

 

62 «Agintari eskudunek prebentziozko espetxealdian dauden emakumeek tratu txarrak jasateko 

duten arrisku berezia aitortuko dute, eta neurri egoki, arauemaile eta praktikoak hartuko dituzte 
egoera horretan emakumeon segurtasuna bermatzeko». 

«Nik ez ditut jasaten autoritate-abusua baliatzen duten, agintzaileak diren eta jendea 
gaizki tratatzen duten funtzionarioak, pertsonak gaizki tratatzen dituztenak, ez soilik 
emakumeak. Baina, zuk tratatuko nauzu gaizki? Emakumeokin ahalko duzu, baina 

nirekin ezingo duzu. Hori ez da egiten, ez dizut onartuko; ezin dut beraiekin, polizia 
frustratuak ematen dute. Ez dira lotsatzen, eta edonoren aurrean egiten dute. Oro har,  
gure aurrean behintzat, funtzionarioak oso errespetutsuak dira. Baina egia da batzuetan 

“zergatik tratatzen duzu horrela?” esan behar izan dela. Informatzailea 

«Ni ongi moldatzen naiz. Ez dute oihukatzen. Emakumezkoren batek batzuetan oihu 
egiten du aginduak emateko, batzuetan neskak ez direlako isiltzen. Gizonezko 
funtzionarioak ondo. Ni aspaldikoa naiz, ia guztiak ezagutzen ditudanez, ongi moldatzen 
naiz beraiekin. Pertsona zintzoak dira; leihatilara joaten zara, mesede bat eskatzen diezu,  

eta egin egiten dizute. Hitz egiten diezun moduaren arabera, errespetatu egiten 
zaituzte».E14 

 

Elkarrizketatzailea: Nolakoa da funtzionarioekiko tratua? 
Emakumea: Zerbaiten araberakoa da. Ni, egia esan, ongi moldatzen naiz, baina batzuek 
nagusikeriaz hitz egiten dizute. Batzuetan, oihukatu egiten dute, pasatu egiten dira. 

Inpotentzia sorrarazten dizute, eta hemen bizitzen dituzun egoerek kalte egiten dizute.  
Elkarrizketatzailea: Ikusi duzu tratu txarren kasurik? 
Emakumea: nik kasu pare bat ezagutu nuen etorri nintzen aurreko aldian. Gauetan 

geletan sartzen ziren. Salaketa bat jarri zuten, eta funtzionarioa bota egin zuten.  
Funtzionario bera izan zen bi kasuetan. E13 

«Emakumezko funtzionarioek, batzuetan, infantilizatu egiten gaituzte, batzuetan 
oihuka aritzen zaizkigu. Batzuetan, gure onetik ateraraz gaitzakete. Hala ere,  
orokorrean, tratua egokia da». E17 

 
 

Egindako elkarrizketetan aipatutakoagatik adierazi behar dugu emakumezko 

presoekiko tratua hobetzeko modukoa eta hobetu beharrekoa dela. Kasuetako 

batean aipatu dute egoera larri baten aurrean («gauez geletan sartzen ziren») 

erakundeak neurriak hartu zituela salaketa baten ondoren. Nolanahi ere, 

ondorioztatzen da emakumeek, oro har, beren tresnak erabiliz egiten dietela 

aurre tratu txarren egoerei (adeitasuna, otzantasuna eta abar). Berriro ere 

agerian geratzen da profesionalen eta funtzionarioen jarrerak beren 

nortasunaren eta jarrera indibidualaren araberakoak direla. 

Bi espetxeetan helarazi diguten alderdi bat izan da emakume presoak, 

gizonezkoen aldean, gehiegi babesten dituztela (gehiegizko kontrola). Babes hori 

haiekiko infantilizaziotzat hartzen zen, eta adierazi zuten egoera hori ez zela 

gizonekin gertatzen. Emakumeek sumatzen zuten gizonak askatasun handiagoz 

mugitzen zirela espetxean, espazio komunetan, eta emakumeei zaintzako edo 

barneko funtzionarioek laguntzen zietela leku guztietara. 

«Emakumezko funtzionarioak gogorragoak dira emakumeekin, izugarri 
kontrolatzen gaituzte. Gizonezko funtzionarioek gehiago uzten digute gure kasa 

ibiltzen. Tratu handia dut haiekin, eta gizonen moduluetara noa eta beste era batera 
tratatzen zaituzte. Baina emakumezko funtzionarioek asko kontrolatzen gaituzte.  
Komunikatzera jaisten zara, eta eraman egiten zaituzte; gizonak beren kasa irteten dira.  

XX moduluko gizonek atea irekita dute egun osoan. Gizonak nahi dutenean atera eta 
sartzen dira. Gu, emakumeok, era horretan, kontrolatuago gaituzte, ezin gara mugitu 
alboan emakumezko funtzionariorik izan gabe. Ez da babesa, kontrola baizik». E15 

 

«Bai, hobeto garbitzen dute, baina gauza bat ere esango dizut, hemen beti gertatu izan 

da hori gutxienez, emakumezko funtzionarioek eskakizun handiagoak ere badituztelako 

emakumezko barneratuekin». 

Informatzailea 

 
«Amaieran gaude. Denak leku guztietan elkarrekin ibiltzen dira. Aukera dute mugitzeko, 

patiora joateko, bestera joateko, liburutegira joateko, gelan egoteko. Alde guztietan 
daude. Baina gu ez, gu hemen gaude. Hara edo jardueraren batera joateko, kostatu egin 
zaigu bakarrik joatea, jarduera mistoetara ateratzeko bila etortzen zitzaizkigulako.  

Emakumeak bortxatuak izateko gaude. Eta hemen gutxi gorabehera % 40ren profila da 
emakumeen aurkako erasoen eta indarkeriaren ondoriozko kondenak dituztela. Gu 
babesteko modu bat da. Baina infantilizatu, hutseratu egiten gaituzte». E17 

«Hau da, batzuetan, eskolaurreko gela batean zaudelako sentipena duzu. Era 
horretan, agian egia da pixka bat infantilizatu egiten direla. Beti esan ohi diet espetxea 

delako pasatzen dela hori hemen, eta beste estilo bateko espetxe batean ez litzaiekeela 
arretarik emango horrelako tontakeriei, eta hemen horrelako kontuei kasu egiten zaiela».  
Funtzionarioa 

 
 

Emakumeek hautemandako infantilizazio eta kontrol berezi hori zaintzako edo 

barneko emakumezko funtzionarioek eta teknikariek justifikatu egiten zuten, 

hein batean, zigorra betetzen ari ziren gizonek egindako delituetan; izan ere, 

sektore handi bat emakumeen aurkako indarkeriagatik zegoen, indarkeria mota 

edozein zela ere. Eta sentitzen zuten haiek babesteko erantzukizuna zutela, 

espetxearen barruan emakumeon aurkako erasorik gerta ez zedin. Nolanahi ere, 

espetxe barruan emakumeen mugimenduak debekatu eta mugatu ordez, antolatu 

ahalko litzateke gizonekiko tratuan behar adina gaitasun eta estrategia ikasteko 

modua, eta tresnak ematea, espetxean sortzen diren nahi gabeko harremanei 

aurre egiteko ez ezik, bai eta etorkizunean bikotekide-harreman pertsonaletan 

erabiltzeko ere. Halaber, ona izango litzateke erakundean bertan lan handiagoa 

egitea genero-rolak eta indarkeriak ez betikotzeko. 

Askatasunaz gabetutako emakumeen eta zaintzako edo barneko funtzionarioen 

artean sortzen den harreman eta tratuari berriz helduta, distantzia-harremanak 

sortzen ziren nagusitasuna eta errespetua markatzeko. 

«Hor kontua zaildu egiten da. Alde handia dago, emakumezko funtzionario batzuk oso 
gaiztoak direlako. Batzuek beste bat izango bazina bezala tratatzen zaituzte, eta beste 
batzuek, berriz, diferentzia handia markatzen dute. Dena ondo eduki behar duzu, ezin 

diezu ezer esan, sekulako errespetua izan behar diezu. Oihuka ez, baina gauzak robot  

batek bezala esaten ditu. Horrelako bizpahiru daude. Gazteak dira. Mutilak oso jatorrak  
dira; tokatzen zaizkigun gizonezko funtzionarioak primeran». E18 

 
«Distantzia markatu behar duzu. Gero, ikusten joaten zara. Pixka bat lasaitu zaitezke, eta 
une jakin batean... Nik, egia esan, nahiko distantzia markatzen dut barneratuekin.  

Hemendik ikusten dut jendea iristen dela eta bost minutura barneratuekin hitz egiten ari 
dela. Eta honako hau esaten diozu zeure buruari: nik 25 urte daramatzat hemen eta ez 
dut haiekin hitz egiten. Zertan ari zara? Nire ustez, gauzak argi eduki behar dira. Jakina, 

horrek gero baliteke interpretazio okerrak eragitea; izan ere, gainera, nik diodana, agian 
bertako barneratu batek, nolabaiteko kultura duenak, tira, badaki. Gero beste kontu bat 
da hark ze pentsatuko duen, baina badaki non dagoen eta norekin, ez dakit... Noski, 

hemen barneratu asko atzerritarrak dira, eta bat-batean irribarre egiten dion emakumezko 
funtzionario gazte bat topatzen du, bada...». Funtzionarioa 

 

Aurreko deskribapenetan ikusten den moduan, besteekiko harreman 

profesionala ulertzeko moduak dira harreman asimetrikoak daudenean. Sektore 

batentzat profesionaltasuna ez da haien mende dauden pertsonekin ezarritako 

distantziaren araberakoa; beste batentzat, berriz, distantzia sortzeak eta mugak 

argi markatzeak lagundu egiten die bete behar duen lan-posizioari eusten. 

Pertsonekin egiten den lan guztietan bezala, haiekiko enpatiak eta fobiak daude, 

baita lankideen arteko lehiak ere egiten diren jarduketetan. 

«Amak baino gehiago, emakumezko funtzionario askoren jokoan sartzen dira; 1. guardia 
gaizki konpontzen da 2. guardiarekin. Barneratu batzuk 1. guardiaren alde daude; hortaz,  

dinamika horietan sartzen dira. Nik ikusi dut emakumezko funtzionario batek barneratu 
bati partea jartzea eta beste funtzionario bat etorri eta partea apurtzea. Hau da, dinamika 
horiek, agian... Nire ustez, ez da horrenbeste emakumeak izateagatik, baizik eta leku 

txikia delako, eta, azkenean, egunero elkarrekin daudelako. “Seño” esaten diete 
emakumezko funtzionarioei, eta “seño” betidanik ezagutzen dute, badakizu? Azkenean,  
konfiantza handia dago haiekin, ezagutzagatik nire iritziz» Psikologoa 

 

Bestalde, inkesta egin zaien emakumeek espetxeko tratuari buruz egindako 

balorazioaren arabera, 0 (Batere ondo) eta 10 (Oso ondo) bitarteko eskalan, batez 

bestekoa 4,5 (DT = 2,9) da, eta balorazio hori nabarmen handiagoa da 10 urte edo 

gutxiago daramatzaten emakumeen artean (5,2ko batez bestekoa, DT = 2,8) 

espetxean 10 urtetik gora daramatzatenekin alderatuta (3,1eko batez bestekoa, 

DT = 2,7). 

12. taula. Espetxeko tratuaren balorazioa 
  Espetxeko tratua 

10 urte edo 
gutxiago 

n 32 
Batez bestekoa 5,16 

DT 2,77 

10 urtetik gora n 15 
Batez bestekoa 3,07 

DT 2,68 

Guztira n 47 
Batez bestekoa 4,49 

DT 2,89 

 pbalioa 0,011 

 
Urte gutxiago daramatzatenek espetxeko langileek emandako tratuari 

gainditzeko moduko nota ematen diote; espetxean urte gehien daramatenek, 

aldiz, ez gainditzeko moduko nota eman diote. Baliteke urte gehiago 

daramatzatenak, beste taldeak baino heziketa handiagoa izanik, 

errebindikatzaileagoak izatea eta hitzezko forma jakin batzuk gutxiago onartzea; 

eskakizun maila handiagoa dute espetxeko profesionalekin izan beharreko 

tratuari dagokionez, dela zaintzako funtzionarioekin, dela barneko 

funtzionarioekin, dela teknikariekin, batez ere tentsio-egoeretan. Aldiz, denbora 

gutxiago daramatenek, trebetasun eta esperientzia txikiagoa izanik, tolerantzia 

eta otzantasun handiagoko jokabidea onartzen dute. 

 

11.6 Abusuak - sexu-abusuak. 

25. arauak ezartzen du nola jokatu behar den emakumezko presoek espetxeetan 

abusua eta/edo sexu-abusua jasan dutela salatzen duten kasuetan, eta 

ikuskatzaileen edo fiskalizatzaileen taldeetan emakumeak sartzeko betebeharra 

ezartzen du63. 25. arauaren oinarria da emakumeak bereziki zaurgarriak direla 

espetxeetako abusuen aurrean eta, bereziki, sexu-abusuen aurrean. Arau hori 

Presoak Tratatzeko Gutxieneko Arauen 35., 36. eta 55. paragrafoen osagarri bat 

da, eta Torturaren aurkako Konbentzioaren aplikatzeko orientazioa ematen du. 

 

63 «Abusuak salatzen dituzten emakumezko presoek berehalako babesa, laguntza eta orientazioa 

jasoko dute, eta haien salaketak agintari eskudun eta independenteek ikertuko dituzte. Azken 
horiek konfidentzialtasunaren printzipioa erabat errespetatuko dute. Babes-neurri guztietan, 

errepresalien arriskua berariaz hartuko da kontuan.  
Sexu-abusua jasan duten presoek, bereziki haurdun geratu direnek, behar bezalako mediku-
aholkularitza eta -orientazioa jasoko dituzte, eta beharrezko osasun fisiko eta mentaleko arreta 
emango zaie, baita babes eta laguntza juridikoa ere.  
Emakumezko presoen espetxean egoteko baldintzak eta tratamendua zaintzeko, ikuskapen, bisita edo 

gainbegiratzeko batzordeetako edo fiskalizazio-organoetako kideen artean emakumeak egon beharko 
dira». 

Sexu-abusua jasan izanaren egoera hori etengabe hartzen da kontuan beste arau 

batzuetan (mediku-azterketak, espetxeko langileak eta gaikuntza, emakumezko 

preso adingabeak, espetxe-erregimena eta askatasunaz gabetzen ez duten 

neurriak). 

Gure barne-legerian, bai ELOOk (49. eta 50. art.) bai Espetxeen 

Erregelamenduak (4.2, 21., 52., 53., 54. eta 249. art.), presoei espetxe-

establezimendu batean sartzen direnean eman beharreko informazioa aipatzen 

dute, bai eta aurkez ditzaketen eskaerak, kexak eta errekurtsoak zein diren 

jakinarazi ere. Nolanahi ere, ez da aurreikusi abusu eta/edo sexu -abusuak oro har 

salatzeko mekanismo edo jarduteko modu espezifikorik, ezta bereziki egoera 

horiek jasateko zaurgarritasun handiena duten emakumezko presoentzat ere. 

Presoak espetxeratzeko eta tratatzeko baldintzak zaintzeari dagokionez, 

ELOOren 76. artikuluak ezartzen duenaren arabera, oro har (gizonentzat eta 

emakumeentzat), Espetxe Zaintzako Epaitegiari dagokio, eta epaitegi horrek 

«barneratuen eskubideak babestu eta espetxe-erregimenaren aginduak 

betetzean gertatzen diren abusuak eta desbideratzeak zuzendu» beharko ditu. 

Bestalde, Ikuskaritza Batzordeei eta haietan emakumeak sartzeko beharrari  

dagokienez, gure barne-legerian ez da ezer jasotzen. ELOOren 79. artikuluak 

Justizia Ministerioko Espetxeetako Zuzendaritza Nagusiari esleitzen dio «lege 

honetan arautzen diren erakundeak ikuskatzea», eta, EAEren kasuan, EAEko 

Espetxe Administrazioari. 

Bestalde, Erregelamenduaren 280. artikuluak espetxeetako zuzendaritzei honako 

eginkizun hauek ematen dizkie: «zuzendaritza-zentroaren gidalerroak zuzendu, 

koordinatu eta gainbegiratzea, tratamendu, erregimen, osasun, langile eta 

kudeaketa ekonomiko-administratiboaren arloko zerbitzuen antolaketari 

buruzkoak, eta zerbitzu horiek ikuskatzea eta horietan antzemandako gabeziak 

zuzentzea». Ez da aipamenik egiten funtzionarioen edo profesionalen 

taldekideen artean emakumeak egoteak duen garrantziari buruz. 

Puntu honetan adierazi behar dugu irailaren 6ko 10/2022 Lege Organikoaren, 

Sexu-askatasunaren berme integralari buruzkoaren, 15. artikuluan ezartzen 

duenaren arabera, sexu-askatasunaren aurkako ekintzak prebenitzeko prozedura 

espezifikoak arbitratzera behartzen du espetxe-administrazioa, eta beharrezko 

neurriak ezartzera egoitza-erakundeak ingurune segurua izan daitezen. Besteak 

beste, honako hauek planteatzen dira: biktimen salaketak edo erreklamazioak 

bideratzea, erakunde horietako sexu-indarkeriazko praktikak detektatzeko 

protokolo espezifikoak aurreikustea, biktimei lagun egitea bermatuta, eta 

antzemandako kasuak ikertzeko prozedura bat egituratzea, betiere indarkeriaren 

biktimei laguntza eta babesa ematen zaiela eta haien salaketak edo 

erreklamazioak izapidetzen direla bermatuta. Halaber, interesgarria da lege 

horren 30. artikulua azpimarratzea; artikulu horren arabera, espetxe-erakundeak 

espetxeetako langileen prestakuntza ziurtatu behar du, sexu-indarkerien aurkako 

babes integralerako. 

 
Sexu-abusuaz ari garenean, pertsona batenganako larderiazko testuingurua 

sortzen duen jokabide sexualaz ari gara, hitzezkoa zein fisikoa, iraindu eta umildu 

egiten duena. Horrenbestez, ez gara baimendutako harremanez ari, abusua 

jasaten duen pertsonak nahi ez duen harremana da. 

Espetxeetan, askatasunaz gabetutako emakumeek baliteke egoera horiek jasatea 

bai profesionalen aldetik, bai funtzionarioen aldetik, bi kasuetan hierarkia eta 

botere-harreman desorekatua baitago haiekiko. 

 
«Duela urte batzuk entzun nuen gauean neskak geletatik ateratzen zituztela, haietaz 
abusatu egiten zutela, baina, neska batek oihu egiten badu eta nahi ez badu, entzun 

egiten da. Emakume brasildar baten kontrako abusuaren berri ere izan nuen duela bi 
urte. Zerbitzuburu baten aldetik. Epaiketara joan ziren. Emakumeak salatu egin zuen, eta 
zerbitzuburu postua kendu zioten, ez du zentroan lan egiten». E14 

«Bai, egon da baten bat. Nik ez dut inoiz bizi izan, eta, nire ustez, hemen oso ohiz 
kanpokoa da. Ez dizut esango hemen ez denik inoiz gertatu; izan ere, bai, zer edo zer 
gertatu da, baina oso ohiz kanpokoa dela uste dut». Funtzionarioa 

 

Emakumezko presoak hierarkian beherago daudenez eta erakundearekiko 

mendekotasuna dutenez, kasu askotan, emakumeek ez dute salaketarik jarri nahi 

izaten, ez dietela sinetsiko eta/edo errepresaliak jasateko beldurrez. 

Kasu batzuetan, emakumeek salatu egin dute zaintzako edo barneko funtzionario 

baten abusu-egoera, 

eta espetxeko zuzendaritzak horren arabera jokatu du; alegia, jakinarazi egin dio 

epaitegiari. 

 
«Barneratuen kasuan salaketa bakarra izan dugu; barneratu batek funtzionario bat salatu 
zuen jazarpenagatik. Itsumustuan sinetsi nuen barneratuaren bertsioa, oso sinesgarria 

zen. Funtzionario hori ezagutzen dut nik, eta badakit nolakoa den, eta oso-oso 
sinesgarria iruditzen zitzaidan. Barneratuak kontatu egin zidan, eta zera esan nion: 
“salatu nahi duzu?”, eta hark erantzun zidan: “ez dakit”. Orduan nik: “zuk egiten duzuna 

egiten duzula, salatu egin behar dut nik, gertakariaren berri izanik salatu egin behar 
dudalako”. Langileak gainera etortzen zaizkizu. Jakina, funtzionarioa salatu egin nuen,  
diziplinazko espediente bat egin eta idatzi bat bidali nuen guardiako epaitegira. Noski, 

funtzionarioari deitu nion eta zera esan nion: “hau gertatu da”, “hori gezurra da, 
barneratuak esaten duena sinetsiko duzu?”, “irudiak daude (...)”. Ez zen ez ukiturik ez 
ezer egon, baina barneratuaren bertsioa bat zetorren. “Ze ederra zaren” eta antzeko 

iruzkinak. Gainera, barneratuak jazarpena zein lekutan gertatu zen esan zidan, eta nik, 
lehenengo eta behin, kamerak hartu nituen, irudiak ikusi nituen eta guztia bat zetorren.  
Barneratuaren hitz gabeko hizkuntza, funtzionarioaren hitz gabeko hizkuntza, izan ere,  

jakina, ez zen ezer entzuten, baina irudietan bai ikusten zela. Tira, oso deigarria izan zen;  
okindegiraino eraman zuen, ogia egosten den lekuraino. Zer egiten duzu zuk ogia 
egosten den lekuan? Eta ikusten da nola saiatu zen barneratua ateratzen, egoerari ihes 

egiten. Orduan, horren berri izan nuenean, ikuskaritzari jakinarazi nion, baina jada 
eskualdaketa eginda zegoen». Informatzailea 

 

Gertatutako kasu baten aurreko kontakizunak agerian jartzen du, batzuetan, 

espetxe-erakundeak abusu-egoera horiek detektatzen eta kudeatzen dituela. Hala 

ere, kontakizunetik ondorioztatzen da emakumezko presoentzat zaila dela 

jokabide horiek salatzea, errepresalien beldurragatik, sinetsiko ez dietelako 

beldurragatik eta beste arrazoi batzuengatik. 

Baliteke abusuzko jokabide horiek presoek ere egitea emakumezko presoren bati, 

eta gerta liteke askatasunaz gabetutako pertsonen arteko abusu -egoerak izatea, 

baina are ezohikoagoak dira. 

«Arazo bat eduki nuen hirugarreneko mutil batekin, eta hirugarrenera jaitsi behar izan 
nuen emakumezko funtzionarioarekin hitz egitera. Kontrola zezaten, ni jazartzen ari 
baitzen. Leku guztietara jarraitzen zidan. Emakumezko funtzionarioek edozer pentsa 

dezakete, eta ni saltsaren batean sartu. Nahi duten lekutik paseatzen dute, ez diete 
galdetzen nora doazen. Guk baino askatasun handiagoa dute». E15 

 

«Hemen, espetxe honetan, adibidez, duela urte askotxo emakume bat eduki genuen...  
Guardia egiten ari nintzen, jaitsi zen eta salatu zuen gizon batek bortxatu zuela lantegien 
moduluan. Barneratu bat zen, antza. Lanerako erabiltzen duten osoko jantzia apurtuta 

zeukala jaitsi zen. Oso azaleko ebakiak zituen, xaflarekin eginak hemen. Egun horretan,  
erizaina eta biok geunden, gizonak biok. Laguntzaile bati deitu genion sartzeko,  
ospitalera deitu nuen, eta sexu-erasoko protokoloa ireki zen. Ginekologo bat zegoen, nire 

lagun bat. Atera zen, eta jakin genuen asmatu egin zuela. Osasun mentaleko arazoak 
zituen». Medikua 

12. Kontaktuak eta bisitak 

Puntu honetan, barneratuek kanpokoekin dituzten komunikazioei buruz 

arituko gara; funtsean, senideekin eta abokatuekin izaten dira. 

12.1 Familiarteko eta seme-alabekiko kontaktuak eta 
haien bisitak. 

Familiartekoekin eta seme-alabekiko kontatua 26. eta 28. arauetan lantzen da64. 

Gure legeriari dagokionez, bertan ez dago espezifikotasunik askatasunaz 

gabetutako emakumeek seme-alabekin eta familiartekoekin izan beharreko 

komunikazioei dagokienez, eta, oro har, ezartzen du presoek baimena izango 

dutela aldizka, ahoz eta idatziz, beren hizkuntzan, familiarteko eta lagunekin 

komunikatzeko, inkomunikazio judizialeko kasuetan izan ezik, eta intimitatea 

ahalik eta gehien errespetatuko dela eta pertsonei eta moduari dagokienez ez 

dutela murrizketa gehiago izango, tratamenduaren intereseko segurtasun-

arrazoiengatik eta establezimenduaren ordena onagatik ezarritakoak besterik 

ez65. 

Elkarrizketatutako emakume guztientzat, familiarekiko eta, bereziki, 

seme-alabekiko kontaktua funtsezkoa eta bizi-ardatzetako bat da. Espetxean 

sartzeak seme-alabekiko harreman estua eta hurbila apurtzen du, eta horrek 

ondorio handiak eragiten dizkie beren bizitzetan. Puntu honetan, hizpide izango 

ditugu familiartekoek eta seme-alabek egindako bisitak eta espetxetik egiten 

dituzten deiak. 

Seme-alabak tutoretzapean daudenean, dagokion aldundiak dauka 

zaintza; gurasoak bananduta badaude, guri adierazi zigutenaren arabera, 

kontaktua topagune batean egiten da, hilean behin. Hau da, kontaktua 

egunerokoa izatetik hilekoa izatera igarotzen da, eta horrek galera handia dakar 

seme-alabentzat.  

 

64 26. araua. Arrazoizko bitarteko guztiak baliatuko dira emakumezko presoek 

familiartekoekin, seme-alabekin barne, eta seme-alaben tutoreekin eta legezko ordezkariekin 
harremana sustatzeko eta errazteko. Ahal denean, neurriak hartuko dira etxetik urrun dauden 
erakundeetan sartutako emakumeen arazoak murrizteko.  

28. araua Haurrak eramaten diren bisitak ingurune egokian egingo dira, baita langileen 
portaerari dagokionez ere, eta, horietan, amaren eta semearen/alabaren edo seme-alaben 
arteko kontaktu askea baimendu beharko da. Ahal bada, haiekin luzaroan egoteko aukera 
ematen duten bisitak sustatu beharko dira. 

 
65 ELOOren 51.,52. eta 53. art. eta Espetxeen Erregelamenduaren 41., 42., 43., 44., 45.,46. eta 47. art. 

Adin nagusikoak badira, dagokienean joaten dira mintzalekura, baina 

adingabeak badira, denboran askoz gehiago luzatzen da, baina alderantziz izan 

beharko litzateke, adingabeen adinaren araberakoa baita. Bilbon 

emakumeentzako modulurik ez dagoenez, familiek EAEko bi zentroetara joan 

behar dute. 

Puntu horretan, kontuan hartu behar da Eusko Jaurlaritzak egindako 

zirkularra, espetxeetako bizikidetza-komunikazioetara joan daitezkeen seme-

alaben komunikazioei buruzkoa66. Zirkular horretan ondorioztatzen da baimendu 

egin behar direla espetxean dauden gurasoen eta hamar urtetik gorako seme-

alaben arteko bizikidetza-komunikazioak, gutxienez bi kasutan: 13 urtetik 

beherako seme-alaben komunikazioetan (Haurrak eta nerabeak zaintzeko eta 

babesteko otsailaren 18ko 3/2005 Legeak haurren eta nerabeen arteko aldea 

zehazten duen adina) eta zenbait seme-alaba adingabek osatutako familia-nukleo 

baten bizikidetza-komunikazioetan. 

Kontuan hartu beharreko beste alderdi bat, adingabeekin komunikazio 

horiek izateko maiztasunaz gain, elkarketak egiten diren lekua da. Adingabeak 

aipatzean, arreta berezia jarri behar zaie komunikazio horiek egingo diren 

aretoei. Eusko Jaurlaritzaren 2022ko abuztuaren 4ko Zerbitzu Aginduak 

ezartzen du, espetxe bakoitzak dituen aukeren arabera, 13 urtetik beherako seme-

alabekin ahozko komunikazioak egiten diren kasuetarako mintzaleku orokorren 

ordez, familiako komunikazio bereziak edo bizikidetza-bisitak egiteko aretoak 

erabili ahal izango direla. 

«Nire familia Bilbon dago, eta pisua hemen; hona etorri beharko lukete. Nire seme-alabak 
Bilboko topagunean ikusten ditut, bi hilean behin eraman behar izaten naute hara . 
Prebentiboa nintzenez, bi hilean behin jarri zidaten. Epaiketaren ondoren, bi hilabete 
behar izan zituzten Batzordetik pasatzeko; hortaz, prebentiboan jarraitzen nuen, ez 

nindutelako epaitu eta kondenatu. Maiatzean kondenatu ninduten, eta ez nintzen 
Batzordetik igaro uztailera arte, bigarren graduan jartzeko. Topaguneetako batera 
irtetekoa nintzen eta ez zidaten utzi, prebentziozkoa nintzela jabetu zirelako. 

Puntuetarako baimena espetxeak eman behar du, eta ez zirenez konturatu, lau hilabete 
egon nintzen haiek ikusi gabe. Epaituta nengoenean irtetea tokatzen zitzaidan 
hurrengoan esan zidaten ez zidatela irteten utziko. Astelehen batean irteten nintzen, eta 

ostiralean eguerdiko 12:30ean abisatu zidaten ezin nintzela irten. Topagunea galdu nuen;  
hortaz, lau hilabetez ez nituen ikusi. Nire alaba zaharrenak mintzalekura etortzen dira 
larunbatetan, eta ordu eta erdiko bi aurrez aurreko ditugu hilean. Ni sartu aurretik zeuden 

neskek hiru aurrez aurreko zituzten hilean.  
 

66 Bizikidetza-komunikazioetara joan daitezkeen seme-alaben interpretazioari buruzko informazio-
zirkularra, 2022ko maiatzaren 9koa. 

Bi dagozkizu, eta bat errespetu-moduluan egoteagatik. Seme-alabak badituzu, hilean 
behin ikusten dituzu, mintzalekura etortzen ez badira behintzat. Izan ere, bikotekidea 

baduzu, bestea harentzat da. Bilbotik etortzen dira autoz, baina bestela zalaparta bat da 
40 minutuko mintzalekurako». E15 

 

Gure elkarrizketatuek esan zigutenaren arabera, adingabeek zeukaten adinaren 

arabera amekin bisitetara joateko aukera gehiago edo gutxiago zituzten; hortaz, 

emakume batek adin desberdinetako seme-alabak bazituen, 11 urtetik 

beherakoek emakumeok bisitatzeko aukera gehiago zituzten 12-17 urte arteko 

seme-alabek baino. 

«Igandetako bizikidetza bederatzietan, hamabietan eta bostetan da. 3 urtetik 13 urtera 
bitartekoak sartzen dira. Nire semeak 14 ditu, eta ez diote uzten. Saiatzeko esan dit 
psikologoak. Zuzendariari eta segurtasun-buruari eskatuko diet. Familiako aurrez 
aurrekoa eta bizikidetza daude, hori ere hilean behin. Semea orain egonkor dago, nota 

onak ateratzen ari da eta maila gainditu du. Ezin diot hori egin, ezegonkortu egingo 
litzateke. Biak gustura etortzen dira ni ikustera; ezin dut alaba bi aldiz etorrarazi eta 
semea behin bakarrik». E16 

 
 

Elkarrizketatutako beste emakume batzuek sumatzen zuten gizonek baino aukera 

gutxiago zituztela bisiten maiztasunean; izan ere, gizonek bi bisita-egun zituzten, 

eta emakumeek, aldiz, egun bat bakarrik; diskriminatzailea iruditzen zitzaien67. 

«Haiek (gizonek) guk baino bisita gehiago dituzte. Haiek igandeetan eta beste egun 
batean dute. Guk larunbatetan baino ez genituen mintzalekuak. Orain, ostiraletan ere 

lortzeko borrokan ari gara. Guk ere bi izateko. Mintzalekuan astean bitan hitz egin 
dezakete haiek, eta guk egun batean bakarrik. Aurrez aurrekoak eta bizikidetzak ordu eta 
erdi irauten du bakoitzak. Baina ni gustura nago, hilean behin bakarrik bada ere.  

Bideodeiak ere badaude, baina nik familiako aurrez aurrekoa egiten dudanez, ez 
dizkidate ematen. Adibidez, kide batek ez dauka familiarik hemen, eta hari ere ez diote 
uzten bideodeia egiten. Nikaraguakoa da. Hamar urteko semea dauka, eta haurrak ikusi 

egin nahi du. Ez diote uzten, ia urtean behin dauka mintzalekua, eta lagun bat etortzen 
zaio ikustera. Ildo horretan, nik mintzalekua erabiltzen ez badut, ez diot jende horri 
kentzen, bada, eman diezagutela beste zerbait. Adibidez, astelehenetik ostegunera 

bideodei bat dago; bada, eman diezagutela zazpietan. Bideodeiek, gehienez, ordu eta 
hogei irauten dute». E16 

 

Emakume batzuek planteatzen ziguten zer neurritan bihur zitzaketen beren 

aurrez aurreko intimoak beren seme-alabak ikusteko aurrez aurreko; izan ere, 

aldaketa hori ez zegoen onartuta, araudia bi modutara interpreta zitekeelako, eta 

bi desberdinak bakarrik baimendu, edo trukatu. 

«COVIDean aurrez aurreko intimoak lehenesten ziren seme-alabentzako aurrez 
aurrekoen aldean. Baina behin COVIDagatik normalizatu zenean eta aurrez aurrekoak 
egiten hasi zirenean, nire semeak 11 urte bete zituen, eta, orduan, bizikidetza -

komunikazioak eten ziren; hemen bi orduko bi dira hilean.  

 

67Espetxe-legeriak ezartzen du astean gutxienez bi bisita egin behar direla, bakoitza 20 minutukoa, eta 

40 minutuko bisita bakarrean elkartzeko aukera ematen da. Baliteke desberdintasunaren pertzepzioa, 
emakumeek aipatzen dituzten bisiten denbora ezagutu gabe, agian zuzena ez izatea. 

Beste leku batzuetan, agian hiru orduko bat egiten da hiru hilean behin, baina bat hiru 
hilean behin. Hemen, hilabetean bi dira; hor dago aldea. Baina haurrak, Espainiako 

legeriak esaten duelako bizikidetzako aurrez aurrekoak hamar urte bete arte bakarrik egin 
daitezkeela, hemen luzapena egiten da. Haurrak hamar urte dituen bitartean, egiten 
jarraitu daiteke. 12 urte dituenean ezin da hori egin. Hortaz, zuzeneko kontaktua ahal 

denaren erdira murrizten da; izan ere, hemen, emakumezko preso batek aurrez aurreko 
intimo bat eta familiako bat izan ditzake, eta aukeratu dezakezu biak intimoak izatea edo 
biak familiakoak izatea. Nire kasuan, biak familiakoak dira, eta gero beste bi ditut, 

bizikidetzakoak. Justiziak gidalerro bat egiten du, eta bizikidetzako aurrez aurrekoak 13 
urtera arte luzatzen ditu. Hortaz, berriro ekiten diegu bizikidetzako bisitei. Une honetan,  
bi ordu egiten ari gara, baina hura etortzen da ni ikustera leku edo ingurune batera; haren 

gain dago ardura. Orduan, ni saiatzen naiz, tira, denbora hori kudeatu egingo dut; nik 
kudeatzen dut, eta saiatuko naiz egiten eskuzko lanak, fisikoak, mintzatzen. Baina bi ordu 
horiek ez dizkizute ematen zuk harreman hori edukitzen jarraitu ahal izateko; hor 

amaitzen da». E17 
 

«Erregelamenduari buruz egiten duzun interpretazioaren araberakoa da. 
Erregelamenduan familiako aurrez aurreko bat eta aurrez aurreko intimo bat 
aipatzen dira, eta gero bizikidetzako aurrez aurrekoak, azken horiek adingabeek in 

egiten direnak, ados? Bikotekiderik ez baduzu, zergatik ez dituzu familiako bi aurrez 
aurreko izango? Zentzua dauka. Baina, tira, Erregelamendu hutsera mugatu nahi 
baduzu, egia da bat familiakoa eta bat intimoa direla. Hemen, zentro honetan,  

bikotekiderik ez baduzu, familiako bi izaten dituzu eta kito, ez dago arazorik. Agian,  
baliteke espazio-kontua izatea». Informatzailea 

 

COVID garaian, espetxeek pandemia baten inguruabarretara egokitu behar izan 

zuten, eta beren jardueretako batzuk aldatu zituzten; besteak beste, bisitak 

malgutu zituzten pilaketarik egon ez zedin, eta gero berrezarri egin ziren. 

«Astelehenetik igandera. Mintzalekuak ere bai pandemiarekin; mintzalekuak 
asteburuetan ziren. Hau da, pandemiak gauza onak ekarri dizkigu. Besteak beste, 
mintzalekuak ireki genituen, astelehenetik igandera pilaketarik egon ez zedin, eta horri 

eutsi egin diogu. Familia batzuek nahiago dute astearte arratsalde batean etorri, eta 
asteburuetan beste gauza batzuk egin. Baina hori, nolabait, familiak asteburuan bakarrik  
bisitatzera etortzera kondenatzea da... Bizikidetzak asteburuan jartzen ditugu, batez ere 

haurrek eskolak galtzeko aitzakiarik izan ez dezaten; larunbat edo igande arratsaldeetan,  
aurrez aurrekoak edozein unetan izan daitezke». Informatzailea 

 

Horrenbestez, gizartearen beste alderdi batzuetan bezala, pandemiak aukerak 

kendu zituen alderdi batzuetan, eta badirudi areagotu egin zituela beste 

batzuetan. Nolanahi ere, espetxeek, gainera, beren ordainsari- eta zigor-sistemak 

dituzte, eta besteak beste, jokabide onagatik bisita gehiago lor daitezke. 

«Eta, gero, zentro honetan, badakite aurrez aurrekoak ordainsari gisa lor daitezkeela ;  
hortaz, jarduerak egiten badituzte, aurrez aurreko gehiago dituzte. Hemen, barneratu 

batzuek zortzi bisitara arte izaten dituzte hilean: bi bizikidetzakoak, bi tokatzen 
zaizkienak, jada lau, eta gero lau ordainsari gisa, zortzi lortu arte». Informatzailea 

 

Egindako elkarrizketa batean ere ez da adierazi seme-alabekin bisitak edo deiak 

murriztuz edo bertan behera utziz zigortzen direnik emakumeak, nahiz eta gure 

espetxe-legerian hori aurreikusita egon egoera jakin batzuetan, Nazio Batuen 23. 

araua urratuz. 

Telefono bidezko komunikazioei dagokienez, elkarrizketatu guzt iek asko 

kritikatu zuten deien kostua. 

«Nik 15 deietan 10 edo 15 euro gastatzen ditut; finkoetara merkeagoa da, eta 
mugikorretara garestiagoa; uste dut zortzi minutu direla». E1 

«Ez, inor ez dator ni ikustera. Hura ezin da etorri, helezina delako; semea goiztiarra.  
Lehen, nire ama zegoenean, etortzen zen. Anaiekin ez dut arazorik, baina nire alaba eta 

haurra zaintzen dituzte. Orain, 20an, bideodeia daukat nire biloba ezagutzeko. Ordu eta 
erdiko bat daukat hilean behin. Batzuek ez dute denbora hori jasaten. Eta, askotan, ez 
duzu ondo ikusten, leihoan jartzen zaituztelako; azkena jartzen zaituzte. Ez dizute 

entzuten, ez zaituzte ikusten». E14 
 

«Une horretan 12 dei ziren COVIDagatik, asteko deien kopurua handitu egin zen, 

zortzi minutu. Asko kostatzen zen, bi euro eta zerbait. Hemen gutxiago kostatzen 
zaizkit, baina, era berean, garestia da. Ordutegia ez dator bat haurren eta kanpoko 
jendearen ordutegiarekin; ordutegi horretan lanean ari dira». E17 

«19 dei astean. Baina oso garestiak dira. Adibidez, mugikorretara lau dei egitea 10 euro 
dira. Oso garestiak dira. Kalean, prezio horretan Internet, deiak eta denetik neukan.  

Astean 50 euro gastatzen ditut deitzeko. Nahiago dut ordaindu eta alabarekin hitz egin.  
Eta ahizpari ere deitzen diot. Egunean bi dei egiten ditut. Aurrez aurrekora ahizpa 
etortzen da nire seme-alabekin. Familiako bat daukagu, eta beste bat intimoa. 

Bikotekiderik ez daukadanez, biak hartzen ditut, baina nire ahizparen araberakoa da. 
Egoitza batean lan egiten du. Berak, adibidez, hil honetako 25era arte ez dauka libre.  
Ordubete behar dute hona iristeko, nire koinatuarekin etortzen da». E16 

 
 

Zaintzako langileei eta profesionalen taldeari egindako elkarrizketetan, iritzi 

berekoak ziren, eta ez zuten ulertzen zergatik izan zitezkeen deiak horren 

garestiak. 

 
«Deiak oso garestiak dira, eta atzerrira deitu nahi baduzu, zureak egin du. Izugarria da 
baliabide ekonomikorik ez duen baitek familiarekin hitz egiteko aukerarik ez izatea.  

Lazgarria da. Zer egiten dugu hemen? Sarreretatik dei asko egiteko baimena ematen dut; 
askotan esaten didate ez daukatela sosik, eta zera esaten diet: “tira, joan sarreretara,  
han doakoa baita”. Sarreretako deia doakoa da. Funtzionarioei esaten diet deitzen 

uzteko, eta zenbat denbora? “Hamar edo hamabost minutu, dena delakoa”. Jakina, ildo 
horretan, ezin duzu hori egin ereduzko zentro batean, hau da, barneratua modulutik atera 
eta sarreretara eraman». Informatzailea 

 
«Atzerritarren kasuan, ba al dakizu zer hunkigarria den etortzea mutil marokoar bat 

etortzea eta zera esatea: “urtebetean ez nuen ama ikusten”? Eta COVIDarekin jendea 
oso izututa zegoen: “nola egongo dira ama, familia eta neba-ahizpak?”». Informatzailea 

 

 

Deien garestitze hori eta maiztasun txikia gehien jasaten zutenak familia 

atzerrian zuten emakumeak ziren, eta ezin zuten bisitarik jaso, soilik telefono-

deiak edo bideokonferentziak. Alderdi hori kontuan hartu beharrekoa da. 

Orain aztertzen badugu nortzuk bisitatu zituzten eta zer neurritan, ikusten dugu 

azken sei hilabeteetan gehien bisitatu zituztenak bikotekideak izan zirela, batez 

beste 9,4 bisita (DT = 8,4); ondoren seme-alabak, azken sei hilabeteetan batez 

beste 7 bisita (DT = 6,6); beste senide batzuk, batez beste 4,5 bisita (DT = 5,8); 

ama, batez beste 3,4 bisita (DT = 2,6), GKEetako kideak, batez beste 2 bisita (DT 

= 3,4), eta, azkenik, gutxien bisitatzen zituztenak aitak izan ziren, batez beste 1,4 

bisita (DT = 2,5) azken sei hilabeteetan. 

Ez dago alde nabarmenik espetxean 10 urte edo gutxiago zeramatzaten 

emakumeen eta 10 urtetik gora zeramatzatenen artean, bikotekidearen kasuan 

izan ezik; izan ere, 10 urtetik gora zeramatzatenek batez beste 14,2 bisita zituzten 

azken sei hilabeteetan (DT = 7,1), eta espetxean 10 urte edo gutxiago 

zeramatzatenek, berriz, batez beste 3 bisita (DT = 5). 

 
13. taula. Bisiten kopurua 

Bisiten 
kopurua 6 
hilabetean 

 Seme-
alabak 

ama aita familiako 
beste kide 
batzuk 

bikoteki
dea 

GKEak 

GUZTIAK Batez 
bestekoa 

7 3,41 1,45 4,53 9,43 2 

Mediana 6 4 0 3 9 0 

DT 6,64 2,575 2,505 5,84 8,39 3,42 

<=10 URTE Batez 
bestekoa 

6,11 3,33 0,83 2,75 3 1 

Mediana 2 4 0 1 0 0 

DT 8,22 2,69 2,04 3,571 5,02 2,14 

> 10 URTE Batez 
bestekoa 

8,33 3,5 2,2 7,57 14,25 3,33 

Mediana 8 4 0 6 12 2 

DT 3,44 2,62 3,03 7,87 7,13 4,50 

 pbalioa 0,224 0,888 0,537 0,12 0,008 0,228 

 

12.2 Abokatuekiko kontaktua. 
 

Abokatuaren arreta funtsezkoa da emakumezko presoentzat, prebentziozko edo 

zigortutako egoeran egotea gorabehera, aholkularitza juridikoa behar baitute. 

Emakume guztien % 76k abokatuaren bisitak jasotzen zituzten. Nolanahi ere, 

deigarria da espetxean 10 urte edo gutxiago zeramatzaten emakumeen kasuan 

% 60k baino gehiagok, maiztasuna adieraztean, «inoiz ez» esatea. 

Inkesta egindako emakumeei dagokienez, emakumeen % 76,1ek bisitak jasotzen 

zituzten, eta ez zegoen alde nabarmenik espetxean denbora gehiago edo gutxiago 

zeramatenen artean. 

Bestalde, emakumeen % 46,9k ez du inoiz abokatuaren bisitarik jaso. Ehuneko 

hori % 61,8ra igotzen da espetxean 10 urte edo gutxiago zeramatzatenen artean, 

eta % 13,3ra jaisten da 10 urtetik gora zeramatenen artean. Hori horrela, 

beteranoenen artean, ohikoena zen abokatuak bisitatzea sei hilean behin (% 33,3) 

edo beste maiztasun batekin (% 53,3). Aldiz, hain beteranoak ez zirenen artean, 

apur bat irregularragoa zen, ez zuen patroi garbirik(% 32,7) (hilean 2 aldiz, nahi 

duen bakoitzean, eskatzen dudanean, hilean behin baino gehiagotan edo astean 

behin). Horrenbestez, portaera esanguratsuki desberdina da bi taldeen artean, 

hurrengo taulan ikusten den moduan. 

 
14. taula. Abokatuen bisitak eta kontaktua 

Abokatuaren bisitak eta 
kontaktua 

GUZTIAK <=10 URTE > 10 URTE pbalioa 

n BAI 
(%) 

n BAI 
(%) 

n BAI 
(%) 

Baduzu bisitarik? 46 76,1 31 71 15 86,7 0,247 

Zenbatean behin etortzen 
da zu bisitatzera abokatua? 

n % n % n %  

inoiz ez 23 46,9 21 61,8 2 13,3 0,000 

hiru hilean behin 4 8,2 4 11,8 0 0  

sei hilean behin 6 12,2 1 2,9 5 33,3  

beste bat 16 32,7 8 23,5 8 53,3  

Guztira 49 100 34 100 15 100  

 
 

Barneratu batzuek eta informatzaileek aipatu zuten emakumeek nolabaiteko 

diskriminazioa jasotzen zutela gizonen aldean, gutxiago zirelako eta amaierarako 

uzten zirelako; alderdi hori aurrerago aipatzen da xehetasun gehiagorekin. 

 
Horren harira, Arartekoaren gomendio bat dago, eta gomendio horretan 

komunikazio-baldintza horiek hobetzea gomendatzen da, bai eta segurtasun-

neurriek edo barneko banantzearen eskakizunek abokatuaren laguntza jasotzeko 

eskubidea mugatzea saihestea ere. Eta gomendio hori partzialki onartzen du 

espetxe-administrazioak. 

 

13. Askatasunaz gabetutako emakumeek askatasunaz 

gabetuta dauden zentroari buruz dituzten 

pertzepzioak. 

 
Askatasunaz gabetutako emakumeei eskatu zitzaien 0 eta 10 arteko puntuazioa 

emateko espetxeko zenbait alderdiri. Ez da alde esanguratsurik aurkitu espetxean 

10 urte edo gutxiago daramatzaten emakumeen eta 10 urtetik gora 

daramatzatenen artean. 

Oro har, batez besteko puntuazioak ez dira oso handiak. Hori horrela, 

emakumeek gehien balioesten dutena higiene-produktuak doan ematea zen, 

6,54ko batez bestekoarekin (DT = 2,34); ondoren erizaintzako arreta, 5,72ko 

batez bestekoarekin (DT = 2,75); familiaren eta seme-alaben bizilekuarekiko 

hurbiltasuna, 5,64ko batez bestekoarekin (DT = 3,18); egindako mediku-probak, 

5,57ko batez bestekoarekin (DT = 3,12); arreta ginekologikoa, 5,53ko batez 

bestekoarekin (DT = 2,89); kultura-jarduerak, 5,51ko batez bestekoarekin (DT = 

2,72); kanpoko medikuetarako kondukzioak, 5,17ko batez bestekoarekin (DT = 

2,73); prestakuntza- eta hezkuntza-jarduerak, 5,15eko batez bestekoarekin (DT = 

2,32) eta ekoizpen-lantegiak, 5,09ko batez bestekoarekin (DT = 2,09). Batez 

besteko kalifikazioak 5etik beherakoak dira —eta, horrenbestez, suspentso— 

alderdiotan: hezkuntza-jarduerak (4,73ko batez bestekoa, DT = 2,47), okupazio-

jarduerak (4,72ko batez bestekoa, DT = 2,37), errespetu-moduluak (4,62ko batez 

bestekoa, DT = 2,65), destinoak (4,56ko batez bestekoa, DT = 2,85), baimenak 

(4ko batez bestekoa, DT = 3,01), garapen pertsonaleko lantegiak (3,97ko batez 

bestekoa, DT = 2,85), enplegurako prestakuntza (3,74ko batez bestekoa, DT = 

2,40), Emakumea Izatea programa (3,61eko batez bestekoa, DT = 3,55), modulu 

mistoak (3,56ko batez bestekoa, DT = 3,94) eta, azkenik, okerren baloratutakoa, 

beste espetxe batzuetarako lekualdaketak (2,66ko batez bestekoa, DT = 2,84). 

1. grafikoa. Espetxearen autobalorazioa 

 

 
 

Eskatu zitzaien, halaber, adierazteko ea ados dauden edo ez barneratuta dauden 

zeramatenen artean (% 65,5) 10 urtetik gora zeramatzatenen artean baino 

(% 16,7); espetxean haietaz arduratzen zirela (% 48,7); moduluan pastillen 

salerosketa zegoela (% 48,7), adostasun handiagoa izanik espetxean denbora 

gehiago zeramatenen artean (% 81,8), denbora gutxiago zeramatenekin 

alderatuta (% 35,7). Modulu gatazkatsu batean egotea (% 47,5); espetxeak 

irakatsi ziola bere burua gehiago baloratzen (% 33,3), adostasun maila handiagoa 

izanik espetxean denbora gutxiago zeramaten emakumeen artean (% 46,2), 

denbora gehiago zeramatenen aldean (% 7,7); emakume guztiak modulu berean 

zeudela (% 32,55); zentroko beste barneratu batzuek beldurtuta sentitu zirela 

(% 31,7); gaizki zeudenean lesionatu egiten zirela (% 17,5), horrekin ados egonik 

espetxean 10 urtetik gora zeramatzaten emakume guztiak, espetxean 10 urte edo 

gutxiago zeramatzaten emakumeen aldean (% 25,9); bikotekideak espetxean 

egiten zutena kontrolatzen ziela (% 13,2); teknikarien taldea beraiek espetxetik 

ateratzeko prestatzen ari zela (% 12,5); inoiz sexu-trukea egon zela zerbait behar 

zutelako (% 9,8); eta barruan bikotekidea zutela, gauzak erosten zizkiotelako 

(% 7,5). 

15. taula Espetxe barruko egoerei buruzko adostasun maila 

Zauden espetxeari 
buruzko esaldi 
hauekin ados zaude 
edo ez zaude ados 

GUZTIAK <=10 URTE > 10 URTE pbalioa 

n BAI (%) n BAI (%) n BAI (%) 

Nire moduluan drogak 
kontsumitzen dira 

40 72,5 28 60,7 12 100 0,012 

Iritsi nintzenean oso 
gaizki nengoen, baina 
lagundu egin zidaten 

41 51,2 29 65,5 12 16,7 0,005 

Gaizki sentitzen 
naizenean, ire buruari 
min ematen diot 

40 17,5 27 25,9 13 100 0,046 

Gizonezko presoek 
errespetuz tratatzen 
naute 

38 76,3 26 88,5 12 50 0,011 

Nire bikotekideak 
(gizona edo emakumea) 
espetxean zer egiten 
dudan kontrolatzen du 

38 13,2 25 16 13 7,7 0,478 

Emakumeok ez ditugu 
gizonen aukera berak 
espetxe honetan lan 
egiteko 

39 76,9 26 69,2 13 92,3 0,111 

Espetxean nitaz 
arduratzen dira 

39 48,7 26 61,5 13 23,1 0,025 

Inoiz sexu-trukea egiten 
dut, zerbait behar 
dudalako 

41 9,8 28 14,3 13 0 0,157 

Nire moduluan pastillen 
salerosketa dago 

39 48,7 28 35,7 11 81,8 0,011 

Dutxatzen naizenean 
intimitatea daukat 

40 77,5 27 74,1 13 84,6 0,46 

Emakume guztiok 
modulu berean gaude 

40 32,5 27 40,7 13 15,4 0,113 

Modulu gatazkatsu 
batean nago 

40 47,5 27 55,6 13 30,8 0,147 

Zentroko beste 
emakumezko preso 
batzuek beldurtu egiten 
nautela sentitzen dut 

41 31,7 28 39,3 13 15,4 0,131 

Barruan bikotekidea 
daukat, gauzak erosten 
dizkidalako 

40 7,5 27 11,1 13 0 0,217 

Teknikarien taldeak 
espetxetik ateratzen 
naizenerako 
prestatzen nau 

40 12,5 27 11,1 13 15,4 0,705 

Espetxeak nire burua 
gehiago baloratzen 
irakatsi dit 

39 33,3 26 46,2 13 7,7 0,018 

13.1 Inkestan azaldutako hobekuntza-iradokizunak 

 
Espetxean hobetu beharko liratekeen alderdiei buruz galdetu zaie askatasunaz 

gabetutako emakumeei. 

 
Gehien hobetu behar dena da, emakume guztien artean aho batez adierazi 

dutenaren arabera, modulu-aukera gehiago egotea, eta, ondoren, Interneterako 

sarbidea (emakumeen % 92,1ek iradoki dute), enplegurako prestakuntza 

(% 91,7k planteatu dute), eta ekoizpen-lantegiak (emakumeen % 90,3k esan 

dute). 

 
Halaber, emakumeen % 80k baino gehiagok, baina % 90ek baino gutxiagok, esan 

dute honakook hobetu beharra: teknikarien taldeko profesionalen tratua 

(% 89,5), zaintzako funtzionarioen tratua (% 86,8), garapen pertsonalerako 

lantegiak (% 85,7), familiarekin kontaktu handiagoa (% 85), bideodeiak (% 83,3), 

prestakuntza arauturako sarbidea (% 82,1) eta seme-alabekiko kontaktu 

handiagoa (% 81,1). Azken hori hein handiagoan eskatzen dute espetxean 

denbora gehiago daramaten emakumeek (% 100), denbora gutxiago 

daramatenek baino (% 70,8). 

 
Emakumeen % 70-80k uste dute honako hauek hobetu behar direla: mediku-

arreta (% 75,7), instalazioak (% 75,7), jarduera okupazionalak (% 75), adikzioen 

tratamendua (% 75) [antzinatasunaren araberako alde esanguratsuekin, 

proportzio handiagoa izanez denbora gehiago daramatenen artean —% 100— 

gutxiago daramatenen artean baino —% 63,2—], aire girotua (% 71,9), moduluen 

araberako banaketaren printzipioa betetzea (% 70) eta gelen erregistroa egiteko 

modua (% 70). 

 
Eta emakumeen % 70ek baino gutxiagok baina betiere % 50ek baino gehiagok 

adierazi zuten honako hauek hobeto behar zirela: kirol-jarduerak (% 63,6), gelak 

(% 62,5), poliziaren kondukzioak (% 54,5) edo berogailua (% 50). 



123  

16. taula. Espetxean hobetu beharreko alderdiak 

Zure ustez, 
zein alderdi hobetu 
behar dira espetxe 
honetan emakumeei 
laguntzeko? 

GUZTIAK <=10 URTE > 10 URTE pbalioa 

n BAI (%) n BAI (%) n BAI (%) 

Familiarekin kontaktu 
handiagoa 

40 85,0 25 80 15 93 0,259 

Seme-alabekin kontaktu 
handiagoa 

37 81,1 24 70,8 13 100 0,033 

Zaintzako funtzionarioen 
tratua 

38 86,8 23 82,6 15 93,3 0,346 

Teknikarien taldeko 
profesionalen tratua 

38 89,5 23 87 15 93,3 0,537 

Mediku-arreta 37 75,7 22 77,3 15 73,3 0,787 

Poliziaren kondukzioak 33 54,5 18 50 15 60 0,572 

Instalazioak 37 75,7 22 68,2 15 86,7 0,204 

Jarduera 
okupazionalak 

36 75,0 21 71,4 15 80 0,564 

Enplegurako prestakuntza 36 91,7 21 90,5 15 93,3 0,763 

Kirol-jarduerak 33 63,6 18 55,6 15 73,3 0,298 

Prestakuntza arauturako 
sarbidea 

28 82,1 17 82,4 11 81,8 0,972 

Ekoizpen-lantegiak 31 90,3 19 89,5 12 91,7 0,843 

Garapen pertsonalerako 
lantegiak 

35 85,7 21 81 14 92,9 0,331 

Adikzioen tratamendua 28 75,0 19 63,2 8 100 0,039 

Bideodeiak 36 83,3 22 77,3 14 92,9 0,228 

Interneterako sarbidea 38 92,1 24 87,5 14 100 0,174 

Moduluak banatzeko 
printzipioa betetzea 

30 70,0 17 64,7 13 76,9 0,477 

Modulu-aukera gehiago 
egotea 

35 100 22 100 13 100 1 

Gelen erregistroa egiteko 
modua 

30 70,0 17 58,8 13 84,6 0,133 

Berogailua 32 50,0 19 47,4 13 53,8 0,723 

Gelak 32 62,5 19 63,2 13 61,5 0,927 

Aire girotua 32 71,9 19 84,2 13 53,8 0,065 

 
Amaitzeko, azken galderan zerbait kontatu nahi ziguten galdetu genien inkesta 

egin zutenei. Hona hemen azaldu zizkigutenak. 

14. Espetxeko langileen prestakuntza eta gaikuntza  

 

29.etik 35. araura bitartekoak68 espetxeetako langileei eta horien gaitasunari 

buruzkoak dira, eta Presoak Tratatzeko Gutxieneko Arauen 46.etik 55.era arteko 

paragrafoak osatzen dituzte. 

Izan ere, Presoak Tratatzeko Gutxieneko Arauek debekatu egiten dute gizonek 

parte hartzea emakumezko presoentzako asistentzian eta gainbegiratzean, 

onartzen baitute sexu-abusua jasateko zaurgarritasun berezia dutela 

emakumeek; halere, langile guztiei aplikatzeko adieraziko dugu aurreko arauetan 

jasotakoa. Garrantzitsua da hori profesionalen taldeetan adieraztea, baldin eta 

gizonezko profesionalak eta funtzionarioak badaude emakumezko presoekiko 

harremanetan. 

 

68  29. araua. «Emakumeentzako espetxeetako langileen gaikuntzak emakumezko presoen premia 

bereziei erantzuteko baldintzetan jarri beharko du, haiek birgizarteratzeko asmoz, bai eta helburu 

hori betetzeko zerbitzu seguruak eta egokiak mantentzeko baldintzetan ere. Emakumezko 
langileentzako gaitasuna sortzeko neurriek barne hartu beharko dute, halaber, maila handiagoko 
lanpostuak eskuratzeko aukera eta emakumezko presoen tratamendurako eta arretarako 

politikak eta estrategiak egitean ezinbesteko erantzukizuna izateko aukera».  

30. araua. «Espetxe-administrazioko goi mailako instantzietan konpromiso argia eta etengabea 
egon beharko da genero-arrazoiengatik emakumeen aurka egiten den diskriminazioa 
prebenitzeko eta ezabatzeko». 

31. araua. «Espetxeetako langileen portaerari buruzko politika eta erregelamendu argiak egin eta 
aplikatu beharko dira, emakumezko presoei ahalik eta babes handiena emateko genero-arrazoiek 

eragindako indarkeria fisiko edo hitzezko ororen aurka, bai eta sexu-abusuen eta -jazarpenaren 
aurka ere». 

32. araua. «Espetxeko emakumezko langileek gizonezkoek duten gaikuntzarako sarbide bera 
eduki beharko dute, eta emakumeentzako espetxeen administrazioaz arduratzen diren 
funtzionario guztiek genero-arrazoiei eta diskriminazioa eta sexu-jazarpena ezabatzeko premiari 
buruzko gaikuntza jasoko dute». 

33. araua. «1. Emakumezko presoez arduratuko diren langileek emakumezko presoen berariazko 

premiei eta haien giza eskubideei buruzko gaikuntza jasoko dute. 2. Emakumeentzako 
espetxeetako langileei oinarrizko gaikuntza emango zaie haien osasunari buruzko gai nagusiei 
buruz, bai eta lehen sorospenei eta oinarrizko mediku-prozedurei buruz ere. 3. Haurrei baimena 
ematen bazaie amekin batera espetxean egon daitezen, espetxeko langileak sentsibilizatu ere 
egingo dituzte haurraren garapen-premiei buruz, eta oinarrizko nozioak emango zaizkie 
haurraren arreta sanitarioari buruz, behar izanez ge ro eta larrialdietan behar bezala erantzun ahal 
izan dezaten». 

34. araua «Espetxeetako langileen prestakuntza-curriculumak GIBari buruzko trebakuntza-
programak hartuko ditu barnean. GIBa/HIESa prebenitzeaz eta tratatzeaz, eta pazienteei arreta 
eta laguntza emateaz gainera, ikasketa-plan horren parte izango dira, halaber, genero-alderdiak 
eta giza eskubideei buruzkoak, eta bereziki nabarmenduko da GIBarekin zer lotura duten, bai eta 
eragiten duen estigmatizazio soziala eta diskriminazioa ere».  

35. araua «Espetxeko langileak gaituko dira presoetan detekta ditzaten osasun mentaleko 

arreta-premiak, eta zer arriskua duten nork bere buruari lesioak egiteko nahiz nork bere buruaz 
beste egiteko, eta horrez gain, baita laguntza eta babesa emateko eta kasuok espeziali stengana 
bideratzeko ere». 

Funtzionarioen eta profesionalen taldeen prestakuntzari eta gaikuntzari 

dagokienez, Espetxeen Lege Orokorrak eta Espetxeen Erregelamenduak, 

ELOOren 80. artikuluan eta Espetxeen Erregelamenduaren 109. eta 4. 

artikuluetan, aipamen eskasa eta orokorra egiten dute horri buruz. 

Gure espetxe-legeriak ez du berariaz aipatzen behar denik emakumezko 

presoekin esku hartzeko gaikuntza berezirik, haien berariazko premiak eta giza 

eskubideak kontuan hartuta. Ez du jasotzen langileei prestakuntza eman behar 

zaienik generoari buruz, ezta sexu-diskriminazioa eta -jazarpena ezabatu 

beharrik ere, eta ez ditu berariaz aipatzen, era berean, emakumezko presoen 

osasun mentala, nork bere buruari lesioak egiteko arriskua eta suizidioa. Ez da 

ezer aipatzen osasunaren, lehen sorospenen, GIBaren edo espetxeetan bizi diren 

haurren arretaren gainean. 

Nolanahi ere, Sexu-askatasunaren berme integralari buruzko 10/2022 Lege 

Organikoaren 30. artikuluak ezartzen du nahitaezkoa dela espetxe arloko 

prestakuntzan genero-ikuspegia txertatzea, bai hasierako prestakuntzan, bai 

etengabeko prestakuntzan, bai espetxeetan lan egiten dutenen sustapen eta 

gaikuntza profesionalerako. 

Era berean, ez da ezer aipatzen prestakuntzan eta goi mailako lanpostuetan edo 

ezinbesteko erantzukizuneko lanpostuetan emakumeak ez diskriminatzeari 

buruz. 

Egindako elkarrizketetatik ondorioztatzen dugu profesionalen taldeko 

langileetatik (psikologoak, gizarte-langileak, hezitzaileak eta abar) eta zaintzako 

edo barneko langileetatik batzuk EAEn bizi zirela (gehiago profesionalen artean), 

eta gainerakoak beste autonomia-erkidego batzuetan bizi zirela. Profilari 

dagokionez, gehienek urte asko daramatzate espetxe-erakundean, Espainiako 

Estatuko beste zentro batzuetan egon dira, eta une hartan EAEn zeuden, dela hala 

eskatu zutelako, dela ohiko bizilekutik gertu egoteagatik. 

 

Genero-ikuspegiari buruzko prestakuntzaren beharra egiaztatu dute 

elkarrizketatutako teknikari profesionalen taldekoek eta zaintzako eta barneko 

emakumezko funtzionario gehienek, baina ez, ordea, zaintzako eta barneko 

gizonezko funtzionarioek, arestian aipatu dugun moduan. 

Elkarrizketatzailea: «Zure ustez, genero- eta berdintasun-gaietako prestakuntza falta 
da? Psikologoa: Nahitaezkoa izan behar luke; izan ere, arriskuen prebentzioa, 

nahitaezkoa izanik, izugarri kostatzen da, eta haientzako zerbait da, beren osotasun 
fisikoaren mesedetan. Imajinatu hori: “Bai zera, matraka hori emango didate niri”. Baina, 
tira, zalantzarik gabe eman beharko litzateke». 

 

 

Egindako elkarrizketetatik ondorioztatzen da ez dagoela prestakuntza-planik, eta 

ez dutela errazten prestakuntza-ikastarorik egitea langileen ekimenez. 

«Ez digute inolako prestakuntzarik ematen, baina bokazio aski dugunez, badugu oraindik  
prestakuntza handitzeko interesik. Duela gutxi gazte eta nerabe toxikomanoen 
tratamenduari buruzko jardunaldiak egon dira, eta hemen halako asko ditugu. Ados, 

bada, zera esan nuen: “tira, jardunaldietan izena emango dut, nahi dudalako, nire 
denboratik, goizean, arratsaldean eta goizean, eta gero botako dut paper bat, lan egin 
dudan goizetarako gutxienez…”. Ez dut esaten egunak emateko, baina prestakuntza 

jasotzeko jardunaldietara joan naizen goizak, ez baitit inork ematen horri buruzko 
prestakuntzarik… eta ezetz erantzun digute, trebatu nahi badugu, gure dirua eta denbora 
erabili behar dugula». Psikologoa 

«Egia da Idazkaritza Nagusiak ikastaro ateratzen dituela nahiko, nahiko... tira, aspaldian 
ez dituzte atera jada COVIDaren gaiagatik. Baina, normalean, ikastaro batzuk ateratze n 

dituzte, baina, zer gertatzen da ikastaro horiekin? Ikastaroak sindikatuei ematen dizkiete,  
eta sindikatuek aukeratzen dute nori eta nola ematen dizkieten. Hortaz, askotan, sarbidea 
ez da behar bezain garbia. Gero, ikastaro horiek tituluen bilduma egiteko bide bihurtu 

dira, lehiaketetan puntu gehiago eman diezazkidaten». Hezitzailea 

 
«Ez, guk ez dugu prestakuntzarik; funtzionario bihurtzen zara, eta pentsatzekoa da ikasi 

beharrekoa ikasi duzula, eta gainerakoa zeureganatzen joaten zaren esperientzia da».  
Funtzionarioa 

 

 

Beste sektore askotan bezala, teknikari profesionalen taldean eta zaintzako eta 

barneko funtzionarioen kolektiboan, batzuek espetxeetan lan egitea aukeratu 

dute, hau da, beren lana bokaziozko lanbide gisa garatzea. Nolanahi ere, beste 

sektore batek uste du bizitzeko aukera ematen dion enplegua dela. Bi profilen 

arteko aldea gainerako lankideek eta askatasunaz gabetutako emakumeek ere 

nabaritzen zuten. 

Aipatutako bigarren alderdi garrantzitsua zaintzako eta barneko funtzionarioen 

kolektiboaren eta teknikari profesionalen kolektiboaren arteko komunikazioari 

buruzkoa izan zen, askatasunaz gabetutako emakumeen inguruabarrei eta 

egoerei dagokienez. 

«Ildo horretan, informazioa helarazi behar da. Harremanaren lehen lerroan dagoen 

funtzionarioari informazioa helarazteko sistema batek egon behar du. Hori argi dago eta 

horretan arrazoi duzu (kolektiboen komunikazioari buruzko berariazko galdera), eta asko 

hobetu behar du. Alderantziz, haiek ere informazioa helarazi behar dute.  Eta gero 

funtzionarioaren lankidetza dago, tratamenduan esku hartzea; asko hobetu behar du 

horrek ere, eta teknikarien taldeetako integrazioagatik pasatzen da hori». Informatzailea.  

«Nire ustez komunikazio handiagoa egon beharko luke. Baina, azken finean,  uste dut 
ideia, iritzi oso pertsonala dela, nirea, eta harrokeria pixka bat dago hor, pentsatzea ni zu 
baino gehiago naizela. Denak ez dira horrelakoak, baina badago nolabait ideia... Hain 
zuzen, garai bat egon zen; izan ere, emakumeen hemengo modulua errespetu-modulua 

da. Garai batean, astean behin bilera bat egiten zen, funtzionarioa joaten zen eta dena 
delakoa azaltzen zuen; baina orain ez da horrelakorik egiten». Funtzionarioa 

 

Ez zirudien komunikazio eta koordinazio erraza zegoenik, eta teknikari 

profesionalen taldeak zaintzako eta barneko funtzionario bakoitzarekin ezartzen 

dituen harremanen arabera garatzen da komunikazio eta koordinazio hori. 

Komunikazio hori, ordea, baliagarria eta oso garrantzitsua izan liteke 

askatasunaz gabetutako emakumeentzat, esku hartzen duten pertsona guztiek ez 

dutelako haiei buruzko informazio guztia, ez eta behar diren laguntzeko, 

babesteko eta esku hartzeko premiei buruzkoa ere. 

«Jakina, baina ba al dakizu zer gertatzen den? Guk, funtzionario gisa, alde bateko 
informazioa dugu, eta tratamenduaren teknikariek beste bat dute. Erabakiak hartzen 
dituzte taldearen bileretara joan izan naiz ni. Guk ez genuen botorik, baina hitza bai; iritzia 
ematen uzten zizuten: hirugarren gradua emango dioten, zera emango dioten...; orduan,  
zera diozu, baina nola emango diozue hirugarren gradua emakume horri, oso gaizki 

portatzen da eta? Baina, orduan, langilea dator eta esaten dizu, bueno, noski, baina 
emakume horrek hiru seme-alaba ditu kalean, eta ez dakit zer, ama gaixorik dago, eta 
etxebizitza kentzen badiote; izan ere, zuk ezagutzen ez duzun errealitatea du. Eta orduan 

nik, noski, ados». Funtzionarioa 

 
«Emakumeekin duzun harremanaren arabera… Baina, tira, gutxienez profesionalen 

taldeen eta funtzionarioen taldeen arteko komunikazioa dago, eta oso ona da, 
emakumeei begira oso baliagarria izan litekeen informazio-jarioa delako». Funtzionarioa 

 

 

Batzuetan, zaintzako eta barneko teknikari profesionalen taldeen eta 

funtzionarioen arteko komunikazioa informala da. Baina teknikari profesionalen 

taldeen barruan ere komunikazio eta koordinazio eskasa dagoela adierazi ziguten, 

konfidentzialtasunaren babespean. Arazoa osasun mentaleko mediku taldeekin 

sortzen zen bereziki, ez baitzuten informazioa partekatzen gainerako teknikari 

profesionalekin, ezta osasun mentalekoa ez den kidego sanitarioarekin ere. 

«Ez, ez dugu gai sanitario osorako sarbiderik. Ez, ez dugu inolako sarbiderik. Medikuak 
baino gehiago, nire ustez, garrantzitsua da, harentzat oso faktore garrantzitsua izan 

daitekeelako estres psikologikoko mailan, dena delakoa, gutxienez osasun mentalaren 
historiari dagokionez. Bada, ezta ere, ez daukagu sarbiderik. Gure aldetik, espetxe-
tratamenduaren kolektiboaren aldetik ahaleginak egin dira, hemen osasuna Osakidetzak 

kudeatzen duelako, eta, jakingo duzunez, Osasun Mentala Osakidetzaren barruan 
dagoelako. Baina ez, ez digute informaziorik ematen, espresuki eskatzen baduzu izan 
ezik, eta, hala ere, ez dizute kasu guztietan ematen, ulertzen dutelako...».  

Psikologoa 
 

«Konfidentzialtasunaren gaiari dagokionez, kalean ados... Baina hau espetxea da, eta 

hemen dena nahasten da. Orduan... haiek (psikiatrak) uko egiten diote gernuko toxikoen 
emaitza positiboak tratamendu-taldeari jakinarazteari. Esaten badidazu hemen 
tratamendu-taldekoak Torquemadako inkisizioa garela, baina ez, eta nik esaten diot, 

denok jakiteko eta elkarrekin lan egiteko. Izan ere, orain, kontsumitzen ari den pertsona 
bati baimena etetea mesede bat egitea da». Medikua. 

 

«Talde berria etorri dela nabaritu dugu, ez da koordinaziorik egon. Hemen emakumezko 

mediku bat ari zen lanean, urte askoan lanean aritutakoa, eta tratu handia nuen harekin,  

osasun-arazoren bat zegoenean, eta orain erabateko aldaketa nabaritu dut talde berria 

sartu denetik. Ez dago komunikazio hori. Ni saiatu naiz hurbiltzen, eta honelakoa izan da 

apur bat: aizu, mediku-kontuak esparru mugatua dira. Konfidentzialtasunaren gaia, bai, 

gai hori asko kostatzen da eta ez dakit, oro har, medikuei presio handia egiten ari zaizkien 

datuen babesaren gaiarekin eta, oro har, nolabait oso jarrera defentsibarekin dauden.  

Kasuak partekatzea kostatu egiten da batzuetan, eta, azkenean, taldean lan egiten duzu,  

ez?». Gizarte-langilea 

 

Komunikazio eta koordinazio eskas horrek emakumeekin egiten diren esku-

hartzeei eragiten die, eta gainera, ez dago diziplina anitzeko eta taldeko lanik; 

interesgarria izango litzateke sakonago aztertzea, hobetze aldera. 

Azkenik, lan-testuinguruetan gertatzen den beste alderdi garrantzitsu bat zera 

da: langile batek —teknikari profesionalen taldeko edo zaintzako edo barneko 

funtzionarioen kolektiboko kidea— izatea osasun mentaleko edo alkoholismoko 

arazorik, eta hori tratatzen ez aritzea. Egoera horiek, berriro diogu, gertatu egiten 

dira lan-munduan, eta garrantzitsuena da enpresek eta erakundeek egoerari nola 

aurre egiten dioten. Espetxe-erakundearen kasuan, askatasunaz gabetutako 

emakumeen tratamenduari eragiten dio zuzenean. Galdetu dugunean ez zegoen 

kasu edo egoera berririk, baina iraganean egon zen. 

«Iraganean zentro honetan eduki dugu, eta ez ziguten jakinarazi behar, ikusi egiten 
genuelako guk. Batzuetan zera kontatzen dizute: “urlia mozkortuta etorri da edo garitan 
edaten ari dela ikusten dugu”. Izan ere, gauza bat da esatea..., gaizki, ni ez naiz hemen 
edaten hasiko, baina, tira, esaten badidazu herritik etorritako norbaitek gazta pixka bat eta 

botila bat ardo ekarri dituela...; mediku bat ere izan genuen. Kontua ez da inor kaleratzea,  
laguntzea baizik. Hemengo mediku batek arazo psikiatrikoak zituen, eta, jakina, ni ez 
nengoen une hartan, baina ulertzen dut arduradunarentzat zela katuari joarea ezartzea…» 

Informatzailea 
 

 

Espetxeetako bateko kafetegian alkohola mugatu eta debekatu 70 da, prebentzio-

neurri gisa, eta hori hasieran ez zuten oso ondo hartu. Espetxeko langileei 

egindako elkarrizketetan jasotako informazioaren arabera, ez zegoen jarduera-

protokolorik esku hartzeko eta osasun mentaleko arazorik edo substantzia 

psikoaktiboekiko mendekotasunik duten langileei laguntzeko. 

Azkenik, aipatu behar da azterlan honetan parte hartu zuten espetxeetako langile 

guztiek profesionaltasun eta bokazio handia agertu zutela emakumeekin egiten 

zuten lanean. Zer zailtasun aurkitzen zuten eta izandako lorpenak jakinarazi 

zizkiguten. Jarraian alderdi garrantzitsu bat landuko dugu; hau da, gizonen eta 

emakumeen arteko pertzepzioa. Ikusiko denez, ez zegoen adostasunik, eta 

prestakuntzan landu litezke. 

14.1 Askatasunaz gabetutako gizonen eta emakumeen 
artean antzemandako desberdintasunak. 

 

Antzemandako desberdintasunetako asko aipatu dira jada, xehetasun gehiagoz 

edo gutxiagoz, horrenbestez, saiatuko gara horiek ez errepikatzen. 

 
Desberdintasun handiak antzeman ziren emakumeen ezaugarrietan gizonenekin 

alderatuta, ez soilik egindako delituarekin lotuta, espetxeko portaerarekin lotuta 

ere bai. 

«Gizonen aldean delitu egiteko beste modu bat dute. Emakumeek bikotekideekin 

batera egiten dituzte delituak, edo puntualki, egoeraren arabera, dauden une horretako,  
hain zuzen, bizitzaren une horretako kanpoko inguruabarrengatik. Gizonek, gehienetan,  
delitua bizimodu egiten dute. Orduan, errazagoa da emakume bat ez berrerortzea».  

Psikologoa 

«Gizonek ikaskuntza-prozesuetan gabezia pertsonalak, toxikomania-arazoak izaten 

dituzte, baina emakumeen kasuan apur bat gehiago ikusten da faktore horiek 

nabarmenago ageri direla, muturrekoagoa da». Informatzailea 

 
 

 

70 Espetxeko kafetegian bazkaltzeko baino ezin dira erosi, oro har, edari irakinak, eta debekatuta dago 

edari destilatuak saltzea eta kontsumitzea. 

«Emakumeetan, oro har, emakume oso problematikoen nukleo gogor txikia dago:  

autokontrolerako arazoak, drogekin, gaixotasun mentalak. Emakume gehienek askoz 

ere gehiago laguntzen diote elkarri; gizonek baino harreman normalagoa dute. 

Gizonek gehiago neurtzen dituzte indarrak elkarrekin, lehia handiagoa dute, eta, 

testuinguru horretan, oso adi egoten dira beti duten ospeari. Modulu tradizionaletan 

behintzat. Gero, errespetu-moduluek asko aldatu dute haien egoera, eta emakumeekiko 

harremana askoz ere konplexuagoa, biziagoa da, eta horregatik, askotan, 

problematikoagoa, baina nik ez ditut antzematen jada emakumeei buruzko topikoak».  

Informatzailea 

 

Profesionalek adierazten zuten emakumeekin lana biziagoa zela, denbora 

gehiago, esku-hartze gehiago eta arreta gehiago behar zela gizonen aldean. 

Alderdi hori agertzen zen elkarrizketa guztietan. 

«Ados, badago oso-oso astun bat. Izan ere, zu modulura jaisten zara, eta: “Ai, XX jauna, 

ez didazu kasurik egiten, ez dakit zer, badakit zer”. Oso gogaikarria da. Batzuetan,  

haserregarria ere bada, eta horrelako gauzekin izugarri deseroso egoten dira batzuk. 

Baina, hori benetan al da gatazka bat? Gatazka arazo bat da; arazoa da barneratu batek 

modulu osoa izututa edukitzea, baina holakorik ez dizu emango gogaikarri batek . Bai 

gehiago eskatzen dutela, bai mugak gehiago gainditu ohi dituztela, lotsagabeagoak 

dira, argi eta garbi. Ni, duela urte batzuk, han nenbilen eta XXekin gurutzatu nintzen.  

Horrela begiratu eta zera esan zidan: “Ai, XX jauna, zer potolo, zahar eta itsusi jarri  

zaren”». Informatzailea. 

 
«Gizonekin lan egitea eta emakumeekin lan egitea oso desberdina da. Egunerokoan,  
askoz ere zailagoa da emakumeekin lan egitea gizonekin baino , eta azkenean,  

zailagoa da emakumeok motxila oso-oso beteta dugulako eta askoz arreta, maitasun eta 
afektu gehiago eskatzen dugulako». Informatzailea 

«Nire ustez, kontuan hartuta gizonen aldean emakumeen proportzio oso txikia dela,  
askoz ere eskatzaileagoak dira; emakume gutxi daude espetxean, baina daudenak oso 
hondatuta daude, oso gaizki tratatu ditu bizitzak, gizarteak. Orduan, jakina, azkenean,  

dituzten ezaugarriengatik, eskatzaileago izaten dira, bai eta patologiak, patologia 
psikiatrikoak dituztelako ere, eta, azken finean, oso astunak dira». Medikua 

 

«Tira, emakumeak askozaz eskatzaileagoak dira. Baina ulertzen dut askozaz 

laguntza-premia handiagoa dutela gizonek baino. Gizonek, hemen barruan 

daudenean, erabateko laguntza dute kanpoan. Oso zaila da, eta sentitzen dut esatea 

gero eta gehiago dela, baina oso zaila da kanpoan,familia mailan, erabateko 

laguntzarik ez duen gizonik aurkitzea; izan ere, erakunde mailan bakoitzak bilatzen 

duena du, baina familia mailan. Emakume asko espetxean sartzen dira eta ez dute 

inolako laguntzarik, eta zutena galdu egiten dute, abandonatu egiten dituztelako, kalean 

zituzten bikotekideek, eta hortxe gelditzen zara. Familiak, tira, hala-moduzko arreta 

ematen dizu, edo agian ez dakit zenbat hilabeteren behin etortzen dira zu ikustera, baina 

oso ohikoa da emakumeak espetxean sartzen direnean familia-inguruneak 

abandonatzea, kasu askotan». Psikologoa 

 

«Eta, jakina, laguntzeko prest ikusten bazaituzte, ilaran jartzen dira eta horrek 

psikologoen kontsulta ematen du, eta grazia egiten du, «etorri eta barrenak hustu»,  

batez ere emakumeek. Nik ikusten dudan aldea da emakumeek gizonek baino arreta 

handiagoa eskatzen dutela. Gizonak oldarkorragoak, inpultsiboagoak dira; emakumeak 

ez, baina asko gustatzen zaie hitz egitea. Eta kasu egiten dien emakumezko 

funtzionarioren bat aurkitzen badute, bizitza osoa kontatzen dizute». Funtzionarioa 

Arreta-eskaera are handiagoa zen beharrezko zuten taldeko eta banakako arreta 

psikologikoa jaso ezean; izan ere, esango genuke emakume gehienek behar dutela 

esku-hartze hori, eta, hain zuzen ere, zaintzako edo barneko funtzionario batzuek 

entzute- eta orientazio-zeregin hori egiten zietela larritasun-zama handia zuten 

emakume askori. 

Emakume izateagatiko diskriminazio batzuk egiaztatu dira, hala nola azkenak 

izatea espetxeko zerbitzu juridikoek71  artatzeko, eta beste espetxe batzuetara 

lekualdatzeko, gizonen ibilbideak astero egiten direlako, eta emakumeenak, 

berriz, hilean bi aldiz edo hiru hilez behin. 

«Hemen, espetxera joaten den espetxeko laguntza-txanda bat daukagu, tira, Madrilen 

ere badago. Apur bat desberdin funtzionatzen du. Leku bakoitza mundu bat da eta 

desberdin funtzionatzen du, baina, tira... Eta, batzuetan, joaten zarenean, emakumeak 

beti azkenak ateratzen dituzte. Jakina, azkenak jaisten dira. Askotan, adibidez,  

imajinatu… izan ere, zerbitzua 5etatik 7etara edo 5etatik 7:30era ematen da normalean.  

Adibidez, pentsa... aurretik gizon asko badaude, bada, azkenean ez dituzte ateratzen.  

Niri inoiz gertatu zait funtzionarioei interfonotik deitzea eta esatea: “Aizue, gizonekin 

bukatu dut jada, emakumeak jaitsiko dituzue?”. “A, ez, ez, oso berandu da jada”  

eta afaltzera joan behar dute». 

Abokatua 

 
«Esaten nizun bezala, emakumezko barneratu batek parteak edo txostenak baditu,  

behin-behinean izaten dute, harik eta lehenengo gradura jaitsi arte; lehenengo 
graduan sailkatzen dituzte; hemen, sarreretan, baliteke hilabete edo 2 hilabete 
egotea». Funtzionarioa 

 

Profesional batzuek adierazi zuten beste alderdi bat da indartu egiten zirela seme-

alaben zaintzaren estereotipo femeninoak. Emakumeak aitak baino gehiago 

kargatzen dira seme-alaben egoerarekin eta jarraipenarekin, batez ere biak 

espetxean daudenean. 

«Horixe esan behar nizun, haurrek aitak ere badituztela. Baina egia da emakumeekin 

lan egitean alde handi bat hori dela, Aldundiarekin daukazun harremana. Izan ere,  

horregatik da, azkenean, kanpoaldearekin, gizarte-zerbitzuekin dagoen kontaktu 

motarekin bakarrik; emakumeekin lan egiten duzunean, harreman handia duzu 

Aldundiarekin, eta gizonekin lan egiten duzunean, ez horrenbeste. Hori horrela da. 

Errealitatea da; haurrek aitak dituzte, baina, haurren gaian askoz ere lan handiagoa dago 

emakumeetan gizonetan baino». Gizarte-langilea. 

 

«82. artikuluak zioen familia-kargak zituzten emakumeei hirugarren gradua 

erraztuko zitzaiela; ez, kasu guztietan erraztu behar da. 

 

71 Alderdi horretan, kontuan hartu behar da Arartekoaren 2023ko urriaren 17ko 2023 R-13-23-O 
Ebazpena; ebazpen horretan Eusko Jaurlaritzako Berdintasun, Justizia eta Gizarte Politiketako Sailari 
gomendatzen zaio malgutu eta homogeneizatu ditzala presoek operadore juridikoekin dituzten 
komunikazioetarako irizpideak, eta hobetu ditzala EAEko hiru espetxeetan egiten diren 
komunikazioen lokalen baldintzak. Euskal Espetxe Administrazioak partzialki onartu du gomendio 
hori. 

Hori ez da emakumeen kontua. Niri ez zait gustatzen hori arauetan agertzea, ez zait 

gustatzen hori gizonetan eta emakumeetan izan beharko litzatekeelako . Hain zuzen,  

hemen ahalegindu gara zamak zituzten gizonen kasuetan ere». Gizarte-langilea. 

 

Aurreko teknikari profesionalak adierazi nahi duena ulertzen badugu ere, eta 82. 

artikuluak diskriminatzailea dela dirudienez, haren sorburua izan zen 

emakumeei mesede egitea hirugarren graduan sailkatutako gizonen aurrean; izan 

ere, lehen, emakumeek lanik ez bazuten, ez zitzaien gradu hori ematen. Egiaztatu 

zen emakume haietako asko etxekoandreak zirela, eta etxean edo familia zaintzen 

zutela lan nagusia. Zeregin hori aitortzeko, diskriminazio positibo hori sortu zen, 

aitortu gabeko zaintzaile-rola zutelako. 

Emakumeek aipatutako alderdietako bat ekonomatoak eskaintzen zizkien 

produktuak izan ziren, genero-rolek markatuta zeudelako. Oro har, ez zuten 

behar zituzten produktu asko, emakumeen kopurua gizonena baino txikiagoa 

baitzen, nahiz eta gerta zitekeen gizonetako batzuek ere diskriminazio hori 

jasatea. 

«Desodorantek, adibidez; denboraldi batean, gizonenak bakarrik zeuden, baina 
emakumeen ekonomatoan emakumeenak daude, eta gizonenean gizonenak. Inoiz 
mutilen batek, nire lagunen batek, ilean metxa batzuk egin nahi izan dituenean, tindua 

emakumeenean erostera bidali nau».E1 

 

Emakumeek gizonen aldean antzematen zuten desberdintasunetako bat 

barneratuen destinoetan ikusitako diskriminazioa zen (adibidez, sukaldea edo 

zentroa garbitzea). 

«Sukaldariak, gizonak; emakumeok egon beharko genuke, erretiluak oso zikin etortzen 

direlako. Moduluetan, gizonak gu baino hobeto daude; guk baino jarduera gehiago 

dituzte. Kiroldegia dute, soinketa egiten dute. Guri ordu erdi uzten digute, eta haiei, ordu 

eta erdi. 
Astean behin. Gizonak bi egunetan ateratzen dira». E14 

 

«Sukaldean betoa jarri digute, aspaldi zerbait gertatu baitzen han, baina ordutik  

denbora luzea joan da. Sukaldeburuetako batek jakin zuen ostalaritzan, sukaldaritzan lan 

egin nuela, eta galdetu zidan ea proba bat egitera joango nintzen. Ez diote onartu». 

E15 

 
«Ulertzen ez dudan gauza bat da zergatik garbitu behar ditugun guk mutilak eta 
neskak joaten diren eskolak. Adibidez, gaur bi neska hartu dituzte lan egiteko, eta 

gizonak nahiz emakumeak lanean ari diren sukaldea garbitu behar dute. Gauza 
komunetan mutilek ez dute garbiketarik egiten. Mintzalekuan kanpoan kontratatutako 
neska batzuek garbitzen dute. Aurrez aurrekoak ere ez ditugu guk, emakumeok 

garbitzen; ez dakit gizonek garbituko dituzten, edo kanpoko garbitzaileek». E18 

 
«Adibidez, aurrez aurrekoak lehen beti emakume batek garbitzen zituen , orain 

gizonak ari dira garbitzen; badakit, beti… Bai, noski, garbiagoak gara, baina ez gene bat 
dugulako». Funtzionarioa 

«Garbiketa-postuetan, nire ustez, mantentze-lanetako talde bat dago, baina ez dago 

emakumerik. Baina bitxia da, suposatzen delako errespetu-moduluan garbitu beharra 

dagoela. Garbiketaren gaia betebeharra da. Guk obligaziotzat daukagu garbitzea. Tira, 

bada, larunbatetan garbiketa orokorra dago. Kontrolatuta gaude moduluaren garbiketa 

orokorra egiteko; mahaiak garbitu behar ditugu jan ondoren. Gizonen jantokian mahai 

horiek mahaietarako bakarrik diren lanbasez garbitzen dira; hori diote. Mahaiak ez dira 

lanbasez garbitzen, baina inork ez die ezer esaten. Ez dituzte gainbegiratzen; 

hemen bai, oso kontrolatuta gaude». E17 

 

Elkarrizketatutako profesionalek hautematen dutenez, emakumeek hobeto 

garbitzen dute, eta, beraz, destino horiek lehentasuna dute emakumeentzat; 

aldiz, gizonek okerrago garbitzen zutenez, ondo garbitu behar ziren destinoak 

emakumeentzat ziren. 

 
«Bisita bat dagoen guztietan, norbaiti laguntzen diodan guztietan, emakumeen 

departamentura eramaten dut, lasaiagoa baita. Gainera, ez dakit, lasaitasun eta 
garbitasun handiagoa antzematen da». Gizarte-langilea. 

 

Elkarrizketatutako askok agerian uzten zuten matxismoa eta sexismoa alderdi 

askotan, baina, oro har, zaintzako edo barneko funtzionarioekiko errespetuan eta 

tratuan adierazten zen. 

 
Elkarrizketatutako askok agerian uzten zuten matxismoa eta sexismoa alderdi 

askotan, baina, oro har, zaintzako edo barneko funtzionarioekiko errespetuan eta 

tratuan adierazten zen. 

«Ez da gauza bera. Niri gauza bera izatea gustatuko litzaidake, baina ez da gauza bera.  
Hau da, jende honi asko kostatzen zaio. Latinoak daude, haiek ere bai, hau da, matxistak 
dira; jende hori espainolak berez direna baino matxistagoak dira, eta asko 

kostatzen zaie onartzea emakume batek esan diezaiela zer egin behar duten  edo 
aginduak ematea. Funtzionario askok ez dute emakumeen zerbitzua nahi, emakumeak 
ere oso zailak direlako. Emakumeek badakite zeintzuk diren beren armak, eta, orduan,  

barneratuak adiskidetsu agertzen dira, baina beste funtzionario batzuek ez dute nahi, 
distantzia handia ezartzen dute, ez direlako fidatzen; hau da, baliteke uneren batean 
arazoak izatea. Goizean iristen zarenean, zenbaketa egiten duzu. Tira, bada, agian,  

barneratua kulerotan edo kulerorik gabe aurkitzen duzu. Orduan, ez da gauza bera; hau 
da, nire ustez, kanpoko jendeak dena oso erraz ikusten du, baina hori ez da hain erraza.  
Horrek, azkenean, arazo asko sortzen ditu. Funtzionarioa 

«Apur bat sentsibilizatzea emakumearentzat hara joatea zer den. Duela gutxi, 
funtzionario bat, iritsi den azkenetako bat, iritsi da, begiratu dit, eta bularrei begira geratu 

zait, eta nik zera: “zer arraio ari zara begiratzen?”. Jakina, hark ez zekien nor nintzen,  
eta zerbitzuburu batek zera esan zion: “aizu, errespetatu pixka bat, psikologoa da eta”, 
eta nik zera esan nuen: “gauza bera sikologoa izan ez banintz ere”. Zer zerikusi du 

psikologoa izateak sartu eta bularrei begiratzearekin? Baina, non gaude?» Psikologoa. 
 

«Ni ziur nago espetxean zenbat eta emakume gehiago egon, orduan eta gatazka 

gutxiago egongo direla, gizonek ez dituzten beste tresna batzuk ditugulako. Nik 
hemen funtzionarioen jarduketa batzuk ikusi ondoren, zera esaten diozu zeure buruari:  
“ene, testosterona zikina”. Gatazka gutxiago egongo dira, emakumeek ez dutelako. Hau 

da, hemen liskarrak, oilarren arteko borrokak ikusi ditut, harroena zein den ikusteko: 
barnekoa edo funtzionarioa. Hori ez da ikusten emakumeen artean. Hortaz, gatazka 

gutxiago egongo lirateke, ez naiz esaten ari funtzionarioek gatazkak sortzen dituztela, e? 
Baina funtzionarioaren erantzunak, askotan, egoera are gehiago sutzen du, itzali ordez.  

Funtzionario batzuk su-emaileak dira: zalaparta non, hara doaz zuzenean, eta 
eskularruak jantzita joaten dira jada. Eta zera esaten diozu zeure buruari: “zuk 
barneratuari hain modu oldarkorrean hitz egiten ez badiozu...”. Eta hori gizonezko 

funtzionarioek berezkoagoa dute emakumezko funtzionarioek baino, emakumezko 
funtzionarioen artean oso arraroa da. Baina, tira, beste estrategia batzuk dauzkagu.  
Hortaz, ni eskala bateratuaren alde nago, badakidalako gero eta emakume gehiago 

egongo direla, noski. Hemendik 10 urtera, funtzionarioen % 80 emakumezkoak izango 
dira. Ados, barneratu liskargileak egongo dira, noski, eta bi barneratuen arteko borroka 
batean, agian. Nik hemen ikusi dut emakumezko funtzionarioa tartean sartu dela, 

eta gizonezko funtzionarioari baino mila aldiz errespetu handiagoa diotela» .  
Informatzailea. 

 

Lortutako emaitzen ondorio gisa, zaintzako edo barneko funtzionarioen zati 

batek kezkaz ikusten zuen funtzionarioen eskala bateratua, eta zaintzako edo 

barneko funtzionario batzuek uste dute emakumezko funtzionarioek baino lan-

karga handiagoa izango dutela72; beste sektore batek, aldiz, uste zuen 

profesionaltasunak eta estrategia eta tresna desberdinek gizonen eta emakumeen 

arteko harremanak are gehiago normalizatuko lituzkeela, gizartean eta beste lan-

eremu batzuetan gertatzen den moduan. 

 

15. Lantzeko dauden oztopoak edo gaiak. 

 
Berriz ere aipatu behar dugu azalpenean zehar kontuan hartu beharko liratekeen 

zenbait oztopo jarri direla mahaiaren gainean. Azaldu ez direnak edo oso 

garrantzitsuak direnak aipatuko ditugu. 

Elkarrizketatu ditugun espetxeko langileen aldetik, espetxearekin berarekin 

zerikusia duten alderdiak aipatu ziren, hala nola askatasunaz gabetutako 

pertsonak egokiago babestea, profesionalen arteko koordinazioa hobetzea, 

espetxeko espazio guztietan emakumeen presentzia normalizatzea eta 

psikologiako profesional gehiago izatea; horiek aipatu ditugu dagoeneko, eta gure 

galderei emandako erantzun nabarmenenak izan ziren. 

 

«Babestu egin behar da, grabazio-sistemak zabaldu behar dira, barneko 

informatzaileak babestu behar dira halaber; sistemako pertsonak dira, dakitenak 

balitekeela zerbait gertatzen aritzea, baina salatzearen beldur dira, korporatibismoa egon 

litekeelako» Informatzailea 

 

72 Iruzkin hori egiteko arrazoia zen azken sustapenetan zaintzako edo barneko askoz ere 
emakumezko funtzionario gehiagok onartu zutela, gizonezko funtzionarioek baino, eta laneko 
zereginen desoreka hori zen gizonezko funtzionarioak gehien kezkatzen zituena. 

«Hemengo profesionalek trebatzeaz gainera, babestuak izateko beharra daukagu,  
batzuetan apur bat… sentitzen garelako. Koordinatzeko beharra daukagu» .  

Psikologoa 

«Oraindik normalizatzeko dago emakumeak espetxean espazioak okupatzea, eta 
modulu batean ez uztea. Eta oraindik kostatu egiten da apur bat batzuetan... Baina 
jarduera hori batera, gizonek eta emakumeek». Hezitzailea 

«Psikologo gehiago behar dira espetxean, mota guztietako nahasmenduak dituzten 
pertsona asko egoteaz gain, maila pertsonalean, maila terapeutikoan lan-premia asko 
dagoelako, beren bizitzan bizipen traumatikoak dituzten jendea dagoelako eta abar. Eta 

benetan alderdi horiek landu behar dituztelako. Gizarte-langilea 
 

 

Elkarrizketa egin zitzaien zentroetako langileek adierazitako beste alderdi 

batzuek ere bazuten zerikusia emakumeekin. Duten narriaduraren 

kronikotasunak eta bizi-ibilbideetan aukerarik ez izateak zaildu egiten zuten 

haiekin esku hartzea. Izan ere, profesional batzuei honako hauek dilema bat 

sortzen zieten: errespetatzea haien protagonismoa eta baliabide jakin batzuk 

eskuratu nahi ez izatea; emakumeekin denbora gehiago ematea, eta emakumeek 

hezkuntzan eta jolasetan parte hartzera motibatzeko estrategia eta jarduera 

berriak sortzea. 

«Eta gero, nire gauza bat da, nire gatazka pertsonala da emakume batzuek aukeratzen 

dutela profesionalki ez garatzea. Nola errespetatuko dugu hori? Izan ere, jakina, 
gizarteratzearen ikuspuntutik, dena laneratzera bideratuta dago, eta beti da lana, 
bizitzeko bitartekoak bilatzea. Eta, komunitate arlotik ere, DSBErekin, diru-sarrerak 

bermatzeko errentekin-eta lan egiten denean, denak laneratzera bideratzen dira, baina,  
zenbait pertsonak erabakitzen dute hori ez egitea. Eta gero, beste batzuk ez dira 
laneratzeko modukoak. Hori ere onartu beharra daukagu. Izan ere, emakumezko ijitoen 

zenbait kasutan, adibidez, zeinek eskola 12 urterekin eskola utzi duten, seme-alabak 
15ekin izaten hasi diren, zazpi haur dituzten, eta ez dakit, eskatzen ari gatzaizkie,  
gainera, prestatzeko eta ez dakit zer arlotako profesionalak izateko. Agian, eskatu ezin 

diren gauzak eskatzen ari gara». Gizarte-langilea. 
 

«Batzuetan, jarrera-kontua da, eta ez duzu zeure burua zauden prozesuan nahasita 

ikusi nahi. Batzuetan, asko da zer jarrera duzuen, batzuetan bizitzan zer ohitura duzun 
ere bai, azturak, eta oso zaila da ikasitakoa desikastea. Izugarri zaila. Hortaz, 40-50 
urteko emakume batekin zaudenean, eta zera duzu buruan: “baina orain zer irakatsiko 

diot nik honi”». 
Informatzailea 

 

«Nire ustez, emakumeok, beharrezkoa den motibazioa lortuko badute, profesional  
guztion eta erakundearen beraren inplikazio handiagoa behar dute parte hartzeko 
aukera duten horretan guztian parte har dezaten. Izan ere, gauza asko daude, baina zaila 

da lortzea zerbaitetan iraun dezaten; asko kostatzen zaie, espetxetik kanpoko gauza 
askok eragina baitute haiengan, gizonengan halako eraginik ez dutenek, eta haien 
ondorioz emakumeok ez dira gai egiten dituzten jarduerak edo edozein egunetan 

ikusitakoak egonkortasunez atxikitzeko». Psikologoa 

Azkenik, emakumeek alderdi hauei buruzko erantzunak eman zizkiguten: 

«Adibidez, Urtezahar gauean eta Gabon gauean, apur bat beranduagora arte uzteko;  
izan ere, ni abenduaren 29 batean sartu nintzen, eta 31n, Urtezahar gauean, uste nuen 
mahatsak elkarrekin jaten utziko zigutela, baina ez, mahatsak arratsaldeko zazpietan 

ematen dizkizute, egun normal batean bezala». E1 

 
«Kexa bat jar dezakezu, baina ez dizute kasu handirik egiten». E13 

 

«Oso estereotipatuta dute gizonen eta emakumeen arteko harremana eta ohartu 

behar dira denok maitasuna behar dugula. Bikotekiderik ez dutenek ikus ez dezaten dela 

esaten dute; ez du zentzurik. Bikotekidearekin beldurrez hitz egiten duzu; hatzetik helduta 

joatearen beldur zara. Maitasuna behar dugu, giza hurbiltasuna. Ez da zure emakumezko 

kideekin daukazun gauza bera. Moduluko neska bikotekideen artean ere kontrol bera 

dago. E15 

 

«Lanerako orduan gu gehiago aintzat hartzeko. Emakumeok ez gaude garbitzeko 

bakarrik. Lehengo egunean, iruzkin oso sexista bat egin zuten: nire emakumezko kide 

bati esan zioten emakumeen bila ari zirela komunikazioak garbitzeko. Emakumezko kide 

bat eskultorea da; denetik egiten dugu, eta ez dakiguna ikasi egiten dugu. Ikastaroak 

eman diezazkigutela eta ikasi egingo dugu. Dela entxufe bat jartzea edo edozer». E15 

 

Aurreko kontakizunetan adierazten ziguten ezartzen zizkieten ordutegiak hobetu 

behar zirela, batik bat ezohiko jardueretan eta uneetan, baita haien kexak entzun 

eta kontuan hartzeko ere, uste baitzuten ez zituztela ez irakurtzen, ez eta kontuan 

hartzen ere, eta sexu- eta genero-estereotipoak desagertzeko eta lan- eta 

prestakuntza-aukera gehiago izateko. 

 

16. Atxiki beharreko lorpenak. 

Elkarrizketa amaitzear zela lorpenei buruz galdetuta, ikusi genuen gehienei kosta 

egiten zitzaiela halakorik esatea eta zalantzan geratzen zirela, baina denborarekin 

hobetutako alderdi asko aipatu zituzten elkarrizketetan zehar. Beste sektore 

batek argi zuen zein izan ziren mugarria ezarri zuten lorpenak. Hona hemen 

ekarpenetako batzuk. 

 
«Behar duten medikazioa jasotzen dute, jaso behar dutenean; bake soziala dago».  
Informatzailea 

 

«Gero, jakina, horrekin batera osasun mentaleko taldea etorri zaigu. Hau da, orain 

lanaldi osoko bi psikiatra ditugu. Gero, psikosi errefraktarioan espezializatutako 

psikiatra bat etortzen da paziente larrienengana; halaber, zerbitzuburua astean bitan 

etortzen da, eta emakumeez arduratzen da». Medikua 

«Nire sentsazioa da hemen, EAEn, erakundeei dagokienez, gizarte-babesari  

dagokionez, pila bat dagoela, askoz ere gehiago, eta askoz ere gehiago ikusten da, 

adibidez, Madrilen baino». Hezitzailea 

 

«Gizonen eta emakumeen bizikidetza normalizatu egin da alderdi askotan, jarduera 

askotan partaidetza mistoa dago, eta ondorioz, nire ustez, horrek laguntzen du nahi 

dugun normalizazioa lortzen». Gizarte-langilea 

«Pultseren gaia asko bizkortu da. Ez du Madrilera joan beharrik, Eusko Jaurlaritzara 

bakarrik». E20 

 

Askatasunaz gabetutako pertsonek behar zuten medikazioa emateak eta hura 

behatuta hartzeak hobetu egin zituzten espetxeetako presoen osasun-baldintzak, 

eta, gainera, horrek aldatu egin zuen mediku-taldearekiko harremana. 

Espetxeratuak artatzeko psikiatra kopurua handitzea garrantzitsua izan zen, 

baina ez da inoiz nahikoa. 

Honako alderdi hauek ere aipatu zituzten: jardueretan lantzen ari zen 

normalizazioa; destinoak eta hezkuntza mistoa lorpen garrantzitsua izaten ari da, 

eta, batez ere, onuragarria guztiontzat; emakumeen artean hirugarren gradua 

sustatzea, haietako gehienek gradu hori eskuratu dezaten saiatuta, eta EAEk 

askatasunaz gabetzearen azken fase horretarako eta espetxetik ateratzeko dituen 

babes eta erakunde komunitarioen sare zabala; azkenik, EAEk baztertutako 

kolektiboei arreta emateko duen baliabide komunitarioen sare zabala. 

 

17. Azterlanak, gardentasuna eta etorkizuneko ildoak. 

Bangkokeko azken arauek, 67.etik 70.era bitartekoek, emakumeen 

espetxeratzeari eta delituei, haien ezaugarriei eta behar bezala esku hartzera 

bideratutako programei buruzko azterlanak dituzte aztergai, bai eta ikerketak 

hedatzea eta argitaratzea ere73.  

 

73 67. araua. «Emakumeek egindako delituei buruzko ikerketa sakonak eta emaitzetara bideratuak 

antolatzen eta sustatzen ahaleginduko da, baita justizia penalaren sistemarekin gatazkan jartzera 
eramaten dituzten arrazoiei, bigarren mailako kriminalizazioak eta espetxeratzeak 
emakumeengan duten eraginari, delitugileen ezaugarriei eta emakumeen berrerortzea murriztera 

bideratutako programei buruzkoak ere, alderdi horiek plangintza eraginkorrerako, programak 
egiteko eta delitugileak birgizarteratzeko premiak asetzera bideratutako politikak egiteko oinarri 
hartuta». 

68. araua «Amak justizia penalaren sistemarekin gatazkan dituzten egoeren eraginpean dauden 
haurren kopuruari buruzko ikerketak antolatzen eta sustatzen ahaleginduko da, bereziki haien 
espetxeratzeari buruzkoak eta azken alderdi horrek haiengan duen e raginari buruzkoak, politikak 

eta programak egiten laguntzeko, haurren interes gorena kontuan hartuta».  

Horren harira, EAEn egindako eta euskal erakundeek, hala nola EMAKUNDEk, 

finantzatutako edo babestutako aurretiazko azterlanak aurkitu ditugula aipatu 

behar dugu. Lan hau egitea ere borondate onaren erakusgarri da. Gainera, 

espetxe-erakundeko profesionalek interesa agertu zuten haiek urte askotako 

eguneroko lanean hautematen zutena berresteko, arreta handiagoz aztertu 

beharrekoa baitzen. 

«Egia da ikerketa handia falta dela jakiteko, hau da, informazioa edukitzeko. Nire ustez, 
nire sentsazioa da emakumeak ez direla horrenbeste berrerortzen. Eta Ibilbide 
errealistagoak egin daitezke, eta ibilbideetan gehiago lagundu. Izan ere, lagun egin behar 

zaie, asko, pertsonek ingurune irekiaren atalean ere baitituztelako krisi oso gogorrak,  
hemen nolabaiteko babesa duen sistema batean daudelako, eta ingurune irekira igarota,  
beren errealitate gordinera itzultzen direlako». 

Gizarte-langilea 

«Nire ustez, emakume batzuen laneratzearen gaia ere birpentsatu egin behar dugu, eta 
gizon batzuena ere bai; izan ere, gizon batzuk ezin baitira laneratu, eta nolabaiteko 
obsesioa dago laneratzeko. Bada, gizarteratzea, orokorrean, baliteke laneratzearekin ez 

izatea, ikusi beharreko bestelako bideak egon litezke». Gizarte-langilea 

Espetxe-erakundeko nahiz hirugarren sektoreko profesionalentzako alderdi 

interesgarri batzuk ikertzea etorkizunerako erronka izan liteke. Halaber, EAEko 

espetxeratuei buruzko datuak EEINren webgunean daude, eta ikertzaileek 

kontsulta ditzakete.  

 

69. araua «Emakumeen delitu-portaerarekin lotutako joerak, arazoak eta faktoreak aztertu, 
ebaluatu eta jakinarazteko ahalegina egingo da aldizka, bai eta delitugileak eta haien seme -alabak 
gizarteratzeko premiei erantzuteko eraginkortasuna ere, emakumeok justizia penalaren 
sistemarekin dituzten gatazken ondoriozko estigmatizazioa eta ondorio negatiboak murrizteko». 

70. araua «1. Komunikabideei eta gizarteari jakinaraziko zaie zer arrazoirengatik dauden 
emakumeak justizia penalaren sistemarekin gatazkan, eta zein diren horren aurrean 
erreakzionatzeko modurik eraginkorrenak, emakumeak gizarteratzeko, haien seme -alaben 
interes gorena kontuan hartuta. 

2.  Ikerketak eta jardunbide egokien adibideak argitaratzea e ta hedatzea delitugileei eta haien 
seme-alabei buruzko justizia penaleko neurrien emaitzak eta ekitatea hobetzera bideratutako 
politiken parte izango da. 

3.  Informazio-bitartekoek, publikoak eta emakumezko presoekin eta delitugileekin lotutako gaiez 
arduratzen diren profesionalek arau hauetan jasotako gaiei eta horien aplikazioari buruzko 
informazio zehatza jasoko dute aldizka. 

4.  Arau hauei eta ikerketen ondorioei buruzko trebakuntza-programak prestatu eta gauzatuko 
dira, behar diren justizia penaleko funtzionarioentzat, haietan jasotako xedapenei buruz 
sentsibilizatzeko». 

Nolanahi ere, presoen aldagai batzuk zabaltzea (bereziki espetxearen barne-

dinamikan parte hartzearena) eta aldagai guztiak, besteak beste, sexuaren, 

generoaren, etnizitatearen eta nazionalitatearen arabera bereiztea, Bangkokeko 

Arauekin guztiz bat datorren betekizuna izango litzateke; izan ere, aukera 

emango luke gainerako biztanleak gehiago sentsibilizatzeko eta azterlan 

xehatuagoak eta sakonagoak egiteko. 

Azkenik, txosten honen hasieran proposatu genuen bezala, azterlan honen 

emaitzak EAEk espetxe-eskumenak bere gain hartu zituen unean egindako 

argazki bat dira. Baliteke hemen aipatutako alderdi asko txosten hau bukatzen 

denerako jada aldatu izana. Interesgarria litzateke bost urte barru berrikustea 

txosten honetan hobetzeko modukotzat eta etorkizuneko erronkatzat jotzen diren 

alderdietan izandako aurrerapenak. Euskal espetxe-eredua aplikatzen ari da, eta 

hobetu egingo ditu emakumeek EAEko espetxeetan dituzten baldintzak. 

ONDORIOAK. 

Ikerketaren emaitzei hasiera emango diegu emakumezko funtzionario batek 

espetxea erakusten ari zitzaigula adierazitako esaldi batekin: emakumeak 

gizonen espetxe batean daude, eta, ondorioz, horretara egokitu beharra dago, 

emakumeen kopurua gizonena baino askoz ere txikiagoa baita. Egoera horrek 

dena baldintzatzen du. Aurreko azterlanetan jasotako kalifikatzailea, hau da, 

espetxe-erakundea androzentrikoa eta emakumeekin diskriminatzailea izatea, ez 

da desagertu, azken hiru urteetan izandako aurrerapen batzuk gorabehera. 

I.- EAE-N ASKATASUNAZ GABETUTAKO EMAKUMEAK 

 
EAEko espetxeetan dauden emakumezko presoen artean bi egoera bereizten dira. 

Batetik, emakumeen sektore batek kondena handiak ditu, baina laguntza eta 

babes pertsonal handia ere bai, familiarena eta heziketa aldetik. Emakumeen 

beste talde batek baldintza sozioekonomiko oso prekarioak ditu; emakumeok 

pobrezia-testuinguruetatik datoz, eta ez dute segurtasun eta babes sozial nahikoa. 

Emakumeen azken talde horrek esku-hartze ahalegin handia behar du teknikari 

profesionalen taldearen aldetik, era guztietako gabezia handiak dituztelako. 

Gabezia horiei nekez erantzuten die familiak nahiz hurbileko kanpo-sare sozialak, 

besteak beste, halakorik ez dutelako. 

Gabezia desberdinak dituzten bi emakume kolektibo nabarmendu behar dira: 

ijito-etniako emakumeak eta emakume atzerritarrak. Lehenek familia-sarearen 

laguntza dute; bigarrenek, ordea, ez dute halakorik, familia jatorrizko 

herrialdeetan dutelako. Hala ere, emakume atzerritarrek eskaintzen zaizkien 

jarduera, eskola eta lantegi guztietan parte hartzen du te; ordea, ijito etniako 

emakume gehienek ez dute parte hartzen, bikotekideek baldintzatuta daudelako. 

Espetxean sartzen diren emakume asko egoera sozial eta pertsonal oso konplexu 

eta gogorrekin sartzen dira: bikotekidearen tratu txarrak, substantzia 

psikoaktiboekiko mendekotasuna, tratamendu psikiatrikoa, arazo ekonomiko 

larriak eta osasun mentaleko arazoak, nahiz eta ia erdiek adierazi ziguten lan 

egonkorra zutela espetxean sartu aurretik. 

II.- ESPETXEAN SARTZEA, DESTINOA ETA ESPETXEKO ESPAZIOAK 

 
Espetxean sartzean, profesionalek (medikua, psikologoa eta gizarte-langilea, 

nagusiki) emakumea artatu eta baloratzen dute, eta erabakitzen dute ea, 

hasierako uneetan, barneratu baten laguntzarik behar duen, dela suizidioa 

prebenitzeko protokoloa ezartzen delako74, dela espetxean sartzen den lehen aldia 

delako eta hura gainditzen laguntzeko. 

Inkesta egin duten emakumeen erdiek espetxean sartzen ziren lehen aldia zuten. 

Espetxean sartzeak eragindako larritasun- eta antsietate-zama oso handia da, eta 

baliteke esku-hartze espezializaturen bat behar izatea. 

Bi espetxeetan, emakumeek gizonek baino leku eta baldintza murritzagoak 

dituzte. Martuteneko modulua bereziki eskasa da; izan ere, txikia izateaz gain, 

bakartua dago, eta ez du erizaintzarako lekurik. 

Gainera, emakumeek ez dute espazio komunetan mugitzeko askatasunik, eta une 

oro kontrolatzen eta laguntzen diete. Bestalde, familiartekoak Zaballako zentrora 

iristea zaila da, Gasteiztik urrun dagoelako, eta familiek zaila dute hara iristea 

autorik eduki ezean. 

Halaber, Martuteneko zentroa ixten ez den bitartean, komeni da megafonia-

sistema berrikustea. 

III.- ESPETXE-ERREGIMENA75 

 
Azken urteotan handitu egin da emakumeentzako jardueren eskaintza, gehienak 

puntualak badira ere. Ahalegina egin da, halaber, ordaindutako destinoak eta 

lantegi profesionalak eskaintzeko. 

Emakumeen % 60k adierazi dute lanen bat dutela inkesta egiteko unean. 

Nolanahi ere, emakume gutxi daude oraindik lan-irteera gehien duten ekoizpen- 

eta prestakuntza-lantegietan. 

 

74 1/2023 Instrukzioa, Eusko Jaurlaritzako Justizia Zuzendaritzarena, Espetxeetan suizidioak prebenitzeko 

programa ezartzen duena. 
75Gogoratu behar da epigrafe honek gure legerian espetxe-tratamendua osatzen duten eta berreziketara 
eta gizarteratzera bideratuta dauden jarduera, lantegi eta programen multzoa jasotzen duela. 



142  

Emakumeei eskainitako jarduera- eta prestakuntza-eskaintza asko ez ziren 

motibatzaileak, ez baitira kontuan hartu emakumeen interes eta premiak. 

Aztertutako aurreko azterlanetan bezala, emakumeei ematen zaien gehiegizko 

babeseko tratua nabarmentzen da, infantilizatu egiten baititu. Hain zuzen, 

emakumeek jasotako tratuari buruz egiten zuten balorazioan ez da gainditu, 

10etik 4,5 puntu jaso baititu. 

IV.- HAURDUNAK, EDOSKITZEN ARI DIRENAK ETA AMAK 

Askatasunaz gabetutako emakume haurdunei, edoskitzen ari direnei eta amei 

dagokienez, kontuan hartuta egindako azterlana eta emakumezko presoen eta 

profesionalen adierazpenak, ondorioztatzen da espetxean dauden haurdun eta 

ama ia guztiek erabakitzen dutela beren haurrak berekin ez edukitzea eta kanpora 

ateratzea, hirugarrenek zain ditzaten. Amek umearen bizitzako lehen asteetan 

hartu beharreko erabaki horrek dakar goizegi haustea amaren eta seme-alaben 

arteko lotura, eta zaila da gero lehengoratzea. 

Eskumenak Estatu zentraletik EAEra eskualdatu ondoren, hobera egin du 

egoerak; hori horrela, amen unitate bat dago erabilgarri (azterlanaren ondorioak 

ateratzeko unean ez dute oraindik erabili). 

V.- ZEHAPENAK 

 
Emakumeek sentitzen dute gizonei baino zehapen gehiago ezartzen dizkietela, eta 

beren portaerak gutxiago onartzen dituztela gizonenen antzekoak izanagatik. 

Gizonekiko aldea ez dago zehapenen kopuruan, haien edukian baizik. Zehapenak 

eta diziplinazko parteak portaera sorta zabal baten ondorioz jartzen dira; 

askotariko irizpideak daude, eta, batzuetan, arbitrarioak ere badira, tratatzen 

dituzten zaintzako eta barneko funtzionarioak zein diren. Ia erdiek adierazi dute 

gatazkaren bat izan dutela funtzionarioekin, baina gatazken % 70 askatasunaz 

gabetutakoen artekoak dira. 

VI.- OSASUNA, ONGIZATEA ETA ARRETA SANITARIOA 

 
Emakumeen osasun fisikoa eta mentala artatzen dute Osakidetzako 

profesionalek. Alabaina, ez dira guztiz asetzen bizi dituzten egoera batzuetarako 

psikoterapia-premiak, hala nola bikotekidearen indarkeria eta tratu txarrak, 

adikzioak genero-ikuspegitik tratatzea, eta seme-alabengandik urrun egoteak eta 

haien zaintza eta arreta beste pertsona edo erakunde batzuen esku uzteak 

eragindako erru- eta lotsa-sentimenduaren ondoriozko ondoezak. 

Adierazi dutenez, kanpo-kontsultetan, Ertzaintzak laguntzen dienean, mediku-

arretan ez diete intimitatea errespetatzen. 

Bestalde, Martutenen ez dute erizaintzako espaziorik, eta horrek eragozten du, 

horrenbestez, ondoezaren araberako arreta egokia jasotzea. Esan dute, gainera, 

oztopo arkitektonikoek ere oztopatzen dutela beharrezkoa den arreta sanitarioa 

jasotzea. Egoerak larritasuna eta isolamendu-egoerak eragiten ditu 

emakumeengan, eta horrek areagotu egiten die sufrimendua. 

Psikofarmakoen kontsumoa handia da; batez beste ia lau pilula egunean. Inkesta 

egin dutenen ia erdiek osasun mentalarekin lotutako medikazioren bat hartzen 

dute. Medikazioa osasun langileak begira daudela hartzen da, eta neurria ezarri 

zenetik murriztu egin da medikazioaren kontsumoa, baina handia da oraindik. 

Adikzioetan esku hartzeko espetxeetan ezarritako programei dagokienez, 

estandarrak dira, eta ez dituzte kontuan hartzen programak egingo dituzten 

emakumeak ingurune itxian daudela, ez eta emakumeon kultura- nahiz genero-

aldeak eta aurreko biktimizazio-egoerak ere. 

Azkenik, azpimarratu behar da espetxe-osasunaren arloan eskumenak 

Osakidetzak dituela, eta Estatu osoko onenetakoa dela. 

VII.- TRATUA ETA TRATU TXARRAK 

 
Emakume batzuek langileek batez ere tratu txar psikologikoa eta hitzezkoa 

ematen dietela adierazi dute. Batzuetan, uste dute emakumezko langileek 

gizonezko langileek baino okerrago 

tratatzen dituztela. Berriro ere, kasu horietan, emakume eta profesional 

bakoitzaren nortasunak erabakitzen du egoera horiei nola aurre egin, eta nola 

saiatu zuzentzen edo jasaten. 

Berariaz adierazi ez badute ere, inkestetatik eta elkarrizketetatik ondorioztatzen 

da emakumeek ez dutela informazio argi eta espezifikorik jasotzen jakiteko zer 

bide erabil ditzaketen espetxe-erakundeko langileen eskutik jasaten dituzten 

abusuzko jokabideak salatzeko eta erakundeari jakinarazteko. Era berean, 

salbuespenak salbuespen, dirudienez ez dago Espetxe Administrazioaren 

jarduketa argirik langileek edo emakumezko presoek egoera horien berri eman 

ondoren. 

Emakumezko presoak zaurgarriagoak dira espetxeetan edozein abusu —besteak 

beste, sexu-abusuak— jasateko. Zaintzako eta barneko funtzionarioek eta 

profesionalek emakumezko presoei egiten dizkieten abusu-egoerak, gaur egun 

oraindik, errealitate bat dira. 

Emakumezko presoek eta espetxeko langileek onartu dute abusu horiek 

badaudela, dela erakundeko langileen aldetik, dela presoen aldetik. Errealitate 

hori ezohikotzat jotzen den arren, emakumeek salatzeko dituzten zailtasunekin 

batera doa, dela errepresalien beldur direlako, dela sinetsiko ez dietelako, dela 

ezertarako balio ez duela pentsatzen dutelako, etab. Langileen jarduketa 

norbanakoaren nortasunaren araberakoa da ia, eta horrek erabakitzen du nola 

esku hartu. Nolanahi ere, antzemandako kasuetan, espetxe-erakundeak 

irmotasunez jardun zuen, eta horretarako prozedura egokiak egin zituen. 

VIII.- KONTAKTUA ETA FAMILIAREN BISITAK 

 
Seme-alaben eta familiartekoen bisitak ez dira nahikoak familiaren laguntza 

dutenentzat; batez beste seme-alaben 7 bisita jaso dituzte azken sei hilabeteetan. 

Presoen % 25ek ez dute kanpoko laguntzarik, eta, ondorioz, ez dute bisitarik 

jasotzen. 

Emakumeek diskriminatuta daudela antzematen dute, gizonek baino bisita-

maiztasun txikiagoa dutelako, bai mintzalekuetan, bai aurrez aurrekoetan 

(intimoak, familiakoak edo bizikidetzakoak). 

Emakumeek seme-alabei egindako deiak ez dira nahikoak eta garestiegiak dira. 

Deien gehiegizko prezioak bereziki eragiten die herrialdetik kanpo bizi diren 

seme-alabak eta familiartekoak dituzten emakume atzerritarrei; telefonoa 

erabiltzea da haiekin harremanetan egoteko modu bakarra. Seme-alabak dira 

emakumeen motibazio eta larritasun nagusia; horrenbestez, haiekiko kontaktuan 

maiztasun txikia izateak eragin negatiboa du haien aldartean eta osasunean. 

Hala ere, profesionalek, ahal duten neurrian, seme-alabekin eta senideekin 

harremanetan jartzea errazten diete. 

IX.- ESPETXEKO LANGILEEN PRESTAKUNTZA ETA GAIKUNTZA 

Elkarrizketetan nabarmendu den alderdietako bat espetxeko langileentzako 

prestakuntza-premia da, bai zaintzako funtzionarioena, bai teknikari 

profesionalena. 

Prestakuntza horrek, emakumeekin lan egiteko beharrezkoak diren alderdiez 

gainera, generoari eta genero-ikuspegia duten jarduketei buruzko prestakuntza 

ere barne hartu behar du, jarrera eta jokabide sexistak ezabatu, giza eskubideak 

bultzatu eta tortura, tratu txarrak eta tratu anker eta umiliagarriak prebenitzeko. 

Era berean, aztertu egin behar da espetxeratuen berdintasunari buruzko 

gezurrezko pertzepzioa, eta, ondorioz, ezer egin beharrik ez dagoela, bai eta 

gizonei eta emakumeei berdin eragiten zaielako ikuspegia ere. Bestalde, 

profesionalen arteko koordinazioa eta komunikazioa beharrezkoak dira 

diskriminazioa kudeatzeko eta askatasunaz gabetutako emakumeek jaso behar 

duten arretaren kalitatea hobetzeko. 

X.- ORDEZKO NEURRIAK76 

 

Erregimen arruntaren ordezko neurriei dagokienez, azken lau urteetan 

aurrerapauso handia eman da hirugarren gradua aplikatzean, sustatu eta 

kudeatzen baitira teknikarien taldeak egokitzat jotako proposamen guztiak. 

 

76 Ordezko neurriak aipatzean, zigorra betetzeko erregimen arruntaren ordezko neurriei buruz ari gara, 

ez espetxe-zigorraren ordezko neurriei buruz; izan ere, edozein kasutan, jurisdikzio penalaren mende 
baitaude (eteteak, ordezkapenak eta abar). 

Apustu argia antzematen da askatasunaz gabetutako emakumeen hirugarren 

gradua arautzat (eta ez salbuespena) duen espetxe-politikaren alde. 

Bestalde, laguntzeko baliabide komunitarioek neurri hori gauzatzea ahalbidetzen 

dute; EAEk baliabideon sare oso garrantzitsua du, eta mantendu eta indartu egin 

behar da. 

XI.- ASKATASUNAZ GABETUTAKO EMAKUMEEN BALORAZIOAK 

 
Emakumeek negatiboki baloratutako alderdien artean (gainditzeko nota lortzen 

ez dutelako berrikusi beharko dira), honako hauek nabarmentzen dira: beste 

espetxe batzuetara egindako lekualdaketak, modulu mistoak, Emakumea Izatea 

programa, enplegurako prestakuntza, garapen pertsonalerako lantegiak, 

baimenak, destinoak, errespetu-moduluak, jarduera okupazionalak eta 

hezkuntza-jarduerak. 

Berriz ere adierazi behar dugu argazki hori egin dela Eusko Jaurlaritzak espetxe-

eskumenak bere gain hartu dituen hasierako unean. Jarraian, azterlan honen 

lantaldeak egindako zenbait proposamen aurkeztuko ditugu, EAEko 

espetxeetako barneratuek eta profesionalek emandako informaziotik 

ateratakoak. 

CUESTIONARIO A MUJERES PRIVADAS DE LIBERTAD 

Universidad Comillas / Asociación de Derecho Penitenciario Rebeca Santamalia 

Estamos estudiando la situación de las mujeres privadas de libertad, participa con nosotras rellenando este 
cuestionario. Es anónimo, no se identifica a nadie y se analiza sin datos personales. 

 

1.- Sexo: 

1. Mujer 
2. Persona Trans 
3. Intersexual 

2.- Año de nacimiento………………………………  

3.- País de Nacimiento: 

1. España 

2. Otro, especificar……………………………. 

4.- ¿Estás en situación Administrativa Irregular? 

1. Sí 2. No 

5.- ¿Tienes una Orden de Expulsión? 

1. Sí 2. No 

6.- Provincia en la que residías antes de entrar 

………………………. 

7.- ¿Estás cumpliendo en la provincia en la que 

residías antes de ingresar en prisión? 

1. Sí 2. No 

8.- Nacionalidad……………………………………  

9.- Tiempo que llevas en prisión 

…..........años… ............meses 

10.- Desde qué fecha estás en prisión……………….  

11.- Indícanos tu situación actual. 
1. Estoy preventiva 

2. Estoy en 1º grado 
3. Estoy en cumplimiento en 2º grado 
4. Estoy en cumplimiento en 3º grado 
5. Otros, especificar……………………………. 

12. ¿En qué tipo de modulo estás? 

1. Módulo de respeto 
2. Módulo mixto 
3. Módulo ordinario 
4. Enfermería 
5. Módulo régimen cerrado 

13.- ¿Es la primera vez que estás en prisión? 

1. No, nº de veces …………………. 

2. Sí. 

14.- ¿Tienes alguna discapacidad intelectual? 

1. Sí 2. No 

15.- ¿La tienes reconocida? 

1. Sí 2. No 

16.- ¿Dispones de peculio en prisión para pagar tus 

necesidades? 

18.- ¿Quién ingresa el dinero en tu cuenta de peculio? 

(varias respuestas) 
1. Madres 
2. Pareja 
3. Hijos/as 
4. Amistades 
5. Otros………………….. 

19.- Antes de ingresar en prisión, ¿Has sufrido alguna 

de estas situaciones? 
 SI NO 

1.- Me presionaron para cometer el delito 

del que se me acusa 
1 2 

2.- Mi pareja me maltrataba 1 2 

3.- Sufrí abuso sexual 1 2 

4.- Me obligaron a prostituirme 1 2 

5.- Estaba enganchada a las 

drogas/alcohol 
1 2 

6.- Vivía en la calle 1 2 

7.- Discapacidad física 1 2 

8.- Discapacidad psíquica 1 2 

9.- Problemas de salud mental 1 2 

10.- Malestares psicológicos 1 2 

11.- En tratamiento con medicación 

psiquiátrica 
1 2 

12.- Problemas económicos graves 1 2 

13.- Otra, cuál………………………….. 1 2 

 

20.- ¿Por cuál de estas situaciones has sido atendida 

por los/as profesionales en prisión? 

1.  Sí 2. No 
17. ¿Qué importe  de ..  peculio dispones 

semanalmente?....................  € 

 Sí No 

1.- Por maltrato de mi pareja 1 2 

2.- Por los abusos sexuales que sufrí 1 2 

3.- Por mi dependencia a las drogas 1 2 

4.- Por mi discapacidad 1 2 
5.- Por ansiedad, depresión… 1 2 

6.- Por problemas con mis hijos/as 1 2 

7.- Por problemas con mi pareja 1 2 

8.- Por acoso de otras internas 1 2 

9.- Por problemas de salud 1 2 

10.-Por problemas con 
funcionarios/as 

1 2 

11.- Otras, especificar………..   

21.- ¿Has sido atendida en los últimos seis meses 

por estos profesionales? 
 Sí No Nº veces 

1.- Psicólogo/a 1 2  

2.- Médico/a 1 2  

3.- Enfermero/a 1 2  

4.- Jurista 1 2  

5.- Trabajador/a social 1 2  

6.- Educador/a social 1 2  

 

22.- ¿En los últimos 12 meses te ha visto la 

ginecóloga/o? 

1.  Sí 2. No 
 

23.- Valora de 0 a 10 el trato en general que recibes 

en el centro. 

Nada bien  0 1 2 3 4 5 6 7 8 9 10 Muy bien 

 

24. ¿Tienes visitas? 

1. Sí 2. No 

25.- Señala el número de visitas que has tenido en 

los últimos 6 meses con las siguientes personas 

 Nº visitas 

1.- Hijos/as  

2.- Madre  

3.- Padre  

4.- Otros miembros de la familia  

5.- Pareja  

6.- Miembros ONGs  

7.- Otras  

 

26.- Valora de 0 a 10 tu estado de salud física. 

Nada bien  0 1 2 3 4 5 6 7 8 9 10 Muy bien  

27.- Valora de 0 a 10 tu estado de salud psicológica. 

Nada bien  0 1 2 3 4 5 6 7 8 9 10 Muy bien 

28.- ¿En qué tipo de actividades estás participando 

en este momento? 
 Sí No 

1.- Escuela/ estudio (ESO, UNED…) 1 2 

2.- Destino productivo/ trabajo 1 2 

3.- Actividades ocupacionales 1 2 

4.- Deportes 1 2 

5.- Formación profesional 1 2 
6.- Charlas de entidades externas 1 2 

7.- Programa Ser Mujer 1 2 

8.- Tratamiento adicciones 1 2 

9.- Programa salud mental 1 2 

10.- Otras, especificar……….. 1 2 

29. Si tienes un trabajo y te pagan en el centro 

 

1. ¿Cuánto cobras al mes?............................€ 
2. No tengo trabajo 

 
30. Cuántas horas trabajas a la semana ....... horas 
(pon un 0 si no trabajas) 

 
31.- Nivel de estudios terminados 

0. Ninguno 
1. Primarios 
2. Secundarios 
3. Bachiller /Formación Profesional 
4. Universitarios 

 
32.- ¿Tienes hijos/as? 

1. Sí, nº hijos/as …………….. 
2. No 

33. ¿Con quién están tus hijos/as? 

1. Con mi familia 
2. Con el padre 
3. Con la familia del padre 
4. Con una familia de acogida 
5. Con familia que adoptó 
6. En un centro de menores 
7. Conmigo en prisión 
8. Con amigos/as 
9. Están independizados/as 
10. No lo sé 

34. ¿Tienes en este momento pareja? 

1. Sí, en la prisión 
2. Sí, fuera de la prisión 
3. No 

35. ¿Tenías pareja antes de entrar en prisión? 

1. Sí, pero he perdido el contacto 

2. Sí, y mantengo el contacto 

3. No. 

36. ¿Cada cuánto viene a verte tu abogado/a? 

1. Nunca 
2. Una vez cada tres meses 
3. Una vez cada seis meses 
4. Una vez al año 
5. Otro………………………………………… 

37. ¿Cuántos años/meses de condena tienes? 

1. No   estoy   condenada   todavía  

2.  ............................................ años/meses 

38. ¿Has estado en primer grado? 

 

1. Sí, ¿Cuánto tiempo?...................... meses 

2. No 

39. ¿Y en aislamiento? 

1. Sí, ¿Cuánto tiempo?...................... dias 

2. No 

40. Si estuviste en aislamiento, ¿estabas 

embarazada? 

1. Si 2. No 
 

41. Si estuviste en aislamiento, ¿estabas con tu bebe 

a tu cuidado? 

1. Si 2. No 

 
42. ¿Te han trasladado de prisión? 

1. Sí, ¿cuántas veces?...................... 

2. No 

43.- Número de prisiones en las que has estado 

………. 

44. ¿Por qué razón te trasladaron? Marcar varias si 
procede 

1. Para estar más cerca de mi familia. 
2. Porque tenía varias sanciones 
3. Por conflictos 
4. Porque iba a tener un bebe 
5. Para asistir a juicio 
6. Porque yo lo solicité 
7. Otros…………………………………. 

45. Durante el tiempo que llevas en esta prisión, ¿has 
tenido algún conflicto con alguna de las personas que 

se detallan a continuación? 

 

 Sí No 

1.- Con otras internas 1 2 
2.- Con las funcionarias 1 2 

3.- Con los funcionarios 1 2 

4.- Con la policia en la conducciones 1 2 

5.- Con los/as profesionales 1 2 

6.- Con la dirección del centro 1 2 

 

46. Desde tu punto de vista, ¿Qué aspectos deben 

mejorar en este centro penitenciario para ayudar a 

las mujeres? 

 

 

 

 

 

 

 
 

 

 

 

 

 

 

 

47.- ¿Has vivido alguna situación que consideres 

grave durante tu estancia en prisión? 

1. Sí 2. No 

48.- En caso afirmativo, ¿hiciste algo? 

1. Sí 2. No 

49.- Si respondiste qué sí, indícanos qué hiciste 

 

1. Lo comuniqué a la dirección del centro 
2. Lo denuncié al juzgado 
3. Lo resolví por mi cuenta 
4. No hice nada 
5. Otro……………………………………… 

 
50.- Antes de entrar en prisión ¿te encontrabas en 

alguna de estas situaciones? 

 
 Sí No 

1.- Tenia trabajo estable 1 2 

2.- Tenía trabajo eventual 1 2 

3.- Mis padres estaban bajo mi 
cuidado 

1 2 

4.- Yo sola cuidaba de mis hijos/as 1 2 

5.- Recibia dinero/subsidio público 1 2 

6.- Estaba en tratamiento con 
metadona/otras adicciones 

1 2 

7.- Tomaba medicación por salud 
mental 

1 2 

8.- Tenía a mis hijos/as en acogida 1 2 

 

51.- ¿Ha sido sometida a algún cacheo o registro 

personal durante tu estancia en prisión? 

1. Sí 2. No 
52.-En caso afirmativo cómo fue 
 Si No 
1.- Solo por personal femenino 1 2 

2.- Por procedimiento electrónico 1 2 
3.- Sin ropa 1 2 

4.- Tuve que hacer sentadillas o flexiones 1 2 
5.- Otros, cuál……………………………   

13.- Talleres para el desarrollo 
personal 

1 2 

14.- El tratamiento sobre adicciones 1 2 

15.- Las videollamadas 1 2 

16.- El acceso a internet 1 2 

17.- Que se cumpla el principio de 
separación de los modulos. 

1 2 

18.- Qué exista más opciones de 
módulos 

1 2 

19.- Cómo hacen el registro de las 
celdas 

1 2 

20.- La calefacción 1 2 

21.- Las celdas 1 2 
22.- El aire acondicionado 1 2 

 

 Sí No 

1.- Mayor contacto con mi familia 1 2 

2.- Mayor contacto con mis hijos/as 1 2 

3.- El trato de las/os funcionarias/os 
de vigilancia 

1 2 

4.- El trato de los/las profesionales 
del equipo técnico 

1 2 

5.- La atención médica 1 2 

6.- Las conducciones de la policia 1 2 

7.- Las instalaciones 1 2 

8.- Las actividades ocupacionales 1 2 
9.- La formación para el empleo 1 2 

10.- actividades deportiva 1 2 

11.- Acceso a formación reglada 1 2 

12.- Talleres productivos 1 2 

53. Califica de 0 a 10 los siguientes aspectos de la 
prisión en la que te encuentras: 

negativa valoración 0 ------- 10 mucha valoración 
 Puntuacion 

1.- Los módulos de respeto  

2.- La atencion en enfermeria  

3.- Las actividades formativas y 
educativas 

 

4.- Las actividades educativas  

5.- La formación para el empleo  

6.- Las actividades deportivas  

7.- Los talleres de desarrollo personal  

8.- Las actividadades culturales  

9.- Los talleres productivos  

10.- Las actividades ocupacionales  

11.- La cercanía de la prisión al 
domicilio de tus hijos/as y de tu 
familia 

 

12.- Los módulos mixtos  

13.- Las conducciones al médico/a 
exterior 

 

14.- Los traslados a otras prisiones  

15.- Los permisos  

16.- Los destinos  

17.- El programa Ser Mujer  

18.-La atención ginecológica  

19.- La realización de pruebas como 
mamografías, ecografías, citologias… 

 

20.- La etrega gratuita de productos 
higiene femenina (tampones, 
compresas,…) 

 

 
54. ¿Tomas medicación (de salud mental) desde que 

estás en prisión? 
1. Sí 2. No 

55. ¿Las tomabas antes de entrar? 

1. Sí 2. No 

56. ¿Cuántas pastillas tomas al día?......................... 
 

57. ¿Quién te proporciona las pastillas? 

1. El médico/a 
2. Otras/os internas/os 
3. Mi familia 
4. Amistades 
5. Otros…………………………………. 

58. ¿Por qué tomas las pastillas? (puedes marcar 
todas las que procedan) 

2. Las necesito para dormir 
3. Las necesito para estar tranquila 
4. Las necesito para olvidarme de todo 
5. Me ayudan a soportar los días 
6. Otros……………………………………. 

59. Señala si estás de acuerdo o no con las siguientes 
frases todas ellas del centro penitenciario en el que 

estás 
 

 

FRASES Si No 

1.En mi módulo se consume drogas   

2.Cuando llegué estaba muy mal, pero 
me han ayudado 

  

3.Cuando me encuentro mal me lesiono   

4.Los hombres presos me tratan con 
respeto 

  

5.Mi pareja (hombre o mujer) me 
controla lo que hago en la prisión 

  

6.Las mujeres no tenemos las mismas 
oportunidades de trabajar en esta prisión 
que los hombres 

  

7.En la prisión se preocupan por mi   

8.Alguna vez intercambio sexo porque 
necesito algo 

  

9.En mi módulo hay trapicheo de 
pastillas 

  

10.Tengo intimidad cuando me ducho   

11.Todas las mujeres estamos en el 
mismo módulo. 

  

12.Estoy en un módulo conflictivo   

13.Me siento intimidada por otras 
internas del centro 

  

14. Tengo pareja dentro porque me 
compra cosas 

  

15. Me están preparando para mi salida 
de prisión el equipo técnico 

  

16. La prisión me ha enseñado a 
valorarme más a mí misma 

  

 

60. ¿Quieres contarnos algo más? 

………………………………………………………… 
………………………………………………………… 
………………………………………………………… 
………………………………………………………… 
………………………………………………………… 
………………………………………………………… 

 
 
 
 
 

Muchas gracias por tu colaboración 

 
Dobla el cuestionario e introdúcelo en el sobre 

ASKATASUNAZ GABETUTA DAUDEN EMAKUMEENTZAKO GALDETEGIA 

Universidad Comillas / Rebeca Santamalia Espetxe Zuzenbideko Elkartea 
Askatasunaz gabetuta dauden emakumeen egoera aztertzen ari gara. Parte har ezazu gurekin, galdetegi 
hau betez. Anonimoa da: ez dugu inor identifikatuko, eta datu pertsonalik gabe aztertuko dugu. 

 

1.- Sexua: 
1. Emakumea 
2. Transa 
3. Intersexuala 

2.- Jaiotza-urtea……………………………… 

3.- Jaioterria: 

1. Espainia 

2. Besta bat, 

zehaztu……………………………… 

4.- Administrazio-egoera erregularrean zaude? 

1. Bai 2. Ez 

5.- Kanporatzeko agindua daukazu? 

1. Bai 2. Ez 

6.- Espetxeratu aurretik, zer probintziatan bizi 

zinen? 

………………………. 

7.- Espetxeratu aurretik bizi zinen probintzian ari 

zara zigorra betetzen? 

1. Bai 2. Ez 

8.- Nazionalitatea……………………………… 

9.- Espetxean daramazun denbora........... urte 

… ............. hilabete 

10.- Noiztik zaude espetxean? ………………. 

11.- Zer egoeratan zaude orain? 

1. Prebentibo nago 
2. 1. graduan nago 
3. 2. gradua betetzen ari naiz 
4. 3. gradua betetzen ari naiz 
5. Bestelakoak, zehaztu………………. 

12. Zer-nolako moduluan zaude? 

1. Errespetu-modulua 
2. Modulu mistoa 
3. Ohiko modulua 
4. Erizaintza 
5. Araubide itxiko modulua 

13.- Espetxean zauden lehen aldia da? 

1. Ez, zenbat aldiz …………………. 

2. Bai. 

14.- Baduzu desgaitasun intelektualik? 

1. Bai 2. Ez 

15.- Aitortuta daukazu? 

1. Bai 2. Ez 
16.- Badaukazu pekuliorik espetxean, zure 

beharrak ordaintzeko? 

18.- Nork sartzen du dirua zure pekulio-kontura? 
(hainbat erantzun) 

1. Gurasoek 
2. Bikotekideak 
3. Seme-alabek 
4. Lagunek 
5. Bestelakoek ………………….. 

19.- Espetxeratu aurretik, egoera hauetakoren bat 

jasan zenuen? 
 B 

AI 
EZ 

1.- Leporatu didaten delitua egiteko 
presionatu ninduten 

1 2 

2.- Bikotekideak tratu txarrak ematen 
zizkidan 

1 2 

3.- Sexu-abusua jasan nuen 1 2 

4.- Prostituzioan aritzera behartu ninduten 
1 2 

5.- Drogen/alkoholaren mende nengoen 1 2 

6.- Kalean bizi nintzen 1 2 

7.- Desgaitasun fisikoa 1 2 

8.- Desgaitasun psikikoa 1 2 

9.- Osasun mentaleko arazoak 1 2 

10.- Ondoez psikologikoak 1 2 

11.- Medikazio psikiatrikoarekin 
tratamenduan 

1 2 

12.- Arazo ekonomiko larriak 1 2 

13.- Besteren bat, zein………………….. 1 2 

 

20.- Espetxeko profesionalek egoera hauetakoren 

batengatik artatu zaituzte? 

1.  Bai 2. Ez 
 

17. Zenbateko pekulioa daukazu astean? ............ € 

 Bai Ez 

1.- Bikotekidearen tratu txarrengatik 1 2 

2.- Jasan nituen sexu-abusuengatik 1 2 

3.- Drogekiko mendekotasunagatik 1 2 

4.- Nire desgaitasunagatik 1 2 
5.- Antsietateagatik, depresioagatik... 1 2 

6.- Seme-alabekin arazoak edukitzeagatik 1 2 

7.- Bikotekidearekin arazoak 
edukitzeagatik 

1 2 

8.- Beste barneratu batzuen 
jazarpenagatik 

1 2 

9.- Osasun-arazoengatik 1 2 

10.- Funtzionarioekin arazoak 
edukitzeagatik 

1 2 

11.- Bestelakoak, zehaztu……………   

21.- Honako profesional hauek azken sei 
hilabeteetan artatu zaituzte? 
 Bai Ez Zenbat aldiz 

1.- Psikologoak 1 2  

2.- Medikuak 1 2  

3.- Erizainak 1 2  

4.- Juristak 1 2  

5.- Gizarte-langileak 1 2  

6.- Gizarte-hezitzaileak 1 2  

 

22.- Azken 12 hilabeteetan ginekologoak ikusi 

zaitu? 

1.  Bai 2. Ez 

23.- Baloratu 0tik 10era espetxean ematen dizuten 
tratu orokorra. 

Oso txarra  0 1 2 3 4 5 6 7 8 9 10 Oso ona  

 

24. Bisitak izaten dituzu? 

1. Bai 2. Ez 

25.- Adierazi zenbat bisita izan dituzun azken sei 

hilabeteetan honako pertsona hauekin: 

 Bisita-kop. 

1.- Seme-alabak  

2.- Ama  

3.- Aita  

4.- Beste senide batzuk  

5.- Bikotekidea  

6.- GKE-etako kideak  

7.- Beste batzuk  

 

26.- Baloratu 0tik 10era zure osasun fisikoaren 

egoera. 

Oso txarra  0 1 2 3 4 5 6 7 8 9 10 Oso ona  

 

27.- Baloratu 0tik 10era zure osasun 

psikologikoaren egoera. 

Oso txarra  0 1 2 3 4 5 6 7 8 9 10 Oso ona  

 

28.- Zer jarduera motatan hartzen duzu parte 

orain? 

 
29. Espetxean lana baduzu eta ordaintzen badizute, 

 

1. Zenbat kobratzen duzu hilabetean? ........... € 
2. Ez daukat lanik. 

 
30.- Zenbat ordu egiten dituzu lan astean? 

………ordu (jarri 0, lanik egiten ez baduzu) 

31.- Amaitutako ikasketen maila 

0. Bat ere ez 
1. Lehen Hezkuntza 
2. Bigarren Hezkuntza 
3. Batxilergoa/Lanbide Heziketa 
4. Unibertsitatea 

 
32.- Baduzu seme-alabarik? 

1. Bai, zenbat seme-alaba .................. 
2. Ez 

33. Norekin daude seme-alabak? 

1. Nire familiarekin 
2. Aitarekin 
3. Aitaren familiarekin 
4. Harrera-familia batekin 
5. Adopzio-familiarekin 
6. Adingabeen zentro batean 
7. Nirekin, espetxean 
8. Lagunekin 
9. Independizatuta daude 
10. Ez dakit 

34. Orain baduzu bikotekiderik? 

1. Bai, espetxean 
2. Bai, espetxetik kanpo 
3. Ez 

35. Bazenuen bikotekiderik espetxera sartu aurretik? 

1. Bai, baina ez gaude harremanetan 

2. Bai, eta harremanetan gaude 

3. Ez. 

36. Zenbatero etortzen zaizu abokatua? 

1. Inoiz ez 
2. Hiru hilean behin 
3. Sei hilean behin 
4. Urtean behin 
5. Beste bat.....................................................  

37. Zenbat urte/hilabeteko kondena daukazu? 

1. Oraindik   ez   naute   kondenatu 

2.  ....................................... urte/hilabetekoa 

38. Lehen graduan egon zara? 

1. Bai. Zenbat denbora? ..................... hilabete 

2. Ez 
 

39. Eta isolamenduan? 

1. Bai. Zenbat denbora? ......................... egun 

2. Ez 

 Bai Ez 

1.- Eskola/ikasketak (DBH, UNED...) 1 2 

2.- Ekoizpen-destinoa/lana 1 2 

3.- Jarduera okupazionalak 1 2 
4.- Kirolak 1 2 

5.- Lanbide Heziketa 1 2 

6.- Kanpoko entitateen hitzaldiak 1 2 

7.- Ser Mujer programa 1 2 

8.- Adikzioen tratamendua 1 2 

9.- Osasun mentaleko programa 1 2 
10.- Bestelakoak, zehaztu ……….. 1 2 

40. Isolamenduan egon zinenean (egon bazara), 
haurdun zeunden? 

1. Bai 2. Ez 
 

41. Isolamenduan egon zinenean (egon bazara), 

haurtxoa zurekin zeneukan? 

1. Bai 2. Ez 
 

42. Espetxez aldatu zaituzte? 

1. Bai. Zenbat aldiz?................... 

2. Ez 

43.- Zenbat espetxetan egon zara? .................... 

44. Zergatik lekualdatu zintuzten? Markatu batzuk, 

hala badagokio 
1. Nire familiarengandik hurbilago egoteko. 
2. Zenbait zigor nituelako 
3. Gatazkengatik 
4. Haur bat edukiko nuelako 
5. Epaiketa batera joateko 
6. Nik eskatu nuelako 
7. Bestelakoak.................................. 

 
45. Espetxe honetan daramazun denboran, izan 

duzu inoiz gatazkarik honako pertsona hauekin? 

 

 Bai Ez 

1.- Beste barneratu batzuekin 1 2 
2.- Funtzionario emakumeekin 1 2 

3.- Funtzionario gizonekin 1 2 

4.- Poliziarekin, kondukzioetan 1 2 

5.- Profesionalekin 1 2 

6.- Espetxeko zuzendaritzarekin 1 2 

 

46. Zure ustez, espetxe honetan zer alderdik hobetu 

behar dute, emakumeei laguntzeko? 

 

47.- Espetxealdian bizi izan duzu inoiz larritzat 

jotzen duzun egoerarik? 

1. Bai 2. Ez 

48.- Baietz bada, zerbait egin zenuen? 

1. Bai 2. Ez 

49.- Baietz erantzun baduzu, adierazi zer egin zenuen. 

 
1. Espetxeko zuzendaritzari jakinarazi nion 
2. Epaitegian salatu nuen 
3. Nire kabuz konpondu nuen 
4. Ez nuen ezer egin 
5. Besterik........................................................  

 
50.- Espetxera sartu aurretik, egoera hauetakoren 

batean zeunden? 
 

 Bai Ez 

1.- Lan egonkorra neukan 1 2 

2.- Aldi baterako lana neukan 1 2 
3.- Gurasoak zaintzapean nituen 1 2 

4.- Nik bakarrik zaintzen nituen seme- 
alabak 

1 2 

5.- Diru/sorospen publikoa jasotzen 
nuen 

1 2 

6.- Metadonarekin/beste adikzio 
batzuen tratamenduan nengoen 

1 2 

7.- Medikazioa hartzen nuen, osasun 
mentalagatik 

1 2 

8.- Seme-alabak harreran nituen 1 2 

 

51.- Espetxealdian miaketa edo arakatze 

 
1. Bai 2. Ez 

52.- Baietz bada, nolakoa izan zen? 
 Bai Ez 

1.- Langile emakumeek bakarrik 1 2 
2.- Prozedura elektronikoaren bidez 1 2 

3.- Arroparik gabe 1 2 

4.- Sentadillak edo flexioak egin behar 
izan nituen 

1 2 

5.- Bestelakoak, zer .................................   

pertsonalik egin 
dizute? 

17.- Moduluak bereizteko printzipioa 
bete dadila 

1 2 

18.- Modulu-aukera gehiago egon 
dadila 

1 2 

19.- Ziegak miatzeko modua 1 2 

20.- Berogailua 1 2 
21.- Ziegak 1 2 

22.- Aire girotua 1 2 

 

 Bai Ez 

1.- Familiarekin harreman handiagoa 1 2 

2.- Seme-alabekin harreman 
handiagoa 

1 2 

3.- Zaintzako funtzionarioen tratua 1 2 

4.- Talde teknikoko profesionalen 
tratua 

1 2 

5.- Arreta medikoa 1 2 

6.- Poliziaren kondukzioak 1 2 

7.- Instalazioak 1 2 

8.- Jarduera okupazionalak 1 2 
9.- Enplegurako prestakuntza 1 2 

10.- Kirol-jarduerak 1 2 

11.- Prestakuntza arauturako sarbidea 1 2 

12.- Ekoizpen-lantegiak 1 2 

13.- Garapen pertsonalerako lantegiak 1 2 
14.- Adikzioen tratamendua 1 2 

15.- Bideodeiak 1 2 

16.- Interneterako sarbidea 1 2 

53. Kalifikatu 0tik 10era espetxe honetako alderdi 
hauek: 

oso balorazio txarra 0 ---------------- 10 oso balorazio 
ona 

 Puntuazioa 

1.- Errespetu-moduluak  

2.- Erizaintzako arreta  

3.- Prestakuntza- eta hezkuntza- 
jarduerak 

 

4.- Hezkuntza-jarduerak  

5.- Enplegurako prestakuntza  

6.- Kirol-jarduerak  

7.- Garapen pertsonalerako lantegiak  

8.- Kultura-jarduerak  

9.- Ekoizpen-lantegiak  

10.- Jarduera okupazionalak  

11.- Espetxetik seme-alaben eta 
familiaren etxera dagoen distantzia 

 

12.- Modulu mistoak  

13.- Kanpoko medikuarenganako 
kondukzioak 

 

14.- Beste espetxe batzuetarako 
lekualdaketak 

 

15.- Baimenak  

16.- Destinoak  

17.- Ser Mujer programa  

18.- Arreta ginekologikoa  

19.- Probak (mamografiak, 
ekografiak, zitologiak...) 

 

20.- Emakumeen higienerako 
produktuak (tanpoiak, konpresak...) 

 

 
54. Espetxean zaudenetik hartu duzu osasun 

mentalerako medikaziorik? 

1. Bai 2. Ez 

55. Sartu aurretik hartzen zenuen? 

1. Bai 2. Ez 

56. Zenbat pilula hartzen dituzu egunean? ............... 

 
57. Nork ematen dizkizu pilulak? 

1. Medikuak 
2. Beste barneratu batzuek 
3. Familiak 
4. Lagunek 
5. Bestelakoak.................................. 

58. Zergatik hartzen dituzu pilulak? (erantzun egoki 
guztiak markatu ditzakezu) 

2. Lo egiteko behar ditut 
3. Lasai egoteko behar ditut 
4. Guztiaz ahazteko behar ditut 
5. Egunak jasaten laguntzen didate 
6. Bestelakoak.................................................. 

59. Adierazi esaldi hauekin ados zauden ala ez, 
orain zauden espetxeari dagokionez. 

Ez nago batere ados 0 1 2 3 Guztiz ados nago 
ESALDIAK Bai Ez 

1.Nire moduluan drogak hartzen dira   

2.Iritsi nintzenean oso gaizki nengoen, 
baina lagundu egin didate 

  

3.Gaizki nagoenean, neure burua 
lesionatzen dut 

  

4.Gizon presoek errespetuz tratatzen 
naute 

  

5.Bikotekideak (gizon zein emakume) 
espetxean egiten dudana kontrolatzen du 

  

6.Espetxe honetan, emakumeok ez 
dauzkagu gizonek lan egiteko dauzkaten 
aukera berberak 

  

7.Espetxean, nirekin kezkatzen dira   

8.Noizean behin, zerbait behar 
dudanean, sexua trukatzen dut 

  

9.Nire moduluan pilulak saltzen dituzte   

10.Dutxatzen naizenean intimitatea 
edukitzen dut 

  

11.Emakume guztiok modulu berean 
gaude 

  

12.Modulu gatazkatsu batean nago   

13.Espetxeko beste barneratu batzuek 
beldurrarazten naute 

  

14. Bikotekidea daukat barruan, gauzak 
erosten dizkidalako 

  

15. Talde teknikoa espetxetik ateratzen 
naizenerako prestatzen ari zait 

  

16. Espetxeak neure burua baloratzen 
irakatsi dit 

  

 

60. Beste zerbait kontatu nahi diguzu? 

………………………………………………………… 
………………………………………………………… 
………………………………………………………… 
………………………………………………………… 
………………………………………………………… 
………………………………………………………… 

 
 
 

Eskerrik asko laguntzeagatik 

 

Tolestu galdetegia, eta sartu gutun-azalean 



 

ESPETXEAN SARTZEA: 

- Premien protokoloak 
- Miaketa: nork eta nola 
- Gizarte- eta osasun-balorazioa 
- Zer jasotzen den 
- Emakumearen mende dauden 

pertsonak 
- Seme-alabak eta haiekiko 

kontaktua 
- Abokatua edo aholkulari 

juridikoa 

Prebentziozkoa 
Esku hartzeko programa 
indibidualizatua 
Zigortua 
Tratamendu-programa 
indibidualizatua 

Lehentasunezko jarduerak 
eta jarduera osagarriak 

GIDOIA-Elkarrizketaren 

eskema 
Moduluan SARTZEA: Espetxe-sailkapena 

Jarduera motak: kulturala, hizkuntzak, eskulanak, lantegiak 
Lan mota eta eskuragarritasuna, sartzeko irizpideak 
Eskainitako tratamenduak: drogak, biktima, osasun mentala, sexu-abusua, 
trauma osteko estresa 
OSASUNA: haurdunaldia, antisorgailuak, minbiziaren prebentzioa, sexu-
transmisiozko gaixotasunak, dieta 
LAGUNTZA psikologikoa: traumen tratamendua, suizidioaren prebentzioa 
Etxearen, familiaren eta seme-alaben hurbiltasuna 
Emakumeen higienerako garbitasuna 
MIAKETAK: azalekoak eta inbaditzaileak 
Barneratuen arteko eta profesional eta funtzionarioekiko harremanak 

Genero-ikuspegia 
Kanpoko profesionalekiko koordinazioa 
GKEak 

Kanpokoekin kontaktua: bisitak 

- Seme-alabak 

- Bikotekidea 

- Familia 

Maiztasuna, premiak 

ZEHAPENAK 

- Seme-alabak ez ikustea? 
- Haurdunaldian? 
- Isolamendu-egoerak 

 

 

 

 

 

 

 

 

 

 

 

 

 

 

 

 

 

 

 

  

 

 

PROFILA 

- Adina 

- Etnizitatea 

- Generoa 

- Erlijioa 

LEKUALDAKETAK 

- Epaitegia 

- Espetxeak 

- Ospitalea 

- ERAGOZPENAK 

- LORPENAK 
- DESBERDINKERIA IRAUNKORRAK 

- GIZONEKIKO ALDEAK 

ESPETXEKO LANGILEAK 

- Genero-ikuspegidun prestakuntza 
- Gizon/emakume funtzionarioekiko harremanak eta horien zereginak 
- Zein diskriminazio antzematen duten 
- Hitzezko indarkeriaren erabilera 
- Osasun mentalaren arloko gaikuntza, biktimizazioaren antzematea, edo 

jazarpena, espetxetik kanpo eta espetxe barruan 



 

 


